
УЛСЫН ИХ ХУРЛЫН 2009 ОНЫ НАМРЫН ЭЭЛЖИТ

ЧУУЛГАНЫ 10 ДУГААР САРЫН 23-НЫ ӨДРИЙН 

ХУРАЛДААНААР ХЭЛЭЛЦСЭН АСУУДЛЫН ТОВЬЁГ

	№
	Баримтын агуулга
	Хэдээс хэдэд

	1.
	Хэлэлцэх асуудлын дараалал
	1

	2.
	Гар тэмдэглэл
	2-4

	3.
	Соронзон бичлэг:

 1.Банкны тухай хуулийн шинэчилсэн найруулга, Банкны тухай хуулийг хүчингүй болсонд тооцох тухай болон Төв банк (Монголбанк)-ны тухай хуульд нэмэлт, өөрчлөлтт оруулах тухай хуулийн төслүүд (хэлэлцэх эсэх)

2.Концессийн тухай хуулийн төсөл, Төрийн болон орон нутгийн өмчийн тухай хуульд нэмэлт, өөрчлөлтт оруулах тухай хуулийн төсөл (хэлэлцэх эсэх)


	5-49

50-86

	4.
	Саналын томъёолол 
	87-88

 



Монгол Улсын Их Хурлын 2009 оны намрын ээлжит чуулганы 2009 оны 10 дугаар сарын 23-ны өдөр (Баасан гараг)-ийн хуралдаан 10 цаг 25 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дэд дарга Н.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 76 гишүүнээс 62 гишүүн ирж, 81.5 хувийн ирцтэй байв. Үүнд:


Чөлөөтэй: Н.Алтанхуяг, Н.Батбаяр, Су.Батболд, Ж.Батсуурь, Р.Буд, Д.Дэмбэрэл, Д.Загджав, Д.Оюунхорол, О.Чулуунбат.


Өвчтэй: Д.Арвин, Б.Батбаяр, С.Баяр, Э.Мөнх-Очир, Р.Раш.


Нэг. Банкны тухай хуулийн шинэчилсэн найруулга, Банкны тухай хуулийг хүчингүй болсонд тооцох тухай болон Төв банк (Монгол банк)-ны тухай хуульд нэмэлт, өөрчлөлт оруулах тухай хуулийн төслүүд (хэлэлцэх эсэх)


Хэлэлцэж буй асуудалтай холбогдуулан Сангийн сайд С.Баярцогт, тус яамны Санхүү, эдийн засгийн бодлогын газрын дарга Б.Батбаяр, Монгол банкны Ерөнхийлөгч Л.Пүрэвдорж, дэд ерөнхийлөгч Д.Энхжаргал, тус банкны Хуулийн хэлтсийн захирал Т.Эрдэнэбаяр, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Ч.Ариунхур, Эдийн засгийн байнгын хорооны зөвлөх Ж.Батсайхан, референт Д.Цэцэгмаа, Ш.Ариунжаргал нарын бүрэлдэхүүнтэй ажлын хэсэг байлцав.


Хуулийн төслийн талаархи төсөл санаачлагчийн илтгэлийг Сангийн сайд С.Баярцогт танилцуулав.


Төсөл санаачлагчийн илтгэлтэй холбогдуулан УИХ-ын гишүүн Н.Ганбямба, П.Алтангэрэл, Ж.Сүхбаатар, Ц.Даваасүрэн, Д.Ганхуяг, Д.Дамба-Очир, Д.Одбаяр, Ц.Батбаяр, Ц.Цэнгэл, З.Энхболд, Ч.Хүрэлбаатар, А.Тлейхан, Ж.Энхбаяр, Д.Балдан-Очир нарын асуусан асуултад Сангийн сайд С.Баярцогт, ажлын хэсгээс Л.Пүрэвдорж, Д.Энхжаргал нар хариулж, тайлбар хийв.


Хуулийн төслийг хэлэлцэх эсэх асуудлаар Эдийн засгийн байнгын хорооны санал, дүгнэлтийг УИХ-ын гишүүн Д.Балдан-Очир танилцуулав.


Байнгын хорооны санал, дүгнэлттэй холбогдуулан УИХ-ын гишүүн Ч.Хүрэлбаатар, Б.Бат-Эрдэнэ, Л.Гүндалай нарын асуусан асуултад Эдийн засгийн байнгын хорооны дарга, УИХ-ын гишүүн Ц.Баярсайхан хариулж, тайлбар хийв.


УИХ-ын гишүүн Р.Амаржаргал, Л.Гантөмөр, Р.Гончигдорж нар санал хэлэв.


Н.Энхболд: -Банкны тухай хуулийн шинэчилсэн найруулга, Банкны тухай хуулийг хүчингүй болсонд тооцох тухай болон Төв банк (Монгол банк)-ны тухай хуульд нэмэлт, өөрчлөлт оруулах тухай хуулийн төслийг хэлэлцье гэсэн саналыг дэмжье.


Зөвшөөрсөн 
48


Татгалзсан

  5


Бүгд


53


90.6 хувийн саналаар дэмжигдлээ.


Хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.


УИХ-ын дэд дарга Н.Энхболд Ашигт малтмал гар үйлдвэрлэлийн аргаар олборлох тухай, Хот, тосгоны эрх зүйн байдлын тухай хуулийн шинэчилсэн найруулгын төсөл, Хийн хангамжийн тухай хуулийн төсөл болон түүнтэй холбогдох бусад хуулиудын төсөл, Ашигт малтмалын тухай хуульд нэмэлт, өөрчлөлт оруулах тухай, Газрын тосны бүтээгдэхүүний тухай хуульд нэмэлт, өөрчлөлт оруулах тухай хуулийн төслүүд, “Эртний нийслэл Хархорумыг жишиг хот болгон хөгжүүлэх хөтөлбөр батлах тухай”, “Эрдэс баялгийн салбарыг 2015 он хүртэл хөгжүүлэх талаар төрөөс баримтлах бодлого батлах тухай”, “Тогтоолын хавсралтад өөрчлөлт оруулах тухай” УИХ-ын тогтоолын төслүүдийг Засгийн газар татан авч байгааг танилцуулав. 


 Өглөөний хуралдаан 13 цаг 10 минутад завсарлав.

Үдээс хойшхи хуралдаан 15 цаг 20 минутад эхэлж, ирвэл зохих 76 гишүүнээс 62 гишүүн ирж, 81.5 хувийн ирцтэй байв.

Чөлөөтэй: Н.Алтанхуяг, Н.Батбаяр, Су.Батболд, Ж.Батсуурь, Р.Буд, Д.Загджав, Д.Оюунхорол, О.Чулуунбат, Д.Энхбат.

Өвчтэй: Д.Арвин, Б.Батбаяр, С.Баяр, Э.Мөнх-Очир, Р.Раш.

Хоёр. Концессийн тухай хуулийн төсөл, Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төсөл (хэлэлцэх эсэх)

Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, тус яамны Төрийн нарийн бичгийн дарга Г.Баясгалан, Хууль зүйн бодлогын газрын дарга Ц.Цолмон, Төрийн өмчийн хорооны зөвлөх Ц.Байлыхүү, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Ч.Ариунхур, Эдийн засгийн байнгын хорооны зөвлөх Ж.Батсайхан, референт Ш.Ариунжаргал, Хууль зүйн байнгын хорооны зөвлөх Б.Баасандорж, референт Б.Хонгорзул нарын бүрэлдэхүүнтэй ажлын хэсэг байлцав.

Хуулийн төслийн талаархи төсөл санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулав.

УИХ-ын дарга Д.Дэмбэрэл хуралдааныг даргалав.

Төсөл санаачлагчийн илтгэлтэй холбогдуулан УИХ-ын гишүүн Ц.Шинэбаяр, Д.Ганхуяг, Д.Балдан-Очир, Н.Ганбямба, Д.Одбаяр, Я.Батсуурь, А.Тлейхан, Х.Тэмүүжин, Ч.Хүрэлбаатар, Р.Гончигдорж, С.Бямбацогт нарын асуусан асуултад Хууль зүй, дотоод хэргийн сайд Ц.Нямдорж, ажлын хэсгээс Г.Баясгалан, Ц.Байлыхүү, Р.Амаржаргал нар хариулж, тайлбар хийв.

Хуулийн төслийг хэлэлцэх эсэх асуудлаар Хууль зүйн байнгын хорооны санал, дүгнэлтийг УИХ-ын гишүүн С.Эрдэнэ, Эдийн засгийн байнгын хорооны санал, дүгнэлтийг С.Бямбацогт нар тус тус танилцуулав.

Байнгын хороодын санал, дүгнэлттэй холбогдуулан УИХ-ын гишүүн С.Бямбацогт, Х.Наранхүү нарын асуусан асуултад Хууль зүйн байнгын хорооны дарга, УИХ-ын гишүүн Х.Жекей, Эдийн засгийн байнгын хорооны дарга, УИХ-ын гишүүн Ц.Баярсайхан, ажлын хэсгээс С.Магнайсүрэн нар хариулж, тайлбар хийв.

УИХ-ын гишүүн Х.Наранхүү, Э.Бат-Үүл, Д.Одбаяр, Д.Дамба-Очир, Д.Ганхуяг, С.Бямбацогт нар санал хэлэв.

Д.Дэмбэрэл: -Концессийн тухай хуулийн төсөл, Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төслийг хэлэлцье гэсэн саналыг дэмжье.


Зөвшөөрсөн 
41


Татгалзсан

13


Бүгд


54


75.9 хувийн саналаар дэмжигдлээ.


Хуулийн төслийг анхны хэлэлцүүлэгт бэлтгүүлэхээр Хууль зүйн байнгын хороо болон Эдийн засгийн байнгын хороонд тус тус шилжүүлэв.


Хуралдаан 17 цаг 40 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА Ц.ШАРАВДОРЖ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ Д.ЭНЭБИШ           

 МОНГОЛ УЛСЫН ИХ ХУРЛЫН 2009 ОНЫ НАМРЫН  ЭЭЛЖИТ

ЧУУЛГАНЫ 2009 ОНЫ 10 ДУГААР САРЫН 23-НЫ ӨДӨР
(БААСАН ГАРАГ)-ИЙН НЭГДСЭН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 25 минутад эхлэв. 


Н.Энхболд: -Б.Батбаяр гишүүн, Батболд, Баттулга, Бат-Үүл, Батхүү, Буд, Гончигдорж, Гүндалай, Дашдорж, Загджав, Занданшатар, Ламбаа, Мөнх-Оргил, Мөнх-Очир, Нямдорж гишүүн картаа хийгээрэй. Одбаяр гишүүн, Одхүү, Очирбат, Сайханбилэг, Сайхансамбуу, Тлейхан гишүүн картаа хийчихээрэй, Тэмүүжин, Тэрбишдагва, Чойжилсүрэн, Чулуунбат, Энхбаяр, Энхтүвшин, Эрдэнэ гишүүд хуралдаанд оръё.


Гишүүдээс гадаадад томилолттой 4, орон нутагт томилолттой 2, өвчтэй 2 хүн байна. Хурлын ирц 46 хүнтэй, 60.0 хувьтай байна. Ингээд Их Хурлын 2009 оны намрын ээлжит чуулганы 10 сарын 23-ны өдрийн нэгдсэн хуралдаан нээснийг мэдэгдье.


Өнөөдрийн чуулганаар хэлэлцэх асуудлууд Банкны тухай хуулийн шинэчилсэн найруулга, Төв банкны тухай хуульд нэмэлт, өөрчлөлт оруулах тухай, Банкны тухай хуулийг хүчингүй болсонд тооцох тухай хуулийн төслүүдийг хэлэлцэх эсэх асуудал. Концессийн тухай,  Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төслүүд хэлэлцэх эсэх асуудал, Татварын ерөнхий хуулийн зарим заалтыг хүчингүй болсонд тооцох тухай, Монгол Улсыг хөгжүүлэх сангийн тухай хуульд өөрчлөлт оруулах тухай, Монгол Улсын нэгдсэн төсвийн тухай хуулийн зарим хэсэг, заалтыг хүчингүй болсонд тооцох тухай, Аж ахуйн нэгжийн орлогын албан татварын тухай хуульд өөрчлөлт оруулах тухай хуулийн төслүүдийн анхны хэлэлцүүлэг, Төрийн албаны тухай хуульд өөрчлөлт оруулах тухай хуулийн төслийн анхны хэлэлцүүлэг тус тус хийнэ.


Үдээс хойш 15.00 цагаас УИХ-ын гишүүн Сайхансамбуугаас Хүнс, хөдөө аж ахуй, хөнгөн үйлдвэр, Гадаад харилцааны сайд нарт тавьсан Мал, малын гаралтай бүтээгдэхүүнийг экспортлох асуудал болон мал аж ахуйн гаралтай түүхий эд боловсруулах үйлдвэрүүдийн үйл ажиллагаа, хүчин чадлын талаархи асуулгын хариуг сонсох ийм асуудлуудыг өнөөдөр хэлэлцэхээр байна. 


Хэлэлцэх асуудалтай холбогдуулж санал алга байна. Ингээд асуудалдаа оръё. Одоо Банкны тухай хуулийн шинэчилсэн найруулга, Төв банкны тухай хуульд нэмэлт, өөрчлөлт оруулах тухай, Банкны тухай хуулийг хүчингүй болсонд тооцох тухай хуулийн төслүүдийг хэлэлцэж эхэлье.


Хууль санаачлагчийн илтгэлийг Сангийн сайд Баярцогт танилцуулна. Баярцогт сайдыг урьж байна.


С.Баярцогт: -УИХ-ын дэд дарга, эрхэм гишүүд ээ,


УИХ-ын төрөөс мөнгөний бодлогын талаар 2009 онд баримтлах үндсэн чиглэл батлах тухай, 2008 оны 31 дүгээр тогтоолын хавсралтын 2.1-д банкны салбарын тогтвортой байдлыг хамгаалсан бодлого явуулна гэж. УИХ-ын санхүү, эдийн засгийн хүндрэлийг даван туулах арга хэмжээний тухай 2009 оны 22 дугаар тогтоолын 2 дугаар хавсралт нь Банкны тухай хууль болон Төв банкны тухай хуулинд нэмэлт, өөрчлөлт оруулах төслийг нэн тэргүүнд боловсруулж, батлуулахаар тусгасан билээ.


Түүнчлэн Банкны тухай хууль тогтоомжуудад нэмэлт, өөрчлөлтийг багц хэлбэрээр оруулах асуудал нь Монгол Улсын Засгийн газар болон Олон улсын валютын сангийн хооронд энэ оны 4 дүгээр сард байгуулсан хөтөлбөрийн хүрээнд Монгол Улсын урьдчилан биелүүлэх ёстой үндсэн нөхцөлүүдийн нэг болж байгаа юм. 


1.Банкны тухай хуулийн шинэчилсэн найруулгын хувьд. Сүүлийн жилүүдэд банк, санхүүгийн үйл ажиллагаа эрчимтэйгээр хөгжиж, банкны нэгдэл хэлбэрийн үйл ажиллагаа бий болсонтой холбогдуулан банкны нэгдлийн тухай ойлголтыг хуулийн төсөлд тусгалаа. Мөн Монгол Улсын банкны хяналт шалгалтын хүрээнд удирдлага болгодог Bazel-ийн хорооны үр ашигтай хяналт шалгалтын олон улсын гол зарчмуудын нэг болох нэгдсэн хяналт шалгалтын тогтолцоог нэвтрүүлэх зохицуулалтыг шинээр тусгасан нь санхүүгийн салбарын эрсдлийг цогц хэлбэрээр хянах, нэг салбараас нөгөө салбарт хямралыг дамжуулахгүй байх нөхцөлийг хангах боломжийг бүрдүүлэх юм.


Одоогийн хүчин төгөлдөр мөрдөгдөж буй Банкны тухай хуулиар банкны дотоод хяналтын албыг байгуулах, өөрчлөх эрхийг Төлөөлөн удирдах зөвлөл болон банкны гүйцэтгэх захиралд нэгэн зэрэг олгосон байдаг. Гэвч олон улсад хэрэглэж байгаа зохистой удирдлагын зарчмын дагуу дотоод аудитын асуудлыг төлөөлөн удирдах зөвлөл биш харин дотоод хяналтын асуудлыг гүйцэтгэх удирдлага хариуцаж байхаар заасан байдаг. Иймээс банкны удирдлагын эрх үүргийг нарийвчлан зааглаж, хариуцлагыг тодорхой болгож, өндөржүүлэх үүднээс холбогдох шинэ заалтуудыг тусгаж өглөө.


Банкны аудит, санхүүгийн тайлан, бүртгэлийн тогтолцоог боловсронгуй болгох үүднээс аудитор нь тайлангаа Монгол банк болон тухайн банкны хуулинд заасан хугацаанд хүргүүлж, банкинд хуулинд заасан хугацаанд хүргүүлж байх, үүнтэй холбогдуулан тайлан мэдээг санхүүгийн баримтаас гадна компьютерийн сүлжээнд агуулагдаж буй мэдээлэлтэй давхар тулган шалгах, баталгаажуулах байх хэрэгтэй тул системийн бүтэц, холбогдох түлхүүр, нууц үгийг банкнаас гаргуулан авах эрхийг Монгол банкны хянан шалгагчид олгох зохицуулалтыг шинэчлэн тусгалаа. 


Банк болон банкны эрх бүхий ажилтанд ноогдуулах торгуулийн хэмжээг тусгасан хэдий ч үнэ ханшны өөрчлөлт буюу инфляциас шалтгаалан түүний ач холбогдол буурч байна. Иймд торгуулийн дүнг хөдөлмөрийн хөлсний доод хэмжээтэй уялдуулан тогтоож, үнэ ханшны өөрчлөлттэй холбоотой сөрөг нөлөөллөөс сэргийлэх үүднээс банкны хууль тогтоомж зөрчсөн этгээдэд оногдуулах хариуцлагыг нэмэгдүүлэх буюу чангатгах чиглэлийн зохицуулалтыг тусгалаа.


Одоогийн мөрдөж буй Банкны тухай хуульд банкыг анх байгуулахад тавих шаардлагыг тодорхой заасан боловч дүрмийн сан өөрчлөгдөх тухай бүрт мөн түүнчлэн түүнд хөрөнгө оруулагч, хувь нийлүүлэгчид тавих хяналт хангалтгүй зохицуулагдаж ирсэн тул энэхүү хяналтыг илүү боловсронгуй болгох үүднээс холбогдох заалтуудыг шинээр нэмж тусгасан болно. 

Төв банкны хуульд нэмэлт, өөрчлөлт оруулах тухай хуулийн тухайд. Хуулийн төслийг Монгол Улсын  санхүү, эдийн засаг, банкны салбарын тогтвортой байдлыг хангах үүднээс Төв банкны үйл ажиллагааг ил тод хангах, Төв банкны үйл ажиллагааг боловсронгуй болгох, хуулийн найруулгыг сайжруулах гэсэн 3 үндсэн чиглэлд ангилж боловсруулсан байна. Төв банк санхүүгийн тайлангаа олон улсын нягтлан бодох бүртгэлийн жишгийн дагуу хөтөлж бэлтгэх, санхүүгийн тайлангаа хөндлөнгийн аудитын санал, дүгнэлтийн хамт УИХ-д танилцуулдаг асуудлыг хууль эрх зүйн хувьд тодорхой болгох, мөн мөнгөний болон төсвийн бодлогын хоорондын уялдаа буюу Монгол банк ба Засгийн газрын хоорондын харилцааг нийтэд ил тод болгохоор холбогдох заалтуудын хуулийн төсөлд нэмж тусгаж өглөө.

Түүнчлэн банкны заавал байлгах нөөцийн хэмжээг дээд хязгаарт нь багтаан, Монгол банк уян хатан тогтоох боломжтой тул одоо мөрдөгдөж буй хуульд тусгасан доод хязгаар буюу 5 хувь гэснийг хасахаар төсөлд тусгалаа. Үүний зэрэгцээ банкны заавал байлгах нөөцийн хувь хэмжээг татан төвлөрүүлсэн хөрөнгийн эх үүсвэрийн төрлөөс хамаарч, ялгавартай тогтоох боломжийг Монгол банкинд олгосноор банкуудын татан төвлөрүүлдэг хөрөнгийн өртгийг бууруулах, санхүүгийн зуучлалыг нэмэгдүүлэх, зээлийн хүүг бууруулахад эерэг нөлөөтэй байхаар өөрчлөлтүүдийг орууллаа.

Нөгөөтэйгүүр банкны хяналт шалгалтыг улам боловсронгуй болгох, банкуудын эрх тэгш, шударга өрсөлдөх боломжийг дэмжих, нөгөө талаас Монгол банкны хянан шалгагч нарын  ашиг сонирхлын зөрчилд орохоос урьдчилан сэргийлэх, тэдний үүргээ биелүүлэх баталгааг сайжруулах, банкны дотоод үйл ажиллагааны ил тод байдлыг нэмэгдүүлэхээр, мөн сүүлийн үед мөнгөн тэмдэгтийг хуурамчаар үйлдэх гэмт хэрэг нэлээд гарах болсонтой холбогдуулан энэ талаар Монгол банкнаас авч хэрэгжүүлэх арга хэмжээг тодорхой болгохоор холбогдох заалтуудыг тус тус тусгаж өглөө.

Хуулийн төсөлд санхүү, эдийн засгийн хүндрэлээс урьдчилан сэргийлэх, учирсан хүндрэлийг даван туулах болон санхүү, эдийн засгийн чиглэлийн чиг үүрэг бүхий төрийн байгууллагын үйл ажиллагааны хамтын ажиллагааны эрх зүйн үндэс болох үүднээс санхүүгийн тогтвортой байдлын зөвлөлийг Монгол банкны ерөнхийлөгч, Санхүүгийн зохицуулах хорооны дарга, санхүүгийн асуудал эрхэлсэн Засгийн газрын гишүүний бүрэлдэхүүнтэйгээр байгуулах нь зүйтэй гэж үзээд энэ талын зохицуулалтыг мөн тусгаж өглөө.

Одоогийн мөрдөгдөж буй Төв банкны тухай хуулийн найруулга бичвэрийг сайжруулах, Төв банкны эрх зүйн харилцааны хөгжлийн чиг хандлагыг харгалзан, шаардлагатай зарим нэр томъёог шинээр тусгаж өглөө. Энэхүү хуулиудын төсөл батлагдсанаар төрөөс мөнгөний бодлогын талаар баримтлах, үндсэн чиглэлд заасан чиг үүргийг хэрэгжүүлэх эрх зүйн таатай орчин бий болгож, Төв банкны үйл ажиллагааны ил тод байдал хангагдаж, олон нийтэд хүргэх мөнгөний бодлого, банкны хяналт шалгалтын үйл ажиллагааны тухай мэдээллийн хүртээмжийг сайжруулах, Монгол банкны хянан шалгагч нарын үйл ажиллагаа, тэдгээрийн эрх зүйн хамгаалалт, үүрэг хариуцлага илүү тодорхой болох, банкуудын эрх тэгш, шударга өрсөлдөөнийг дэмжих, тэдний үйл ажиллагааг эрсдлээс сэргийлэх, Төв банкны бие даасан хараат бус байдлыг байх зарчмыг хангах зэрэг олон талын ач холбогдлыг өгөхөөс гадна олон улсын банк санхүүгийн үйл ажиллагааны зарчим жишигт нийцсэн илүү боловсронгуй хууль эрх зүйн орчин бий болно гэж үзэж байна.

Хуулийн төслийг хэлэлцэн шийдвэрлэж өгөхийг хүсье. Анхаарал тавьсан явдалд баярлалаа.

Н.Энхболд: -Баярцогтод баярлалаа. Одоо хууль санаачлагчийн илтгэлтэй холбогдуулаад асуух асуулт тавих гишүүд нэрээ өгье. Гүндалай гэж байна.  За Энхбаяр гишүүнээр нэрсийн жагсаалтыг хаалаа. Очирбат гишүүн орлоо. За Ганбямба гишүүн асуултаа тавья.

Н.Ганбямба: -Баярлалаа. Энэ банкны хуулийн шинэчилсэн найруулга гэж орж ирсэн л дээ. Уг нь нэг зарчмын өөрчлөлт 50-иас дээш хувь нь зарчмын өөрчлөлтөөр шинэчилсэн найруулга болдог юм. Тэгсэн энэ нь болохоор заалтын дугаарууд голцуу их өөрчлөгдсөн, тийм найруулгын чанартай шинэчлэлтүүд нэлээн орсон байх юм. Тэгээд яагаад заавал шинэчилсэн найруулга гэсэн юм бол оо гэж. Хоёрдугаарт нь, энэ албадлагын шинжтэй арга хэмжээнүүд хяналт шалгалт хийхдээ албадлагын арга хэмжээ авна гэдгийг нэг тодруулж өгөхгүй юу. Зайлшгүй одоо байх шаардлага юм болов уу, тэгэхдээ энэ бас зах зээлдээ хэр эмзэг тусахаар зүйл байдаг юм бол. Төв банкных нь хэсэгт байгаа юм.

Банкны хуулин дотор энэ аудит хийх зөвшөөрлийг банкинд аудит хийх зөвшөөрлийг Сангийн яам заавал зөвшөөрөл өгөх албатай юм уу. Заавал Сангийн яамнаас зөвшөөрөл өгөх албатай юм бол энэний үндэслэлийг бас тодруулахгүй юу. Аудитыг хуучин бол Төв банк нь арилжааны банкуудад аудит хийх зөвшөөрлөө гаргаад явсан шиг байгаа юм. Одоо Сангийн яаман дээр авдагийн учир ямар юм байдаг юм бол. Тэгээд энэ салбарт бас нэг хяналт шалгалтанд нь ажилласан хүмүүс юмаа даа. Халагдах үед нь бас нэг тодорхой хугацаанд хэдэн жил ч гэвээ дээ санхүүгийн салбарт ажиллаж болохгүй гээд хэт айхтар хатуурхсан юм биш үү. Салбарт нь одоо ямар тийм харшлахаар зүйлүүд байдаг юм бол.

Зөвшөөрөл олгох эсэх чинь ерөөсөө үүсгэн байгуулагч компани өөрийн үйл ажиллагаанаасаа олсон орлого эсэхийг одоо яг нотлох баримт бүрэн бүрдсэн эсэхийг Төв банк заавал тогтоох албатай юм болов уу. Энэ бас их эмзэг зүйл шүү дээ. Шал өөр салбарын орлогыг шалгах нь байна шүү дээ Монгол банк. Үүсгэн байгуулахад нь оролцсон тэр банкуудын орлого яг бүрдсэн эсэх, өөрөөсөө орсон юм уу, үгүй юм уу гэдгийг Монгол банк тогтооход хэр зохимжтой байдаг юм болоо. Ерөнхийдөө банкны зөвшөөрөл олгох хэсэгт л нэг жаахан тийм эргэж харахаар зүйлүүд нэлээн орсон байгаа юм. Дүрмийн сангийн бүтэц, хувь нийлүүлэгчдэд өөрчлөлт ороход саналын эрхтэй хувьцааны 5 хүртэл хувийг хүрчих юм бол бас Монгол банкинд мэдэгдээд, зөвшөөрөл авна энэ тэр гээд. Бид чинь нөгөө нэг цөмийн энергийн ураны тухай хуулинд чинь айхтар айхтар хатуу заалтууд зах зээлийн зарчимд харшлахаар заалтууд бас нэлээн орчихсон, шуугиан дэгдээгээд байгаа шүү дээ.   

Тэгэхээр энэ одоо зах зээлийнхээ зарчимтай хэр тохирох юм болоо гэдэг хэсгийг сонирхох гэсэн юм. Тэгээд хамгийн гол нь тэр Төв банкны ерөнхийлөгч бол персиональный хариуцлага хүлээдэг л дээ. Персиональный хариуцлага хүлээдэг. Өөрөө маш их хурдан хугацаанд шийдвэр гаргах шаардлагатай байдаг. Алтны үнэ хэт унасан үед, инфляци хэт буурсан, одоо инфляцитай хэт айхтар хэлбэлзлийн үед энэ тэр бол юун тэр зөвлөлүүдийн хурлаар хэлэлцэхийн аргагүйгээр шуурхай шуурхай шийдвэр гаргах, эцсийн хариуцлагаа, персиональный хариуцлага хүлээдэг ийм албан тушаал шүү дээ. Тэгэхээр нэг энэ хэдэн зөвлөлүүд энэ тэр байгуулж байгаа чинь шийдвэр гаргахад нь нөлөөлөхгүй байгаа даа. За яах вэ санхүүгийн тогтвортой байдлын зөвлөл энэ тэр бол байх ёстой л байх байх. Энэ бол гадна талд байдаг зүйл. Монголд анх удаагаа орж ирж байгаа зүйл. Энэ мэтийн зөвлөл бол байх байх. Энэ дотор Санхүүгийн зохицуулах хорооны дарга энэ тэр гээд орох юм байна шүү дээ. Энэ бол харин дөхөмтэй зүйл болов уу гэж ойлгож байна.

Тэгэхдээ ер нь персиональный хариуцлага хүлээдэг тэрэнд харшлахаар шийдвэр гаргахад нь саад хийхээр тийм зүйлүүд арай ороогүй байгаа даа гэж асуух гэсэн юм. Яагаад вэ гэвэл Засгийн газар өргөн барьж байгаа хууль учраас нэлээн зүйл тодруулахгүй бол болохгүй байх гэж бодож байна. 

Ер нь арилжааны банкнуудын хяналт бол гадаадын жишиг бол Санхүүгийн зохицуулах хороон дээрээ байдаг шүү дээ. Энэ бол их том өөрчлөлт л дөө. Энийг нэг их хөндөх шаардлагагүй л байх байх. Гэхдээ Англид уржнан цаад жил нэг тийм сонин уулзалт боллоо шүү дээ. Санхүүгийн зохицуулах хороон дээрээ энэ хяналт нь очоогүй улсууд яагаад хоцорсон тухай тийм тусгай илтгэл энэ тэр Лондонд хэлэлцсэн энэ тэр юм боллоо шүү дээ. За яахав манайх энэ горимоороо л явах байх. Гэхдээ саяын хэдэн асуултуудыг тодруулж асууя гэж бодож байна.

Н.Энхболд: -Баярцогт сайд хариулъя. Ер нь ажлын хэсгийн бүрэлдэхүүнд Монгол банкны ерөнхийлөгч Пүрэвдорж, дэд ерөнхийлөгч Энхжаргал, хуулийн хэлтсийн захирал Эрдэнэбаяр нар байгаа. Тодруулах зүйл байвал бас нэмж болох юмаа. Баярцогт сайд хариулъя.

С.Баярцогт: -Ганбямба гишүүний асуултанд хариулъя. Энэ 2 хуулийн төслийг Монгол банк боловсруулсан. Дараагаар нь Санхүүгийн зохицуулах хороо, Сангийн яам, Монгол банкны ажлын хэсэг хамтарч нэгдэж суугаад дахиж сайжруулаад, тэгээд Засгийн газрын хурлаар хэлэлцээд өргөн барьж байгаа. Монгол банкинд бол өөрт нь шууд одоо хуулийн төсөл санаачилж өргөн барих эрх байхгүй учраас уламжлалаараа бол Засгийн газраар дамжуулж өргөн барьдаг юм байна лээ. Энэ 2 хуулийг хэлэлцэхэд банкны хуулийг шинэчилсэн найруулгаар оруулж ирж байгаа. Банкны хууль маань бол 1998 онд батлагдсан ийм хууль байгаа. Тэгээд энэнээсээ хойш 10 гаруй удаа нэмэлт, өөрчлөлт орсон. Тэгээд нийт зүйл, заалтуудын 50-иас дээш хувь нь одоо өөрчлөгдөж, хөндөгдөж байгаа учраас Хууль зүй, дотоод хэргийн сайдын саналаар энэ шинэчилсэн найруулга байх ёстой гээд. Анх бол бид нар өргөн барихдаа нэмэлт, өөрчлөлтөөр өргөн барьсан. Тэгээд Засгийн газрын хэлэлцүүлгийн явцад энэ шинэчилсэн найруулга байх ёстой гэдэг зарчмаар найруулагдсан гэдгийг хэлмээр байна.

Санхүүгийн тогтвортой байдлын зөвлөлийн хувьд бол энэ одоо хэрэгжээд явж байгаа ийм зохицуулалт байгаа юм. Тэгэхдээ хуулийн зохицуулалт бол байхгүй. Тэрийг бол хуульчилж зохицуулж байгаа. Энэ бол Монгол банкны ажилд хөндлөнгөөс оролцох байгууллага бол ерөөсөө биш. Энэ Монгол банк, Сангийн яамны түвшинд мөнгө, санхүүгийн бодлого харилцан уялдаатай асуудлуудыг шийдэхэд мэдээллээр хангах ийм зохицуулалтын байгууллага хэлбэрээр энэ хуулинд туссан байгаа. 

Бусад холбогдох асуудлуудыг Пүрэвдорж ерөнхийлөгч болон Монгол банкны ажлын хэсэг, тэр асуудлыг ч гэсэн тэндээс хариулчихна. Би нэмэлт өгвөл сүүлд нь нэмье. За Пүрэвдорж ерөнхийлөгч.

Л.Пүрэвдорж: -За баярлалаа. Тэгэхээр Монгол банк бол энэ санхүүгийн салбарын тогтвортой байдлыг хариуцдаг л даа. Тэр гол нь одоо …хяналт шалгалт хийж, тэгээд хууль дүрэм мөрдүүлэх, санхүүгийн сахилга мөрдүүлэхтэй холбоотой арга хэмжээ авдаг. Тэр дотор албадлагын юм байхаас өөр арга байхгүй. Захирлыг ажлаас нь түдгэлзүүлэх ч гэдэг юм уу, тэгээд нөгөө одоо бүрэн эрхт төлөөлөгч томилох, тэгээд эрх хүлээн авагч томилох гэх мэтээр ийм хэм хэмжээ байхаас өөр аргагүй. Тэрнийг тэр хэсэг л одоо ерөнхий тэр Монгол банкны хийдэг ажил л одоо хуучин хуулийнхаа дагуу явж байгаа юмаа гэж хэлмээр байна. 

Аудит дээр бол сая чинь одоо бид энэ Анод банкийг аудитын байгууллагууд шалгаад байсан. Тэгээд балансыг нь баталгаажуулаад байсан ийм байдал байгаа шүү дээ. Тэгэхээр энэ аудитыг бол чанаржуулах асуудал зайлшгүй чухал байгаа учраас Монгол банк ерөөсөө энэ аудит хийх юун дээр бол бас мэргэжлийн талаас үзэж зөвшөөрөл өгч байя гэдэг ийм санал тавьсан. Тэгээд сүүлдээ Засгийн газар дээр бид нар юу гэж тохирсон бэ гэхээр зэрэг Сангийн яамнаас өгөхдөө Монгол банкнаас одоо бас саналыг нь асууж байя гэсэн ийм хэлбэрээр энд орж ирсэн. Энэ нь одоо зүйтэй гэж ингэж ойлгож байгаа.

Арилжааны банкны удирдлагад байсан Монгол банкны санхүүгийн хянан шалгахад байсан улсуудыг нэг жилийн дотор арилжааны банкуудад ажиллахыг хориглож байгаа. Энэ нь юутай байна вэ гэхээр зэрэг жишээлбэл Монгол банкны хяналтын газар ажиллаж байгаа хүмүүсүүд бол бусад банкны талаар асар их мэдээлэлтэй байх жишээтэй. Арилжааны банкных нэг банкнаас нөгөө банкиндаа очихоор зэрэг бас их асар их бизнесийн мэдээлэл авч очих жишээтэй ийм нэг тийм тогтсон зүйл юм. Тэрнийг л бид хуульчилж өгч байгаа юм гэдгийг хэлмээр байна.

Бүртгэх үйл ажиллагааг мөн одоо чангатгахаас өөр аргагүй байгаа. Монголын банкны системд одоо ялангуяа гадна талаас харахад нэг дутагдалтай зүйл бол өмчлөл нь тодорхой бус, олон үе шат дамжсан, ийм байдалтай байна гэдэг шүүмжлэл их бий, тийм ч тал бий. Тэгээд цаашдаа бидний нэг тавьж байгаа зорилт бол энэ харилцагч хадгаламждынхаа банкаа чөлөөтэй сонгох итгэл үнэмшлийг нь бий болгохын тулд энэ өмчлөлийг нь ил тод болгоно гэж байгаа. Тэрэнтэй холбоотойгоор тэр өмчлөлд орж байгаа өөрчлөлтүүдийг нарийн бүртгэхээс өөр аргагүй. Энэ бол хариуцлагын асуудал. Банкны бизнес гэдэг бол өөрөө нэг 20 тэрбум төгрөг оруулчихаад, 100 гаруй тэрбум төгрөгийн бусдын хөрөнгийг цуглуулаад бизнес хийж байгаа учраас бол энэ банкийг үүсгэн байгуулагчдад тэр зэргийн хариуцлага хүлээлгэхээс өөр аргагүй байгаа юм гэдгийг хэлье. 

За тэр санхүүгийн тогтвортой байдлын зөвлөл бол бидний өдөр тутмын ажлаа зохицуулах, ер нь үйл ажиллагаагаа зохицуулах, зарим шаардлагатай гэх тийм үед бас хүн шуурхай арга хэмжээ авах гэх мэтээр хэн хэнийхээ дотоод хэрэгт оролцохгүйгээр энэ Монголын санхүүгийн зах зээлийг бүхэлд нь хариуцаж байгаа 3 байгууллага, Санхүүгийн зохицуулах хороо, Монгол банк, Сангийн яам ингэж үйл ажиллагаа зохицуулж байх нь зүйтэй юм гэсэн ийм үзэл баримтлал, ажлын шаардлагын үүднээс гарч ирж байгаа юм. Энд нэг тийм их том тушаал шийдвэр гаргаад байх юм бол байхгүй. Зөвлөмж маягийн зүйл ярина, гаргаж болно. Шаардлагатай гэвэл бид санал тохирсон зүйлээ Их Хуралд өргөн барих нэг ийм зүйл, хуралд танилцуулж байх нэг хийх зүйл байгаа. Бусад нь тэгээд л хоорондоо мэдээлэл солилцох, ажлаа уялдуулах зориулалттай ийм шуурхай ажлын байгууллага юм. 

Тийм учраас энэ яг амьдралаас гарч ирж байгаа зайлшгүй байх ёстой зүйлээ гэж бид ойлгож хуульчилж өгөөч ээ гэж хүсч байгаа юм. Баярлалаа.

Н.Энхболд: -Баярлалаа. Алтангэрэл гишүүн асуултаа тавья.

П.Алтангэрэл: -Тэгэхээр энэ Банкны тухай хуулинд нэлээн том өөрчлөлт орж байгаа юм шиг байна. 50-иас дээш хувь,  нийт заалтын тэгээд тэрнээс гадна 98 оноос хойш 10 гаруй удаа нэмэлт, өөрчлөлт орсон юм байна. Тэгэхээр би зүгээр 2 асуулт л асуух гээд байна л даа. Одоо өнөөгийн энэ манай Монгол орны нөхцөл байдал бол энэ банкны салбарын өмнө нэлээн шинэ шинэ нөхцөл байдлыг үүсгэх байх гэж би бодож байгаа юм. Яагаад вэ гэхээр олон ийм уул уурхайн салбарууд том том төслүүд хэрэгжиж эхэлж байна. Энийг дагаад банкны салбарт ч нөлөөлөл бий болох байх, гадаадын том том банкууд орж ирчихэж магадгүй гэсэн ийм бодол байгаа юм л даа. Тэгэхээр зэрэг энэ хууль бол өөрөө гадаадын банкууд ороод ирлээ гэхэд тэрийг одоо их хүлээж авах хөрс, суурь нь хэр бүрдсэн юм, эрх зүйн орчин нь хэр бүрдсэн ийм хууль болж байгаа юм бэ гэсэн нэг ийм асуулт байна.

Хоёрдугаарт, энэ хуулийг боловсруулахад ер нь одоогийнхоо нөхцөл байдлыг нэлээн сайн харгалзаж үзсэн байх л даа. Ер нь ирээдүйд үүсэж болох эерэг сөрөг үр дагаврыг хэр их сайн тооцож үзсэн хууль вэ. Тэгж тооцож үзэхгүй бол бид нэг хууль гаргадаг, тэр нь хэрэгждэггүй нэг ийм л юм болж байгаа юм яриад байгаа юм л даа. Ер нь сүүлийн үед УИХ хууль гаргаад хаячихдаг ийм газар л болж хувирах гээд байна шүү дээ. Тэр нь хэрэгждэггүй, нэг ийм байдлаас хэр сэргийлж, бодож үзсэн хууль юм бэ. Жишээлэх юм бол бид Төрийн албаны тухай хууль гээд баталсан. Одоо бүтэн нэг жил болж байна. Хэрэгждэггүй, тэрийг хэрэгжүүлэх ёстой Төрийн албаны зөвлөл нь болохоор зэрэг хууль өөрчлөгдөнөө, хүлээж бай гээд ингээд суучихдаг. Ийм нэг сонин нөхцөл байдал үүсээд байдаг. Эхлээд тэд нар хуулийг өөрчилнө гэж суух биш баталсан хуулиа хэрэгжүүлэх асуудлыг л тавих ёстой байхгүй юу УИХ. Гэтэл хэрэгжиж эхлээгүй байхад нь өөрчлөгдөнөө гээд хуулиа хэрэгжүүлэхгүй суугаад байдаг ийм нөхцөл байдал их үүсч байгаа. 

Тэгээд гарсан хуулиа хэрэгжүүлдэггүй, олон дүрэм журам баталж байна. УИХ ёс зүйн дүрэм гээд баталсан. Ёс зүйн дэд хороо байгуулсан. Гэтэл Их Хурлын гишүүд нь ёс зүйгүй загнаад л, улс орон даяар бие биенийгээ эвгүйгээр дайрч доромжлоод, энэ нь УИХ-ын нэр хүндийг олон түмний дунд унагах хэрэгсэл болгоод ингээд яваад байдаг. Жишээлэх юм бол Хууль зүйн байнгын хороон дээр Нямдорж гишүүн Энхбат гишүүн рүү ямар эвгүй муухай дайрч байна. Тэгээд одоо Ёс зүйн дэд хороо гэж байдаг, журам гэж байдаг, дарга гэж байгаа бол Нямдорж гишүүнийг одоо Ёс зүйн дэд хороогоор авч хэлэлцэх хэрэгтэй шүү дээ. Тэгээд л одоо гол мөрний урсац бүрэлдэх эх ойн сав бүхий газар ашигт малтмалыг эрэх, хайх, олборлох тухай хууль батлагдсан. Одоо хүртэл ерөөсөө хэрэгжихгүй, үр дүн нь гарахгүй л байгаад байгаа байхгүй юу. Тэгээд энэ бүхнийг би яах гэж дурдаад байна вэ гэхээр зэрэг ерөөсөө хууль гаргаад хаячихдаг, үр дүн нь батлагддаггүй, Их Хурал өөрөө  дотроо дүрэм журмаа хэрэгжүүлдэггүй ийм юм байгаад байгаа болохоор энэ Банкны тухай хууль чинь бас нэг хэрэгжихгүй, дахиад л нэг сарын дараа, 6 сарын дараа нэмэлт, өөрчлөлт оруулъя гээд ингээд ороод ирэх хууль болж байгаа юм биш бизээ. Энэ дээрээ одоо хэр харж үзсэн юм бэ гэсэн ийм асуултууд байна.

Н.Энхболд: -Баярцогт.

С.Баярцогт: -Пүрэвдорж ерөнхийлөгч хариулчихъя.

Л.Пүрэвдорж: -Тэгэхээр хоёр асуулт бол хоорондоо их холбоотой юм. Эхний асуулт нь энэ хууль чинь хэр зэрэг боловсронгуй болсон юм бэ. Жишээлбэл гадны банкууд ороод ирэхэд хууль чинь тээг саад болоод байхааргүй болж чадаж байна уу гэсэн ийм асуулт байна гэж ойлгож байна. Тэгэхээр эхний асуултын тухайд хэлэхэд бид энэ хуулийг ингэж сайжруулж байгаа явдал бол бүхэлдээ л олон улсын стандарт руу дөхөж байгаа, манай банкны салбарын үйл ажиллагаанаас урган гарч байгаа шаардлагуудыг тусгасан, түрүүн Баярцогт сайд хэлсэн, тэр нөгөө олон улсын валютын сан бас энэ хуулиа ингэж өөрчлөгдөж байгаа гэх мэтээр нь. Ерөнхий агуулгаар нь авч үзэх юм бол тэр олон улсынхаа стандарт руу ойртож байгаа, гадны том хөрөнгө оруулалт, том банкуудыг татах чиглэл рүүгээ ахиц дэвшил гаргасан ийм л хууль болж байгаа гэдгийг хэлье.

Гадны банкны салбар манайд орж ирэхдээ холбоотой зохицуулалт бол бас энд тусгагдсан. Тэр нь юу вэ гэхээр зэрэг хамгийн гол нь цаад орж ирж байгаа улсын Төв банктай харилцан мэдээлэл солилцох, хамтарч үйл ажиллагаа зохицуулахтай холбоотой асуудлууд орсон гэдгийг хэлье.

Хоёр дахь асуултын тухайд би бас хэлчихлээ гэж ерөнхий агуулгаар нь хэллээ гэж ингэж ойлгож байна. Юу гэхээр зэрэг энэ хууль бол нэг талаас ирээдүйгээ харсан, нөгөө талаасаа яг өнөөдрийн амьдралаас урган гарч байгаа зүйлийг тусгасан ийм л хууль. Энд бичиж байгаа зүйл дотроос бол заалтууд дотроос хэрэгжихгүй заалт бол үндсэндээ байхгүй, байхгүй гэж би хэлмээр байна. Зүгээр тэгэх болов уу, ингэх болов уу гээд таагаад биччихсэн зүйл бол байхгүй, амьдралаас урган гарч тавигдаж байгаа зүйлүүд юм гэдгийг хэлмээр байна. Мэдээж амьдрал бол баян учраас тэр дотроос санхүүгийн салбар өөрөө их түргэн хөгжиж байгаа учраас, тэгээд одоо энэ хямрал бэрхшээлтэй бол санхүүгийн салбараар дамжиж гарч байгаа учраас энэ хуулийг цаашид боловсронгуй болгох шаардлага байсаар байна гэдгийг мөн дашрамд нь хэлчихье гэж ингэж бодож байна. Баярлалаа. 

Н.Энхболд: -Сүхбаатар гишүүн.

Ж.Сүхбаатар: -Эрхэм гишүүдийнхээ өглөөний амрыг эрье. Тэгэхээр энэ хууль бол яах аргагүй бид нарын өнгөрсөн алдаа сургамж дээр үндэслэж гарах ёстой. Тэгээд гарах гарахдаа даруй гарах ёстой ийм хууль байгаа. Хамгийн гол юм бол Монголд үгүйлэгдэж байгаа юм бол 3 юм байгаа шүү дээ. Нэгдүгээрт хяналт, хоёрдугаарт хариуцлага, гуравдугаарт ажлын уялдаа холбоо гэж байгаа юм. Тэгэхээр яахав хуулийн төслийн танилцуулгаас сонссон ч, хуулийн төслийг ерөнхийд нь харахад бол хяналтыг тодорхой түвшинд нэмэгдүүлэх, хариуцлагыг сайжруулах, ажлын уялдаа холбоог дээшлүүлэх талаас анхаарсан тал байна. Гэхдээ тодруулж асуумаар ч зүйл бас байна л даа. 

Нэгдүгээрт, юуны өмнө жишээ нь, ер нь банкны салбарт бол энэ хувийн ашиг сонирхол, сонирхлын зөрчил бол энэ аалзны тор шиг хэрсэн учраас энэ банкуудын үйл ажиллагаа доройтдог, энэнээсээ болоод хяналтаас зугатдаг, хариуцлагаас мултардаг ийм байгаа. Тэгэхээр энэ чиглэлд бас зохицуулах гэж оролдсон заалтууд дээр бас анхаармаар юмнууд байна л даа. Тухайлах юм бол Төлөөлөн удирдах зөвлөлийн дарга, гишүүн дараахь шалгуурыг хангасан байнаа гээд 26-ын 8.5.4 дээр өмнө нь төлөөлөн удирдах зөвлөлийн гишүүн гүйцэтгэх захирлаар ажиллаж байсан хуулийн этгээд дампуурсан, төлбөрийн чадваргүй болсон тухай этгээдээс аливаа хэлбэрээр шалтгаалж байгаагүй гэж томъёолсон байгаа. Тэгэхээр ерөөсөө шууд төлбөрийн чадваргүй болж байсан тийм хуулийн этгээд дампуурсан, төлбөрийн чадваргүй болж байсан ийм л банкийг удирдаж байсан захирал, Төлөөлөн удирдах зөвлөлийн гишүүд бол ерөөсөө банкны салбараас хол байлгах ёстой шүү дээ. Тэгэхээр ингээд нүх гаргаад аливаа хэлбэрээс шалтгаалж байгаагүйгээр ингээд томъёолж хийж өгч байгаа чинь хэрэг дээрээ энэ заалт бол одоо байх шаардлагагүй болгочихож байгаа юм нэгдүгээрхи асуудал.

Хоёрдугаархи асуудал нь бас дахиад асуудлыг зохицуулах гэж оролдож байгаа юм шиг боловч бас хүсэл байхгүй байна л даа. Жишээ нь Монгол банкны зөвлөлийн гишүүн үүрэгт ажлаасаа чөлөөлөгдсөнөөсөө хойш нэг жилийн дотор банкны удирдах албан тушаалд ажиллахыг хориглоно гэж. Ерөөсөө Монгол банкинд ажиллаж байгаа удирдах албан тушаал хашиж байсан хүн ер нь энэ манай хуулийн салбарт байдаг жишиг байдаг. 3 жил, 5 жил байдаг шүү дээ. Тэгээд яагаад заавал 1 жил болгож байна. Нэг жилийн дотор мэдээлэл бас хуучрахгүй шүү дээ. Нэг жилийн дараа. Тэгэхээр 3 жил, 5 жил гэхгүй яагаад заавал ингэж 1 жил гэж. Зөөлөн хэлэх юм бол ер нь нэлээн тийм хариуцлагыг зөөлрүүлсэн, асуудлыг зохицуулах юмаа нэлээн сулруулсан ийм хэлбэрээр яагаад оруулж ирж байна вэ гэж.

Гурав дахь асуулт болохоор Монгол банкны ерөнхийлөгч, тэргүүн дэд ерөнхийлөгч, дэд ерөнхийлөгч нарын бүрэн эрхийн хугацааг томилсон өдрөөс эхлээд УИХ шинээр томилсноор дуусгавар болно гэж. Зөв л дөө нэг талаас харахад. Нөгөө талаас одоогийн хуулиар чинь энэ албан тушаалтнууд чинь харин ч 6 жилийн хугацаагаар томилогддог. Зарчмаараа бол дундуур нь солигдвол хуульд заасан үндэслэлээр солигдвол нөхөн томилогддог байх ёстой шүү дээ. Зүгээр энүүгээр харах юм бол хугацаа нь хэдийд ч дуусч болохоор юм шиг ийм зохицуулалт оруулж ирж байна гэж.

Дөрөв дэх асуулт болохоор санхүүгийн тайлан байна л даа. Тэгэхээр аливаа ялангуяа төрийн байгууллагуудын ч тэр, санхүүгийн байгууллагуудын хувьд бол санхүүгийн тайлан бол үйл ажиллагааны толь. Энэ дотор байгаа, явж байгаа болж бүтэхгүй байна, болж байгаа бүх л зүйлийн мөнгөн тэр илэрхийлэл, тэр хууль ёсны үзүүлэлт нь бол энэ санхүүгийн тайлангаас гардаг. Түрүүнд Монгол банкны ерөнхийлөгч бас хэллээ л дээ. Аудитын дүгнэлтээс ингээд мултарч гараад байгаа юмаа гэж. Яг одоо энэ дээр ингээд үзэхээр аудитын тэр байгууллагын хариуцлагыг дээшлүүлсэн, аудитын тэр дүгнэлт чухамдаа тэр зугатаж гараад, тэр хууль бус мэдээллээ далдалж өнгөрөөд байгааг зогсоож чадахгүй байгаа юмыг зохицуулж байгаа асуудал бол энд хангалтгүй байна шүү дээ, хангалтгүй байна.                                              
      (10.25-10.55 Д.Энэбиш) 

  Энд ямар нэмэлт шинэ заалтууд орж ирэв гэдэг асуудлыг тодруулж өгөөчээ. Би 32, 33, 34-ийг үзэж байна. Өмнөх хэсэг дээр нь тэр нэг олон улсын хүлээн зөвшөөрөгдсөн аудитын байгууллагаар 1-ээс доошгүй удаа гэсэн нэг ийм л юм байна. Тэгэхээр энэ дээр та бүхэн маань яагаад сайн ажилласангүй вэ? энэ аудит чинь амин сүнс шүү дээ.

5 дахь асуулт нь болохоор Баярцогт сайдад хандаж байгаа нь Сангийн яам нэгдсэн хяналт шалгалт хийхэд оролцох нь л дээ. Тэгэхээр энэ төрийн хяналт шалгалтынхаа хууль энэ дээр хэр уялдаж байгаа вэ? Одооны манай яамд бол төрийн шууд хяналт шалгалтыг гүйцэтгэх байдлаар биш ерөнхийдөө мониторингийн маягийн хөндлөнгийн хяналт шинжилгээ хийх байдлаар ингээд чиг үүрэг нь явж байгаа шүү дээ. Тэгэхээр яг нэгдсэн хяналт шалгалт хийгээд үнэлэлт, дүгнэлт өгч байгаа энэ процесс дээр би яагаад болгоомжлоод байна вэ гэхээр санхүүгийн тогтвортой байдлын зөвлөл гээд байгуулаад 3 байгууллагын төлөөлөл орчихож. 

Нөгөө талаас 2-рт нэгдсэн хяналт шалгалт хийхэд Сангийн яам татагдан орох нь л дээ. Тэгэхээр нөгөө буух эзэн буцах хаягтай байх ёстой хариуцлага хувийн байх ёстой хариуцлага чинь санхүүгийн тогтвортой байдал, зөвлөл нэрээр мултардаг. Ингээд Сангийн яам орчихсон, ингээд Засгийн газар, Санхүүгийн зохицуулах хороо, Монголбанк гээд хувийн хариуцлага байхгүй, нэг байгууллагуудын хариуцлага ярьдаг, тодорхой албан тушаалтнуудын хариуцлага гэдэг чинь яс юман дээрээ ажлын уялдаа холбоог сайжруулах нэрээр хэт уяад өгвөл энэ дээр хэн ч хариуцлага хүлээхгүй байдал үүснэ шүү дээ. Тэгэхээр энийг яаж тооцож байна вэ, энэ хуулиас ажлын уялдаа холбоо руу анхаараад хэн ч хариуцлага хүлээдэггүй ийм байдал руу орно.

Н.Энхболд:-Пүрэвдорж ерөнхийлөгч хариулъя, дараа нь Баярцогт сайд.

Л.Пүрэвдорж:-Эхний асуудал дээр би Энхжаргалаар хариулуулъя. Монголбанкны захирлуудын зөвлөлийн гишүүн байсан хүн халагдаад 1 жилийн дараа банкинд ажиллаж байгаа нь хугацаа нь богино юм биш үү, мэдээлэл бол хуучрахгүй гэж байна. Энд тийм тал бий. Тийм учраас бид энийг хэлэлцэх үед ярьж болох ёстой заалт юм болов уу гэж бодож байна. Бид эхлээд оруулахдаа санхүүгийн, банкны мэргэжил гэдэг бол зарим талаараа явцуу юм, ажил амьдрал болчих талаас нь, хүнийх нь талаас нь авч үзсэн. Сүхбаатар гишүүн хариуцлагынх нь талаас ярьж байна. Тийм учраас энэ хоёрыг хэлэлцүүлгийн үед ярих ёстой, ярьж шийдэж болох байхаа гэж ингэж бодож байна.

Монголбанк дэд ерөнхийлөгчийн 6 жил ажиллах хугацаатай, тэгээд халагдсан, ажилд орсон өдрөөр, халагдсан өдрөөр гэдэг нь хоорондоо харшлахгүй байгаа юм. Жишээлбэл, 6 жилээсээ хэтрээд 2, 3 сараар ажил хийж, алба хашчихдаг тохиолдол бас байдаг юм байна л даа. 6 сарынх нь бүрэн эрхийн хугацаа дуусчихсан мөртлөө нөгөө хүн чинь дараагийнх нь асуудал шийдэгдэхгүй 2,3 сараар ч юмуу явчихдаг. Тэр үед бүрэн эрх нь байгаа юу, байхгүй юу гэдэг дээр маргаан үүсдэг. Тэрнийг л хааж зохицуулсан ийм хуулийн заалт гэж ийм заалт хийсэн юм. 

Аудиттай холбоотой зүйл дээр бол аудит өөрөө хуультай. Аудитын тухай хууль бол зөвхөн банкинд биш, бүх л монголын аж ахуйн нэгж өргөн хүрээнд үйлчилдэг тийм хууль байгаа. Монголбанкны хуультай холбогдуулаад бидний нэг оруулах гээд чадаагүй зүйл бол банкинд аудит хийдэг компаниудаар Монголбанк шалгаж үзэж, хянаж, зөвшөөрөл давхар өгч байя. Ерөнхий зөвшөөрөл нь Сангийн яаманд байж байгаа шүү дээ, мэргэжлийнхээ талаас. Бид зөвшөөрөл өгдөг болж давхар зөвшөөрөл өгдөг болгох ийм санал тавьсан. Энэ маань бас хэлэлцүүлгийн явцад Засгийн газар дээр ярьж байгаад бид зөвхөн саналаа өгдөг л болж ингэж өөрчилсөн. Бидний ойлгож байгаагаар бол банкны үйл ажиллагаа ихээхэн мэргэжил шаардсан ийм ажил. Тэнд нэг аудитын эрхтэй бүх байгууллага очоод хийгээд байх үндэс байхгүй. Тэр дотор нь банкны санхүүгийн нарийн мэргэжлийн улсууд чадвар чадамж байх учиртай. Тэр талаас нь Монголбанк ер нь бас нэлээн илүү баталж байх нь зүйтэй болов уу гэсэн ийм бодол бидэнд одоо ч гэсэн байгаа. 

Эхний асуудлыг Энхжаргал хариул даа.

Д.Энхжаргал:-Энэ хуулийн бас нэг гол өөрчлөлт бол банкны удирдлагыг зохистой түвшинд явуулах ийм нөхцөлийг хангасан ийм эрх зүйн орчин бүрдүүлэхийг хичээсэн байгаа. Тэгээд олон улсын стандартын дагуу корпорацийн удирдлагыг боловсронгуй болгох, сайжруулах чиглэлээр төлөөлөн удирдах зөвлөл, өөрөөр хэлбэл арилжааны банкны төлөөлөн удирдах зөвлөлд заавал банкны хувь нийлүүлэгч биш, мэргэжлийн хүмүүсийг оруулдаг ийм шинэ зарчим сүүлийн хэдэн жил нэлээн хүчтэй хэрэгжиж эхэлсэн. Бусад орнуудад ч гэсэн. Тэр стандартын дагуу тусгай мэргэжлийн гишүүн бол төлөөлөн удирдах зөвлөлд орж болох юмаа. Энэ хүн нь банкны мэргэжилтэй байх ёстой. Мэргэжлээрээ 10-аас доошгүй жил ажилласан байх ёстой. Улс төрийн албан тушаал хашдаггүй байх ёстой.

Эцсийн Сүхбаатар гишүүний хэлдэг арилжааны аль нэгэн банк ч юмуу, эсвэл томоохон санхүүгийн байгууллагыг ажиллуулж байхдаа дампууруулаагүй байх ёстой. Гэхдээ хэрвээ тухайн компанийн дампуурсан байхтай энэ хүнээс шалтгаалаагүй бол тэр хүнийг бас тусгай мэргэжлийн гишүүнээр нь ТУЗ-ын гишүүн байхыг зөвшөөрсөн ийм заалт хийж өгсөн юм. Энэ нь олон улсын стандартын бусад хуулиудтай нийцэж байгаа.

Н.Энхболд:-Баярцогт сайд

С.Баярцогт:-Төвбанкны хуулийн 31-р зүйлд Монголбанкнаас Засгийн газартай харилцах гээд энэ харилцааг зохицуулсан зохицуулалтууд байгаа. Энэ дотор 31-ийн хуучин заалтаар 3-рт 31-ийн 2-оор бол Монголбанк Засгийн газраас хараат бус байна гэдгийг нь заагаад өгчихсөн байгаа. 31-ийн 1-ийн 1 болгож шинэ зүйл оруулж ирж байгаа. Энэ шинэ зүйл нь санхүүгийн тогтвортой байдлын зөвлөл байгаа. Одоо УИХ-д өргөн барьсан зохицуулалтаар Монгол Улсын санхүүгийн тогтолцоо, түүний тогтвортой байдлыг хангах чиг үүрэг бүхий санхүүгийн тогтвортой байдлын зөвлөл байгуулна гэж заасан. 

2-рт санхүүгийн тогтвортой байдлын зөвлөл нь Монголбанкны ерөнхийлөгч, Санхүүгийн зохицуулах хорооны дарга, санхүүгийн асуудал хариуцсан Засгийн газрын гишүүнээс бүрдэнэ гэж заасан. Санхүүгийн тогтвортой байдлын зөвлөл нь санхүүгийн асуудлаар зөвлөмж, дүгнэлт гаргаж, УИХ-д хүргүүлж болно. Шаардлагатай гэж үзвэл гарсан шийдвэр болон дүгнэлтээ олон нийтэд мэдээлнэ. Тэгээд өөрийн гэсэн дүрэмтэй байна. Тэрнээс Засгийн газрын зүгээс банкны болон төв банкны аливаа үйл ажиллагаанд оролцохгүй байхаар энэ зохицуулалтыг хязгаарлаж заасан байгаа гэдгийг хэлье.

Н.Энхболд:-Даваасүрэн гишүүн асуултаа асууя
Ц.Даваасүрэн:-Энэ банкны тухай хуульд орсон өөрчлөлтийг хараад байхад ер нь гол анхаарсан чиглэл бол хяналт шалгалттай холбоотой асуудлууд байх шиг байна. Тэгэхээр өмнө нь арилжааны банкуудтай үүссэн асуудлуудыг хараад байхаар төв банкны хяналт шалгалт дээр тодорхой хэмжээний зөрчил дутагдал байсан нь харагдаад байгаа юм л даа. Хадгаламжийн банкин дээр гэхэд л 14 тэрбумын асуудал байхад явцын дунд мэдээгүй. Сүүлд нь юу гэдэг вэ гэхээр мэдээлэл буруу гаргаж байсан гэдэг, Анодын хувьд ч бас тэгдэг. Ер нь энэ мэргэжлийн ур чадвар дутаад худал мэдээллийг илрүүлж чадсангүйгээс болсон гэж үзсэн үү, ер нь ямар шалтгаан байсан гэж та бүхэн үзсэн бэ? явцын дунд та бүхэн бас энэ арилжааны банкны буруу үйл ажиллагааг илрүүлээд залруулж чадсангүй. Энэ талаар ямар бодолтой байна. Энэ хуульд ямар өөрчлөлт оруулсан гэж.

Мөн дүрмийн санд өөрчлөлт оруулахаар болбол Төв банк л шийдэх тийм заалт орсон байгаа юм байна. Тэгэхээр энэ Анодтой холбогдолтой асуудал дээр хувьцааны тухай асуудал гарч ирсэн байгаа. Тэгэхээр энэ Санхүүгийн зохицуулах хороотой яг энэ асуудлаар жишээлбэл, яаж уялдуулсан, тэр зохицуулах  хорооны хуультай хэр нийцүүлэв, энэ дагалдаж өөрчлөлт орох асуудал байсан уу, үгүй юу гэдгийг хэлээч.

Гуравт, банкны дампуурлын асуудлыг бид нэг сайн харж үзэхгүй, анхаарахгүй бол болохгүй юм шиг байна. Одоо ингээд онцгой дэглэм тогтоогоод бүрэн эрхт төлөөлөгч томилчихож байгаа юм. Тэгээд энэ нөгөө өмчийн эздийг нь тусгаарлачихаж байгаа шүү дээ. Тэгэхээр эцсийн дүндээ барагдаагүй хөрөнгөн дээр төр хариуцах нөхцөл бүрдчих гээд байх шиг байгаа юм. Бүрэн эрхт  төлөөлөгч томилсон. Төрийн байгууллага, төсвийн байгууллага томиллоо гэсэн үг шүү дээ, Их Хурлын байгууллага. Энэ ер нь бас хэр зохистой асуудал вэ гэдэг дээр л би гайхаад байна л даа. Ер нь яг санхүүгийн шийдвэр гаргах эрхээс нь түдгэлзүүлээд л бусад удирдлагын үйл ажиллагаанд нь оролцуулаад явж болдоггүй юмуу гэж. Гарын үсэг зурахыг нь хязгаарлаад. Тэгээд санал бодлоо солилцоод явдаг эрхийг нь үлдээгээд явж болдоггүй юмуу. Тэгэхгүй болохоор бүрэн тусгаарлахаар болбол эцсийн дүндээ төр хариуцах тухай асуудал гарч ирж болзошгүй юмаа гэж.

Тэгэхээр мэдээллийн шаардлага дээр Сангийн яам татварынхыг оруулаагүй юм байна л даа. Яагаад гэвэл ийм асуудал их гардаг юм. Бид нар арилжааны банкнаас мэдээлэл шаардах тухай асуудлууд гардаг. Сангийн яам чинь өргөн хүрээнд оролцож байгаа шүү дээ. Тэгэхээр гаргаж өгдөггүй юм. Энэ асуудлыг яасан юм бол татвартай нэлээн үүсдэг асуудал.

56-гийн 1 дээр тэр хөрөнгийг барагдуулах, дампуурчих юм бол хөрөнгө барагдуулах дээр төслийн дансуудыг ер нь юу гэж үзсэн юм бэ? олон улсын байгууллагатай яригдаж байгаа төслийн дансууд байна. Төсвийн байгууллагыг тэр хуулийн этгээд гэдэг рүү ороод явчихсан юм уу гэж бодлоо. Нийгмийн даатгалын сангийн хувьд нэн тэргүүнд барагдуулж байх ёстой байх. Энэ бол иргэд болон төрийн байгууллага, хувийн хэвшил бүгд орж байгаа учраас энэ бол нэн тэргүүн байх ёстой байх гэж. Төрийн сантай цаашдаа банкны үйл ажиллагааг хэр зохицуулж явах юм бэ? энэ асуудал тусаагүй юмуу? яагаад гэвэл хамгийн их гүйлгээ хийж байгаа.

Түүнээс гадна мөн шүүхийн шийдвэр гүйцэтгэх, мэдээлэл шаардах гэдэг асуудлууд гарна. Зээл хадгаламжийн үйл ажиллагаа явуулж байна. Цаашдаа олон улсын санхүүгийн зах зээл дээр бас шууд харьцах асуудал гарах байх. Одоо бол Монголбанктай Монголбанкаар дамжуулаад хийж байгаа. Тэгэхээр энэ төрийн сангийн банктай явуулж байгаа үйл ажиллагааг ер нь ямар хууль эрх зүйн орчноор зохицуулна гэсэн бодолтой байдаг юм бэ? яагаад гэвэл энд хамгийн их гүйлгээ дамжиж байна, бас тодорхой хэмжээгээр санхүүгийн үйл ажиллагаанд оролцоод явж байгаа учраас яг арилжааны банкны…/асуулт асуух 4 минутын хугацаа дуусч микрофон хаагдав/

Н.Энхболд:-Пүрэвдорж ерөнхийлөгч хариулъя
Л.Пүрэвдорж:-Хяналт шалгалт дээр нэлээн анхаарал тавихаас өөр аргагүй байгаа. Үндсэндээ жишээлбэл, Анод банкин дээр илэрсэн асуудал, Хадгаламж банкин дээр илэрсэн тэр дутагдалтай зүйлийг цаг хугацаанд нь илрүүлж чадаагүй явдал бол мэдээж ур чадвар дутсан тал бий. Цаад талд нь эрх зүй, эрх хэмжээ дутсан асуудлууд олон бий. Тухайлбал, одоогийн байдлаар Монголбанкны хянан шалгагч нар компьютер лүү нь ороод юмыг нь үзчихэж чадахгүй байх жишээтэй. Гадаадад байж байгаа долларын дансуудыг нь ороод үзчихэж чадахгүй байх жишээтэй. Эксперт олон улсын банк хооронд хийгдсэн гүйлгээнийх нь юмыг үзэж чадахгүй байх жишээтэй ийм зүйл бий. Тийм учраас тэр бүгдийг энд үзэж байх ийм эрх олгосон заалтуудыг  хийсэн.

Нөгөө талаас хяналт шалгалтан дээр онцгой анхаарч байгаа зүйл бол хоорондоо холбоотой байгууллагууд байдаг. Жишээлбэл, Чингис хаан банк гэхэд л өөрөө банк байж байдаг, хажууд талд нь нэг төрөл компани нь Монголдаатгал гээд мөн нэг өмчтэй байх жишээтэй. Энэ бүгдийг ерөнхийд нь хамтарч шалгах, иж бүрэн шалгалт хийх ийм зүйлийг оруулсан. Түрүүнд Санхүүгийн зохицуулах хорооны юутай хэр зэрэг уялдсан бэ? гэж асууж байна. Тэнд уялдаж байгаа зүйл нь бид нар энэ Санхүүгийн зохицуулах хорооны хянадаг байгууллага, Монголбанкны хянадаг байгууллага дээр бид нар хамтарч нэгдсэн хяналт хийх ийм иж бүрэн хяналт хийх асуудлыг оруулж өгч байгаа юмаа гэж.

Дагалдах хуулинд өөрчлөлт орох эсэхийг мэдэхгүй байна. Санхүүгийн зохицуулах хороо манай энэ хуулийг бүхэлд нь үзэж бид хамтарч санал тохирсон. Тэгэхээр  тэндээс санал орж ирээгүй байхыг бодоход гайгүй юм болов уу гэж би ингэж төсөөлж байна.

Дампууралтай холбоотой зүйл бол ийм л зүйл шүү дээ. Яадаг вэ гэхээр банкны систем их онцлог. Юу гэхээр зэрэг би түрүүнд хэлсэн. Монголын банкны системд байж байгаа нийт хөрөнгийг авч үзэх юм бол 4 их наяд, тэрний нэг 300 орчим тэрбум нь банкны хувь нийлүүлэгчдийн хөрөнгө, бусад 3.6 их наяд нь цөм монголчуудын хөрөнгө байж байгаа шүү дээ. Банк дампуурахаар зэрэг 300-гаад тэрбум төгрөг, 3.6 их наяд төгрөгийн харьцааг л олох тухай асуудал болоод явчихаж байгаа юм л даа. Банк чинь дампуурах болоод ирэхээр олон улсын жишгээр институтэд оролцогчид, ажиллагсад банкаа тонодог. Ерөөсөө тэрнийг зээлээ бултуулдаг ийм нийтлэг зүйл байдаг учраас төр хариуцлагаа хүлээж, удирдлагыг нь авч, хяналтыг нь авч, тэгээд тэр бүх үйл ажиллагааг нь явуулж, эцэст нь хүлээх хариуцлагыг нь хүлээдэг ийм л нийтлэг жишигтэй. Түүнээс өөр банк нь хүндэрчихсэн байдаг, удирдлагыг нь хэвээр ажиллуулаад, хажуугаар нь банк орсон ч, төр орсон ч биш ороогүй ч биш байж болдоггүй. Тэр жишгийг нь дагаж хийж байгаа зүйл гэдгийг тайлбарлая.

Үлдсэн 2, 3 асуудал дээр Энхжаргал хариулаадах.

Д.Энхжаргал:-Арилжааны банк дампуурахад харилцагчдын мөнгийг ямар дарааллаар өгөх вэ гэдэг асуудлыг энэ шинэчилсэн найруулгын 56 дээр төлбөр барагдуулах дараалал гэж 56.1 дээр тодорхой зааж өгсөн байгаа. Нэгдүгээрт, бид нар бусдын амь нас, эрүүл мэндэд учруулсан гэм хорыг арилгах. Дэлхийн данс болон Сангийн яамны дансыг бид нар ялгаварлаж иргэд, бусад аж ахуйн нэгжээс дээгүүр тавьж чадахгүй байгаа. Ерөнхийдөө бусад олон улсын стандарт жишгийг харахад Сангийн яам, төсөл бүгд тэр хуулийн этгээдийн харилцах хадгаламж, хүүгийн төлбөр гэдгээр цуг явж байгаа.

Өөрөөр хэлбэл, 56.1.5 дахь заалт байж байгаа. Энэ нь ер нь төрийг хувийн салбараас дээгүүр тавьж болохгүй гэдэг ижил түвшинд үзэх ёстой гэдэг энэ олон улсын жишгийн дагуу оруулсан байгаа. Татварт мэдээлэл өгөх ёстой гэж Сангийн яаманд мэдээлэл өгөхгүй байна гэж байна. Нийгмийн даатгалын санг мөн адил 5.6.1-д хуулийн этгээд гэдэг дээр адил авч үзэж байгаа. Төрийн сангийн бүх данс Монголбанкин дээр байршиж байгаа, арилжааны банкин дээр байхгүй. Нийгмийн даатгалын зарим сангууд арилжааны банкууд дээр байрлаж байгаа. Тийм учраас энэ зарчим нь төлбөр барагдуулах дарааллынхаа дагуу явна гэсэн ийм заалт байж байгаа.

Түрүүнд тэр Сангийн яам болон татварын албанд мэдээллийг гаргаж өгөх ёстой гэдэг энэ асуудлыг анхны хуулийн 7.2 дээр зөвхөн шүүхийн шийдвэр гарчихсан тохиолдолд бид нар мэдээллийг гаргаж өгнө гээд 7.2.3 дээр заагаад өгчихсөн байж байгаа.

Л.Пүрэвдорж:-Төрийн сан бол арилжааны банкуудтай харилцаад байхгүй, Монголбанкин дээр төрийн сангийн бүх данс байгаа. Тэгээд Монголбанкны хууль, бас Засгийн газрын хуулийн дагуу зохицоод явж байгаа, мэдээлэл солилцоод. Энэ хуулийг боловсруулж байх явцад яг энэнтэй холбоотой нэмэлт заалт орох ёстой гэсэн ийм санал лав надад сонсогдоогүй. Чухам амьдралаас гарч ирээд чухал зүйл байгаа бол бас ярих ёстой байхаа гэж ингэж бодож байна.

Ц.Даваасүрэн:-Мэдээллийн хувьд 7.2.3-аар бас зохицуулагдах биш л юм байна. Ер нь татвар юуны асуудлаа бас энэ хэлэлцүүлгийн явцад харахгүй бол болохгүй юм байна гэж. Тэгэхээр Сангийн сайд энэ төрийн сангийн үйл ажиллагаатай холбогдолтойгоор яагаад саналаа өгөөгүй юм бэ? энэ чинь банкны үйл ажиллагаа явагдаж байгаа шүү дээ. Арилжааны банкуудтай харьцаж байгаа. Зээллэг гаргаж байна. Үнэт цаас гаргаж байна. Цаашдаа та бүгд хэрвээ олон улсын санхүүгийн зах зээлтэй шууд харьцах тухай шаардлага гарах юм бол заавал Төв банк гэхгүй өөрсдөө харьцаж болно шүү дээ. Тэгэхээр энэнд яагаад та бүхэн санаачлагагүй хандаад байгаа юм бэ?

Н.Энхболд:-Баярцогт сайд хариулъя.

С.Баярцогт:-Дүрмийн сантай холбоотой хуулийн зохицуулалтуудыг бид нар шинээр бэлдэж байгаа Төсвийн тухай хуулинд бүхэл бүтэн бүлэг болгож оруулж өгч байгаа. Тэрэн дээр яг холбогдох заалтууд нь хийгдэж байгаа. Монголбанкны Төв банкны хуулиар одоо зохицуулагдаж байгаа хуулиар бол Монгол Улсын Засгийн газрын нэрийн өмнөөс санхүүгийн бүх үйл ажиллагааг Монголбанк хийж болно гэсэн ийм заалт зохицуулалтууд байгаа.

Н.Энхболд:-Ганхуяг гишүүн асуултаа тавья.

Д.Ганхуяг:-Банкны тухай хуулийн шинэчилсэн найруулгын төсөл өргөн баригдаж байгаа юм байна. Бас цаг үеэ олсон нэлээн чухал хуулийн төсөл болов уу гэж бодож байна. 3 асуулт асууя.

Нэгдүгээрт, аливаа юм бас ил тод байх гэдэг сайн менежмент, сайн засаглалын хамгийн анхдагч хүчин зүйл. Манай банкны салбарт үйл ажиллагаа явуулж байгаа банкуудын өмчийн эзэн, өөрөөр хэлбэл хувь нийлүүлэгч хэн гэж хаанахын хүн байна вэ? эсвэл ямар хуулийн этгээд байна вэ гэдэг эхнээсээ ил тод байх шаардлагатай гээд мэдэгдэхгүй мэдээлэл явагдаад байдаг л даа. Энийг ил тод болгохын тулд Монголбанк тухайн банкийг банкны үйл ажиллагаа явуулах зөвшөөрөл олгохдоо асуудаг юмуу, ер нь өнөөдрийн байдлаар яаж мэдэх боломжтой байгаа вэ гэж. 

Түрүүнд Монголбанкны ерөнхийлөгч хэлж байсан. Банкинд хувь эзэмшиж байгаа, банкийг бий болгосон хувь нийлүүлэгчдийн тухайд бол өөрийнхөө оруулсан хөрөнгөөр хариуцлага хүлээнэ гэсэн заалттай юм билээ. Гэтэл саяны өөрийн чинь хэлж байгаагаар бол банкинд их хэмжээний хөрөнгө төвлөрсөн, хадгаламж ч гэдэг юмуу бусад хэлбэрээр. Энэ тохиолдолд өөрийнх нь хувиас илүү ашигтай байх ч юмуу, шударга бусаар хөрөнгө олох ийм тохиолдолд банкаа дампууруулчих гээд байдаг л даа. Тийм учраас Монголбанкны хяналт, Төв банкны хяналт чухал байдаг. Тэгэхээр энэнтэй холбоотой, өөрөөр хэлбэл, банкны өмчлөлийн асуудал, тэр тусмаа хувь хүн банкинд үүсгэн байгуулагч, хувь нийлүүлэгч байхыг зөвшөөрдөггүй, манай банкнууд чинь хувь хүмүүс, энд тэндэхээс цугларсан бохир, янз янзын мөнгө төгрөг иймэрхүү юм их байдаг юмуу, ямар байдаг юм. Ер нь өнөөдөр монголд үйл ажиллагаа явуулж байгаа арилжааны банкнуудын хувь нийлүүлэгч тодорхой байгаа юу? Энийг тодорхой зарлах боломжтой юу гэж нэгдүгээрт асуух байна.

Хоёрдугаарт, үл хөдлөх хөрөнгө барьцаалахтай холбоотой асуудал бас нэлээн асуудалтай байх юм. Иргэд дээр ч гараад байх юм, аж ахуйн нэгж дээр ч гараад байх юм. Иргэд жишээлбэл, үл хөдлөх хөрөнгөө нэг банк бус санхүүгийн байгууллага ч юмуу, эсвэл банкинд барьцаалахад ч юмуу, эсвэл хоёр банкинд зэрэг барьцаалсан байх ч юмуу, иймэрхүү асуудал бас нэлээн гарч бидэн дээр хааяа гомдол санал ирэх юм. Тэгээд энийг мэдээллийн нэгдсэн хяналт бий болгох талаас энэ хуулийн төсөлд ямар зүйлийг тусгаж өгөв. Ер нь төрийн зүгээс ямар бодлогын шийдвэр гаргах боломжтой байна вэ гэж асуух гэсэн юм.

Гуравт, банкны нэгдэл, холбогдох этгээд нь хуулийн этгээд гээд, үнэт цаастай гол нь тавьсан байна л даа. Пүрэвдорж ерөнхийлөгч өөрөө мэдэж байгаа гэж ойлгож байгаа. Монгол Улсын хэмжээнд ч, ер нь олон улсын хэмжээнд нийтлэг зүйл байгаа, охин, хараат компани гээд нэг сайн тодорхойлолт байдаг. Нөгөө талаас харилцан хамаарал бүхий этгээд гээд аж ахуйн нэгжийн орлогын албан татварын тухай хуулинд бид нар сайн тодорхойлж оруулж өгч байсан. Энэ дээр банкны өөрийнх нь эрхлэх үйл ажиллагаа тодорхой байна. Хамгийн гол нь банк маань нэг хэсэг хүмүүс бий болсон мөнгийг бий болгоод банкны дүрмийн сангийн хэмжээ гол гол шалгуур үзүүлэлтийг бий болгож байгаа. Тэгээд мөнгө хүүлдэг ийм л байгууллага. Гэтэл бусад салбарт банкныхаа зээл өгдөг хадгаламж бүрдүүлдэг тэр механизмаараа дамжуулж мэдээлэл аваад бусад бизнесийн салбарт ил далд янз янзын утгаараа ордог. 

Тийм учраас зарим салбарт тодорхой хязгаарлалтууд хийж өгдөг л дөө. Жишээлбэл, тодорхой хувийн хязгаарлалт. Юу гэдэг юм билээ, төрийн өмчийн хувьчлалд жишээлбэл, ийм хэмжээний хувиас илүү оролцож болохгүй ч гэдэг юмуу, бусад салбарт үйл ажиллагаа явуулах гэдэг дээр нь бас тодорхой хязгаарлалтууд хийж өгдөг юмуу яадаг юм, эсвэл чөлөөтэй байх ёстой юмуу гээд.
Н.Энхболд:-Пүрэвдорж ерөнхийлөгч
Л.Пүрэвдорж:-Өмчлөлийн тухайд гэх юм бол яахав Монголбанкин дээр эхлээд бүртгэх, дараа нь дүрмийн сан өмчлөхтэй холбоотой хөдөлгөөн орох болгоныг л бүртгэж байх учиртай. Тэр талын зүйлийг арай нарийн тодорхой болгох ийм заалтууд орсон. Энэ өмчлөлийг нийтэд нь ил тод зарлах асуудал бол нэг их хуулийн заалт хэрэггүй юм шиг байгаа юм. Бид Монголбанк ер нь одоохондоо хямралаа давж гарч байгаад тэгээд банкнуудынхаа өмчлөлийг олон нийтэд зарлая гэж бодож байгаа.

Хувь хүний оролцооны тухайд гэх юм бол хувь хүн нэгдүгээрт, мэргэжлийн бөгөөд бусад шаардлагаа хангасан мөнгөтэй хүн бол оролцохыг хориглох үндэслэл бас жаахан муутай. Нөгөө талаасаа жишээлбэл, хувьцаат компанийн хэлбэрээр байгуулагдаад явчихаар зэрэг өмчлөгч нь хувь хүмүүс болоод явчихдаг учраас хувь хүнийг тас хорьж болохгүй. Тэрнийг оруулахдаа бас мэргэжил, хөрөнгийн чадвар тэр талаас нь бусад хувь нийлүүлэгчид тавьдаг  шаардлагыг ижил тавих л ийм л зарчим баримтлаад явж байгаа юм гэж хэлмээр байна. 

Та үл хөдлөх хөрөнгийн барьцаалалд 2 газар авдаг барьдаг бол энэ манай өнөөдрийн нийтлэг бэрхшээл. Энийг бид түргэн давж гарах учиртай. Тийм учраас зээлийн мэдээллийн сан гэж байгаа. Зээлийн мэдээллийн сангийн хууль бол манай УИХ-ын гишүүд санаачилж, бас бид оролцож, өргөн баригдсан байгаа. Засгийн газраар дамжаад манайхаас санал авахаар очсон байна лээ. Бид маш яаралтай сайн үзэж өөрийнхөө их сайн санал өгөхөөр ажиллаж байгаа гэдгийг хэлье гэж бодож байна.

Холбогдох этгээдтэй холбоотой тодорхойлолт энд 2 чиглэлээр орж байгаа. Энэ нь нэгдүгээрт, банкны хувь нийлүүлэгч, нөгөөдөх нь банкнаас зээл авагч гэсэн ийм хоёр юугаар орж байгаа. Энэ бол энэ хуулийг нэг өөрчлөх болсон шалтгаан. Ийм заалт маш сайн болох учиртай. Бид бас нэлээн ажилласан, нэг их сайн болгож чадаагүй гэдгээ Их Хурлын гишүүдийн өмнө бүр шулуухан хэлчихье. Тэгээд таны хэлж байгаа бид нар татварын хуулин дээр холбогдох этгээдийн тодорхойлолтыг оруулсан. Та сая охин компанийн тухай тодорхойлолт гэж байна. Энэ бүгд дээр таныг бас хувь нэмрээ оруулаачээ. Энэ хэсэг дээр бидэнд УИХ-ын гишүүд, бусад мэргэжлийн байгууллагуудын туслалцаа үнэхээр хэрэгтэй байгаа хуулийн хэсэг гэдгийг би илэн далангүй хэлчихье.

Н.Энхболд:-Хязгаарлалттай холбоотой нэг асуулт асуусан.

Л.Пүрэвдорж:-Банк бол бүх салбар луу ороод байж болдоггүй учраас энэ банкны салбараас, арилжааны банкны эрхэлж болох үйл ажиллагааны жагсаалтыг энд хийсэн. Хуучин ч байсан. Сая бас нэлээн өргөтгөсөн. Тэгэхдээ энэ бол санхүүгийн чиглэлийн, мэргэжлийн чиглэлийн үйл ажиллагаа явуулах… чи жаахан тодруулаад хэлчих.

Д.Энхжаргал:-Сүүлийн үед банкнуудын үйл ажиллагаа нэлээн идэвхжиж ганцхан зээл, хадгаламж гэдэг үйл ажиллагаа эрхлэхгүй байгаа. Үнэт цаасны зах зээл дээр нэлээн идэвхтэй орж, хөрөнгийн бирж дээр банкууд өөрийнхөө чөлөөтэй эх үүсвэрээр хувьцаа худалдаж авах энэ хэмжээ хязгаарлалтыг нэлээн чөлөөлж өгсөн, тэр боломжийг олгосноороо энэ хуулийн онцлог байгаа.

Н.Энхболд:-Дамба-Очир гишүүн асуултаа тавья.

Д.Дамба-Очир:-Банкны хуулин дээрээс 2, 3 зүйлийг тодруулах гэсэн юм. Нэгдүгээрт, аудит хийсэн компани ямар хариуцлага хүлээх юм бэ? Аудит хийсэн компани бол ерөөсөө банк нь дампуурч байгаа бол дагаад л дампуурах ёстой байх. Олон улсын жишиг л тийм байдаг юм. Манайхан бол аудит хийгээд өгсөн, хийсэн боловч энэ нь бидэнд бүрэн мэдээлэл өгөөгүй учраас бид нар хүлээхгүй гэдэг ийм юм ярьдаг. Аудитын компанийн хариуцлагын асуудлыг энэ дээр сайн оруулж өгөхгүй бол болохгүй юм болов уу гэж нэгдүгээрт асуух гэсэн юм.

Хоёрдугаарт, тайланг санаатайгаар юмуу буруу хийсэн ажилчдынх нь хариуцлагын асуудлыг бас энэ дээр ингээд бичсэн байна л даа. Энийг гишүүд сайн тодруулж өгөхгүй бол болохгүй юм байна гэж. Зарим дансуудыг нь нуусан, гадагшаа бичилт хийсэн гээд энэ бүхний цаана хүмүүсийн үйл ажиллагаатай холбоотой л зүйлүүд байгаад байгаа юм. 

Шалгах эрх зүйн  хувьд энэ дээр бараг бүгд дээр нь орж чадаж байна уу, үгүй юу. Би энийг хараад сууж байна л даа. Тийм учраас Монголбанк арилжааны банкийг ганцхан Монголбанк л хариуцаж байгаа шүү дээ, үндсэн дээ. Монголбанк л ерөөсөө арилжааны банкин дотор болж байгаа үйл явдлыг бүгдийг харж байгаа. Тийм учраас Монголбанк ямар ч асуудалгүйгээр дотоодод нь бүтэн ороод шалгах боломж бүрдсэн үү, үгүй юу?

Дөрөвт, аудит хийнэ гээд яригдаж байсан. Саяхан гаднын хөндлөнгийн аудит хийлгэнэ гээд. Тэр нь хэзээ арилжааны банкнуудад орох юм бэ? 

Дампуурлын хуулийн талаар бас эргэж харахгүй бол болохгүй юм байна гэж харагдаад байгаа юм. Яагаад гэвэл нийт бүр ингээд эцэст нь тулаад маш хүнд болчихсон үед нь төр авдаг, төр хариуцлагыг нь хүлээдэг. Хэдэн тэрбумаар нь хадгаламж эзэмшигч нарын өмнө нь үүрэг хүлээгээд баахан мөнгө гаргадаг. Төсвийн мөнгөөр нь ч байдаг юмуу, Монголбанкны мөнгөөр эд нарыг хаадаг эргүүлээд. Тийм учраас зарим хүмүүс нь энэ банк дампуурч байгаа нь ашигтай ч байдаг юмуу, ийм юм харагдах жишээтэй. Тэгэхээр энэ нь бас нэг тэр хадгаламж эзэмшигч нарын, банкны бусдуудынхаа өмнө хүлээж байгаа үүрэг, тэр хэмжээнд нь хүрээд ирэх юм бол болохгүй бол тэр хэмжээгээр нь яагаа ч үгүй эрт дампууруулаад тэр төр нь хохиролгүйгээр авч гарах тиймэрхүү юмнуудыг бас бодож болдоггүй юмуу гэж хэлэх гэж байна.

Эцэст нь нэг юм асуух гэсэн юм, бас л нийгмийн даатгалын сангийн асуудлыг. Нийгмийн даатгалын санг арилжааны банкнууд дээр биш Төв банк дээр байршуулах нь зөв юм байна гэж. Яагаад гэвэл Нийгмийн даатгалын сангийн мөнгө өнөөдөр бараг зарим банк нь дампуурахад дагаад алга болж байна. Олдоход, банкнууд нь эргүүлж өгөхөд ч хэцүү байна. Санхүүгийн хямралын үеэр.

Тийм учраас нийгмийн гэдэг юмуу даатгалын сан гэдэг юмуу, энэ төрийн мөнгөнүүдээ Төв банкинд нь байршуулах нь найдвартай зөв юм байна гэж. Тийм учраас энэ санг Төв банкинд байршуулах талаар хуулинд оруулж өгөх боломж байгаагүй юу?

Н.Энхболд:-Эхний асуултуудад Пүрэвдорж Ерөнхийлөгч хариулъя.

Л.Пүрэвдорж:-Аудитын хариуцлагын асуудлыг би Баярцогт сайдыг хариулаачээ гэж хүсч байна. Энэ бол зөвхөн банктай холбоотой биш, нийт монголын эдийн засагтай холбоотой зүйл. Зөвшөөрлийг нь өгдөг байгууллагын хувьд хариулаачээ гэж хүсч байна. Тайланг санаатай, санаагүй бууруулах юм бол банк ч ялгаагүй, аж ахуйн нэгж ч бай, энэ бол эрүү, иргэний хариуцлагаараа явдаг зүйл. Тийм учраас энэ банкны хуулиудад тусгах ёстой зүйлүүдийг нь би тусгасан гэж үзэж байгаа. Банкныхаа хуулиар санаатай, санаагүй нь тодорхойлогдоод явсныхаа дараа шийдэл нь эрүү, иргэнийхээ хуулиар явах болов уу гэж бодож байгаа юм.

Шалгах эрх зүйн хувьд  бид нэлээн сайн оруулсан. Өнөөдрийн шаардлага гэж тавигдаж байгаа зүйлүүдийг нэлээн орууллаа гэж бодож байгаа. Амьдралаар цаашдаа юу гарч ирэх вэ гэдгийг бас бүрэн харж хийж чадаагүй тал байхыг ерөөсөө үгүйсгэхгүй. Арилжааны банкуудад гадаадын хөндлөнгийн байгууллагаар, мэргэжлийн байгууллагаар аудит хийлгэх ажил бол Дэлхийн банкны санхүүжилтээр хийгдэж байгаа. Одоо нөгөө аудит гээд компаниудаа шалгаруулах шатандаа явж байна.

Дампуурлын тухай хуулин дээр шинэчилж байгаа юм байна. Хууль шинэчилж байгаа Хууль зүй, дотоод хэргийн яаман дээр. Тэнд мөн бид Монголбанк оролцож саналаа өгнө. Ер нь монголд дампуурсан аж ахуйн нэгжүүд бараг байхгүй, дампуурал явагдахгүй болохоор зэрэг зах зээлийн шалгарал явагдахгүй байгаа учраас энэ дампуурлын тухай хууль зөвхөн банкинд ч биш, нийтлэгээр нь засаж, сайжруулах шаардлага байгаа гэдэгтэй бид бас санал байгаа юм.

Н.Энхболд:-Баярцогт аудитын компанийн хариуцлагын тухай, нийгмийн даатгалын шимтгэлийн, төрийн мөнгөнүүдийг Төв банкинд байршуулах боломжийн талаар 2 асуултанд хариулчих. Нийгмийн даатгалын шимтгэлийг арилжааны банкуудад биш Төв банкинд хадгалуулж байвал яасан юм бэ, тэр талаар бодож байгаа юм байна уу?

С.Баярцогт:-Хоёр тусдаа асуудал байгаа юм. Аудитын хувьд ер нь аудитын компанийн банкнууд дээр хяналт шалгалт хийдэг аудитын компани дээр Монголбанк давхар зөвшөөрөл олгодог байя гэсэн санал ирүүлсэн юм. Бид нар анх олгоход нь Монголбанкнаас зөвшөөрөл өгье. Ийм ийм аудитын компаниуд банкин дээр хяналт шалгалт хийх бололцоотой гэдэг тэр саналыг нь урьдчилж авъя гэж байгаа юм. Ер нь аудитын компаниуд хариуцлага хүлээхгүй байгаа. Дампуурсан аж ахуйн нэгжийн төлөө. Одоогоор хуулийн зохицуулалт нь аудитын компанийг тэр битгий хэл Монголбанкийг бүрэн дүүрэн мэдээлэл авах боломжийг нь олгохгүй байгаа. Тийм ч үүднээс балансын гадуурх амлалт, авсан тооцоо, тэр битгий хэл компьютерийн нууц түлхүүр, сит кодыг нь бид нар Монголбанкинд ирэхээр нь өгье гэж байгаа юм.

Тэгэхээр хэрвээ Монголбанкинд яг ийм давуу эрх өгч байгаа бол аудитын компани бас тодорхой хэмжээгээр тэр эрхүүдийг авч байж бүх тооцоо нь гарах тийм асуудал болно. Тэгэхээр бид нар харин банкин дээр аудит хийж байгаа компани тухайн банкны талаархи бүрэн дүүрэн мэдээллийг авах зохицуулалтыг яг энэ хуулинд хийж өгөх хэрэгтэй. Тэгж байж давхар хариуцлага хүлээнэ. Ер нь аудит хийсэн компаниуд тухайн компани юмуу банк дампуурахад бас ижилхэн дампуураад хариуцлага хүлээгээд явдаг ийм зохицуулалтууд байдаг. Тэрнийг бид нар чангатгаж хийж өгөх ёстой. 

Ер нь яг одоогийн байдал дээр бид нар арга хэмжээ авъя гэхээр Монголбанк авч чадахгүй байгаа мэдээллийг аудитын компани бас адилхан авч чадахгүй байх ийм л байдалтай байгаа. Нийгмийн даатгалын мөнгөний хувьд одоо арилжааны банкнууд дээр байршиж байдаг. Угаасаа батлагдсан хуулийнхаа дагуу нийгмийн даатгалын сан бол нэг дор бүгдээрээ зарцуулагддаггүй учраас ер нь тодорхой хөрөнгө оруулалтын компаниудаар дамжуулагдаад энэ мөнгө санхүүгийн зах зээл дээр зохих ёсны дагуу арвижиж байх ёстой юм. Хэрвээ дан Монголбанкин дээр байршуулах юм бол харьцангуй өрсөлдөх чадвар багатай, баталгаатай хүүгээр байх учраас мөнгө бол арвижихгүй, баталгаатай бол байна. Тэгэхээр гадаад улсуудын зохицуулалт харж байхад нийгмийн даатгалын буюу тэтгэврийн сан бол өөрөө маш том хэд дахин ашиглаж чадвал өсч болдог ийм өөрөө өөрийнхөө санг арвижуулаад явдаг ийм зохицуулалттай байгаа учраас энэ нь нээлттэй байгаа гэдгийг хэлмээр байна.

Д.Дамба-Очир:-Нийгмийн даатгалын сангийн асуудлыг би дахиад хэлэх гэж байна. Засгийн газрын бондыг авдаг ч байдаг юмуу тийм зохицуулалтуудыг хийж өгөхгүйгээр зүгээр арилжааны банкинд аваачиж болохгүй гэж би хэлээд байна шүү дээ. Эх үүсвэрийг нь эргүүлж авдаг байх нь зөв. Тэгэхдээ найдвартай эх үүсвэр лүү оруулдаг л, ийм зохицуулалтыг хуулийн дагуу хийж өгөхгүй бол болохгүй юм байна. Өөрөөр хэлбэл, Засгийн газрын бонд авах ч байдаг юмуу, тэр чиглэлүүдийг нь зааж өгөхгүй зүгээр арилжааны банкинд аваачиж орхиж болохгүй байна.

Хоёрдугаарт, би тэр аудитын талаар дахиад хэлэх гэж байна. Тэгвэл Артур Андерсон гэдэг компани дампуурч байсан. Яг тэрэн шиг гаднын компаниудыг оруулж ирж банкин дээр эхний удаадаа аудит хийлгэж байх нь зөв юм байна тэгвэл. Дотоодын компаниуд аудитын компаниуд наадахыг хийж чадахгүй байгаа юм бол. Хуулинд нь суулгаж өгөх нь өнөөдөр зайлшгүй хэрэгтэй юм байна гэж би тэгж ойлгож байна. Баярцогт сайд аа тийм ээ. Гаднын компаниудыг бүр тэр банкнуудыг ерөөсөө гаднын компаниудаар аудит хийлгэх үүрэгтэй…/асуулт асуух минут дуусч микрофон хаагдав/

С.Баярцогт:-Дамба-Очир гишүүний хэлээд байгаа санал бол зарчмын чухал санал. Яагаад гэвэл одоо манайд хөрөнгө оруулалтын сан гэдгээрээ ерөөсөө байхгүй байгаа шүү дээ. Одоо нийгмийн даатгалын сан ч бай, бидний яриад байгаа эх орны хишиг, эрдэнийн хувийн сан гээд яриад байгаа энэ сан ч гэсэн батлагдаад бид нар хэдэн хувийг нь Засгийн газрын бонд авч болох юм, хэдэн хувиар нь бид нар тодорхой хэмжээний heatching хийж болох юм, хэдэн хувийг нь яаж ашиглах юм гэдэг хязгаарыг нь заахгүй бол 100 хувь одоо байгаа менежментэд нь өгчихдөг риск 100 хувь болно гэсэн үг. Тийм учраас хязгаарлаж заадаг юм байна лээ. Тэгээд Нийгмийн даатгалын сангийн тухай хуулийг тусад нь ярих үед ийм зохицуулалтуудыг хийх хэрэгтэй. Саяны эх орны хишиг, эрдэнийн хувийн сангийн асуудлыг ярихад ч гэсэн бид нар хязгаарлалтуудыг нь хийх хэрэгтэй.

Ер нь гаднын яг төрийн өмчийн оролцоотой хөрөнгө оруулалтын том сангууд жил болгон хувиараа авдаг юм билээ. Хэдэн хувийг нь ямар зах зээл дээр хэрэгжүүлж болох вэ гэдэг зөвшөөрлөө парламентаасаа хувиар нь аваад явдаг.

Н.Энхболд:-Одбаяр гишүүн асууя. Гишүүд ээ, тайлбараа давталгүйгээр түргэн асуугаад, товчхон хариулаад явахгүй бол хэлэлцэх асуудал их олон байгаа шүү.

Д.Одбаяр:-Энэ банкны тухай хууль яахав шинэчилсэн найруулгаар орж ирж байна. Анх бид санхүү, эдийн засгийн хүндрэлтэй байдлыг даван туулах арга хэмжээний хүрээнд УИХ-ын 22-р тогтоолын хүрээнд л ярьсан л даа. Өөрөөр хэлбэл, эдийн засгийн хүндрэлтэй байгаа үетэй холбогдуулж хуулийн төслийг ярих юм байна гэсэн ийм ойлголт явсан. Тэгээд яахав шинэчилсэн найруулгаар ороод ирлээ,тэр үед нэмэлт өөрчлөлтөөр ярьж байсан байх. Гэхдээ өнөөдөр энэ хэлэлцэж байгаа цаг үе маань… би эхлээд ерөнхий асуулт асуух гээд байгаа юм. Хэлэлцэж байгаа цаг үе маань өөрөө санхүү, эдийн засгийн хямралтай, олон төрлийн онош гараад байна, улам хүндрэх юм байна гэж. Мөн гайгүй илаарших шинжтэй байна гэж. Тэгэхээр энэ хуулийг үнэхээр энэ цаг үеийнхээ асуудлыг шийдэхэд чухал байгаа бол түргэн хэлэлцээд батлах шаардлагатай байгаа юм. 

Хууль санаачлагчдаас ямар асуулт асуух гэж байна гэхээр энэ цаг үеийн асуудлаа шийдэхэд одоогийн энэ хуулийн маань төсөлд ямар ямар зарчмын заалтууд ороод байгаа юм бэ? энэ хүндрэлтэй байдлыг даван туулахад.

Хоёрдугаарт, банкны үйл ажиллагааг ойлгож байна л даа. Гэхдээ энэ дүрмийн сангийн хэмжээ одоогийн 8 тэрбум төгрөгний хувь нийлүүлээд тэгээд иргэдийн 800 тэрбум төгрөгний асуудлыг шийдээд байгаа шүү дээ. Тэгэхээр дүрмийн сангийн хэмжээ гэдэг маань хэр үндэслэлтэй тогтоосон бэ? Яахав Монголбанк нэмэгдүүлэх эрхийг өөртөө авч байгаа юм байна. Гэхдээ энэ маань эдийн засаг бас хэдийгээр түр зуурын  хямралын шинжтэй байгаа ч цаашдаа тэлэх хандлагатай байгаа үед энэ бага юм биш үү гэсэн ийм асуулт гараад байгаа юм.

Гуравдугаарт, бид сая банкны тогтолцооны асуудлыг ярьж эхлэх үед Олон улсын валютын сан, Дэлхийн банкнаас нэлээн зөвлөмжүүд яриад байсан. Бас гайхсан зүйлүүд байгаад байсан. Монгол Улсад хэнийх нь мэдэгдэхгүй, эзэн нь олдохгүй ийм банкууд байгаад байх юм. Энийгээ та нар тодорхой болгож, тодорхой жишээнүүд ярьж байсан гэсэн ийм мэдээлэлтэй байгаа шүү дээ, бид нар. Тэгэхээр энэ банкнуудын хувь нийлүүлэгчдийн оролцоо, ил тод байдлыг хангах, энийгээ их ойлгомжтой болгож байж тэрэн дотор байгаа тэр ашиг сонирхлын зөрчлийг асуудлыг шийдэхэд их чухал юм биш үү гэж. Яахав энэ дотор хуулинд өөрчлөлт орсон байна л даа, заалт байна. Хувийн шинжтэй асуудлыг өөртөө холбоотой ашиг сонирхлыг  хөндсөн асуудлыг шийдэхэд оролцохгүй байх ч гэдэг юмуу. Тэгтэл  тэр үнэндээ банк маань өөрөө хэний хэн гэдэг хүний ямар байгууллагын ямар хувь хөрөнгө оруулагчтай банк нь мэдэгдэхгүй байгаад байгаа байхгүй юу. 

Тэгэхээр энэ гол асуудлуудаа ил тод байлгаж байж дараагийн ёс зүйтэй холбоотой ч гэдэг юмуу, ашиг сонирхолын зөрчилтэй холбоотой асуудлуудыг илүү чанд баримтлах нөхцөлийг бүрдүүлэх юм биш үү гэж энэ тал дээр ямар алхамууд хийгдэж байгаа юм бэ?

Н.Энхболд:-Пүрэвдорж ерөнхийлөгч хариулж байя.

Л.Пүрэвдорж:-Энэ тогтоолд энэ хоёр хуульд орж байгаа өөрчлөлтүүд бол үндсэндээ энэ эдийн засгийн хямралаар бас хэдий хүнд ч цаашдаа шийдэх ёстой асуудал гэдэг нь тодорч гарч ирж, тэгээд бид яаравчилж байгаа шүү дээ. Жишээлбэл, банкны холбоотой этгээдийн тухай асуудал ч байдаг юмуу, үгүй бол банкны нэгдлийн тухай ойлголт, Төв банкны хяналт шалгалтын хүч чадлыг нэмэгдүүлэх, эрх хэмжээг нь нэмэгдүүлэх тухай асуудал гэх мэтээр. Тийм учраас хямралыг даван туулах арга хэмжээний нэг хэсэг болж л хэрэгжиж байгаа. Хугацааны хувьд жаахан хоцорч байгаа тал бий. Тэр бол бас бид хуулийг хаврын чуулганд өргөн барьж чадаагүйтэй холбоотой, Их Хурал дээр тийм гэм зэм байх ёсгүй байх. Одоо түргэн хэлэлцээд батлаад өгөх гэж байна уу гэж би ойлгож байгаа. Ингээд намрын чуулганы эхний асуудлууд болгоод явж байгаа нь энэ ач холбогдлынх нь чухалыг анхаарч үзээд авч байгаа юм байна гэж ойлгож байгаа юм. Тийм учраас энийг аль болохоор түргэн хэлэлцээд баталчихмаар байгаа юм.

8 тэрбум төгрөг гэдэг бол өнөөдөр монголын нөхцөлд ч гэсэн, өнөөдрийн монголын эдийн засгийн байдал, банкин дээр хуримтлагдаж байгаа хөрөнгийн хэмжээг хараад үзэхэд бол 8 тэрбум төгрөг багадаж байгаа. Тэгээд ч бид 16 банктай болчихсон. Банкны тоо, банкны цэг салбарын тоо 2.6 сая хүнтэйгээ харьцуулаад үзэх юм бол хамгийн их өндөр болчихсон ийм л улс л даа. Тийм учраас бид энийг өсгөхөөс өөр аргагүй байгаа. Тэгэхдээ эхний ээлжинд хямралаа давж туулъя, санхүүгийнхээ салбарыг тогтворжуулъя, эдийн засгийн өсөлтөө эхлүүлье, тэгснийхээ дараа энийг нэмэгдүүлнэ гэдгээ би Монголбанкны ерөнхийлөгчийн хувьд УИХ дээр монгол даяар хэлчихээд байж байгаа. Энэ ажлыг хийхээс өөр аргагүй юмаа гэж. Та их чухал асуудлыг хөндлөө гэж хэлмээр байна.

Дараагийн асуудал бол өмчлөлийн… одоо ингээд Монголбанкин дээр чинь бүртгүүлсэн өмчлөл байж байгаа шүү дээ. Аль ч банкин дээр. Гадныхны хардаад хэлээд байгаа нь наад өмчилж байгаа улсууд чинь биш байна гэсэн юм л ярьж байгаа. Тэрнийг ил тод байлгахын тулд хуулинд заалтыг нь тодотгож байгаа зүйлүүд нэлээн бий. Тэгэхдээ энийг явж явж хуулиар шийдэж чадахгүй байж болох талтай. Бид Монголбанк яая гэж байна вэ гэхээр зэрэг албан ёсоор бүртгүүлсэн тэр эздийг нь ямар ч байсан олон түмэнд зарлана гэсэн ийм л бодолтой байгаагаа хэлье. Хэрвээ цаана нь эздүүд байдаг бол, эздүүд байхгүй бол… Одоо Монголбанкин дээр бүртгүүлчихээд байж байгаа эзэн нь жинхэнэ байгаа болов уу гэж бодож байгаа. Ерөнхийдөө монголчуудын дунд ч гэсэн, олон улсын санхүүгийн байгууллагын дунд ч гэсэн бидэнд албан ёсоор хэлдэг зүйл дотор нь танай банкны жинхэнэ эздүүд ил биш байна гэсэн зүйлийг яриад байгаа л даа. 

Н.Энхболд:-Ц.Батбаяр гишүүн асууя. Пүрэвдорж ерөнхийлөгчөө, хоёр ч удаа тэр эздийн тухай асуудал асуулаа. Одоо байгаагий нь яагаад нэрлэчихэж болдоггүй юм бэ гээд л асуугаад байх шиг байна шүү дээ.

Л.Пүрэвдорж:-Одоо нээхэд боломжтой л доо. Яахав бас нэг жаахан хүнд үеэ давж барих… мэдэхгүй. Тэрнийг хэвлэчихээр зэрэг ямархуу реакци гарахыг мэдэхгүй байна би. Ер нь хойш тавиад байх шаардлага нэг их байхгүй. Гэхдээ бас нэг хямрал бэрхшээлтэй давхцаад яарч сандраад байх шаардлага байгаа ч юмуу, үгүй ч юмуу гэж бодож байгаа. 

Ц.Батбаяр:-Хоёр гурван зүйл асууя. Нэгдүгээрт, би Монголбанкны эрх мэдлийн хувьд нэг их муу байна гэж би хэлж чадахгүй. Тэгэхээр энэ дээр шинэчилсэн найруулга дээр эрх мэдлийн хувьд нэлээн нэмэгдүүлэх ёстой гэсэн ийм л юм яригдаад байна л даа. Монголбанк ямар эрх мэдэл нь дутагдаад арилжааны банкнуудын хүнд байдалд одоо байгаа дээр нь нөлөөлж чадахгүй эртхэн арга хэмжээ авч чадахгүй байгаа юм бэ гэдэг нэгдүгээр асуулт байна.

Хоёрдугаарт, ил тод байдал гэж яриад байгаа юм л даа. Ер нь аль дээр үеэс л банкны ил тод байдал гэж байна. Үнэхээр ний нуугүй ярихад банкны талаар мэдээлэл авахад үнэхээр хамгийн хүндрэлтэй газрууд шүү дээ. Тэгэхээр энэ чиглэлийг ямар нээлттэй нээлттэй гэж яриад л байх юм, яг бодит амьдрал дээр энэ чинь нээлттэй байна уу, үгүй юу гэдэг дээр хариулж өгөөчээ.

Аудитын шалгалт банкуудад хийх гэж байгаа. Энэ банкуудад үндсэндээ монголын үндэсний аудитын компаниуд орж байгаа юмнууд байна уу? Бид дандаа гадныг шүтэж, гадныханд сайн гэдэг ийм л ойлголтоор аль ч юманд хандаад байдаг.Энэ талаар ямархуу бодол санаатай байдаг вэ?

Дөрөвдүгээрт, монголд дахин банк байгуулах асуудал дээр ямар бодол санаа байна вэ? шинээр банк байгуулбал.

Л.Пүрэвдорж:-Дахин банк байгуулах асуудал дээр бас нэг их чухал асуудлыг хөндлөө. Өнөөдөр 16 банктай. Түрүүчийнхээ банкнуудын тоо ихдэж байна гэчихээд дахин банк байгуулах тухай асуудлыг бараг байхгүй болов уу гэж бодож байгаа. Хууль эрх зүйнхээ талаас бол чөлөөтэй байгаа. Ерөнхийдөө бодлого, практик талаасаа дахин банк байгуулах асуудал байхгүй болов уу гэж би бодож байгаа. Байгуулдаг юмаа гэхэд үнэхээр монголын эдийн засагт шууд нөлөө үзүүлэх тийм том л юмны тухай ярина уу гэхээс биш жижиг амиа аргацаасан банкны тухай асуудал ойрын хэдэн жилдээ байхгүй байхаа гэж би бодож байгаа.

Арилжааны банкнуудын хүндрэл одоо ганцхан Монголбанктай холбоотой асуудал бишээ. Арилжааны банкууд хүндэрнэ. Тэнд Монголбанкны хариуцах ёстой зүйл нь юу вэ гэхээр зэрэг хүндэрсэнийг нь цаг тухайд нь илрүүлж холбогдох арга хэмжээг авах нь Монголбанкны гол үүрэг. Монголбанк бол арилжааны банкуудыг маллаад сууж байдаг газар бас бишээ. Арилжааны банкуудыг авч явах хариуцлагууд нь өмчлөгчид нь байж байгаа. Өмчлөгч нь хариуцах учиртай. Монголбанкны гол үүрэг бол санхүүгийнхээ тогтвортой байдлыг хангахын тулд тэр банкны дүрэм, журмын дагуу хууль дүрмийг мөрдүүлэх л үүрэгтэй. Шалгаж байх ёстой, шахаж байх учиртай гэдгээ бид нар нэлээн тийм зааглаж ойлгохгүй бол нэг банк л хүндэрчихээр зэрэг тэр нь ганцхан Монголбанкнаас болчихсон юм шиг ойлгоод байж болохгүй ээ. Тэртээ тэргүй дэлхийн эдийн засаг хямраад дэлхий даяараа банкууд хямраад маш олон банк дампуураад хүнд байдалтай байгааг манайхан цөм ойлгож байгаа байхаа гэж би хэлмээр байна. 

Эрх хэмжээ бол дутаж байгаа юмаа Батбаяр гишүүн ээ. Бид нар компьютер луу нь ороод юм үзэж чадахгүй байгаа юм, гадаадад хадгалчихсан валютынх нь дансыг үзэж чадахгүй байгаа юм, гадаадад хийсэн, банк хооронд хийсэн гүйлгээнийх нь баримт бичгийг үзэж чадахгүй байгаа юм. Тэр бүгд дээр олон улсын стандартын дагуу Монголбанкны хяналтын эрх хэмжээг нэмэгдүүлж өгөөчээ гэж хүсч байгаа юм.

Банкуудаас мэдээлэл авахад хүнд гэдэг нь үнэн. Банкны мэдээлэл жишээлбэл, бид нар прокурорт өгөх үү, үгүй юу, Авилгалтай тэмцэх газарт өгөх үү, үгүй юу, Тагнуулын ерөнхий газарт өгөх үү, үгүй юу гэдэг асуудлыг чинь ярьж байж, Тагнуулын ерөнхий газар, Прокурор хоёрыг чинь одоо нэмж байна шүү дээ, татвар авъя гээд байхад нь өгөх үү, үгүй юу гэдэг асуудал байж байгаа. Учир нь юундаа байж байгаа вэ гэхээр бүх хувийн бизнесийн нууцууд явж байгаа учраас тэр утгаараа нууц байх ёстой. Банкны өөрийнх нь үйл ажиллагааны хувьд бас ил тод байх ёстой. Тэгж байж тэр чинь олон банкуудын дундаас харилцагч нар шүүж, өөрийнхөө итгэсэн тэр банкиндаа эд хөрөнгөө даатгуулж хадгалуулж байх учиртай тийм хоёр талтай зүйл бий шүү гэдгийг хэлмээр байна.

Өөрөөр хэлбэл, тэр харилцагч хадгаламжтай банк нь ил тод байхад бол бид ил тод байдлаа нэмэгдүүлэх ёстой. Банктай харьцаж байгаа бизнесийн нууцыг хадгалах тал дээрээ бид аль болохоор хатуу байх учиртай гэдгийг хэлмээр байна. 

Гадныхаар аудит хийлгэхийн тухайд гэвэл бид дотроо өөрсдөө аудит хийсэн. Монголбанк шалгасан. Бидэнд өөрийн тоон баримт байна. Дэлхийн эдийн засгийн хямралыг бид давж туулахдаа бид дэлхий нийттэй хамтарч давж туулж байгаа. Олон улсын санхүүгийн байгууллагуудын туслалцааг авч байгаа. Гаднын хөрөнгө оруулалтыг татах шаардлага байгаа. Ийм нөхцөлд нэг талаасаа.

Нөгөө талаасаа өнөөдөр санхүүгийн салбар АНУ Монголын зах зээлийн эцэг болсон орноос энэ хямрал эхэлсэн. Тэнд санхүүгийн хяналт шалгалт нь доголдолтой байсныг энэ харуулж байгаа. Тэгэхээр 20 хэдэн жил явсан бидний санхүүгийн хяналт, шалгалтын хүчин чадал, мэргэжил аль ч талаасаа дутаж байгаа. Тийм учраас дэлхийн нийтлэг чадавхийг ашиглаж, банкныхаа салбарыг ямар байна вэ гэдгийг үнэлж, дүгнүүлэх нь ерөөсөө хэнд ч хохиролтой зүйл бишээ. Банкны салбар маань ямар байна гэдгийг мэдэх нь монгол хүний хэний ч эрх ашигт харшлаад байгаа зүйл биш гэдэг ийм бодлын үүднээс л бид энэ асуудлыг явж байгаа. Үндэсний аюулгүйн зөвлөл дэмжсэн, УИХ дэмжсэн, энэ ажлыг хийхээс өөр аргагүй болж байгаа гэдгийг хэлье.

Н.Энхболд:-Цэнгэл гишүүн асууя
Ц.Цэнгэл:-Арилжааны банкуудыг Монголбанк шалгах, аудит хийх талаар ярилаа л даа. Гэхдээ ер нь алдаа, оноог нь олж хараад, бүрэн олж харах тийм эрх хэмжээ нь хэр байна вэ? хязгаарлагдмал байна уу?

Хоёрт, арилжааны банкнуудад бид нар төрийн мөнгөний сан, нийгмийн даатгалын сангуудыг байршуулаад түүгээр дамжуулан үйл ажиллагаа явуулж байгаа шүү дээ. Үүний хүрээнд арилжааны банкууд, малчид ард иргэдэд зээлийнхээ хүүг бууруулах ийм боломж байдаггүй юмуу? үүн дээр бас Монголбанкны зүгээс тодорхой хуулийнхаа хүрээнд заалт оруулах боломж байхгүй байсан уу? Жишээлбэл, бид нар өнгөрсөн жил 30 тэрбум төгрөгийг аймгуудад тэрбум тэрбум шахуу төгрөгнүүд жижиг дунд үйлдвэрлэлийг дэмжих ийм мөнгийг байршуулсан. Уг мөнгийг арилжааны банкууд ямар нэгэн цаг хожих байдлаар, эсвэл барьцаа нэхэх, цаг хожиж хойшлуулснаар тодорхой хэмжээний тэр мөнгө, санхүүгийн хүүг арилжааны банкинд очиж байгаа. Тэр очиж байгаа хүүнээс нэгэнт энэ жижиг дунд үйлдвэрлэлийн төсөл нь ирчихээд байхад энийг санхүүжүүлээгүй учраас тэр санхүүжүүлээгүй хугацаанд нь олсон орлогыг Монголбанк татаж авах  ийм бололцоо бий юу?

Энэ бол бас яг нэг үгээр хэлбэл арилжааны банкуудад бид нар итгэл үзүүлээд, төрийн мөнгө, бусад төсөл арга хэмжээний мөнгөнүүдийг, жижиг дунд үйлдвэрлэлийн мөнгийг байршуулаад байхад нөгөө нөхдүүд маань яадаг вэ гэхээр ерөөсөө тэр дор нь төслийг нь хэрэгжүүлээд жижиг дунд үйлдвэрлэлийг хөгжүүлэх, дор дор нь мөнгө өгөхийн оронд ерөөсөө өөрсдийнхөө бизнесийн эрх ашгийг хэтэрхий их хараад ингээд мөнгө хүүлээд байна шүү дээ. Энэ дээр л Монголбанк гол анхаарлаа тавих л чухал байгаа юм. Ер нь төрийн мөнгөний бодлогын гол юм бол Монголбанкаар л дамжина гэж би ойлгодог.

Тийм учраас хамгийн гол юм л ард иргэдэд зээлийн хүүг л бууруулах, болж өгвөл нэг оронд оруулах, тэгээд тэр хүүлж байгаа хүүг торгууль хэлбэрээр байдаг юмуу, ямар нэгэн хэлбэрээр эргүүлж, үнэхээр хадгалуулж хойшлуулсныхаа юуг арилжааны банкнууд хүлээдэг. Түүнийг нь Төв банк хурааж авдаг ийм механизм энд оруулах боломж байхгүй юу гэсэн ийм асуулт байна.

Н.Энхболд:-Пүрэвдорж ерөнхийлөгч
Л.Пүрэвдорж:-Зээлийн хүүг бууруулахтай холбоотой бодлогыг Монголбанк тодорхой томъёолж байгаа. Нэгдүгээрт, макро нөхцөлийг нь хангая гэж. Макро нөхцөлийг хангахын тулд инфляцийг нам байлгая, төгрөгөө тогтвортой байлгая, эдийн засгийн тогтвортой байдлыг ерөнхийдөө хадгалъя гэх мэтийн ийм зүйл дээр анхаарал тавьж байгаа. Микро нөхцөл дээр бол бид санхүүгийн зуучлалын хөрөнгө ашгийг нэмэгдүүлэхийн тулд санхүүгийнхээ салбарт бүхэлдээ нэлээн тийм реформын шинжтэй арга хэмжээ авъя, банкуудынхаа тоог цөөрүүлье, томруулъя, удирдлагыг нь сайжруулах,  хяналт шалгалтыг нь сайжруулъя гэх мэтээр. Энийг мөнгөний бодлогын хүрээнд бид нэлээн тодорхой тайлбарлаж байгааг давхар хэлчихье.

Цэнгэл гишүүний хэлээд байгаа зүйл бол засгийн мөнгөн дээр Монголбанк илүү анхаарал тавьж болохгүй юу гэсэн асуулт гэж би ойлголоо. Тэгэхээр арилжааны банкууд санхүүгийн зуучлагчийн хувьд засагт ч үйлчилдэг, ард иргэдэд ч үйлчилдэг. Төв банк бол төрийн мөнгөний бодлогыг хэрэгжүүлэгч, мөн санхүүгийн хяналтын үүргийг гүйцэтгэгчийн хувьд эх үүсвэрийн ялгаагүйгээр иргэдийн мөнгө нь ямар байна вэ, төрийн мөнгө нь ямар байна вэ гэдгийг нийтэд нь нэг л шалгуураар харьцаж байдаг гэдгийг хэлмээр байна. Үнэхээр жижиг, дунд зээлтэй холбоотой зүйл арилжааны банк дээр саатдаг барьдаг зүйл бол бий. Тэрэн дээр хамгийн гол нь мөнгөө дамжуулж өгч байгаа харилцагчийнхаа хувьд Засгийн газар, холбогдох агентлагууд гэрээгээ их тодорхой хийж нөхцөлөө тодорхой тавьж, тэрнийхээ биелэлтийг хянах явдал бол гол механизм нь юм гэж хэлмээр байна.

Арилжааны банкуудыг шалгаж хянахад эрх хэмжээ дутаад байгаа учраас энэ хуулийг оруулж ирж байгаа, нэлээн хэдэн зүйл заалтууд нэмэгдэж байгааг би түрүүнд нэлээн тайлбарлаж ярьсан.

Н.Энхболд:-З.Энхболд асуултаа тавья. Ер нь  нэрээ байгаа үед гишүүд байж баймаар байна шүү. Батбаяр гишүүн, Балдан-Очир гишүүн та гурвын нэр өнгөрчихөөд хасаад явсан шүү.

З.Энхболд:-Төсөл санаачлагчаас асуулт байна. Хуулийг яаж ч өөрчилж, яаж ч чангаруулж, хяналтаа сайжруулж болно л доо. Зөвхөн Баярцогт сайдаас асуухгүй, Монголбанкнаас бас асууж байгаа юм.Анод банкийг муудсаныг мэдсээр байж хувьцааг нь худалдаж авч болно. Эрүүл байна гэдэг дүгнэлт хийж өгсөн хүмүүс одоо хүртэл танайд ажиллаж байгаа шүү дээ. Санхүүгийн зохицуулах хороонд ажиллаж байгаа. Ийм хүмүүс байгаад байвал ямар ч хууль гараад нэмэргүй юм биш үү? Анодыг муудаж байгааг мэдчихээд арга хэмжээ авахгүй, та нарын гар хөл чинь хүлээтэй, энэ шинээр авах гэж байгаа хяналтын механизмууд байхгүй байгаад чадаагүй гэж ярьж байгаа шүү дээ. Хэрвээ тийм байсан бол тэр дор нь УИХ руу оруулж ирээд, хуулиа батлуулаад Анодод арга хэмжээ авч болоогүй юмуу? Анод дампуураад 100 тэрбум төгрөгний хадгаламжийг нь улс төлчихөөд энэний дараа ийм юм оруулж ирдэгийг би ойлгохгүй байгаа юм.

Байнгын ажиллагаатай парламент байна гэдэг бол байнга байж байж хуульд өөрчлөлт оруулах шаардлага байгаа бол оруулаад ир гэж хэлж байгаа шүү дээ. Анодын үйл явдал хэзээ боллоо. Одоо 2 жилийн дараа ийм юм оруулж ирдэг бол Монголбанкны ажил хариуцлагагүй байна. Хууль чангаруулж болно. Юу ч хийж болно. УИХ танай хүсэлтийг  зөвшөөрөөд гаргаж болно. Гэтэл тэр алдаа гаргасан ажилтнууд чинь улсыг 100 тэрбум төгрөгний өрөнд оруулчихаад ажлаа хийсээр л байгаа шүү дээ. Өнөөдрийн байдлаар нэг ч хүн халагдаагүй байгаа. Монголбанк энэ дээр ямар дүгнэлт хийж байгаа юм бэ? асуудлын гол нь хуулийн сул, чангадаа биш, танай хүмүүс өөр зорилгоор муу банкийг мэдсээр байж бичиг гаргаж өгсөн байгаа шүү дээ. Цаашид ийм юм гаргахгүйн тулд яах ёстой юм бэ? та нар. Ийм л ерөнхий асуулт байх юм.

Хэлэлцэж байгаа зүйлийг бол дэмжиж байгаа. Оройтсон байнаа. 100 тэрбум төгрөг алга болсны дараа хэлэлцэж байгаа бол Монголбанк ажлаа муу хийж байна гэсэн үг. 

Н.Энхболд:-Пүрэвдорж ерөнхийлөгч
                                                                   /10.55-11.55 цаг. Ц.Нарантуяа/


Л.Пүрэвдорж: Би тэр үед байсан биш, тэгэхдээ өнөөдөр энэ ажлыг хашиж байгаа учраас би Монголбанкны нэрийн өмнөөс хариулах учиртай. Миний ойлгож байгаагаар бол Анод банкийг муудчихжээ гэдгээ мэдсээр байгаад хувьцаа гаргахыг зөвшөөрсөн үйл ажиллагаа явагдаагүй гэж ойлгож байгаа. Анод банкийг муудсаныг мэдэж чадаагүй. Шалгасаар байгаад чадаагүй. Тэнд л асуудлын гол нь байгаа. Шалгаад илрүүлж чадаагүй бол энэ хуулиудыг яагаад Олон улсын Валютын сан Монгол Улсад зээл, тусламж үзүүлэх нэг нөхцөл болгож тавьсан бэ гэхээр танай улсын энэ санхүүгийн салбарыг хянадаг энэ байгууллага чинь эрх хэмжээний хувьд болохгүй юм байна. Энийгээ түргэн өөрчил гэдэг шаардлага тавьж орж ирсэн. Тэгээд явж байгаа. Тэгээд хуулиа боловсруулаад, өргөн  бариад, батлагдаад явж байгаа. Яг үнэн байдал бол энэ. 

Түүнээс Монголбанкинд энийг хэн нэгэн хүн Анод банк дампуурах гэж байгааг мэдсээр байж хувьцаа гаргасан гэж би ерөөсөө ойлгохгүй байгаа. Тийм асуудал байдаг бол тэр нь эрүүгийн, иргэний ямар байдаг юм тийм хариуцлага хүлээх ёстой байх гэж бодож байна. Монголбанк хувьдаа хариуцлага хүлээсэн гэж би ойлгож байгаа. Монголбанкны Ерөнхийлөгч огцорсон. Энэ банкийг дампуурсаны дараа. Огцрох юу байх вэ ажлаас чөлөөлөгдсөн. Энэ бол тодорхой хариуцлага хүлээсэн гэж бодож байна. Манай хяналт, шалгалтын газрын дарга байсан хүн маань тэр үед ажиллаж байсан хүнээ бид өөрчилсөн гэх мэтээр өөрчлөлт бол хийсэн. Хариуцлага бол хүлээсэн. Гэхдээ тийм санаатай зүйл байсан гэдгийг бол, хэрвээ тэгж үзэж байгаа бол энэ Их Хурлын танхимд тавигдаж асуулт, хариултын журмаар шийдэгдэх ёсгүй байх гэж би бодож байна. 


Н.Энхболд: З.Энхболд


З.Энхболд: Хуулийн өөрчлөлт хийх цаг хугацааг нь би яриад байна. Анодыг шалгаад бүтэхгүй бол Монголбанк хууль санаачлаад оруулж ирэх байсан шүү дээ. Надад одоо ийм эрх өгөөч ээ. Тэр гадаад аккертив энэ тэр шалгадаг. Тэгж орж ирээгүй байхгүй юу. Тэгэхээр Монголбанк бол Анодынхантай тэр үед хуйвалдаж байсан. Пүрэвдоржийг Ерөнхийлөгч болохоос өмнө. Өмнөх юм яриад байна. Тэгээд энэ хуулийн төслийг оруулж ирж байгаа цаг хугацаанд чинь л асуудал байна гэж байгаа болохоос энэний тухай яриагүй байна. Яг тэр Анодыг шалгах гэж очоод болохгүй болохоор нь гүйж ирээд хуулиа өөрчлүүлэх ёстой шүү дээ. 


Л.Пүрэвдорж: Үгүй ээ, үгүй. Анодыг шалгаад Энхболд гишүүн ээ, 


Н.Энхболд: Энэ ярилцлага биш шүү. Асуулт, хариулт явж байгаа. 


Л.Пүрэвдорж: Уучлаарай.


З.Энхболд: Цаг хугацаагаа яагаад алдсан юм бэ л гэдэг асуудал байгаа. 


Л.Пүрэвдорж: Анодыг шалгаад эхлээд хувьцаа гаргах үед нь шалгалт нь явж байсан. Тэр үедээ мэдээгүй байхгүй юу. Яг энэ арга хэмжээ авахын өмнө шалгаад мэдсэн. Тэгэхэд хувьцаа нь аль түрүүн гарсан байсан асуудал шүү дээ. Тэгээд явж байгаа нь, хуулиа боловсруулаад яваад өөрчлөлт оруулаад батлагдах гэж явж байгаа үйл явц нь ингэж л таараад байна. Санаатайгаар хойш тавьсан юм байхгүй байгаа байх. Жаахан хугацаа алдсан зүйл бол байна. 


Н.Энхболд: Хүрэлбаатар гишүүн асуултаа асууя. 


Ч.Хүрэлбаатар: Монгол Улсад энэ эдийн засгийн хямрал бодитойгоор нүүрлээд байгааг бүгдээрээ мэдэж байгаа. Харамсалтай нь сая Засгийн газраас өргөн барьсан үндсэн чиглэл, төсвийн төсөл дээр бол аль аль нь суугаагүй байна. Эдийн засгийн хямрал бол бодитой зүйл болсон байгаа. Боловсруулах үйлдвэрлэлийн салбар 30 хувиар унасан байгаа. Зарим үйлдвэрлэлийн хэмжээ 90 хүртэл хувиар буураад байгаа. Тэгээд бид нар үүнийг нь мэдсээр байж мэдээгүй юм шиг явдаг. Үндсэн чиглэлдээ үүнийгээ тусгаж орж ирдэггүй. Малчдын хувьд орлого 50-70 буурсан байгаа. Аж үйлдвэрийн салбар дээр хөдөө аж ахуйн салбарын уналттай ер нь нийлээд эдийн засгийн хямрал бодитой нүүрлээд одоо бараг жил орчим болж байхад үндсэн чиглэл маань хуучин хэвээрээ, лоозогносон чиглэлээрээ орж байгаа юм. Тэгэхээр энэ эдийн засгийн хямралаа дагаад банкны салбар хүндэрсэн. Хүнд байгааг бид нар өөрсдөө энэ дээр энэ хуулийн өөрчлөлтийг оруулж ирж байгаа. Ямар хүндрэлүүд байна гэхээр чанаргүй зээлийн хэмжээ 3 орчим хувь байсан бол 8 дахин өссөн байгаа. 

Одоо сар бүр 1-ээс доошгүй хувиар нэмэгдэж байгаа. Нэмэгдэнэ. Оны төгсгөл гэхэд энэ муу банкууд, ер нь дампуурлын байдалд очиж байгаа банкуудын тоо бол нэмэгдэнэ. Энэ дээр Монголбанк жаахан ил тод байхыг хүсч байна. Янз бүрийн гадаадаас сэжигтэй эх үүсвэрээр мөнгө оруулж ирдэг. Тэрүүгээрээ бизнес хийдэг. Ийм зүйлүүд байгаа. Гадуур хүмүүс яригдаж байна. Голомт банк ямар байгаа юм. Зоос банк ямар байгаа юм. Худалдаа хөгжлийн банк ямар байгаа юм. Энэ нөхцөл байдлуудыг бодитойгоор илтгэмээр байна. 

Шаардлагатай бол Улсын Их Хурал үүнийг энэ мөнгөний бодлогыг хэлэлцэхээс өмнө энэ хуулиудад өөрчлөлт оруулахаас нь өмнө УИХ хаалттай ч гэсэн хуралдаж байгаад энэ асуудлыг шийдмээр байна. Эдийн засгийн хямрал маань банкны хямрал болоод хувирсан явж байгаа. Тэгэхээр энэ хуулиуд дээрээ энэ асуудлыг хэрхэн шийдвэрлэх гэж байгаа юм бэ? Анод банк дампуурлыг нь зарлаад одоо бараг жил болж байгаа. Одоо гүйцээгээд зарлаад бүтцийн өөрчлөлтүүдийг нь хиймээр байна. Мөн ингэж хийснээр энэ хуулийн орж байгаа өөрчлөлтүүд энийг хангаж өгч байгаа юу гэдгийг асуумаар байна. Бусад орнуудад бол банк дампуурал зарлах бол нэг өдрийн ажил байдаг. Манайд жил ярьдаг. Тийм учраас энэ хуулийн өөрчлөлтүүдээр банкийг нэг өдрийн дотор дампууруулдаг болгох арга хэмжээг нь авах ёстой. 

Хоёрдугаарт, банкны эзэмшлийг ил тод болгомоор байна. Яахав янз бүрийн салбаруудад үйл ажиллагаа явуулж байгаа банкууд, аж ахуйн нэгжүүдийн хувьд эзэн нь ил тод байх эсэх нь хамаагүй гэж бодъё. Гэтэл энэ чинь ард иргэдийн хадгалмжийг банкиндаа хадгалаад сууж байгаа. Зарим хүмүүс гурван банк эзэмшиж байгаа талаар ярьж байгаа. Худалдаа хөгжил, Улаанбаатар зэрэг банкууд нэг эзэнтэй гэж яригддаг. Тэгвэл энэ ард иргэдийн мөнгийг хадгалж байгаа юм бол энэ 10-аас дээш хувь эзэмшиж байгаа эздүүдийг нь ил тод болгодог энэ хуулийн заалтыг оруулж өгмөөр байна. 

Дараа нь энэ банкны хямрал ойлгомжтой болсон байгаа үед энэ нэг хүний эзэмшдэг банкуудыг хооронд нь нэгтгээд нэг болгох арга хэмжээг хуулин дотроо бий болгомоор байгаа юм. 

Н.Энхболд: Пүрэвдорж Ерөнхийлөгч хариулъя. 

Л.Пүрэвдорж: Банкны асуудлыг Их Хурал ямар ч асуудлаар авч хэлэлцэхэд би баяртай байх болно. Гэхдээ нэг зүйлийг анхаарах нь бол банкны бизнесийг нэг буруу ч гэдэг юм уу, үндэслэлтэй ч бай, үндэслэлгүй мэдээлэл зах зээлд цацагдахад маргааш нь банк, Монголын банкны систем бүхэлдээ дампуурах эрсдэл дагуулж болох талтай гэдгийг бас бодолцох ёстой болов уу гэж бодож байна. Банкны салбарт хүндрэл байгааг бид бүгдээрээ мэдэж байгаа. Энийг би Их Хуралд онцгой чуулганд, ээлжит бус чуулганд мэдээлэл хийж мэдэгдсэн. Сая мөнгөний бодлогыг хэлэлцэх үеэр ч ярьсан. Гэхдээ нэг зүйлийг хэлэхэд бол Монгол банкны салбар ерөнхий ноён нуруугаараа хямралыг даван гарч чадна. 

Ард иргэд, хадгаламж эзэмшигчийн зүгээс өөрийнхөө хадгаламж харилцахад санаа зовох хэрэг бол байхгүй ээ. Яагаад гэхээр төр даасан. Нөгөө талаас манай банкны системийн ноён нуруу бол давж гарахаар байгаа. Дараа нь бид энэ асуудлыг Олон улсын программ хэрэгжүүлж байгаа байгууллагуудтайгаа хамтарч хийж байгаа. Монголбанк бол өөрийнхөө хяналт, шалгалтыг хийж банкуудынхаа байдлыг мэдэж байгаа гэдгийг хэлмээр байна. Ингэж хэлснээр бол банкны салбарт ямар ч хүндрэл гарахгүй юм уу гэж бас хэлэхгүй. Банкны салбарт хүндрэл байсаар байгаа. Гарч ч магадгүй, гарахгүй ч байж магадгүй. Тийм л юм байгаа. Олон зүйлээс шалтгаална. Мэдээж банк удирдаж авч яваа эздүүд өнөөдрийн хүндрэлийн байдлыг яаж давж гарах вэ гэдгээ маш тодорхой харж байх ёстой. Дээрээс нь бидний хэлж ярьж зөвлөж байгаа тэр бодлогыг дагах учиртай. Тэр нь юу гэсэн үг вэ гэхээр өөрийнхөө өмч хөрөнгийг нэмэгдүүлэх тал дээр анхаарал тавих ёстой. 

Нөгөө талаас нэгдэж дайчлах ёстой. Гадны хөрөнгө оруулалтыг боломжийн хэмжээгээр татах учиртай гэх мэтийн зүйлүүд дээр бас санаачлага гаргууштай зүйл бол бий. Нэг зүйлийг ингэж хариулмаар байна. Анодын юу бол сунжирч байгаа. Энд гадны шалтгаан ихтэй. Нэгдүгээрт, Валютын сан бол Монголчууд та нар өөрсдөө энийгээ яагаа ч үгүй шийдчихвээ, гадны аккертив энэ тэртэй холбоотой юм байна. Энийгээ Олон улсын аудит хийлгэ гэсэн. Энэ нэг хугацаа авсан. Тэгээд Сангийн сайд бид хоёр яг шийдээд Үндэсний аюулгүйн зөвлөлд оруулаад шийднэ гээд байж байтал Малайзууд гээд баахан улсууд гарч ирээд юм авна гэсэн. Тэгээд авчих ч юм болов уу, нэг талаасаа. Нөгөө талаасаа тэрнийг нь нилээн мухарлаагүй шийдчих юм бол дараа нь эргээд л төр буруудна. Монголбанк буруудна. Хүн авчих ёстой юманд өгчихсөнгүй гэж хэлнэ гээд тэрнийг нь нягталсан. 

Ингээд үндсэндээ энэ бүгдийг нягталсны дараа бол Анод дампуурчихжээ гэдгийг Монголын ард түмэнд зарласан. Ерөнхийд нь энийг гүйцээхийн тулд Үндэсний аюулгүй байдлын зөвлөл дээр нэг сонсох ёстой байгаа. Үндэсний аюулгүй байдлын зөвлөл цуглан ирц нь бүрдэхгүй байгаа учраас хойшоо байж байгаа. Энийг бол хойш тавих сонирхол бол манай Засгийн газарт ч байхгүй, Монголбанкинд ч байхгүй ээ. Энийг аль болох түргэн шийдэх ёстой гэдгээ хүлээн зөвшөөрч байгаагаа хэлье. 

Банкны эзэмшлийн асуудал бол үнэхээр чухал. Энэ олон талаасаа яригдаж байна. Хуулин дээр бол заалт нэмж оруулахад бид нар дургүйцэх зүйл байхгүй. Үнэхээр Худалдаа хөгжлийн банк, Улаанбаатар банкны эзэмшлүүдэд бол нийтлэг зүйлүүд их бий. Аль аль талд нь нилээн тэргүүлэх их хэмжээгээр хувьцаа эзэмшдэг нэг эзэмшигчтэй байж байх жишээтэй. Тэгэхдээ энэ хоёр банк бол одоо ингээд нэгдэж нийлнэ гэдгээр санаачилга гаргаж байгаа. Тэгэхдээ үйл явц нь яг ямар явж байна вэ гэхээр мэдэхгүй байна гэх мэтийн зүйлүүдийг цаашид хуулинд нэмж оруулахад татгалзах зүйл ерөөсөө байхгүй ээ. Мэдээж энэ бол төрд хэрэгтэй. Монголбанкинд, банкныхаа системд хэрэгтэй ажил болно. 

Н.Энхболд: Хүрэлбаатар гишүүн тодруулъя. 

Ч.Хүрэлбаатар: Эдийн засгийн хямрал бодитой болсон. Банкны хямрал явагдаж байгаа өнөө үед энэ хуульд дээрээ би тодорхой зүйл асуугаад байгаа юм. Анод банкны дампуурлыг Үндэсний аюулгүй байдлын зөвлөл дээр ярьдаг байх шаардлагагүй. Банк өөрсдөө шийвэрээ гаргаад дампуурлыг нь зарлаад дараагийн арга хэмжээг шууд авдаг байх шаардлагатай. Бусад банк хүчээр албадлагын шинж чанартайгаар нэгдүүлдэг арга хэмжээг авдагийг хуулиар бий болгож өгөх нь зүйтэй. Дараа дараагийн хэцүүдээд байгаа тэр банкуудыг дампуурлыг нь маргааш ч гэсэн зарлаад явдаг байх ийм арга хэмжээг энэ хуулийн төсөл дотор зайлшгүй оруулж өгөх шаардлагатай байгаа юм. Яагаад гэхээр энэ бизнес. Энэ бизнесийн орчин хичнээн эрүүл байна, хичнээн хурдан эмчлэгдэж байна тэрүүгээрээ эдийн засаг дагаж сэргэнэ. 

Н.Энхболд: Энэ банкны зүгээс ч, Засгийн газрын зүгээс ч гэсэн тодорхой заалтууд нэмэхэд болно гэсэн байр сууриа илэрхийлээд байна. 

Л.Пүрэвдорж: Байхгүй. 

Н.Энхболд: Тлейхан гишүүн асуултаа асууя. 

А.Тлейхан: Баярлалаа. Бид өнөөдөр манай орны тулгамдсан гэж хэлж болох асуудлыг хэлэлцэж байна. Дэлхийн эдийн засгийн хямралын үед манай банкны систем үнэхээр болохгүй байгаа нь тодорхой болж явж байгаа үйл ажиллагаа ёсоороо биш байна гэдэг нь тодорхой болсон. Хүнээр бодож иш хэлэх юм бол цусан хангамж нь дутагдаж, хөл дээрээ босч чадахаа байж хүнд байдалд орсныг бид бүгдээрээ мэдэж байгаа. Энэ сүүлийн шинэ банкны удирдлага сүүлийн үед бас тодорхой арга хэмжээ авч засч залруулах талаар ажиллаж байгаагийн үр дүнд өндийх, цаашид болохгүй байгаа юмнуудаа олж харж нилээн ажиллагаа явуулж байгааг сайшааж байгаа юм. Банкны систем маань өнөөдөр онолын хувьд шинжлэх ухааны үндэстэй үйл ажиллагаа явуулж байна гэвэл би бол үнэхээр итгэхэд бэрх, нийгмийн хүсэн хүлээж байгаа хэрэгцээг бол бүрэн хангаж чадахгүй байгаа. Нийгэм юу хүсдэг вэ гэхээр бага хүүтэй зээл, урт хугацаатай зээл л хүсч байгаа юм. 

Гэтэл өнөөдөр жилийн хүү маань 20 гаруй хувьтай, хугацаа бол нэг жил хүрэхгүй шахуу ийм байдалтай байгаа. Тэгэхээр энэ шинэ хууль, шинэчилсэн найруулга гарснаар батлагдсанаар манай банкны систем дээр өнөөдрийн байж байгаа бэрхшээлүүд хэр арилах юм бэ? Тухайлбал, өнөөдрийн банкинд хяналт тавьж чадахгүй байгаа Монголбанкны зүгээс аливаа юманд нь хувийн өмч юм болохоор хийж чадахгүй байгаа энэ үйл ажиллагаа цэгцрэх үү? Монголбанкны зүгээс энд хяналт, шинжилгээ, үнэлгээ хийх бүрэн боломжтой болж чадах уу? Нэгдүгээрт.

Хоёрдугаарт, Монголбанк, Засгийн газар хоорондын уялдаа холбоо хэр сайжрах вэ? Өнөөдөр Монголбанк мөнгөний бодлого гээд нэг юм яриад, Засгийн газар төсөв гээд нэг юм яриад хоёр талдаа уялдахгүй нэг юм яваад байгаа. Энэ маань хэр зэрэг уялддаг болох вэ? Энэ талаар тодорхой зарчмын ямар ямар өөрчлөлт орж байгаа юм бэ? 

Гуравдугаарт, инфляци, хадгаламжийн хүү, зээлийн хүү мэтийн банкны санхүүгийн чиглэлийн гол гол үзүүлэлтүүд хоорондоо хэр уялдах вэ? Тухайлбал, Орос оронд өнөөдөр бүгдээрээ 10 хувь болсон байдаг юм байна. Жилийн. Манайд бол янз бүр байгаа. Инфляци өнөөдөр 5 хувьтай байхад зээлийн хүү маань 24 хувь байх жишээтэй. Эдгээрийг хоорондоо ойртуулах, аль болох нэг ижил түвшинд аваачих ийм зорилт маань хэр зэрэг биелэх вэ? Ер нь банкнаас явуулж байгаа үйл ажиллагаа эдийн засгийн онолын хувьд хэр уялдаж байна вэ? Би бол яг эдийн засгийн нарийн мэргэжлийн хүн биш. Ойлгоод байхад амьдрал дээр инфляци, хадгаламжийн хүү, зээлийн хүүг харахад хоорондоо уялдахгүй, өөр онолын биш байдлаар, онолоос гажсан ийм гажуудалтай байгаа юм болов уу гэсэн зүйл ажиглагддаг юм. 

Эцсийн асуулт маань түрүүн бас хүмүүс асууж, хариулт авч байна. Энэ гарч байгаа шинэчилсэн найруулгын хууль маань Олон улсын жишигт хэр зэрэг нийцэж байна вэ? Бид цаашид Олон улсын жишигт ялангуяа томоохон мөнгөний урсгал ирж байгаа нөхцөлд Олон улсын жишигт нийцсэн хууль, эрх зүйн орчинтой байж байж цаашид энэ салбар маань хөгжинө. Тийм учраас энэ дээр дүгнэлт гаргуулсан, Олон улсын байгууллагуудтай зөвлөсөн, дүгнүүлсэн тэдний санааг тусгасан зүйл хэр байна вэ гэсэн хэдэн төрлийн зүйлийг асууя. Баярлалаа. 

Н.Энхболд: Пүрэвдорж Ерөнхийлөгч хариулна.

Л.Пүрэвдорж: Тэгэхээр энэ хуульд бид Дэлхийн банк, Олон улсын Валютын сангаас санал авсан. Энэ хуульд тэр Олон улсын хэмжээнд мөрдөгддөг хяналт, шалгалтын 25 стандарт зарчмыг аль болох суулгаж өгөхийг бодсон гэх мэтээр. Гэхдээ Монгол бол Монгол шүү дээ. Олон улстай нийцэхийн зэрэгцээ Монголдоо бас нийцсэн. Нэг үгээр хэлэхэд Монголын өнөөдрийн байдалд зохицсон мөртлөө тэр хэмжээгээр Олон улсын жишигт нийцсэн шаардлагыг хангахыг эрмэлзсэн гэдгийг хэлмээр байна. Түүнээс Монголоосоо бас хөндийрөөд явсан юм байхгүй. Монголынхоо нөхцөл байдалтай уялдсан гэдгийг давхар хэлмээр байна. 

Хадгаламжийн хүү, инфляци, зээлийн хүү бол бүхэлдээ санхүүгийн жуулчлалын үр өгөөжийг дээшлүүлэхэд чиглэгдсэн хууль. Өөрчлөлтүүд. Гэхдээ саяын хэлдэг зүйл инфляци, хадгаламжийн хүү, зээлийн хүү гэдэг бол зөвхөн хуулиар зохицуулагддаг эд биш гэдгээ бид бас санаж байх учиртай. Юу гэхээр энэ бол зах зээлийн жамаар эрэлт, нийлүүлэлт, өрсөлдөөн, өрсөлдөөн даврах, багасах юу байдаг билээ, тэгээд оролцогчдын хариуцлага гээд олон зүйл дээр үндэслэдэг учраас энэ хууль гарангуут хүүнүүд шууд бууна гэж хэлэхгүй. Алсаараа л одоо буудаг, сайжирдаг, Монголын санхүүгийн жуулчлалын хүрээний харьцаа боловсронгуй сайжруулахад чиглэгдсэн ийм өөрчлөлтүүд хийж байгаа л гэдгийг ойлгуулж хэлмээр байна. 

Сангийн яам, Засгийн газар, Монголбанкны ажил бол уялдаж байгаа гэж би ойлгож байгаа. Ерөөсөө мөнгөний бодлого, төсвийн бодлого хоёр бол зарим талаар зөрчилтэй байхаас өөр аргагүй л байдаг шүү дээ. Энэ хоёр хэтэрхий нийлээд байвал УИХ бас эндээс хардаж байх ёстой зүйл шүү дээ. Аль алийнх нь зохицуулах хүрээ бий. Тийм учраас өнөөдөртөө бол бидэнд бас нэг том бодлогын хүрээнд Засгийн газар, Монголбанк мөнгөний бодлого Монголбанк хоёрын хооронд зөрчилдөөд байгаа зүйл ч байхгүй. Жижиг зүйл дээр бид нар аль болох ажлаа зохисдуулж байгаа. 

Нэг асуудлыг харахаар зэрэг аль аль талаас нь шалтгаалж байгаа болохоор УИХ-ын гишүүдэд бас тэгж харагдаад байдаг тал байгаа байх. Жишээ нь, малчдын зээлийн асуудал байна. Илрэл нь болохоор банкин дээр гараад ирдэг. Тэр талаас нь үзэх юм бол мөнгөний бодлого шиг харагддаг. Шийдэл нь болохоор Засгийн газар талдаа байхаас өөр аргагүй байдаг. Жишээ нь, малчдын зээлийн асуудлыг хөнгөлнө гэвэл. Тийм учраас хоёр талдаа ярьж байж шийдэгдэх ёстой зүйл хоёр талдаа л ярьж шийдэгдэх ёстой байх. Тэр талаас нь бас анхаарч үзээч ээ гэж би хэлмээр байна. Мэдээж цаашид ажлыг уялдуулах, сайжруулах шаардлага байгаа нь бол ойлгомжтой гэж хэлмээр байна. Хяналт, шалгалтыг сайжруулахтай холбоотой зүйл дээр бол бид өнөөдрийн харж чадаж байгаа хэмжээндээ хуульд оруулж ирж байгаа. Тэр талаасаа үзвэл бидний харсан үзсэн, Олон улсын байгууллагуудаас бидэнд зөвлөж байгаа хэмжээнд бид энийгээ гайгүй болж байгаа л гэж үзэж байгаа. Энэ хууль батлагдахаар ямар ч өө сэвгүй, сайхан болно гэж хэлж бас болохгүй болов уу гэж бодож байна. Тлейхан гишүүн ээ, танд баярлалаа. 

Н.Энхболд: Энхбаяр гишүүн асуултаа тавъя. 

Ж.Энхбаяр: Банкны тухай, Монголбакны тухай хуулиудад өөрчлөлт хийж байгаа нь өөрөө Монгол Улсын санхүүгийн салбарыг яаралтай эмчилгээнд оруулахгүй бол болохоо байсан гэдгийн том дохио, мессеж гэж ойлгож байгаа. Үнэхээр сүүлийн нэг жил энэ банк, санхүүгийн салбартай холбоотойгоор Монгол Улсын эдийн засаг үндсэндээ хасах, пассив, хоёр дахь жилдээ бид зогсонги байдалтай байна. Гадуур бүх бизнесүүд зогсонги, бүх эдийн засгийн үзүүлэлтүүд доошоо, хүлээлтийн байдалтай, сая Оюутолгой гэдгээр нэг жаахан анхаарал нь сэргэж байна. Тэгэхдээ энэ Оюутолгойн бодит байдал нь амьдралд буутал тодорхой цаг хугацаа хүлээнэ. Тэрийг тэсэх үү гэдэг асуудал нилээн хурц тавигдаж байна. Олон салбар дээр анзаарагдаад байна. Ингээд Монголбанкны Ерөнхийлөгчөөс болон Сангийн сайдаас асуулт асууя. 

Анод банкны дампуурлыг та зарласан. 100 орчим тэрбум төгрөгний бодит алдагдал, бидний баталсан хуулиар энийг төр даах буюу төсвийн хөрөнгөөр, ард түмний татвараар төлнө. Дахин дахин хэд хэдэн банкны асуудал ноцтойгоор бүрэлдээд байгаа. Энэ нөхцөлд Сангийн сайд аа, таньд нөөц бий юу? Нэгдүгээр асуулт. 

Хоёрдугаарт, татвар төлөгчдийн мөнгийг, энэ төсвийн мөнгийг, энэ гэнэтийн зүйлд ил тод байгаагүйн төлөө, нууж хааж байсных нь төлөө, асуудал хүндэрсэний дараа, бүтэн нэг, хэдэн жилийн процедур явсны дараа дампуурлыг нь зарлаж байдаг энэ банкныхаа энэ өөрчлөлт дээр яг хэр зэрэг бодитой тусч чадав аа? Ил тод байдал. Түрүүний Хүрэлбаатар гишүүний хэлдгээр яг тодорхой хугацаа, тодорхой шалгуураа дагангуут нь шууд дампуурал нь зарлагдаж байдаг. Тэрэн дээр нь зогсолт хийж байдаг. Тэгэхгүй гүйлгээгээ хийж чадахаа болиод мөнгөө өгч чадахаа болиод бүр элгээрээ хэвтсэний дараа нэг жил судалсны дараа энэ чинь дампуурсан байна шүү дээ гэж гаргаж ирдэг энэ банкны хяналт, систем чинь өөрөө энэ хууль өөрчлөлтөнд ороод 100 хувийн тэр дотоод хяналт, тэр мэдээллээ аваад асуудлыг тэр дор нь шийдэх тийм чадавхи энэ дотроос бүрдэж чадах уу? 

Учир нь энэ юу гэхээр Монголбанкны тухай болон Банкны хууль гэдэг маань өөрөө эдийн засагт улс орны ганц зохицуулагч параметр, энэ хуулийг ингээд бусад хууль шиг өдөр тутам өөрчлөөд байх асуудал биш. Энэ өөрчлөлтөөр үнэхээр та нар арилжааны банкуудын дотоод, арилжааны банкуудын гадаад болон бусад гүйлгээн дээр 100 хувийн хяналт тавиад, мэдээллээ тэд нараас шахан авч чадах тийм орчин, нөхцөл бүрдэж чадах уу? 

Гуравдугаарт, арилжааны банкуудын дүрмийн санг 8 тэрбум гэдэг өөрөө энэ хэр зэрэг зохистой, өнөөдрийн шаардлагад зөв гэж бодож байна. Энийг нэмэгдүүлэх асуудал дээр юу бодож байна. Хэрвээ 8 тэрбум төгрөг нь бүрдсэн нөхцөлд шинээр банк нээх асуудлууд нь нээлттэй байх уу? Бусад бизнесийн нээлттэй байх зарчмын адилаар нээлттэй байх юм уу? Дахин хэлэхэд тэр ил тод байдал, банкны ил тод, эзэмшлийн ил тод байдал, санхүүгийн ил тод байдал, дотоодын хяналт, шалгалтын ил тод байдлыг яаж бүрдүүлэх вэ? Сүйрч дууссаны дараа гэнэтийн төсөвт хүндрэл гаргаад, ард түмний мөнгөөр, татварын мөнгөөр алдагдлыг төлдөг ийм байдалд ормооргүй байгаа юм гэсэн. Баярлалаа. 

Н.Энхболд: Пүрэвдорж, дараа нь Баярцогт сайд бэлдэж байгаарай. 

Л.Пүрэвдорж: Би Хүрэлбаатар гишүүнд ч ярилаа. Сая Энхбаяр гишүүн ч ярьж байна. Ерөөсөө банкны дампууралтай холбоотой асуудлыг энэ хуулинд нэмж тусгая гэдэгтэй санал нэг байна. Яахав банкны дампуурал бол ялгаагүй нөгөө банкууд, аж ахуйн нэгжүүд, бусад дампууралтайгаа хуулинд туссан байдаг. Тэгэхдээ их бүдэг туссан байдаг юм байна. Өнөөдрийн амьдралаас харж байхад энийг Банкны хуулинд мэргэжлийн талаас, үйл ажиллагааны онцлогийн талаас тусгах нь зүйтэй юм болов уу гэсэн саналтай байна. Тэр мөнгө байна уу, үгүй юу гээд Баярцогт сайдаас асуулаа гэж ойлгож байна. 

Н.Энхболд: Баярцогт сайд хариулъя. 

С.Баярцогт: Нэгдүгээр асуудлын хувьд ер нь банкны ил тод байдлыг энэ хуулиар нилээн нээлттэй болгож байгаа. Өөрөөр хэлбэл, Монголбанкны хүсч байгаа яагаад энэ асуудлууд нь мэдэгдэхгүй байсан юм бэ гэсэн тэр бүх зүйлүүдийг нээж өгч байгаа гэж ойлгож байгаа. Дээрээс нь Хүрэлбаатар гишүүний саяны гаргасан 10 хувиас дээш хувь эзэмшдэг эздүүдийг нь бол нийтэд зарлаад, тэр хүмүүсийг орлого, зарлагыг бас жил болгон хүмүүс мэддэг байх хэрэгтэй. Тэгж байж энэ гадны Олон улсын байгууллагуудын хэлээд байгаа тэр хүндрэл, одоо манай Монголын банкуудад хөрөнгө оруулалт хийе гээд хүсч байгаа юм. Асуудал юунд байна гэхээр яг ингээд эзэн нь хэн юм бэ гэдэг нь ойлгомжгүй байна. Дээрээс нь танай банкны засаглал /corporate governance/ гэдэг чинь бол буруу байна. Яагаад гэвэл эзэн нь менежментээ хийгээд байгаа учраас танайд нөгөө хамааралтай этгээдийн хоорондох гүйлгээ, банк нь дампуурч байхад тэр хүний нэр дээр их хэмжээний хадгаламж байдаг, их хэмжээний зээл байдаг. Энэ асуудлаа цэгцлээч ээ гэдэг ийм шаардлага тавиад байгаа юм. 

Тэгээд энэ бодит амьдрал дээр бий болсон юмнууд бол яг үнэндээ хямралаар л илэрлээ. Өөрөөр хэлбэл, өвчтэй байгаа хүн ингээд мэдэгдэхгүй байж байгаад яг хямраад ирэх үед л тэр байгаа өвчнүүд гарсан учраас энэ яг цаг үеийн хувьд бол анх удаагаа бүрэн хэмжээгээр нь хянаж болдог тогтолцоог энэ хуулиар анх удаа хийх гэж байна. Хийж оролдож байна. Дээрээс нь гишүүдийн гаргаж байгаа саналыг нь зөв зүйтэй саналууд. Түрүүн Дамба-Очир гишүүн аудиттай холбоотой санал гаргасан. Хүрэлбаатар гишүүн ил тод байхтай холбоотой саналууд гаргаж байна. Эд нарыг нэмж оруулаад гаргах юм бол илүү л ил тод байна. Яагаад гэвэл манай санхүүгийн систем бүхэлдээ арилжааны банкин дээр суурилсан учраас энэ асуудлаа бид нар хянаж цэгцэлж авч явж байхгүй бол эдийн засгаа бүхэлд нь татаад унагаачихна. 

Одоо эдийн засгаа бүхэлд нь татаж унагаах гэж байна гээд улсын мөнгөөр бүх юмыг нь бланк гранитный маягаар ингээд хаагаад байх юм бол тэнд дандаа морал хазерд /moral hazard/ гэж ярьдаг. Тийм проблем үүсээд байна. Яг энэнтэй холбоотой юмнуудыг нарийн цэгцэлж оруулж ирж байна. Цаг хугацааны хувьд бол бид нар бас нилээн олон талаас нь гадна, дотны туршлага бодит амьдрал дээр хийж байж боловсруулсан учраас цаг хугацааны хувьд ингэж орж ирж таарч байгаа. Тийм учраас маш яаралтай ажил хэрэгчээр хэлэлцээд түргэн батлах нь бид нарт чухал байгаа гэдгийг хэлмээр байна. 

Хоёрдугаар асуудлын хувьд бол мэдээж аль нэг банк дампуурах юм уу, хүндрэл үүсэхэд бол өмнөх туршлагаар ч тэр, одоогийн байгаа хуулиар ч тэр засаг л даадаг. Засаг л хариуцдаг. Тэгэхээр энэ бол татвар төлөгчдийн мөнгө. Өөрсдийнхөө мөнгөөр хэсэг бүлэг хүний хариуцлагагүй байгаатай холбоотой юмыг бол даадаг. Тийм учраас энэ Банкны хууль хууль өөрөө маш чухал гэдэг нь эндээс харагдаад байгаа байхгүй юу. Цөөхөн хүний бизнес юм шиг мөртлөө Монгол Улсын эдийн засгийн цусны эргэлтийг зохицуулдаг ийм байгууллага болоод байгаа. Тэрийгээ хамгаалахгүй болохоор эдийн засагтаа маш их сөрөг нөлөөтэй. Тэрийгээ хамгаалж байна гэхээр улсын төсөв, бас эдийн засгийн өсөлтөнд сөрөг нөлөөтэй болдог. Энийг тодорхой арга хэмжээнүүд гарахад зохицуулалт хийхээс өөр арга байхгүй. Өмнө нь ч гэсэн дандаа зохицуулж ирж байсан гэдгийг хэлмээр байна. Баярлалаа. 

Н.Энхболд: Энхбаяр гишүүн тодруулъя. 

Ж.Энхбаяр: Одоо Баярцогт сайд аа, Анодын асуудал тодорхой болсон. Монголбанк дампуурлыг нь зарласан. Энэ мөнгийг ямар эх үүсвэрээс гаргаж өгөх вэ? Нэгдүгээрт. Хоёрдугаарт, Пүрэвдорж даргаас дахиад нэг дутуу асуугаад байна. Одоо энэ хуулиар энэ ил тод байдал нь бүрэн хангагдаад, ирэх онд мөнгөний бодлого, банкны асуудал орж ирэхэд түрүү түрүүний юман дээр ийм юм анзаарагдаж байсан. Бид арилжааны банкуудын дотоод тайлан хяналт, гадаадад байгаа эх үүсвэрийг хянах бололцоо байдаггүй юм. Тэд нар тайлангаа өгдөггүй юм. Бид захиргааны арга хэмжээ нэг 200 мянгаар торгохоос өөр бололцоо байдаггүй юм гэсэн тайлбар тавьж байсан. Энэ хууль гарснаас энэ асуудлууд бүрэн шийдэгдэх үү? Монголбанк арилжааны банкуудаа бүрэн хянаж чадах уу? Энэ хяналтын систем бүрэн тогтох уу? Энэ л их чухал байгаа юм. Яагаад гэвэл ил тод бус байдлын дараа энэ алдагдлыг үүрмээргүй байгаа юм. Олон түмэнд үүрүүлмээргүй байгаа юм. Төсөвт үүрүүлмээргүй байна. Түрүүний хэлдгээр цаг цагт нь мэдээд, дор дор нь сэргийлээд. 

Н.Энхболд: Пүрэвдорж Ерөнхийлөгч дахиад хэлье дээ. 3, 4 дэх удаагаа асууж байна. Энэ хууль гарснаар ер нь бүрэн шалгах бололцоотой болох уу? 

Л.Пүрэвдорж: Өнөөдрийн цоорхойнууд нь бол бүрэн бөглөгдөнө. Маргааш цоорхой үүсэхийг үгүйсгэх аргагүй гэж л хэлмээр байна. 

Н.Энхболд: Их итгэлтэй хэллээ шүү та. Балдан-Очир гишүүн.

Л.Пүрэвдорж: Маргааш цоорхой гарна гэж би хэллээ шүү бас. 

Д.Балдан-Очир: Баярлалаа. Тэгэхээр хууль санаачлагчид би 2 асуулт тавьмаар байна. Манайд энэ сүүлийн 20 жил энэ арилжааны банкны үйл ажиллагааг зохицуулсан эрх зүйн гол баримт бичиг бол үндсэндээ Компанийн тухай хуулиар голлоод явсан. Компаний засаглал дээр суурилаад явсан. Энэ дээр тулгуурласан Арилжааны банкны тухай хууль явж ирсэн. Тэгэхээр бид нарт хэвшсэн байгаа үйлдвэрлэл, үйлчилгээ бизнес хийдэг компаний удирдлага, менежмент хариуцлагын тогтолцоо ерөнхийдөө ойлгогддог. 

Дэлхий нийтийн жишгээр. Яг энэ хуулийн үзэл санаа баримтлал дээр тулгуурласан Арилжааны банкны хууль өнөөдрийг хүртэл явж ирэхдээ хамгийн том алдаа юунд байсан гэхээр хувь нийлүүлэгчид өөрийнхөө оруулсан хөрөнгийхөө хэмжээгээрээ хариуцлага хүлээдэг гэсэн юм яваад энэ нь арилжааны банкинд явсан нь гол алдаа юм энд байгаа. Тэгэхээр би юу хэлэх гээд байна гэхээр энэ шинэчлэн найруулсан Арилжааны банкны тухай хуулинд 8 тэрбум төгрөгийг ямар нэгэн байдлаар цуглуулаад банкны дүрмийн сан босгосон улсууд яг тэр хувь бид нарын хэвшсэн компаний удирдлагууд шиг яг ингэж дураараа авирлаж, бусдын мөнгийг үрж байгаа юм л даа. 

Гэтэл 8 тэрбум төгрөгийн өөрийн хөрөнгөтэй мөртлөө 800 тэрбум төгрөгийн иргэд, байгууллагын хадгаламжийг яг өөрийн хөрөнгө шиг зарцуулаад байгаа юм. Энэ дээр тэгэхээр одоо сүүлийн үед яригдаад байгаа компаний засаглалын асуудал яригдаад байгаа юм. Магадгүй би юу хэлэх гээд байна гэхээр хувь нийлэгчид бол компаний удирдлагад тодорхой л хувь байхаас  тэр хадгалмж эзэмшигчид, харилцагчдын эрх ашгийг хамгаалсан, яг түрүүний тэр Сангийн сайдын хэлээд байдаг шиг үнэхээр банк, санхүүгийн нарийн мэргэшилтэй, хөндлөнгийн хүмүүсийн компаний гол удирдлага засаглалыг явуулах нь зохимжтой юм шиг байгаа юм. Энэ бол шинэ хуулинд сайн харагдаж байна уу би сайн ойлгохгүй л байна. Өөрөөр хэлбэл, ТУЗ-ийн гишүүн 9 хүн байхад бараг хувь нийлүүлэгчид нь бараг 3 хүн, нөгөө 6 хүн бол жинхэнэ банк, санхүүгийн салбарт бэхжсэн, яг нийт хадгаламж эзэмшигчид, харилцагчид, нийт эрх ашгийн үүднээс шийдвэр гаргахад зогсож байдаг ийм бүтэц энэ дотор байна уу, үгүй юу гэж би асуух гэсэн юм. 

Хоёрт, энэ банкуудын дампуурал юунд байна гэхээр түрүүн хэлээд байгаа шиг олон эзэдтэй, цөөн эзэдтэй нөхдүүд өөрийн компаниар зээл олгодог, тэгэхээр энэний цаана бас эрх зүйн өөр нэг тогтолцоо байгаа юм. Тэр юу гэхээр энэ зээлийн даатгалын асуудлыг банкаас ангид байлгах ёстой. Энэ бусад орнуудын банкуудын үйл ажиллагаа тогтвортой байгаа байдлыг судлаад үзэхэд зээлийн даатгалын систем бол ангид, үл хамаарсан, банк хэнд зээл өгөхөө мэддэггүй, даатгалын систем хэнд мөнгө өгөх, зээл өгөхийг мэддэг энэ тогтолцоо Монголд бий болбол арилжааны банк цаашаа хэвийн явах юм болов уу гэсэн энэ асуудлууд энэ шинэчилсэн найруулгад хэр зэрэг тод томруун байна вэ гэж тодруулж асуух гэсэн юм. 

Н.Энхболд: Пүрэвдорж Ерөнхийлөгч хариулах уу?

Л.Пүрэвдорж: Тэгэхээр энэ хуулиар нэг боломж нээж байгаа нь бол Төлөөлөн Удирдах Зөвлөлийн зарим гишүүд нь өмчлөгчөөс тусдаа мэргэжлийн хүн байж болохыг л нээж байгаа. Тэр нь юу гэдэг юм Балдан-Очир гишүүний хэлж байгаа шиг тэдэн хувь байна, эдэн хувь байна гэж зааж өгөөгүй. Өгөхөд нилээн бэрхшээлтэй байх гэж бодож байна. Өмчлөгч нар бол бас хэдийгээр бага хөрөнгө оруулсан ч гэсэн өөрийнхөө өмч хөрөнгөөр бол хариуцлагаа хүлээж байгаа. Хувь нийлүүлэгчид өөрийнхөө оруулсан хөрөнгөөр хүлээнэ гэж байгаа боловч яахав зөвхөн дүрмийн сангаар хязгаарлагдахгүй шүү дээ. Дүрмийн санд нь ороогүй мөртлөө бас өөрийн хөрөнгөөрөө хариуцлага хүлээж байгаа нь дүрмийн сангаасаа өөрийн хөрөнгө бусад сан нь бол заавал илүү байдаг. 

Тэгэхээр тэр хүнд хамаатай банкинд оруулсан бүх л хөрөнгөөрөө хүлээж байгаа гэсэн жижигхэн тайлбар хийе гэж бодож байна. Зээлийн даатгалын санг гаргахын төлөө байгаа. Нэгдүгээрт, санхүүгийн салбарын үйл ажиллагааны баталгаатай байдлыг хангана. Нөгөө талаас өнөөдрийн энэ Монголын ядуу зүдүү зээлдэгчийн үйл ажиллагаа асар их хөнгөлнө. Тийм учраас энэ хуулийг гаргахын төлөө байгаа. Манай Худалдаа, аж үйлдвэрийн танхимын зүгээс бас санаачилга гаргаж байгаа сураг бий. Бид бол энийг дэмжинэ гэж хариулмаар байна. 

Н.Энхболд: Баярлалаа. Хууль санаачлагчийн илтгэлтэй холбогдуулан гишүүд асуулт асууж, хариулт авлаа. Энэ асуудал дууслаа. Одоо Эдийн засгийн байнгын хороогоор энэ асуудлыг хэлэлцсэн санал, дүгнэлтийг танилцуулна. Балдан-Очир гишүүнийг урьж байна. 

Д.Балдан-Очир: УИХ-ын дэд дарга, эрхэм гишүүд ээ, 

Банкны тухай хуулийн шинэчилсэн найруулгын төсөл, Банкны тухай хуулийг хүчингүй болсонд тооцох тухай хуулийн төсөл, Төв банк /Монголбанк/-ны тухай хуульд нэмэлт, өөрчлөлт оруулах тухай хуулийн төслүүдийг Монгол Улсын Засгийн газраас 2009 оны 7 дугаар сарын 24-ний өдөр Улсын Их Хуралд өргөн мэдүүлснийг Эдийн засгийн байнгын хороо 2009 оны 10 дугаар сарын 21-ний өдрийн хуралдаанаараа хэлэлцээд дараахь санал, дүгнэлтийг Улсын Их Хурлын нэгдсэн хуралдаанд танилцуулж байна.
Хууль санаачлагч уг хуулийн төслүүдийг боловсруулахдаа банкны зохистой удирдлагыг бэхжүүлэх, банкны санхүүгийн тайлан бүртгэлийн тогтолцоог боловсронгуй болгох, холбогдох этгээд болон банкны үйл ажиллагааны тодорхойлолтыг нарийвчлах замаар банкны эрсдлийг бууруулах, банкны нэгдлийн тухай ойлголтыг бий болгож, нэгдсэн хяналт, шалгалтыг нэвтрүүлэх, Банкны хууль тогтоомж зөрчсөн этгээдэд ногдуулах хариуцлагыг чангатгах, хянан шалгагчийн хуулийн баталгааг хангах, Монголбанкны үйл ажиллагааны ил тод байдлыг хангах, төрөөс баримтлах мөнгөний бодлогыг хэрэгжүүлэхтэй холбогдсон харилцааг боловсронгуй болгох, банкинд тавих хяналт, шалгалтыг сайжруулах чиглэлийг барьсан байна.

Уг хуулийн төслүүдийг тус Байнгын хорооны хуралдаанд оролцсон гишүүдийн олонхийн саналаар Улсын Их Хурлын нэгдсэн хуралдаанд оруулж хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,

Банкны тухай хуулийн шинэчилсэн найруулгын төсөл, Банкны тухай хуулийг хүчингүй болсонд тооцох тухай хуулийн төсөл,Төв банк /Монголбанк/-ны тухай хуульд нэмэлт, өөрчлөлт оруулах тухай хуулийн төслүүдийг хэлэлцэх эсэх тухай асуудлаар гаргасан Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Н.Энхболд: Балдан-Очир гишүүнд баярлалаа. Байнгын хорооны санал, дүгнэлттэй холбогдуулан асуух асуулттай гишүүд байна уу? Хүрэлбаатар, Бат-Эрдэнэ, Гүндалай гишүүн гурав байна. Хүрэлбаатар гишүүн асууя. Байнгын хорооноос. 

Ч.Хүрэлбаатар: Эдийн засгийн байнгын хорооноос асуулт асууя. Эдийн засгийн хямрал, банкны хямрал энэ бодитойгоор явагдаж байгаа тохиолдолд энэ хуулийн өөрчлөлтийг оруулахдаа энэ дампууруулах үйл ажиллагааг маш тодорхой оруулж өгмөөр байна. Яг хуулинд заасны дагуу дампуурлын үйл ажиллагаа явагддаг. Шалгуур үзүүлэлтүүд нь хангагдсан тохиолдолд тэдгээр банкууд нь дампуурдаг ийм байх үйл ажиллагааг их хурдавчилж өгмөөр байна. Энгийн, хурдан болгож өгмөөр байгаа юм. Тэгэхгүй бол харахад банк нь дампуурсан байгаад байдаг. Тэрийгээ дампуурлаа гэж хэлж чаддаггүй. Хууль нь тодорхой биш. Дампууруулсныхаа дараа ямар арга хэмжээ авахыгаа хуулинд тодорхой заагаагүй учраас мэддэггүй. 

Ингээд нэг үхсэн ч биш, амьд ч биш хоёрын хооронд байлгадаг. Энэ нь эргээд цаанаа бусад банкуудаа татаж унагадаг. Эдийн засгийн бусад салбаруудыг улам муутгадаг ийм байдалд ороод байгаа юм. Тийм учраас энэ удаагийн хуулинд оруулж байгаа энэ өөрчлөлтийг Эдийн засгийн байнгын хороон дээрээ нилээд анхаараад, энэ дампууруулах үйл ажиллагааг хурдан, түргэн хийдэг болмоор байх юм. Түүнээс биш банк дампууруулах үйл ажиллагаа бол зоригтой хүний хийгээд байдаг, аймхай хүний хийдэг ажил биш гэсэн байдлаар хандаж болохгүй шүү дээ. Хууль нь шаарддаг. Хэрвээ үүнийг хийж чадахгүй байгаа тохиолдолд бол тэр ажил хариуцаж байгаа хүмүүс нь ажлаа өгдөг байх ийм л механизм руу шилжих хуулийн өөрчлөлтийг хиймээр байгаа юм. Энэ Эдийн засгийн байнгын хороо анхаарал тавьж байгаа юу гэсэн нэг дэх асуулт. 
Хоёрдугаарт, үнэхээр хувьцааныхаа 10-аас дээш хувийг эзэмшиж байгаа эзэмшигчдийг ил тод зарладаг баймаар байна. Үүнийг бас энэ хуулиар шаардмаар байгаа юм. Яагаад вэ гэхээр ард иргэдийн мөнгийг банкинд хадгалуулдаг, цаана нь цөөн хэдэн хүмүүс хэдэн банкаараа дамжуулаад мөнгө гаргах, угаах, янз бүрийн үйл ажиллагаа явагдаж байж магадгүй учраас үүнийг ил тод болгох чиглэлээр нь арга хэмжээ авмаар байгаа юм. Үүнийг мөн Эдийн засгийн байнгын хороон дээр анхаарсан уу? 

Гуравдугаарт, нэг хэсэг бүлэг хүмүүс юм уу, нэг компани хэд хэдэн банкин дээр ихээхэн хэмжээний хувь эзэмшиж байгаа тохиолдолд дээр банк нь хүндрээд ирэх үед хүндрэх нөхцөл ажиглагдангуут гуйгаад байх шаардлагагүй энийг албадан нэгтгэдэг ийм хууль эрх зүйн орчныг энэ хуулинд тусгаж өгмөөр байгаа юм. Яагаад гэхээр цаана нь хоёр эрх ашиг байгаа. Ард иргэдийн мөнгөө хадгалуулсан, хадгаламжийн эрх ашиг, хоёрдугаарт, эдийн засгийн эрх ашиг байгаа юм. Цаана нь аж ахуйн нэгжүүд. Ер нь гуравдугаарт дэлхийн улс орны өмнө ч гэсэн тэр дэлхийн олон улсын банк, санхүүгийн байгууллагуудын өмнө ч гэсэн тэр манай банк, санхүүгийн салбар ил тод байх ёстой гэдгээ, байгаа гэдгээ илэрхийлдэг ямар нэгэн эрсдэлтэй зүйл гарангуут үүний дагуу хуулийн дагуу авч хэрэгжүүлдэг арга хэмжээнүүд нь тодорхой гэдгийг нээж өгөх шаардлагатай байгаа юм. 

Нэн ялангуяа Оюутолгойн гэрээ зурагдсан. Томоохон уул уурхайн төслүүд явагдах ийм боломж үлдэж байгаа өнөө үед энэ банкны салбарыг бид нар эрүүл болгох, хууль, эрх зүйн орчныг нь ойлгомжтой, хөрөнгө оруулагчдад ил тод болгох ийм зайлшгүй шаардлага бидэнд байгаа юм. Энэ нь цаанаа Монголчуудын эрх ашиг, улс орны эрх ашигт нийцэж байгаа юм. Тэгэхээр Эдийн засгийн байнгын хороо энэ гурван асуудал дээр дампууруулах, албадан нэгтгэх, ил тод болгох гэсэн энэ асуудлууд дээр тодорхой байр суурь барьж, хэлэлцүүлгийн үед тодорхой асуултууд яригдсан уу? Цаашид Эдийн засгийн байнгын хороо энэ асуудлууд дээр ямар байр суурьтай байх талаараа бас илэрхийлж өгөөч гэдэг ийм асуулт байна. 

Н.Энхболд: Баярсайхан дарга хариулах уу? 

Ц.Баярсайхан: Хүрэлбаатар гишүүний тавьж байгаа асуудалтай Их Хурлын гишүүний хувьд санал нэг байна. Ер нь бол банкны дампуурал тодорхой болсон нөхцөлд зайлшгүй авах арга хэмжээг бол одоогийн өргөн барьж байгаа шинэчилсэн хуулийнхаа төсөлд их тодорхой болгож өгөх нь их зүйтэй байх. Тэгэхгүй бол дампуурсан ч юм шиг, дампуураагүй ч юм шиг, тэгээд дампуурлыг нь зарлана гэхээр янз бүрийн гадна, дотны субьектив хүчин зүйлээс шалтгаалаад зарлаж чаддаггүй нь энэ бас иргэдэд эргэлзээ төрүүлэх ийм байдалтай болох байх. Энэнтэй холбогдуулан энэ хуулийн шинэчилсэн найруулгын төсөл дээр банкны холбогдох этгээдүүдийн тодорхойлолтыг нилээн нарийвчилж өгсөн байгаа. 

Өмнө нь УИХ-аас иргэдийн мөнгөн хадгаламж, харилцах дансны үлдэгдэлд баталгаа гаргах үед бол бас энэ Банкны хуулийн холбогдох этгээдүүд гэдгийг нэг тодорхойлж байсан. Тэгэхээр одоо энэ хуулиндаа энийг бол илүү тодорхой болгож өгөх ёстой байх. Дээр нь тэр тодорхой хувиас дээш хувьцаа эзэмшиж байгаа хүмүүсийн ил тод байх нь бас зөв зүйтэй байх. Энийг бол хуулийн хэлэлцүүлгийн явцад ярилцъя. Тэр албадан нэгтгэх энэ тэр дээр. Би зүгээр энэ дээр бас л нэг юм бодож байгаа. Ер нь бол банкны үйл ажиллагаанд Засгийн газар ч тэр, Монголбанк ч тэр хариуцлагатай хандах ёстой. Одоо Хадгаламж банкийг бид хувьчилсан. Гэтэл хүлээлгэж өгөх үед нь 14 тэрбум төгрөг дутсан. Тэгээд энэ хариуцах эзэн нь ганц хүн Чимэдцэрэн гэж хүнд тодорхойлогдоод энэ хүн хариуцлагаа хүлээгээд хуулийн хариуцлага хүлээгээд сууж байгаа. Гэтэл шүүхийн шийдвэр нь буруутай этгээдээр гарга гэчихсэн. Өнөөдөр Хадгаламж банкийг худалдаж авсан хүмүүс нь мөнгөө Засгийн газраас нэхэхээр холбогдох этгээдээс нь гаргуулж өгнө гэж байна. Тэр хүнд бол хоёр чихийг нь огтлохоос өөр юм бол үлдээгүй болов уу гэж бодож байна. 

Тэгэхээр энэ гэрээгээр хүлээсэн гэдэг юм уу, нэгэнт Засгийн газар шийдвэр гаргаад хувьчилсан бол энэ банкинд төлөх ёстой тэр хохирлыг нь Засгийн газар барагдуулах ёстой. Ингэж байж аль аль талдаа үүрэг хүлээж хариуцлага хүлээхгүй бол нэг хувь хүн ингэсэн байна гээд мөнгийг нь өгөхгүйгээр 2 жил шахуу байлгаж болохгүй байх. Тийм учраас Засгийн газар ч хариуцах ёстой юмаа хариуцдаг, банкны холбогдох этгээд нь ч хариуцлагаа хүлээдэг. Банкны удирдлагууд нь ч хариуцлагаа хүлээдэг. Ийм зохистой удирдлагын хэв хэмжээ бол хаа хаанаа байх ёстой байх. Энэ банкны шинэ хуулийн шинэчилсэн найруулга учраас энэ дээр гишүүд маань нилээн идэвхтэй оролцож, банкны системийг илүү нээлттэй тодорхой ийм болгох чиглэлээр саналууд гаргах байх гэж бодож байна. Байнгын хороогоор хэлэлцэх үед бол бид ер нь хуулийн төслийг хэлэлцье, ажлын хэсэг дээрээ нилээн нягт нямбай ажиллана гэсэн зүйлүүдийг ярьсан. 

Эдийн засгийн байнгын хороо бол энэ компаний засаглалыг сайжруулах чиглэлээр Олон улсын санхүүгийн корпорацитай хамтран нэг төсөл хэрэгжүүлье гэж байгаа. Компаний засаглалыг сайжруулъя гэхээр үнэхээр банкны удирдлагыг илүү энэ шинэчлэлийн төсөлд хамруулах ёстой гэж үзэж байгаагаа хэлье. Төслийг хэлэлцэх үед саяын гаргасан саналуудыг анхааралдаа авна гэдгээ хэлье. 

Н.Энхболд: Баярлалаа. Бат-Эрдэнэ гишүүн асууя.

Б.Бат-Эрдэнэ: Баярлалаа. Тэгэхээр манай Эдийн засгийн байнгын хороо юуг нилээн сайн ярьсан болов уу гэж бодож байх юм. Энэ талаар нэг ярьсан юм байна уу? Дараахь зүйлийг асууя. Тэгэхээр манай Монгол оронд бол энэ банк, санхүүгийн байгууллага бол үйл ажиллагаа бол сайн явагдаж чадахгүй байна. Одоо арилжааны олон банкууд бас хүнд байдалтай байгаа. Зарим нь одоо дампуурсан байдалтай байна. Тэгэхээр хаана ч гэсэн энэ банк гэдэг бол итгэлцлийн байгууллага гэж ойлгоод байгаа юм. Би. Хоёрдугаарт, энэ банкийг байгуулж ажиллуулна гэдэг бол мэргэжлийн хүний, мэргэжлийн багийн хүмүүсийн хийх ийм ажил байна гэж. 

Гуравдугаарт, энэ банкны үйл ажиллагаа нийгмийн сайн сайхны төлөө гэдэг юм уу, энэ улс орны эрх ашигт үйлчилж, хүлээсэн үүрэг байх ёстой гэж бодоод байгаа юм. Тэгэхээр яг ийм зарчмаараа манайд явж чадаж байна уу гэхээр чадахгүй байна гэж би хэлэх гээд байгаа юм. Өнөөдөр манай Монгол оронд банк байгуулна гэдэг бол томоохон пүүс, компаниуд зөвхөн тэр компаний эрх ашигт үйлчлэх ийм явцуу эрх ашгийн үүднээс мэргэжлийн бус ийм хүмүүс банк байгуулаад, тэгээд нөгөө ард иргэдийн хадгаламж эзэмшигчийн тэр банкны эрх эзэмшиж байгаагаар авсан, бий болгосон тэр хөрөнгө мөнгийг дураараа үрэн таран хийгээд сүүлд нь банк хүнд байдалд ордог ийм л үнэн нүүр төрх, дүр царай бол ийм байгаа. Тэгэхээр энэ тал дээр үнэлэлт, дүгнэлт өгч ярьсан ийм зүйл байна уу? 

Энэ хуулийн 7 дугаар зүйлийг хараад сууж байна л даа. Банк ба түүний охин болон хараат компанид хориглох үйл ажиллагаа, тэгээд энэ 7.4-т бол энэ хуулийн 7.1-д зааснаас гадна банк, түүний охин болон хараат компани нь дараахь үйл ажиллагааг эрхлэхийг хориглоно гээд заасан юман дотор чинь яг нөгөө банк байгуулах, үндсэн зорилго нь өөрийнхөө компаний дэргэд, компанийхаа өөрийнхөө хувийн бизнесийн үйл ажиллагааг дэмжих зориулалтаар байгуулсан тэр цаад зорилгыг нь ил болгож, энийг хориглох хязгаарлах чиглэлээр энд ер нь орсон юм тун бага байна. Энэ талаар Байнгын хороон дээр хэр ярьсан бэ гэдэг ийм нэгдүгээр асуулт асуумаар байна. 

Хоёрдугаарт, ер нь арилжааны банкууд төдийгүй манай Монголбанкны үйл ажиллагаатай холбоотой ерөөсөө энэ бэлэн бус арга хэлбэрээр төлбөр тооцоог явуулдаг ийм хэлбэр эдийн засгийг дэмжих нөлөө болохоор ийм ажлыг өөдтэй явуулахгүй байна гэж би бодоод байдаг. Тэгээд энэ талаар дорвитой ажил зохиох, хийх ярих юм байна уу? Аккертив нээдэг, чек тэгээд өчнөөн олон төрлийн арга хэлбэр юмнууд бий шүү дээ. Тэр бол манайд явахгүй. Зөвхөн хувь хүмүүсийн хооронд төдийгүй компани, пүүс энэ хийж байгаа бизнес арилжаа энэ юмнууд чинь дандаа бэлэн мөнгөөр тэгээд энэний цаана юу байна гэхээр нөгөө мөнгө угаах, бусад бохир, хууль бус энэ үйл ажиллагаанууд чинь л явагдаад байдаг. Энэ талаар манай Эдийн засгийн байнгын хороо нилээн анхаарч ярьсан юм байна уу гэсэн хоёр асуулт байна.

Н.Энхболд: Баярсайхан дарга хариулъя. 

Ц.Баярсайхан: Тэгэхээр банк гэдэг маань үүсгэн байгуулагчдынх нь өөрсдийн хөрөнгө, дээр нь татан төвлөрүүлсэн хөрөнгө дээрээ тулгуурлаад үйл ажиллагаа явуулдаг ийм байгууллага. Тийм учраас нэг талаасаа бол нийгмийн их өндөр хариуцлагатай, нийгэмд үйлчилдэг, мэдээж иргэд, байгууллагын хөрөнгийг захиран зарцуулах ийм л үүрэг хүлээж, хүлээсэн гэрээнийхээ дагуу хадгалуулсан хадгаламж, мөнгөнд нь хүү төлдөг тийм байгууллага. Тийм учраас ер нь банк бол илүү итгэлцлийн байгууллага. Өнөөдөр банк бол хуучин дампуурсан хадгаламж зээлийн хоршоодуудаас бол эрс өөр байгууллага. Өнөөдөр бүхэлд нь банкуудыг болохгүй байна гэж ярих нь өрөөсгөл байх л гэж бодож байна. Ерөнхийдөө хүнд нөхцөлд харин, ер нь арилжааны банкууд бас харьцангуй гайгүй ажиллаж байна гэж үздэг. 

Ер нь мэргэжлийн хүмүүсээр хангагдсан гэж бидэнд танилцуулдаг. Бид ч тэгж үздэг. Өнөөдөр мэргэжлийн бус хүмүүс банк байгуулаад алдаа оноо гараад байгаа юм байхгүй. Хямрал нэгдүгээрт нөлөөлж байна. Үйлдвэрлэлүүдийн уналт нөлөөлж байна. Тийм учраас цаашдаа томоохон төсөл, хөтөлбөрүүд хэрэгжих явцад банкуудын үйл ажиллагаа сайжрах байх. Хамгийн гол Монгол Улсын Их Хурлаас иргэдийн байгууллагын хадгаламж, харилцах дансанд баталгаа гаргасан явдал бол энэ банкуудыг тогтвортой үйл ажиллагаа явуулахад нөлөөлсөн. Түрүүн зарим гишүүд хэлж байна лээ. Өнөөдөр чанар муутай зээлийн хувь, хэмжээ өсч байна гэж байгаа. Үйлдвэрлэл тодорхой хэмжээнд сэргээд, энэ хямралыг давах Их Хурлаас баталсан төлөвлөгөө хэрэгжих явцад банк бол илүү сайжрах байх. Мэдээж өнөөдөр хоёр тогтолцоотой ийм тогтолцоонд шилжээд бид 10 гаруй жилийн нүүр үзэж байна. Энэ чиглэлдээ төрийн өмчийн байсан банкуудаа хувьчилсан. Тийм учраас цаашид төрийн өмчийн банк байгуулахгүй байх гэж бодож байгаа. Хувийн сектор дээр үйл ажиллагаа явуулах гээд төрийн бодлого гарсан. Ийм нөхцөлд арилжааны банкийг нүд үзүүрлэхийн оронд дэмжиж туслан босгох нь харин Их Хурлын хүлээж байгаа том үүрэг байх гэж бодож байгаа. 

Эрх зүйн орчинг нь тодорхой болгоод ийм хүрээнд үйл ажиллагаа явуул. Ийм үйл ажиллагаа явуулж болохгүй. Ийм нөхцөл байдалд орвол төрөөс арга хэмжээ авах нь байна шүү гэдгийг тодорхой болгоод ялангуяа үүсгэн байгуулсан энэ банкныхаа томъёоллоор холбогдох этгээдүүдийн үйл ажиллагааг хязгаарлах, ямар хэм хэмжээтэй байх юм. Зарим хүмүүс шүүмжилдэг шүү дээ. Банк байгуулчихаад өөрсдөө зээл авдаг гэж. Энэ бүхнийг хязгаарласан юм энэ хуулинд орсон байгаа. Тийм учраас цаашид арилжааны банкуудаа бэхжүүлээд авах нь Их Хурлын нэг том асуудал. Энэний цаана манай хадгаламж эзэмшигч, харилцагчдыг томоохон эдийн засгийн үйл ажиллагааг энэ л чиглэлээрээ явуулна. Тийм учраас арилжааны банк болж бүтэхгүй байна гэхээс илүү юу нь болохгүй байна? Тэрэн дээр Их Хурал юуг анхаарах ёстой вэ? Хууль тогтоомжийн хүрээнд яах ёстой вэ гэдгээ илүү анхаарч ажиллаасай гэж хүсч байна. Байнгын хорооны гишүүд маань ч энэ чиглэлээр саналууд гаргаж байсан. Энэ чиглэлээр ажиллах байх гэж бодож байна. 

Н.Энхболд: Баярлалаа. Гүндалай гишүүн. Үдээс хойш гурван цагаас чуулган үргэлжлээд, одоо энийгээ хэлэлцэж дуусаад Концессийн хууль руугаа орьё. Тэгэхээр үдээс хойш хуралдаантай шүү. Одоо Гүндалай гишүүн асууна. Энэний дараа Байнгын хорооны санал, дүгнэлттэй холбогдуулан санал хэлээд тэгээд санал хураана. Гишүүдийг танхимд урьж байна. 

Л.Гүндалай: Байнгын хорооны даргаас ийм зүйл асууя. Манай Төв банкны тухай энэ хуулинд банкны зах зээл дээр нилээн тийм либерал бодлого барих, ер нь Монголд банкны үйл ажиллагааг дэмжих хөхиүлэх ийм чиглэлийн ер нь асуудлууд орж байна уу? Энэ тал дээр Байнгын хороо өөрөө ямар бодлого, байр суурьтай байна? Ер нь энэ хуулийн төслийг хэлэлцэх байх, тэгээд хэлэлцээд эхлэх үед нь ажлын хэсэг байгуулж, энэ талаар дорвитой арга хэмжээ авах бодол энэ манай Байнгын хороонд байна уу гэсэн нэг асуулт байна. 

Би бас нэг зүйлийг хэлье гэж бодож байна. Анод манай Монголбанкны зүгээс хуучин удирдлага нь дампууруулсан гэж би бодож байгаа юм. Улс төрийн зохион байгуулалттайгаар. Үнэхээр тухайн үед дэлхийн эдийн засгийн хямрал, банк, санхүүгийн хямрал болоод банкууд бүгдээрээ хүнд байсан. Банк бол итгэлцлийн байгууллага гэдэг. Хүмүүс мөнгөө татаж эхэлж байсан. Энэ үед нь мэдээж бүх л банкин дээр хадгаламж эзэмшигч нар мөнгөө татах ийм зүйл бол гарч байсан байх. Банкууд бол тэр хадгаламж эзэмшигчийн мөнгийг тэнд хадгалаад байдаггүй. Тэр мөнгийг нь цааш нь хүмүүст зээлдүүлээд, компаниудад илүү хүүтэйгээр зээлдүүлээд хүүний зөрүүн дээр ашиг олдог ийм байгууллага гэж би ойлгодог. 

Ингээд том том харилцагч янз бүрийн хүмүүст бизнес элдвийн зээл өгсөн байсан. Тэр мөнгөө эргүүлж татаж чадахгүй байсан. Яагаад гэвэл зээлийн хугацаа төлөөгүй, чадахгүй байна гээд хүмүүс мөнгөө төлөхгүй байсан байх аа. Гэтэл харин хадгаламж эзэмшигч нар энэ хямралын үеэр мөнгөө авна гэсэн асуудал тавиад ирэнгүүт Монголбанкны зүгээс Анодыг би бол золигт гаргасан, тэгээд төрөөс дараа нь бусад банкууд нь яг ингээд Анодыг дампууруулах шатанд оруулангуут бусад банкууд дампуурах нь ээ гэж ойлгоод хүмүүс мөнгөө татаад, бараг Монголын банк, санхүүгийн систем дампуурах тал руугаа явж байхад нь УИХ хуралдаж байж, хадгаламж эзэмшигч нарыг тайвшруулж, мөнгийг чинь төр хариуцлаа, хадгаламжийг чинь хариуцлаа гэж ийм ажлыг Их Хурал хийсэн. Энэний хүчинд хадгаламж эзэмшигч нар мөнгөө татахаа больсон. Яагаад гэвэл хадгаламж эзэмшигч нар.

Н.Энхболд: Байнгын хорооны санал, дүгнэлттэй холбогдуулан асууж байгаа шүү дээ. 

Л.Гүндалай: Тийм. Хэрвээ тэр хадгаламжаа татаж авах юм бол хадгаламж эзэмшигч нар өөрсдөө хохирч байгаа юм. Өөрөөр хэлбэл, тэр хэмжээний хүүгээ авч чадахаа болиод, бүр гэрээ хийсэн гэрээ нь цуцлагдаад хүнд байдалд орох байсан. Энэнээс үүдээд юуг хэлэх гээд байна гэхээр дахин ийм бодлого явуулахгүйн тулд дахин ямар нэгэн байдлаар, улс төрийн шалтгаанаар банкийг дампууруулах, ийм Монголын банк, санхүүгийн байгууллагуудыг бүгдийг нь нураах гэсэн ийм үйлдлүүдийг Монголбанкны удирдлагын зүгээс нь гаргуулахгүй байх ямар механизм ер нь энэ хуульд орсон бэ гэдгийг бас асуумаар байна? Мөн банкны зах зээл дээр өрсөлдөөнийг бий болгох тал дээр цаашид яаж ажиллах юм бэ? Улам л банк байгуулах хасаад, хориод, элдэв юмаар боогоод л байх юм уу? Би тэрийг зөв гэж бодохгүй байна. Аль болох олон банк байж байж өрсөлдөөн нэмэгдэж, хүү багасна гэж бодож байгаа. 

Н.Энхболд: Баярлалаа. Баярсайхан дарга хариулъя. 

Ц.Баярсайхан: УИХ-ын чуулганы нэгдсэн хуралдаанаас хуулиудын төслийг хэлэлцэх шийдвэр гаргавал бид ажлын хэсэг гарган ажиллуулна. Ажлын хэсэг маань мэдээж Засгийн газраас өргөн барьсан төсөл санаачлагч, Монголбанкны удирдлагууд, арилжааны банкуудаас байгуулсан бас банкуудын холбоо, холбогдох газруудын саналыг гишүүдийн саналтай үзээд тодорхой саналуудыг оруулах байх гэж бодож байна. 

Гүндалай гишүүний сүүлийн асуултын хувьд бол түрүүн ярьсан. Үнэхээр тодорхой банк дээр үүссэн нөхцөл байдлыг хэрхэх вэ гэдэг зүйлийг бид нар янз бүрийн улс төрийн өнцгөөсөө гэхээс илүү мэргэжлийн байгууллагын хувьд хуулийн хувьд шийддэг тэр процедуроо л тодорхой болгох ёстой. Дээр нь энэ арилжааны банкны талаар улс төрийн өнцгөөс харах, улс төрийн үйл ажиллагаа явуулах энэ тэр бол бас сайн үр дүн авчрахгүй ээ. Хуулинд байгаа банк, банкуудын нэгдэл бол аливаа улс төрийн намд өгөх, сонгуульд хандив өгөх энэ тэр бол хориглосон ийм үйл ажиллагаатай шүү дээ. Тийм учраас улс төрөөс ангид, энэ эдийн засгийн том институцийн хувьд бол хуулийнхаа шинэчилсэн найруулгыг бид нар их бодитой хийгээд өгөх юм бол дараагийн эдийн засагт маань их хувь нэмэр орох байх. Тийм учраас энэ шинэчилсэн найруулгын төсөл дээр гишүүд маань банк бол мэргэжлийн байгууллага талаас нь харж, энэ хуулиуд дээр тодорхой саналуудаа гаргаасай гэж хүсч байна. 

Н.Энхболд: Баярлалаа. Байнгын хорооны санал, дүгнэлттэй холбогдуулан гишүүд асуулт асууж, хариулт авлаа. Одоо санал хэлэх гишүүд байвал нэрээ өгье. Жекей гишүүнээр тасаллаа. Нямдорж гишүүнийг нэмээрэй. Гишүүдийг танхимд ирэхийг урьж байна. Одоо ингээд санал хураах гэж байна. Дахиад зарлая. Үдээс хойш 15.00 цагаас чуулган хуралдана. Асуудлуудаа үргэлжлүүлэн хэлэлцээд явна. 14.30 цагаас даргын зөвлөлтэй. Байнгын хорооны дарга нар, намын бүлгийн ахлагч нар Дэмбэрэл даргын өрөөнд цуглахыг урьж байна. Саналаа хэлье. Р.Амаржаргал гишүүн.
                                                                              /11.55-12.55 Б.Нарантуяа/
 
Р.Амаржаргал: - Баярлалаа. Тэгэхээр энэ хуулийг хэлэлцэж байгаатай холбогдуулаад бас нэг зүйлийг бид анхаармаар юм шиг байгаа юм. Ер нь хуулийн төсөл УИХ-аар оруулж ирээд хэлэлцэж байхдаа урд хүрсэн түвшингээс ухраагаад байлгүй, эргэж буцаад баймааргүй санагдаад байгаа юм. Энэ гол гол суурь зарчим гэж байдаг. Тэр хэдэн суурь зарчмаасаа ухармаагүй санагдаад байгаа юм. Тухайлбал одоо энэ банкны тухай хууль дээр Авлигатай тэмцэх газар, Тагнуулын байгууллага бол ингээд мэдээлэл авдаг эрхээр хангагдахаар орчихоод байгаа юм л даа. 


Тэгээд зайлшгүй энэ гурав ингэж хуульд заавал зааж өгч байж энэ мэдээллийг авах ёстой гэсэн тийм аргумент юу байгаа юм. Нэг хоёр гурав гээд хэлэх юм бол үндсэндээ нэг том аргумент байхгүй шүү дээ. Одоо байж байгаа механизм нь бас муу биш. Тэгээд эцсийн эцэстээ бид нар банк болон итгэлцлийн байгууллага гэж ярьдаг. Итгэлцлийн байгууллага гэж ярьдаг. Гэтэл одоо хэн дуртай нь очиж хуульд нэг заалт оруулаад л, өөрийнхөө нэрийг зүүсээр байгаад л тэгээд сүүлдээ цоорхой шанага шиг юм болох гэж байна шүү дээ. Нөгөө итгэлцлийн юм нь хаана байх юм. Банк ер нь тэгээд яаж хүний итгэлийг цаашдаа ажилладаг болох юм. Хүний эрх гээд байж байна. Тэртэй холбогдсон нууц бол бас чухал зүйл гээд бид ярьдаг. Гэтэл одоо тэгээд хэн дуртай хүн нь нэг байгууллага дээр нэг нөхөр оччихоод тэр мэдээллийг нь элдэв янзын аргаар авчихаад тэгээд нөгөө хүмүүсээ эргээд шантажлаад суугаад байдаг тогтолцоо руу буцаад орчих юм уу яах юм. Гэх мэтчилэн ингээд асуудлууд байгаад байгаа байхгүй юу. 


Тэгэхээр суурь зарчмаасаа ухарсан, бас нэг тийм захиргааны шинж чанартай байгууллагууд ажлаа хялбарчлах гэсэн, хялбарчлахдаа бусдыг хохироох маягаар, ялангуяа ард иргэдийн суурь эрх, тэр үндсэн хуулийн гол гол зарчмууд, эдийн засгийн гол гол зарчмуудаас ухарсан маягаар өөрсдийнхөө ажлыг хялбаршуулах гэсэн, хөнгөвчлөх гэсэн тэр юмнуудыг өөгшүүлээд байж болмооргүй санагдаад байгаа юм. Эцсийн эцэстээ шүүх гэдэг байгууллага байж л байгаа. Бүх асуудал шүүхээр ороод л тэрүүгээрээ шийдэгдээд явах ёстой шүү дээ. Тэгээд тэр холбогдох байгууллагууд нь ямар нэгэн асуудал байдаг юм бол шүүхдээ хандаад, шүүхээрээ шийдвэрийг нь гаргуулаад л, тэгээд л явдаг юм байгаа биз. Тэр эрх нь байж байгаа. Гэтэл заавал шүүхээр дамжихгүйгээр өөрсдөө шууд энэ рүү орж асуудлыг шийддэг гэсэн ийм маягаар хандах гээд байна. Зөвхөн иймэрхүү юм ярихаар одоо өнөөдөр бол бас буруу л болох байх л даа. Яагаад гэвэл өнөөдөр нөгөө авлигатай тэмцэнэ гээд гоё юм яриад байгаа шүү дээ. Тийм учраас бүгдээрээ тэр талд л их мундаг хүн болж тэрүүнд нь тус болж байгаа, дэмжлэг болж байгаа, дүр эсгэх гэж оролдож байгаа байх. Эцсийн дүндээ суурь зарчмаасаа ухарч байгаа гэдгийг бас бид бүгдээрээ бодмоор юм шиг байгаа юм. 


Хоёрдугаарт нь, энэ санхүүгийн хямралтай холбоотойгоор банкны том асуудлууд үнэхээр гарч ирээд байгаа. Дэлхий нийтээр шийдэж байгаа шийдэл, тэр хандлагыг нь харахад одоо ялангуяа тэр G20-ын уулзалтаас гарсан гол гол дүгнэлтүүдийг харахад банк доторх тэр төлөөлөн удирдах байгууллагын үүрэг ролийг л нэмэгдүүлж байна шүү дээ. ТУЗ гэдэг нэг байгууллага байдаг юм. Тэр нь эрх мэдэлтэй байна. Тэр нь хяналтаа тавьдаг механизмууд нь бүрэн хэмжээгээрээ ажиллаж байна гэдгийг л яриад байгаа байхгүй юу. Тэгэхээр манайх энэ чиглэлийн юмнуудыг ердөө энэ өргөн барьсан шинэ хууль дотор бас ч гэж нэг их олигтой тусгасан юм харагдахгүй байгаа юм л даа. Тийм учраас зүгээр нэгэнт хэлэлцье гээд шийдсэний дараа ажлын хэсэг байгуулагдана гэж би ойлгож байгаа. Тэр ажлын хэсэг дээр энэ хоёр миний хэлээд байгаа саналыг бас харгалзаж үзэж ажил төрлөө зохион байгуулаачээ гэж хэлэх гэж байгаа юм. 


Нэгдүгээрт, ТУЗ гэдэг байгууллагын тэр удирдах зөвлөл гэдэг байгууллагынх эрх үүргийг маш тодорхой болгож өгч, тэрүүнд тэр ажил төрлөө явуулах бололцоог нь хангаж өгөх. Хоёрдугаарт нь, угаасаа хүрчихсэн байгаа түвшингээсээ цаг зуурын нэг тийм популист юманд автагдаад ухраад байх шаардлага байна уу, үгүй юу гэдгээ бас эргэж хараачээ гэсэн ийм л хоёр зүйлийг хэлье. 


Н.Энхболд: - Баярлалаа. Р.Амаржаргал гишүүнд. Л.Гантөмөр гишүүн.


Л.Гантөмөр: - Баярлалаа. Би дэмжиж үг хэлье. Энэ хуулийг хэлэлцэхийг дэмжиж байна. Хамгийн гол нь банкны тухай хуулийг сая Р.Амаржаргал гишүүн ярьсан. Тэр ажлын хэсэг байгуулаад хэлэлцэхдээ анхны хэлэлцүүлгээсээ өмнө банкуудын холбоотой Эдийн засгийн байнгын хороо нээлттэй хэлэлцүүлэг хийх хэрэгтэй гэж бодож байна. Арилжааны банкууд яг юу хүсээд байгаа тухай сонсох хэрэгтэй байна. 


Энэ хууль гарснаар арилжааны банкуудыг боймлодог биш дэмждэг хууль гараасай би хувьдаа хүсэж байгаа юм. Санхүүгийн зах зээл, санхүүгийн энэ бизнесийн салбар чинь өөрөө Монголд амин чухал хэрэгтэй юм гэдэг нь сүүлийн хоёр гурван жилд харагдаад байна шүү дээ. Энэгүйгээр энэ тархай бутархай монголчууд бизнес эрхлэх аягүй төвөгтэй болчихлоо. Энэ чадавхийг цаашид яаж нэмэгдүүлэх вэ. Энэ банкуудаа цаашид яаж дэмжих тухай энэ хууль илүү тодорхой хэлдэг байгаасай гэж нэгдүгээрт хүсэж байгаа юм. Тийм учраас би Ц.Баярсайхан даргад албан ёсны хүсэлт гаргая. Тэр банкуудын холбоо, арилжааны банкуудын удирдлагуудыг дуудаад ер нь энэ хууль чинь болж байна уу, үгүй юу. Та нарыг дэмжихэд тийм ээ, гэдэг асуудлыг тавиад тэр хүмүүсийн саналыг нэгдүгээрт авч, тэгээд ажлын хэсэг дээрээ ярьж байгаад тусгах нь зүйтэй гэсэн нэг дэх санал байна. 


Хоёрдугаарт, ер нь цаашдаа энэ санхүүгийн салбарыг Монголд хөгжүүлэхийн тулд яах вэ гэдэг бодлогыг бас Үндэсний шинэтгэлийн хороотойгоо бас яримаар байгаа юм. Ер нь санхүүгийн сектороо бид ингээд хатуу цаашаа барих уу, эсвэл илүү санхүүгийн чөлөөт зон руу явах вэ. Аль нь Монголын ирээдүйд хэрэгтэй вэ гэдгээ хармаар байна. Гэхдээ өнөөдөр байгаа байдал бол ерөнхийдөө зах зээлээ гадныханд алдсан. Тийм ээ. Одоо бол Монголын үндэсний гэсэн нэртэй банк бол цөөхөн үлдэж байна шүү дээ. Ихэнхи нь гадны хөрөнгө оруулагчдын мэдэлд очлоо. Тэгэхээр энэнээс бас яаж хамгаалах вэ гэдэг талаасаа, нөгөө талаар чөлөөт зон руу яаж явах вэ. Энэ бодлого яаж хэрэгжих вэ гэдэг ийм юмыг бас энэ хуульд тусгаж өгөх нь зүйтэй байх. 


Гуравдугаарт, ер нь энэ санхүүгийн гэмт хэрэг үйлдсэн хүмүүсийг цаашдаа энэ санхүүгийн ертөнцөд байлгах уу, үгүй юу гэдгийг бас энэ хуулиараа тодорхой хэлж өгмөөр байх юм. Өнөөдөр аккредитивын янз бүрийн гэмт хэрэг, буруу зүйл хийсэн хүмүүс өнөөдөр банкаа толгойлоод явж байна шүү дээ. Итгэлцэл алга болох аюул цаашдаа нүүрлэнэ гэсэн ийм саналтай байна. 


Хоёр дахь хууль байгаа. Энэ Төв банкны тухай хуульд нэмэлт, өөрчлөлт оруулах тухай хууль. Энэ хууль дээр санхүүгийн тогтвортой байдлын зөвлөл гэдэг асуудал байгаа юм. Санхүүгийн тогтвортой байдлын зөвлөл, Төв банкны Ерөнхийлөгч, Засгийн газрын нэг гишүүн, Санхүүгийн зохицуулах хорооны дарга. Энэ хуулийг харахад энэ байгууллага нь өөрөө Төв банк болоод Засгийн газрын асуудлыг ингээд тогтвортой байх бодлогыг Их Хурал руу дамжуулдаг. Их Хурлын дэмжлэг авах зориулалттай байгууллага маягаар хараад байна л даа. Одоо энэ хууль боловсруулсан хүмүүс маань. Миний харж байгаагаар ер нь цаашдаа ийм их баялагтай. Тэгээд санхүүгийн тэр дэмжлэг Засгийн газарт нь асар их хэрэгтэй улс оронд Засгийн газраа дэмжсэн Төв банк яаж байх тухай энэ зохицуулалтад оруулах арга байхгүй юм уу гэж бодоод байгаа юм. 

Монгол Улсын Ерөнхий сайдыг жишээлбэл энэ зүйлд оруулах хэрэгтэй. Энэ зүйлийн зөвлөмж бол Төв банкны удирдлагууд одоо хэлэлцэж бас тэр зөвлөмжийг бас авдаг юм руу явахгүй бол одоо Монгол Улсын Ерөнхий сайд бөгөөд Засгийн газар хувьсаж байгаа мөнгөний бодлогыг Төв банкны удирдлагуудын бодлогод хэрэгждэггүй. Ингэснээрээ одоо энэ эдийн засаг чинь урагшаа явдаггүй ийм байдал байгаад байна шүү дээ. Тэгэхээр Монгол шиг ийм эдийн засгийн бүтэцтэй, ялангуяа би дахин хэлье. Энэ ашигт малтмалтай. Ирээдүйд маш их орлого олох боломжтой ийм улс оронд Төв банк, Засгийн газар хоёр яаж хамтарч ажиллах тухай нарийн заалтуудыг энэ санхүүгийн тогтвортой байдлын зөвлөл дээр оруулах боломжтой юу үгүй юу гэдэг талаасаа Засгийн газар илүү энэ дээр ажиллаачээ гэж Сангийн сайдаас хүсмээр байна. 


Тэгээд Ц.Баярсайхан даргад ч гэсэн энэ чиглэлээр бас Засгийн газар, тэгээд Төв банкныхаа саналыг, ер нь тэгээд ийм цомхон эдийн засагтай, ойлгомжтой эдийн засагтай. Тэгэхдээ ирээдүйд хүрэх, ирээдүйд олох орлого нь маш тодорхой байгаа ийм улс орны тэр санхүү, мөнгөний бодлого яаж явж ирсэн түүхийг бас их сайн судалж байж хуулийг гаргаасай гэж хүсэж байна. Баярлалаа. 


Н.Энхболд: - Хоёр гишүүн дэмжиж үг хэллээ. Р.Гончигдорж гишүүн дэмжиж үг хэлэх гэж байна уу? Р.Гончигдорж гишүүн. 


Р.Гончигдорж: - Баярлалаа. Бид нар ер нь цаашдаа ч гэсэн аливаа нэг хуулийн төслийг хэлэлцэх эсэх тухай асуудлыг хэлэлцэж байхад бас УИХ-ын хуралдааны дэгийн тухай хууль, бусад журмаараа тодорхой хэмжээний горим гаргах нь зүйтэй юм шиг байгаа юм. Би Байнгын хороог цаашдаа энэ хуулийг хэлэлцэхээр болоход ялангуяа энэ хуулиар тогтоогдож байгаа шинэ нөхцөл байдлуудыг одоогийн банкууд дээр хэрэглэхтэй холбогдсон үйл ажиллагааны явц яаж явагдах юм бэ гэдгийг манай Эдийн засгийн байнгын хороо маш сайн нягтлах хэрэгтэй. Эдгээрээс одоогийн үйл ажиллагаа явуулж байгаа банкууд дээр үүсэх нэмэлт бэрхшээлүүд болон үйл ажиллагаа, үүнийг хийж гүйцэтгэх цаг хугацаа, энэ болгоныг манай Эдийн засгийн байнгын хороо маш сайн нягтлах хэрэгтэй. 


Яагаад гэвэл хууль гаргадаг. Гаргасан хууль нь хэрэгжихгүй явж байдаг. Хэрэгжихгүйгээс нь болоод эргээд хуульдаа хэрэгжиж эхлэхээс нь өмнө нэмэлт өөрчлөлт оруулах тухай асуудал эргээд хурал руу гүйж орж ирээд байдаг шүү дээ. Ийм нөхцөл байдал үүсэхгүй байхаар энэ асуудлыг цэгцлэх хэрэгтэй. Тэгэхгүй бол одоо манай гишүүдийн хэлээд байгаа банк, санхүүгийн салбар дахь бас тодорхой хэмжээний хямрал бэрхшээлүүдийг, энэ нь өөрөө цаашаагаа улам гүнзгийрүүлэх чиглэл дээр ачаалал болоод бий болохгуй гэдэгт их бодох ёстой гэдэг ийм зүйл. Энэ дээр нь анализ хийгээчээ гэдгийг хүсэж байгаа юм. 


Нөгөө талаасаа энэ хуулийг дагаж өөрчлөгдөх хуулиуд, ямар хуулиуд байх вэ гэдгийг бас гаргах хэрэгтэй юм. Энд жишээлэх юм бол би зөвхөн тэр банкинд онцгой дэглэм тогтоох, тэгээд эрх шилжүүлэх, түүнийг татан буулгах, дампууруулахтай холбоотой хэсгүүдийг аваад үзэж байхад бусад хуулиуд дээр, Иргэний хууль, бусад хуулиуд дээр байдаг тэр хэв хэмжээнүүдийн заримд нь өөрөө онцгой хэлбэрийг бий болгосон тийм нөхцөл байдлууд байна гэж харагдаж байна. Одоо үл маргах журмаар төлөгдөх төлбөрийг зогсоох, маргаан үүссэн тохиолдолд асуудлыг түдгэлзүүлэх тэр асуудлыг зогсоох гэх мэтчилэн олон зүйлүүд тогтоогдсон байна. 


Энэ бол түүнийг анхдагч тогтоосон эх хуулиуд дээр общен гаргаж ирж байж энийг бий болгож авах ийм зайлшгүй юмнууд байгаа. Энэ дээр нь бас анализ хийгээчээ гэж ингэж бодож байна. Энэ дээр нь ажиллаасай гэж. Тэгэхгүй бол бас эргээд хууль хоорондын зөрчил бий болоод, энэ маань өөрөө ахиад ажиллаж чадахгүй механизм болно гэдгийг. 


Гуравдугаарт нь, Р.Амаржаргал гишүүний хэлж байгаа тэр хэлж байгаа зүйлтэй санал нэгтэй. Бидэнд өнөөдөр банкны салбарт олон бэрхшээлүүд гарсан. Олон тохиолдлууд гарлаа. Энэ тохиолдол болгоныг гаргасан зүйлийгээ бид үүргээ биелүүлэх, үүргийн шаардлагаа хангаагүйгээс болов уу? Үүргээ биелүүлэхэд шаардлагатай эрх дутсанаас бий болов уу гэдэг балансыг хамгийн сайн бодох ёстой. Би гишүүдийг ойлгож байгаа байх гэж бодож байгаа. Би үүргээ биелүүлэх хариуцлага дутсантай холбоотой гарсан асуудлуудыг өнөөдөр үүрэг биелүүлэхэд хангалтгүй эрх мэдэл байсан гэдгээр эрхээ нэмэгдүүлэх гэсэн энэ оролдлогуудыг УИХ маш хязгаарлах ёстой. Ингэхгүй юм бол бид нөгөө лимитэд, хязгаарлагдмал засаглал, хязгаарлагдмал эрх мэдэл гэдэг бидний явдаг үндсэн зарчим руу энэ томоохон алдаа, ухралт болно шүү гэдгийг бүр онцлон онцлон хэлмээр байна. 


Тийм байдлаар бид нар үнэхээр хүний, байгууллагын өөрийн эрх ашиг бусад юмыг илүү хөндөх тал руу эрхийг нэмэгдүүлэх замаар үүргээ хялбараар хэрэгжүүлэх тэр арга замыг хэзээ ч сонгож болохгүй. Энэ бол эргээд нөгөө банкинд итгэх итгэл гэдгийг нөгөө талаас улам бууруулах зам руу ороод ингээд гадны байгууллагууд өнөөдөр эдийн засгийн идэвхжлийн үед, ялангуяа гадаадынхан Монголын арилжааны банкууд дээр үйлчлүүлэх, үйл ажиллагаа явуулах, энэ дээр нь эргээд үл итгэх итгэл, өөрийн правыйгээ алдах гэж алдалт мэт ойлгох түүнээс зугтаах, түүнээс хөндийрөх ийм байдлуудыг бий болгож болзошгүй. 

Бид өнөөдөр Монголын эдийн засгийн тэлэлт, энэ томоохон хөрөнгө оруулалт юуг хүлээж байна вэ гэвэл Монгол дахь санхүүгийн салбарын хамгийн том идэвхжилт тэлэлтийг бий болгоно гэж хүлээж байгаа. Ийм л учраас бидний стандарт бол олон улсын хүлээн зөвшөөрөгдсөн тэр хэмжээний эрхийг зохих байгууллагуудад нь өгсөн. Хязгаарлагдмал эрхийг. Ийм л байдлаар явахгүй бол бид эргээд эндээсээ үргээнэ шүү гэдэг ийм бодол надад хадгалагдаж байдаг юм. Тийм учраас нэгэнт бий болсон хүлээн зөвшөөрсөн стандартаас илүү давуулж гаргаж ирж байгаа тэр эрхүүдийг их хязгаарлаж бодох ёстой юм. 


Өнөөдөр миний ойлголтоор ер нь тийм стандарт, модель нэгэнт бий болсон зүйлээ гэж бодож байгаа. Тэр модель стандартаар, хүлээн зөвшөөрсөн стандартаас давуулах гэсэн зүйлийг битгий энэ хуульд оруулаачээ гэж үзэж байна. Хууль гаргах шаардлага бол бий болсон. Хуульд нэмэлт, өөрчлөлт оруулах цаг нь болсон гэдэгтэй эргэлзэхгүй байна. Энэ утгаараа энийг хэлэлцэх нь зүйтэй гэсэн ийм саналыг хэлж байна. Гэхдээ манай Байнгын хороо бол энэ хэдэн гурван зүйл дээр их л сайн бодож цаашаагаа хэлэлцүүлгийг явуулаасай гэдгийг../минут дуусав/


Н.Энхболд: - Баярлалаа. 13 цаг өнгөрчихлөө. Тэгэхдээ хэдүүлээ энийгээ саналаа хураагаад гүйцээе. 3 хүн дэмжээд үг хэллээ. Дэгийн дагуу одоо эсэргүүцсэн 3 хүн хэлэх ёстой. Х.Жекей гишүүн дэмжиж байна уу, эсэргүүцэж байна уу? За тэгвэл болъё. Н.Ганбямба гишүүн эсэргүүцэж үг хэлэх гэж байна. За тэгвэл дэгээрээ явъя. Ц.Нямдорж гишүүн. Эсэргүүцэх хүн байхгүй бол дэгээрээ явъя. Одоо саналаа хураая. 


Гишүүдийг дуудъя. Санал хураая. Ц.Нямдорж гишүүн Засгийн газраас оруулсан хуулийг эсэргүүцэж үг хэлье гэж байна. 


Ц.Нямдорж: - Энэ хуулийн хэлэлцүүлэг их адармаатай асуудал ярьж эхэлж байгаа учраас энд ойлголцох асуудал байгаа юм. Төслийг нь эсэргүүцээд байгаа юм байхгүй. Наана чинь би гарын үсэг зурчихсан концепцитэй юм явж байгаа. Хоёр гурван зүйл хэлэх гэсэн юм. 

Нэгдүгээрт энэ банк тойрсон хэдэн хуулийн шинэчлэлийн асуудлыг энэ 2009 онд дуусгамаар байгаа юм. Уг нь болдогсон бол Төв банкны хуулийн шинэчилсэн найруулгын төслийг давхар оруулж ирээд хоёуланг нь шийдүүлчих ийм чиглэл бариад ажилласан бол сайн байсан юм. А.Батсүх банкны Ерөнхийлөгч байхдаа энэ 2 хуулийн төсөл бэлэн болоод УИХ дээр орж ирээд, тэгээд сүүлд нь хэлэлцэж амжилгүй надтай ноцолдож байгаад хугацаагаа дуусгасан шүү дээ. Энэ асуудлыг энэ жилдээ багтаагаад дуусгаад авбал амин чухал асуудал. 


Энэний зэрэгцээгээр хоёр хууль байгаа юм. Тэр Валют, арилжааны зохицуулалтын хууль гээд 1995 оны нэг хоцрогдсон хууль байдаг. Энэний шинэчлэлийг хурдан хийх ёстой. Хадгаламжийн даатгалын хууль гэж нэг хууль байдаг. Энэ асуудал дээр Эдийн засгийн байнгын хороо, Монголбанктай хамтарч байж асуудал оруулж ирж шийдвэрлэх шаардлагатай байгаа юм. 


Хоёрдугаарт би адармаатай зүйлээ хэлж эхлэх гэж байна. Энэ асуудал хэлэлцэхдээ жаахан болгоомжтой байхгүй бол цээжний бангаар санаанд орсноо яриад байх юм бол энэ хэлэлцүүлэг чинь эргээд банкны системийг үгээр цохиж унагах ажил болж хувирна шүү. 


Сая гишүүдийн асуулт хариултын дунд яригдаж байгаа юмнаас хариуцлагагүй, нотолгоогүй мэдэгдлүүд хийж, энэ эргээд энэ хүндэрсэн банкны салбарт нэмэлт цохилт болох ийм үг ярианууд гарч эхэлж байна шүү. Тэр тусмаа асуудал хариуцсан энэ чиглэлийн асуудалд хэрхэн хандах вэ гэдгийг мэддэг хүмүүс хариуцлагагүй үг амнаасаа унагаж банкны салбарыг хүндрүүлэх юм ажиглагдаад байна шүү. 


Би энийг өөрийнхөө биеэр нэг удаа мэдэрсэн юм. Энэ Хадгаламжийн банкны асуудлаар байдал хүндрээд, нөгөө 14.0 тэрбум төгрөгийн асуудал яригдаж байхад би Их Хурлын дарга байсан юм. Энэ банк хүнд байдалд орчихлоо гэдэг яриа гараад, өдөрт 100-аас 150 сая төгрөг гадагшаа гардаг байж байх үед Ардчилсан намын нарийн бичгийн дарга байсан нэг этгээд мэдэгдэл хийгээд хаячихсан чинь маргааш нь 1.5 тэрбум төгрөг гадагшаа гарсан. Ингэж асуудал ноцож ингэж банкинд байдал хүндэрдэг юм билээ. Тэгээд сүүлд нь арга ядаад Э.Бат-Үүл гишүүнийг дуудаж орж ирээд энэ банкны нөхцөл байдлын талаар өрөөндөө, энэ Д.Лүндээжанцан миний хажууд байсан. Ярьж ярьж Ардчилсан намын удирдлагуудтай тэрийг нь яриулаад, ингэж улс төр хийж болохгүй ээ. Наадах чинь аюултай гэдгийг нь яриад ойлголцоод, тэгээд тэр хачин улс төр зогссоны маргаашаас нь эхлээд дахиад 100-аас 150 сая төгрөг гардаг тэр ердийн горим руугаа шилжсэн. Ийм юм байдаг юм байна. 


Тийм учраас манай гишүүд энэ банкны хуулиудын төслийг хэлэлцэхдээ ийм хариуцлагагүй мэдэгдэл хийж хүндрэл учруулав гэдэг дээрээ жаахан болгоомжтой байгаачээ гэж хүсэх гэсэн юм. 


Гуравдугаарт, миний хэлэх гэсэн нэг юм бол энэ Анод банкийг улс төрийн зорилгоор дампууруулчихлаа гэсэн яриаг маш их ярьж байгаа. Одоо сая энэ асуултын хэлбэрээр гарч ирж байна. Иргэний хөдөлгөөний намын дарга байсан Даваа ч гэнэ үү, хэн ч гэнэ үү манай банк сайн байсан чинь улс төрийн зорилгоор дампууруулсан гэдэг юм яриад л ярилцлага өгөөд байгаа. Хэрэг дээрээ юу болсон юм бэ гэхээр баруун гараараа хүний хадгаламжийн мөнгийг аваад, зүүн гараараа ах дүүгийнхээ компанид зээл өгсөөр байгаад энэ банкийг дампууруулсан. 20.0, 30.0 тэрбум төгрөгийг тавьж туусан. Дандаа ах дүү нартаа. Хувийнхаа компанид. Ийм хэрэг явдал бий болоод энэ банк хүндэрчихлээ гэдэг асуудал яригдаад, сүүлд нь Тэргүүн шадар сайд, Сангийн сайдын түвшинд Монголбанкны түвшинд мэдээлэл солих ажлууд хийгдсэн явдлыг би мэднэ. Ийм бодитой юм болчихсон байж байхад улс төрийн зорилгоор дампууруулчихлаа гэдэг худлаа юм ярьдагаа одоо болих хэрэгтэй.

 Ер нь улс төрийн зорилгоор аливаа банкны асуудал хандах учир начир байхгүй гэдгийг Их Хурлын түвшинд сайн ойлголцмоор байгаа юм. Улс төрийн зорилгоор банкны асуудалд оролцоод эхлэх юм бол банкны захирлын хамтаар тэр мөнгөө зээлдүүлсэн, хадгалуулсан бүх хүмүүс шатдаг гэдгийг Монголын улс төрчид ойлгох цаг болсон. 


Ийм байж байхад худлаа хэлээд, мэдээлэл тараагаад ингээд хариуцлагаас зугтаж байгаа явдалд нь Их Хурлын гишүүд ташуур өгөөд байж болохгүй. Энэ асуудлыг ингэж цаашдаа худлаа яриад байдаг юм бол бүх тэр банк дээр болсон муухай луйврыг нь ил гаргаж, тэнд ямар этгээд яаж энийг дампууруулсныг зарлахаас аргагүй байдалд хүрнэ. Ингэж зарлах нь дахиад эргээд банкны хувьд сайн ажил болохгүй учраас.. Болно шүү дээ. Тэр эрх хүлээн авагч томилчихоод тэр чинь тэр банкны байдлыг хэвийн болгох гэж оролдоод байгаа биз дээ. Ийм байдалтай байж байхад нь дундуур нь өөрсдийгөө хаацайлж худлаа мэдээлэл хийдгээ больчих хэрэгтэй шүү дээ. 


Сая одоо жишээ нь ийм юм яригдаж байна. Хүндэрсэн банкуудын нэрийг нь хэл. Юу болчихсон юм. Дотоод асуудлыг нь дэлгэ гэж шаардаж эхэлж байна. Болохгүй шүү дээ. Асуудлыг Их Хурал хэлэлцэж болно. Тэгэхдээ хаалттай хуралдаанаар.. /минут дуусав/


Н.Энхболд: - Гишүүд анхааралтай хандаарай. Саналаа хураая. 


Банкны тухай хуулийн шинэчилсэн найруулга, Төв банкны тухай хуульд нэмэлт, өөрчлөлт оруулах тухай, Банкны тухай хуулийг хүчингүй болсонд тооцох тухай хуулийн төслүүдийг хэлэлцье гэдэг томъёоллоор санал хураалт явуулъя. 


Санал хураалтад 53 гишүүн оролцож, 48 зөвшөөрч, 90.6 хувиар хэлэлцье гэж шийдвэрлэлээ. Энэ асуудлыг анхны хэлэлцүүлэгт шилжүүлэхээр Байнгын хороонд шилжүүллээ. 


Гишүүд ээ, Засгийн газраас нэг бичиг ирсэн байна. Нэг бичиг ирсэн байна. Би танилцуулъя. 


Монгол Улсын Засгийн газраас санаачлан боловсруулж, УИХ-д өргөн мэдүүлсэн эртний нийслэл Хархорумыг жишиг хот болгон хөгжүүлэх хөтөлбөр батлах тухай тогтоолын төсөл, Ашигт малтмалыг үйлдвэрлэлийн аргаар олборлох тухай хуулийн төсөл, Эрдэс баялгийн салбарыг 2015 он хүртэл хөгжүүлэх талаар төрөөс баримтлах бодлого баримтлах тухай УИХ-ын тогтоолын төсөл, Хот тосгоны эрх зүйн байдлын тухай хуулийн шинэчилсэн найруулгын төсөл, Хийн хангамжийн тухай хуулийн төсөл болон түүнтэй холбогдох бусад хуулиудын төсөл, Ашигт малтмалын тухай хуульд нэмэлт, өөрчлөлт оруулах тухай хуулийн төсөл, Газрын тосны тухай хуульд нэмэлт, өөрчлөлт оруулах тухай хуулийн төсөл, Тогтоолын хавсралтад өөрчлөлт оруулах тухай УИХ-ын тогтоолын төслүүдийг Засгийн газрын хуралдаанаар хэлэлцээд эргүүлэн татан авч байгаа гэдгээ уламжилсан байна. Энийг бас мэдэгдлээ. 


Бас дээр нь тогтоолд өөрчлөлт оруулах тухай 2009 оны 3 сарын 16-ны өдөр УИХ-д өргөн мэдүүлсэн тогтоолын төслийг бас татан авч байгаагаа уламжилсан байна. 


Завсарлая. 15.00 цагаас чуулган үргэлжилнэ. Асуудлаа үргэлжлээд хэлэлцэнэ. Концессийн хууль хэлэлцэж эхэлнэ. Холбогдох ажлын хэсэг, сайд нар, гишүүдийг цагтаа цугларахыг урьж байна. 


Өглөөний нэгдсэн хуралдаан 13 цаг 10 минутад завсарлаж, үдээс хойшхи нэгдсэн хуралдаан 15 цаг 20 минутаас үргэлжлэв.


Н.Энхболд: - Одоо Концессийн тухай, Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэж эхэлнэ. Хууль санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулна. Ц.Нямдорж сайдыг индэрт урьж байна. 


Ц.Нямдорж: - УИХ-ын дэд дарга, эрхэм гишүүд ээ, 


Санхүүгийн эдийн засгийн хямралыг даван туулах арга хэмжээний тухай УИХ-ын тогтоол, эдийн засаг, нийгмийг 2009 онд хөгжүүлэх үндсэн чиглэлд заасны дагуу Концессийн тухай хуулийн төслийг боловсруулж Засгийн газрын хуралдаанаар хэлэлцүүлсний үндсэн дээр УИХ-д өргөн мэдүүлснийг хэлэлцүүлэхээр бэлтгэж байна. 


Энэ хуулийн төсөл дээр анх төр нийгмийн, хувийн хэвшлийн түншлэлийн дэд хорооны хүрээнд УИХ-ын гишүүд ажиллаж, тэнд боловсруулсан хуулийн төслийг Засгийн газарт өгч, Засгийн газар эцэслэн уг төслийг боловсруулсан болно. 


Сүүлийн жилүүдэд улс орнуудад дэд бүтцийн салбарт хувийн хэвшлийн хөрөнгө оруулалтыг нэмэгдүүлэх, энэ салбарын санхүүгийн эх үүсвэрийг нэмэгдүүлэх чиглэлээр концессийн гэрээ байгуулж ажиллах аргыг нэлээд өргөн хэрэглэж байна. Энэ гэрээний дагуу төр өөрийн өмчлөлд байгаа эд хөрөнгийг эзэмшиж, ашиглах эрхийг бусад аж ахуйн нэгж, байгууллагад өгч тэдгээр нь гэрээнд заасны дагуу тодорхой үйл ажиллагаа явуулж, хөрөнгө оруулалтын үр өгөөжийг нэмэгдүүлэх арга хэмжээ авч, эцсийн дүндээ ийм замаар бий болсон болон сайжирсан хөрөнгө, төрийн болон орон нутгийн өмчлөлд үлдэх эрхийн зохицуулалт хийдэг байна. 


Манай улсын хувьд дэд бүтцийн болон нийгмийн салбарт сүүлийн үед хэрэглэж байгаа гэрээний арга механизмыг нэвтрүүлэх шаардлага байна гэж хуулийн төсөл дээр ажилласан хүмүүс үзэж байгааг бас танилцуулж байна. 


Энэ хуулийн төсөл 2000-гаад оны эхэн үеэс хойш боловсруулагдаж, төслийг боловсруулахад олон улсын эрх бүхий байгууллагуудын гаргасан загвар хууль, янз бүрийн хөтөлбөрүүдийн заалт, ерөнхий бодлогыг иш үндэс болгосныг тэмдэглэн дурьдаж байна. 


Төслийг боловсруулах хоёр үндсэн арга байсан. Нэг нь хуулийн төсөлд дэд бүтцийн тодорхой салбаруудыг нэрлэн зааж, тэр хэмжээндээ асуудлыг зохицуулж, хуулийн хашилт хийх нэг арга. Нөгөөдөх нь Засгийн газар, Засаг дарга, Их Хурал болон Иргэдийн төлөөлөгчдийн хуралд оруулж, тэр жагсаалтаар батлагдсан эд хөрөнгийг концессийн гэрээгээр ашиглуулах ийм хоёр үндсэн арга механизм байсан. Засгийн газар дээр хэлж байгаад Засгийн газар, Засаг дарга, Их Хурал, Иргэдийн хуралд саналаа оруулж, жагсаалтыг нь төлөөллийн байгууллага батлах замаар хуулийн тогтвортой орчныг хадгалах зарчмыг иш үндэс болгож төслийг боловсруулсныг та бүхэнд танилцуулж байна. 


Хуулийн төслийн танилцуулга бусад нөхцөл байдлын талаар та бүхэнд өгсөн төсөлд холбогдох баримтыг хавсаргасан учраас танилцуулгыг үүгээр төгсгөж байна. 


Анхаарал тавьсанд баярлалаа. 


Энэ хуулийн төслийг хэлэлцэн шийдвэрлэж өгөхийг хүсье. 


Н.Энхболд: - Ц.Нямдорж сайдад баярлалаа. Одоо хууль санаачлагчийн илтгэлтэй холбогдуулаад асуулт асуух гишүүд нэрсээ бүртгүүлье. Энэ хуулийг хэлэлцүүлж байгаа ажлын хэсэгт Ц.Нямдорж сайд, Хууль зүй, дотоод хэргийн яамны Төрийн нарийн бичгийн дарга Баясгалан, мөн яамны Хууль зүйн бодлогын газрын Ц.Цолмон ирсэн байна. Төрийн өмчийн хорооны зөвлөх Байлыхүү нар ирсэн байгаа.


Ц.Цэнгэл гишүүнээр асуулт тавих гишүүдийн жагсаалтыг хаалаа. Ц.Шинэбаяр гишүүн асууя. 


Ц.Шинэбаяр: - Баярлалаа. Тэгэхээр Төр хувийн хэвшлийн түншлэлийн түр хороо энэ хуулийн төсөл дээр ажилласан юм байна. Гэтэл энэ ажилласан байдлаас харахад, гэтэл орж ирж байгаа хуулийн төсөл болохоор Концессийн хууль болоод өөрчлөгдөөд ороод ирсэн. Орж ирж байгаа хууль одоо ажиллаж байгаа төрийн өмчийн компаниудын үйл ажиллагаанд цаашдаа концессийн хэлбэрээр, онцгой эрхээр олгож, нэг ёсондоо бараг түрээсийн маягаар ажиллуулах ийм концепциэр орж ирж байна шүү дээ. Энийг яагаад ингэж анхныхаа Түр хорооны зарчмаасаа зөрөөд ороод ирэв гэдэг нэгдүгээр асуулт байна.


Хоёрдугаарт, ер нь хэрвээ ингэж явж байгаа, концессээр олгох болбол ямар хугацаагаар, концессийн хугацаагаар олгож байгаа вэ? Энд хязгаар гэж байгаа юу? Хэдий хугацаагаар олгох вэ? Хоёрдугаарт. 


Гуравдугаарт, энэ концесс ямар салбарт үйлчлэх вэ? Уул уурхайн салбарт мэдээж байхгүй юм байна. Дэд бүтэц гэж орж байна. Нийгмийн салбарт үйлчлэх үү? Тухайлбал дэд бүтцийн салбар дотроо эрчим хүчний салбар, дулааны цахилгаан станцуудад хамрах уу? Мөн цэвэр усны хангамжийн салбаруудад хамрах уу? Мөн цахилгаан холбооны салбарт хамаарах уу гэдэг ийм 3 асуултад хариулт авъя. 


Н.Энхболд: - Баярлалаа. Ц.Нямдорж сайд хариулъя. 


Ц.Нямдорж: - Энэ түр хорооны чиглэлээр гарсан төслийг үндсэнд нь зарчмыг нь хэвээр хадгалж оруулж ирсэн юм. Р.Амаржаргал гишүүн ахалсан түр хороо ажиллаж, эцсийн хувилбарыг нь Р.Амаржаргал гишүүн надад өгч, Засгийн газрын чиглэлээр оруулж ирэх нь зохистой гэж хэлээд тэр дагуу холбогдох хуулийн эцсийн хувилбарыг гаргаад Засгийн газрын хуралдаанаар оруулж ирсэн учиртай. Түрүүн Төр хувийн хэвшлийн түншлэлийн тогтоолд тодорхой дэд бүтцийн салбаруудыг заасан. Энэ хууль дээр тэрнээс арай өөр. Нэрлэсэн юм байхгүй төсөл оруулж ирж байгаа. 


Цаашдаа тэр тогтоол энэ хууль хоёрыг хэрэгжүүлэх арга хэмжээний хүрээнд тогтоолд заасан чиглэлээр концессээр эзэмшүүлэх эд хөрөнгийн жагсаалтын саналыг УИХ-д оруулж ирнэ гэсэн ийм тооцоотой байгаа. Хугацааны хувьд гэрээгээр зохицуулна гэж бодож байгаа. Хуулиар тодорхой хугацаа тогтоох бололцоо байхгүй. Тухайн эзэмшүүлж байгаа эд хөрөнгийн өөрийнх нь чанар байдал, хамрагдах салбар, хөрөнгийн чанар байдал, шинээр оруулах хөрөнгө оруулалтын хэмжээ, хязгаар, түүнд зарцуулах хөрөнгө мөнгөний асуудлаас шалтгаалаад хуулиар тодорхой концессийн хугацааг тогтоох бололцоогүй гэж үзсэн юм. 


Түрүүн Ц.Шинэбаяр гишүүн таныг ярьдаг асуултад дурдсан салбаруудад голчлон энэ концессийн хуулийг хэрэглэх ийм ерөнхий чиглэл байгаа. Дээрээс нь нэмээд болно гэж үзэх юм бол нийгмийн салбарын зарим объектыг ийм байдлаар эзэмшүүлж, чанар байдлыг нь сайжруулах ийм байдлаар уг салбарт хувийн хөрөнгө оруулалтын оролцоог нэмэгдүүлэх санал оруулж ирэхийг үгүйсгэхгүй. 


Гэхдээ төслийн 6 дугаар зүйлд байна уу даа төрийн өмчийн тухайд Засгийн газар, УИХ жагсаалтынхаа саналыг оруулж ирж батлуулах, орон нутгийн өмчийн тухайд Засаг дарга нь аймаг, нийслэлийн иргэдийн төлөөлөгчдийн хуралд жагсаалтынхаа саналыг оруулаад баталсан тохиолдолд концессийн гэрээгээр эзэмшүүлэх ийм санал явж байгаа гэдгийг хэлье. 


Манай нөхдүүдэд нэмэх юм байгаа юу? Байхгүй гэж байна. 


Н.Энхболд: - Д.Ганхуяг гишүүн асууя. 


Д.Ганхуяг: - Баярлалаа. Энэ хууль чухал хууль л даа. 2008 онд өргөн баригдаж байсан хууль яг тэр чигээрээ байна. Хэлэлцэхийг дэмжиж байна. Тэгээд хоёр гурван асуулт асууя. 


Энэ бол иргэд, хувийн хэвшилд байгаа хөрөнгийн боломжийг нийгмийн дэд бүтэц, байгууламжийн салбарт ашиглах ийм нэгэн зорилготой. Энэ үйл ажиллагаа хэрэгжээд 50, 60 жил болсон. Яг төр, хувийн хэвшлийн түншлэлийн асуудал сүүлийн 20-иод жил яригдаж байна. Маш их идэвхтэй явагдаж байгаа. Зөвхөн хувийн хэвшлийн хөрөнгийг татаад зогсохгүй тэдний менежментийн давуу талыг ашиглах, Ноу-хауг ашиглах, зардал хэмнэх, үйлчилгээний чанарыг сайжруулах ийм зорилготой. Бас нэг зорилго нь эд хөрөнгө, үл хөдлөх хөрөнгийн салбар дахь төрийн оролцоог багасгах ийм зорилттой ийм л хууль. 


Тэгээд  зүгээр яах вэ энэ салбарыг сонирхдогийн хувьд ингээд үзэхээр жишээлбэл G8 ч гэж ярьдаг. Хөгжилтэй бүх орнууд яг хуульдаа ямар ямар салбаруудад байх вэ гээд. Ийм байдлаар суулгасан байгаа. Тийм учраас ер нь хэлэлцүүлгийн явцад энийг суулгавал яасан юм бэ гэж. Ер нь төрөөс үзүүлж байгаа үйлчилгээний чанар сайн байх юм бол хөрөнгө нь, байшин нь тэр хэнийх нь байх нь ерөөсөө хамааралгүй болсон ийм байдалтай байна л даа. Тэгэхээр энэ дээр салбаруудаар нь тусгах нь зүйтэй. Тэгээд тухайн жилд цахилгаан станцаа зарлана уу, гэр хорооллынхоо дэд бүтцийг зарлана уу, хот байгуулалтынхаа дахин төлөвлөлтийг зарлана уу тэрийгээ Засгийн газар нь шийдээд явдаг ийм байдлаар тусгахгүй бол нөгөө ойлгомжгүй хууль болчихоод байна. Тунхагийн шинж чанартай болчихоод байна гэж. 


Өөр нэг асуудал нь аливаа нэг юм нэг бол санхүү, мөнгөний бодлого талаас хамаардаг. Тэрэнтэй холбоотой заалт бас их учир дутмаг байх юм. Монгол Улсад ганцхан арилжааны банк л байгаа. Засгийн газар дээр бас нэг яригдаад байгаа зүйл байгаа болов уу? Энэ хөрөнгө оруулалтын сантай холбоотой хуулийн төсөл. Тэр хуулийг оруулж ирэхгүй бол бас хүмүүс, иргэд, байгууллага хамтраад бэлэн мөнгөө нийлүүлээд энэ концессоор хийх, санхүүжилтийн орчин нь бас дутмаг болчихоод байна л даа. Тэгээд төрийн зүгээс санхүүгийн хувьд ямар дэмжлэг үзүүлэх нь ойлгомжгүй байна л даа. Бараг стандарт хууль л даа. Энэ дээр хариултыг өгөөчээ. 


Дараа нь тэр уралдаан шалгаруулалтын тухайд энэ бас зах зээлийн суурь зарчим. Татвараа л төлж байвал болно гээд хаячихаж болохгүй. Сонгуульд санал өгч байна. Амалснаа өгчихвөл боллоо гээд хаячихаж болохгүй. Тийм байдлаас гараад удаж байна. Тийм учраас аливаа шалгаруулалтыг ил тод явуулах хэрэгтэй. Шалгаруулалтгүйгээр өгчихмөөр юм шиг тийм өгүүлбэр оруулсан байна лээ. 


Тэгэхээр тусгай зөвшөөрөл, улс орны эдийн засаг, стратегийн чанартай асуудал дээр хязгаарлагдмал тендер зарлаад явдаг. Харин энэ ил тод байдлаа боловсронгуй болгох тендер дээр хугацаа энэ юмнуудаа яавал яасан юм бэ гээд. Тэгээд төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тэр хуультай давхцсан юмнууд нэлээн их байна лээ гэж ингэж хэлэх байна. 


Ер нь зам, төмөр зам, онгоцны буудал, тэгээд ус мөрний ашиглалт, эрүүл мэндийн салбар. Одоо эрүүл мэндийн салбарт тогтолцоо нь муу учраас тэр болохгүй тогтолцоо руу мянга хийгээд явахгүй байна шүү дээ. Хүн эрүүл байхын тулд гадагшаа шинжилгээ, оношилгоо тэр чигээрээ яваад өгч байна. Тийм учраас энэ хөрөнгө нь хэнийх байх нь... /минут дуусав/


Минийх уу? Тэгэхээр хөрөнгө нь хэнийх байх нь хамаа байхгүй. Хамгийн гол нь үйлчилгээний чанар, тэр өрсөлдөх чадварыг дээшлүүлэх чиглэлд ийм концепциор явах ёстой юм гэж. Тэгэхээр төрийн өмчийн энэ байгууламжуудыг бас хувийн хэвшилд түрээсэлдэг ийм харьцаа байх шаардлагатай байна. Өнөөдөр хэдхэн цөөхөн оронд жишээлбэл төрийн албан хаагчид нь төрөөсөө оноо авдаг ийм байдалтай байгаа. Иймэрхүү юмнуудыг ч гэсэн өөрөөр хэлбэл энэ удаагийн төсвийн хуулиар ингээд шинжлээд цааш нь явуулчих ёстой юм.


Тэгэхээр хэлэлцүүлгийн явцад иймэрхүү өөрчлөлтүүдийг оруулах шаардлагатай. Энэ бол нэг их тийм тэртээ тэргүй тогоон дотроо байх л. Монгол Улсын эдийн засаг, хөрөнгө гэдэг чинь энэ нийгэмд хувь, төр гэж ялгахгүй шүү дээ. Тийм учраас нэлээн өөрчлөлт оруулах шаардлагатай байна. Энэнтэй хууль санаачлагч маань санал байна уу гэж асуух байна. 


Н.Энхболд: - Ц.Нямдорж сайд хариулъя. 


Ц.Нямдорж: - Яг ийм ийм салбарт концессийн гэрээгээр өмч эзэмшүүлье гэдэг жагсаалтыг нь хуульд суулгая гэдэг саналыг Хууль зүйн байнгын хороон дээр гишүүд ярьсан. Тэгээд Ц.Мөнх-Оргил гишүүнээр ахлуулсан ажлын хэсэг гарах юм гэж би ойлгосон. Тэр ажлын хэсэг дээр ингээд ийм ийм салбарын эд хөрөнгийг концессийн гэрээгээр эзэмшүүлнэ гэсэн жагсаалт оруулаад ирэх юм бол, хуульд суулгана гэх юм бол бидэнд нэг их цааргалах юм байхгүй. Гэхдээ бас танилцуулахгүй байхаас аргагүй зүйл энэ дотор байгаа. 


Миний түрүүн ярьдаг хуулийн тогтвортой орчин. Энэ жил ухаандаа нэг хэдэн жагсаалт хийдэг. Дараа жил нь энэ концессийн хуулийн дагуу ийм юм нэмэх хэрэгтэй байна гэж нэг оруулж ирж нэмүүлээд, тэрний дараа жил нь энэ болохгүй юм байна хасуулъя гээд л. Ингээд тонгочуулаад байх юм бол энэ хуулийн тогтвортой, ерөнхий бодлого нь алдагдах юм болов уу гэдэг учраас жагсаалтыг нь Их Хурлаар нь, төлөөллийн байгууллагаар нь шийдүүлье. Жагсаалтаараа энэ юмаа хумих гэсэн ийм ерөнхий санаагаар хуулийн төсөл орж ирсэн юм. Тэгээд Их Хурал авч хэлэлцээд тодорхой салбараар нь заагаад, тэр салбарын түвшин концесс байна гэж шийдвэр гаргах юм бол Засгийн газар тэрийг хэрэгжүүлнэ. Энэ чиглэлээр ажлын хэсгийн нөхөдтэй хамтарч ажиллахад бэлэн байгаа. 


Чанар сайн байгаа тохиолдолд хувийн хувьсгалын гэж өмчийн ялгаагаар асуудалд ханддагийг болих ёстой гэдэг ерөнхий Д.Ганхуяг гишүүний ярьж байгаа зарчимтай санал нэг. Өнөөдөр сургуулийн байшин үйлчилгээгээ сайн явуулаад хүн сайн сургаж чадах байх юм бол тэр хувийн байна уу, улсын байна уу. Тэр утгаар нь энэ зарчмын хуульд суулгасан заалтууд дээр ажиллахад бэлэн гэдгээ хэлье. 


Хуулийн төсөлд концессийн гэрээгээр эзэмшүүлсэн бас шинээр бий болгосон ажил үйлчилгээ, барилга байгууламж эцсийн дүндээ төрийн болон орон нутгийн өмчлөлд үлдэнэ гэсэн тодорхой хугацааны дараа ийм зарчим явж байгаа. 


Зүгээр энэ өмчлөлтийн процессыг яаж хийх вэ гэдэг дээр тодорхой заалтууд нэмье гэдэг санал гараад ирэх юм бол тэр дээр ажиллаж болох хувилбар бий. Төслийн 7 дугаар зүйл дээр концессийн зүйлтэй холбоотой өмчийн эрх гэсэн 3 заалттай зүйл бий. Энэ дотор тэр өмчийнх нь харилцааны шилжилтийн асуудал байгаа гэдгийг бас хэлье. 


Уралдаант шалгаруулалтын аргыг урьдчилсан шалгаруулалт, уралдаант шалгаруулалт гэсэн хоёр шаттай шалгаруулалтын Концессийн хороо төв орон нутагт хийж байхаар төсөлд суулгасан. Дөрвөн тохиолдолд байна уу даа 14 дүгээр зүйлд. Шууд гэрээ байгуулах замаар энэ концессийн гэрээгээр эзэмшүүлнэ. 4 юм байна. Энэ 4-өөс бусад бүх тохиолдолд зөвхөн уралдаант шалгаруулалтын аргаар концессийн гэрээ байгуулна гэсэн зарчим 14 дүгээр зүйлийн 1, 2-т байгаа гэдгийг хэлье. Ийм л зүйл байна. 


Хөрөнгө оруулалтын сангийн тухай хууль яг одоогоор надад дээр ирсэн, манай яаманд ирсэн юм алга байна. Холбогдох яамд нь боловсруулна гэсэн яриа хөөрөө байдаг. Чин үнэнийг хэлэх юм бол ажлын эрх ашгийн үүднээс манай яам сүүлийн үед өөртөө үл хамаарах зарим төслүүд дээр ажиллаад, Их Хурал, Засгийн газраас даалгавар өгсөн учраас оруулж ирээд байгаа юм. Энэ Ипотекийн хууль, Хөрөнгөөр баталгаажсан үнэт цаасны хууль, одоо энэ Концессийн хууль эд нар бол өөр салбарын чиглэлийн зүйлүүд л дээ. Гэхдээ бид цаг хугацаа хожиж, хамтарч ажиллах шаардлага байгаа учраас бас энэ холбогдох яамдуудтайгаа хамтарч ажиллаад ийм саналууд оруулж ирээд хэлэлцүүлж байгаа юм. 


Сая өөрийн чинь ярьдаг Хөрөнгө оруулалтын сангийн тухай хуулийн төсөл оруулж ирээд зохистой юм ороод ирэх юм бол бидний хувьд цааргалах юм байхгүй. Ер нь энэ даатгалын системийн асуудал, банкны даатгалын асуудал түрүүн гишүүд яриад байна лээ. Дээрээс нь энэ авто тээврийн хэрэгслийн албан журмын даатгалын асуудал, хөрөнгийн даатгалын асуудал гээд энэ даатгалтай холбоотой асуудлуудыг бас Их Хурал цаашдаа..


Н.Энхболд: - Д.Балдан-Очир гишүүн.


Д.Балдан-Очир: - Баярлалаа. Тэгэхээр энэ зах зээлийн нээлттэй нийгмийн үед энэ өмчийн их олон харьцаанууд гарч ирж байна л даа. Тэгэхээр би бол хууль санаачлагчаас хоёр юман дээр тодруулж асуух гэсэн юм. Эд хөрөнгийн түрээсийн гэрээ, санхүүгийн түрээсийн гэрээ гээд угаасаа хүн төрөлхтөнд байдаг ийм өмчийн харилцааны юмнууд байгаа. 


Тэгэхээр энэ Концессийг би тэд нараас заримыг нь ялгаж харж чадахгүй байна. Тэгэхээр өнөөдрийн Монгол Улсын Иргэний хуульд өмчийн харилцаа, өмчийн түрээс, бусдаар ажил, үйлчилгээ гүйцэтгэх энэ тэр гээд олон ийм харьцаанууд байгаа. Хөдөлмөрийн харьцаанууд. Тэрэнтэй хэр зэрэг уялдаж байгаа вэ? 


Хоёрт, энэ концессийн гэрээний үйлчлэх хүрээг маш их тодорхой болгохгүй бол ер нь тэгээд Монголын төр, энэ ард түмэн чинь одоо ерөөсөө гуйлгаж, түүлгэж, гадны зээл, гадны хөрөнгө оруулалт. Дан ийм бэлэнчлэх сэтгэлгээн дээр тулгуурласан. Өөрийн дотоод нөөц бололцоог дайчлах, сахилга хариуцлагыг бодох тийм. Ерөөсөө барьж өгөөд дуусах юм байна л даа. Энэний хамгийн том аюултай жишээ бол энэ Ашигт малтмалын хууль байгаа юм. Хамаг юмаа тавиад өгсөн. Одоо бид буцаагаад барьж чадахаа больсон байгаа. Энэ бол толгойн өвчин болсон. Монгол төрийн. Бүх нутаг дэвсгэрийн бараг дийлэнх нь үндсэндээ гадны хөрөнгө оруулагчдын нөлөөн доор орсон ийм юм явж байгаа. Улс үндэстэн байна гэдэг бол өөрт нь бас нэг нандин нарийн юм хадгалагдаж үлдэх ёстой. Хэрвээ энэ зохицуулалт муутай концессийн гэрээ хэрвээ цаашаа явах юм бол энэ чинь одоо ангайж хэвтэж идчихээд байхаар тийм байдал руу орох гээд байна шүү дээ. Болохгүй л бол энийг концессээр өгчихье. Энэ эд хөрөнгийг ийшээ өгчихье. Энэ зам барилгыг ингэе гэдэг. Монголын төрд тулгамдсан, хийж чадахгүй тийм л юманд чиглэгдсэн, тодорхой концессийн зүйл дээр л энэ хууль үйлчлэх ийм байхаар байхгүй бол яг 5, 10 жилийн дараа эргээд харахад энэ чинь ерөөсөө. 


Ер нь тэгээд л Монголд энэ концессийн хуулийн дагуу мөнгө нь ихдээд, энэ дэд бүтэц, энэ зам, барилга, харгуйг бүгдийг нь хийгээд байх тийм Монголын иргэн бөгөөд Монголын хуулийн этгээд байхгүй. Энэ бол гадаадын хөрөнгө оруулагч нарт зориулсан хууль. Тийм учраас энэ концессийн зохицуулах хүрээ маш их үүсгэх юм. Тэгээд нөгөөдөх нь бол Монгол Улсын эрх ашиг, аюулгүй байдал, эдийн засгийн хараат бус байдалд маш нарийн тооцоо хийсэн ийм юм байхгүй бол энэ чинь дэндүү задгай хууль байна шүү дээ. 


Миний түрүүний хоёр асуултад хариулж өгөөч. 


Н.Энхболд: - Ц.Нямдорж сайд хариулъя. 


Ц.Нямдорж: - Тэр хуулийн хамрах хүрээний асуудлаар түрүүн Д.Ганхуяг гишүүн ч асуусан. Их Хурал тодорхой салбаруудаар хашилт хийнэ гэх юм бол Засгийн газар цааргалахгүй гэсэн саналаа би хэлсэн л дээ. Байр сууриа. Гэхдээ бас явдал байна гэдгийг хэлэх хэрэгтэй. 


Концессийн гэрээний нэг онцлог нь ямар ч тохиолдолд концессийн гэрээний эцсийн үр дүн, төрийн болон орон нутгийн өмчлөлд үлдэх учраас энэ түрээсээр алдчихдаг явдал шиг юм энэ дээр гарахгүй. Энэ төрийн болон орон нутгийн өмчид үлдэнэ гээд заачихсан байгаа юм. Зүгээр зарим гишүүд ингэж өмчийг хэт улс төржүүлэх хэрэг байна уу үгүй юу гэдэг юм бас ярьж эхэлж байна лээ. Тэрийгээ Их Хурал дээр зохистой байдлаар авч үзэх нь зүйтэй байх гэж бодож байна. Хүрээний хувьд. 


Хоёрдугаар асуудлын тухайд Ашигт малтмалын хууль, энэ 1990 оноос хойшхи Монгол төрийн түүхэнд 3 удаагийн ашигт малтмалын хууль гарсан юм шүү дээ. 1994 оны Ашигт малтмалын хууль гэж байдаг. Энэ Чимэд багш ажиллаж байсан хууль шиг санагдаж байна. 1998 оны Ашигт малтмалын хууль гэж Энхсайханы үед Ерөнхий сайд байх үеийн хууль байдаг. Дэлхийн банкны оролцоотойгоор боловсруулагдаж батлагдаж хэрэгжсэн хууль. Тэр хуулиар анхны өргөдлөөр хүссэн лицензийг нь өгнө гэсэн ийм ерөнхий задгай хуулийн орчин бий болгож энэ лиценз зарсан түүхтэй. Дараа нь 2006 оны баталсан, одоо мөрдөж байгаа бидний хууль байдаг. Одоо бидний мөрдөж байгаа хуулийн механизмыг зөв ашиглаж чадах юм бол энэ ашигт малтмалын салбарыг бүхэлд нь шаардлагын хэмжээнд хүртэл нь цэгцлэх бүрэн бололцоотой юм шүү дээ. 


Ер нь сүүлийн үед энэ төрийн байгууллагад алба хашиж байгаа хүмүүс ажлаа хуулийн механизмаа зөв ашиглаж сайн хийхийн оронд халтуурдаж хаячихаад хууль руу бурууг чихдэг явдал байгаа юм шүү дээ. Ашигт малтмалын хуульд ухаандаа өгсөн лиценз нь болохгүй байвал буцаагаад төрийн мэдэлд авах 4 төрлийн механизм байгаа шүү дээ. Нөөцөд авах, тусгай хэрэгцээнд авах, хайгуулынх нь жилийн зардлын хэмжээг тогтоогоод, тэр зардлаа гаргахгүй бол лицензийг нь буцаагаад авах, хуулийн зөрчил гаргах юм бол буцаагаад авах гээд. Ийм 4 төрлийн хөшүүрэг ашиглаад холбогдох байгууллагууд нь зөв ажиллаж чадах юм бол 2, 3-хан жилийн дотор энэ цэгцлээд хаячихаж болохоор байгаа юм. 


Асуудал хуульд биш ажил албанд нь байгаа гэдгийг би хэлэх гэж Д.Балдан-Очир гишүүний энэ хуультай хамаагүй асуусан асуултад тайлбар өгч байна. Концессийн гэрээнд үнэхээр бас санаа зовохоор юмнууд бий. Ямар утгаар нь вэ гэхээр зэрэг Их Хурал, Засгийн газар, за орон нутагт Засаг дарга, Иргэдийн хурал нь их оновчтой зөв чиглэлээр эзэмшүүлэх эд хөрөнгийнхөө жагсаалтыг гаргаж ирж батлуулахгүй бол хамаагүй юм оруулж ирээд баталдаг, баталсных нь дараа завхруулдаг ийм юм бий болчих вий гэдгээс, боловсруулалтын шатанд ч гэсэн би асууж байсан. Наана чинь зовлонтой эд шүү гэдгийг. Тэгэхдээ энэ хуулийн механизм дотор нэмэлт чангаалт хийгээд, чангалалт хийгээд гаргачих юм бол болно гэж бодож байгаа юм. Би юунд найдаад байна вэ гэхээр эцсийн дүндээ том шийдвэрийг олны өмнө ил гаргаж байгаад гаргах ийм хуулийн механизм байгаа учраас жагсаалтыг нь Их Хурал батлах замаар. Энэ дээр янз бүрийн гэнэтийн осол аваар гарахгүй гэдэгт л найдаад байгаа юм. 


Жишээ нь, нийгмийн салбарын чиглэлээр Засгийн газар ийм объектуудыг концессээр ашиглуулъя гээд санал оруулаад ирэхэд Их Хурал дээр хэлэлцэж байгаад. Наадах чинь биш байна боль гэхэд тэгээд л тэр санал дуусна гэсэн үг. Ийм байдлаар л энэ ерөнхий хашилтыг нь хийе гэдэг юм бий. Эцсийн дүнд энэ өмчийн хамаарлын асуудлаар нь хашилт хийх ийм хоёр арга зам байгаа юм. 


Д.Дэмбэрэл: - Баярлалаа. Н.Ганбямба гишүүн асуултаа тавих гэж байна. Гишүүдийн энэ өдрийн амгаланг айлтгая. 


Н.Ганбямба: -Баярлалаа. Түрүүчийн гишүүдийн хэлдэгтэй санал нэг байгаа юм. Концесс биш гэж үзэх гээд байгаа юм. PPP-гээ уг нь анх ярьж, түр хороо байгуулаад, өөрөөр хэлбэл төр, хувийн хэвшлийн түншлэлийн харилцаагаар түр хороо байгуулаад, тэгээд энэ харилцааг хуульчилья гэж анх тохирсон. Яг нарийндаа Концессийн хууль орж ирээд явж байдаг. Зүгээр болгоомжилж байгаа юм бол нэгэнт Концессийн хууль гарах юм бол концессийн гэрээгээр шилжүүлж үл болох объектын жагсаалтыг гаргаж болдоггүй юм уу гэж нэг асуудал байгаа юм. 




 (12:55-15:50 Ц.Алтан-Од)
 
Одоо өнөөдөр Монгол Улсад Тендерийн хуультай холбоотой ямар их будлиантай асуудлууд хуримтлагдсан байгаа билээ. Саяхан хэдхэн хоногийн өмнө Ерөнхий сайд нэг газар очоод тэдэн тэрбум төгрөг өгчихөөд байхад нөгөө гүүр чинь байхгүй байна гээд ярьж байна. Яг нарийндаа бол энэ том асуудлыг цэгцэлж чадаагүй байхад дахиад концессийн хууль батлагдах юм бол  энэ дундуур янз янзын чухал чухал объектуудыг маань хэсэг бүлэг этгээдүүд авах тийм боломж нээгдэх болов уу гэдэг үүднээс би Хууль зүйн байнгын хороон дээр хэлж байсан юм. PP-ээр эхлээд хууль гаргавал яасан юм бэ, концессоо хойшлуулаад. Өнөөдөр концесс бол цагаа олоогүй байна гэж. РР-ээр дэд бүтцийг, аж үйлдвэрийн салбар, нийгмийн суурь салбаруудад бол боломжтой шүү дээ. Хотын дэд бүтэц, дулаан, сантехник, бүр хогны менежментийг хүртэл өгсөн байдаг. Боловсролд бол үдийн цай, тэр хэл амтай сурах бичиг гээд. Эрүүл мэндийн салбарт өрхийн эмнэлэг гээд РР-ээр шийдвэрлээд явчихаар зөндөө олон асуудал бий.

Гэхдээ уг нь бол яг авлигал, хээл хахууль, элдэв юмыг шийдвэрлэчихсэн, юм юм цэгцэрсэн оронд бол концессийн гэрээ бол их ач холбогдолтой. Хувийн хэвшил, төр хоёр, 2 талаасаа байгаа нөөц боломжоо дайчлаад шинэ объектуудыг бий болгоод, ингээд төрд ашигтай, үр бүтээлтэй, бүтээмжийг нь дээшлүүлэхэд чиглэгдсэн үр дүн гарсан зүйлүүд зөндөө бий. Би концесс яг өнөөдөр Монголд өнөөдөр цаг нь мөн үү гэж эргэлзээд байгаа юм.

Энэ хууль дотор маань 3,1,1-д нэг тодорхой зүйл орсон байгаа. Энэ дотор онцгой эрхийн тодорхойлолт байхгүй байгаа юм. Концессийг монголчилбол онцгой эрх. Концесс гэдэг үгийг монголчилбол онцгой эрх, тусгай эрх гэсэн үг байгаа юм. Тэгэхээр энэ тодорхойлолт нэгдүгээрт байхгүй байх юм. Концессийн гэрээний холбогдох тодорхойлолт одоохондоо энэ өргөн барьсан байгаа хууль дотор маань байхгүй байна. Концессийн зүйл гэдэг нэлээд олон харилцаанд орсон мөртлөө концессийн зүйл гэдгийг тодорхойлсон юм бас энэ хуульд байхгүй байна. Концессын эрх гээд бас нэлээн хэдэн заалтанд байгаа мөртлөө концессын эрх гэж юу вэ гэдгийг бас хэлээгүй байна гэх мэтчилэнгээр нэлээн нарийн  зохицуулах юмнууд байна. 

РР гээд Төрийн бодлого хэлэлцэгдээд явж байгаа. Тэр дотор Төрийн өмчийн хороо хариуцах юм шиг байна. Одоо өргөн баригдаж байгаа хууль дотор бол Үндэсний хөгжил  шинэтгэлийн хороо хариуцахаар хоёр өөр ийм заалт явж байх жишээтэй. Цэгцэлмээр юм ч нэлээн байх юм, бодвол энэ ажлын хэсэг явц дунд нь цэгцлэх байх гэж бодож байна. Ямартаа ч байсан концесс бол онцгой эрх шүү гэдгийг л бид хаа хаанаа мэдэж байгаа байх. Онцгой эрх олгож байгаа. Тусгай эрх олгож байгаа. Бүр үндэсний аюулгүй байдалд харшлахаар тэр тэр том объектуудад ороод явчих юм бол бас энэ их осолтой. Тийм учраас концессын гэрээгээр шийдэхгүй объектуудынхаа жагсаалтыг эхэлж баталж байж, энэ хуультайгаа зэрэгцүүлж шийдэх нь оновчтой юм биш үү гэсэн ийм асуулт байна. Ер нь бол төрд байгаа объектыг хувийн хэвшилд шилжүүлээд аль болохоор бүтээмжийг нь чиглэсэн л харьцаа. Тэгэхдээ бид өнөөдөр яг Монгол Улс маань ямар шилжилтийнхээ үед явж байгаа билээ гэдгийг харгалзаж үзэхэд илүүдэхгүй болов уу гэж бодож байгаа юм. Тэгэхээр ажлын хэсэг энэ явц дунд концессоо салгаад, концессоо хойшлуулаад, РР-ээр хуулиа хийж болоогүй юм уу гэсэн асуулт байна. 

Ц.Нямдорж:  Их Хурал өөрөө ийм хуулийн төсөл оруулж ир гэж даалгавар өгсөн учраас түүнийх нь дагуу санал оруулж ирж байгаа.  Их Хурал дээрээ ярьж байгаад энэ эцсийн хувилбараа шийднэ биз дээ гэж хэлэх байна. Би хоёр хувилбар байсны нэгээр нь оруулж ирснээ хэлсэн.  Хамрах хүрээний хэмжээг хуульчилж, хатуу яс хориглосон заалт оруулна гэвэл түүнд ажиллаж болох байх гэж бодож байна. Хувьчилж үл болох эд хөрөнгийн жагсаалт гэдэг шиг концессын гэрээгээр шилжүүлж болох эд хөрөнгийн жагсаалт гэдэг юм байх эсэхийг би мэдэхгүй байна. Концессийн гэрээний жагсаалт баталж байна гэдэг нь тэр жагсаалтанд ороогүй, бусдыг нь хориглож байна гэсэн үг шүү дээ. Тэгээд л ойлгочихвол яасан юм бэ гэж бодож байна.

Онцгой эрх, концессийн зүйлийн тодорхойлолт маягийн юм байж болно гэж үзээд албан ёсны бичсэн ийм тодорхойлолт ороод ирэх юм бол би тэр тодорхойлолтон дээр ажиллахад бэлэн байна.

Ер нь бол энэ Их Хурлын чуулган дээр үнэхээр Засгийн газраас дутуу бодсон, санаачлагчийн зүгээс зүйл байх юм бол илүү ажил хэрэгч байх талаас нь гэдэг утгаар нь саналаа бичээд өгчихвөл түүн дээр нь ажиллахад хялбар байдаг. Тэр чиглэлээр Ганбямба гишүүн танд тодорхой томъёоллын санал байвал бидэнд өгчихөөч, бид оролдоод үзье гэж хэлэх байна.

Иймэрхүү маягийн юм ярихаар авлигын сэдвийг хөндөж гаргаж ирээд байдаг нэг зовлонтой нөхцөл байдлыг яриад байдаг боллоо. Яг манай улсын ерөнхий том эдийн засгийн дүнгээр нь авч үзвэл мал 100 хувь хувьчлагдсан, хуучин сангийн аж ахуйнууд бүгдээрээ хувьчлагдсан, хөнгөн үйлдвэрийн салбар бүрэн хэмжээгээр хувьчлагдсан, одоо хэдэн цахилгаан станц, дулааны станц тэгээд дээр нь нийгмийн салбарын сургууль, эмнэлгүүд байгаа. Өөр хувьчлагдаагүй юм бараг байхгүй шүү дээ. Нисэх, төмөр замыг эс тооцвол. 

Тэгэхээр би бол энэ ерөнхий хувьчлалын байж болох хувилбар нь ерөнхийдөө төгсөх шат руугаа явж байгаа юм болов уу гэж ойлгогдож байгаа. Ийм үед концессийн гэрээгээр энэ хүнд хүнд салбаруудыг хөдөлгөж эхлэхэд  ухаалаг чадах юм бол нэг их завхрал гарахгүй болов уу гэж бодож байна.  Завхрал гэдгийн цаад том хаалт нь бол хувьчлал бол төрийнрөөс хүн нэхэж байж дуусдаг процесс. Энэ бол хүнээр юм  хийлгүүлчихээд төрд үлддэг процесс учраас  алдаа тоочих нь аюул харагдахгүй байна гэж би хэлэх гээд байна. Тэр утгаар нь үүнийг нэг их тооцоогүй гэдэг утгаар нь дүгнээд байдаг нь хаашаа юм бол доо.  Манай нөхдүүдэд нэмэх юм байна уу? Баясгалан дарга.

Г.Баясгалан: Би Ганбямба гишүүний асуусан асуулттай холбогдуулаад нэг зүйлийг тодруулж хэлэхгүй бол болохгүй юм байна гэж бодлоо. Төр хувийн хэвшлийн түншлэл гэдэг энэ концессоос нэлээн өргөн ойлголт. Тэр утгаараа бол ерөнхийдөө түр хороон дээр ч ярьсан, Засгийн газрын түвшинд ч ярьсан. Төр хувийн хэвшлийн түншлэлийн бодлого батлах тухай гээд Их Хурлын тогтоол батлахаар тохироод одоо энэ маань үндсэндээ батлагдчихаад байгаа. Энд бол зөвхөн концесс биш бусад бүх зүйлүүд ороод явж байгаа. Тэр чиглэлүүд хүртэл тодорхой тусчихсан байгаа. Бид нарын ойлголт юу байна вэ гэхээр энэ төр, хувийн хэвшлийн түншлэлийг хэрэгжүүлэхэд концесс гол үүрэгтэй. Дээр нь нэмээд бусад хуульд нэмэлт, өөрчлөлт оруулах замаар энэ эрх зүйн орчныг бүрдүүлэх боломжтой гэж ингэж ойлгож байгаа юм.

Ийм учраас энэ зүйл маань ийм харьцаатай явж байгаа. Ер нь  боловсруулалтын шатанд төр, хувийн хэвшлийн тухай хууль гэж боловсруулах уу гэж ярьж байгаад, тэр нь яг манай нөхцөлд хуулийнхаа орчин талаасаа зохимжгүй, энэ нь ерөнхийдөө бодлого нь байгаад, бодлогынхоо хүрээнд концесс нь гол эрх зүйн орчны баталгаа болох маягаар явна гэсэн ийм байдлаар тохирсон. Тэр зөрүүний хувьд бол төр, хувийн түншлэлийн бодлого маань хуулиасаа түрүүлээд батлагдсан учраас саяны яг таны зөрүүтэй гэж хэлж байгаа хоёр асуудал бол Их Хурал дээр санал гаргаад, тэр нь дэмжигдээд батлагдчихсан ийм асуудлууд байгаа юм. Анхнаасаа бол эхлээд төслийн түвшинд энэ хоёр төсөл хоорондоо зөрүүгүй байсан гэдгийг хэлмээр байна.

Ц.Нямдорж: Түрүүн Ганхуяг гишүүн асуусан билүү, нэг асуултанд би дутуу хариулсан байна. Энэ концессийн асуудлыг Иргэний хууль дотор нь суулгачихвал яасан юм бэ гэдэг санал яваад байх шиг байгаа юм. Яалт ч үгүй энэ гэрээний хэлбэр бол Иргэний хуульд суурилсан ийм гэрээ. Иргэний хуульд заасан ерөнхий нөхцөлөөс тусгай дэглэм тогтоогоод ирэхээрээ салбарласан бие даасан хууль болж хувирдаг ийм эд. Тэр утгаар нь энэ концессийн гэрээний ерөнхий өөр хуульд байдаггүй онцлогууд энэ хууль дотор сууж өгсөн учраас тусдаа бие даасан хуулийн төсөл оруулж ирж байгаа байдал нь энэ. Одоо манай мөрдөж байгаа Иргэний хуульд хэрэв би андуураагүй бол 556 зүйлтэй  Монголын хамгийн том хууль байгаа. Энэ хуулийг дотор нь дахин төрлүүдээр нь ангилсан шинэ заалтууд нэмэх байдлаар зузаатгах нь хэрэглээний хувьд ч гэсэн тэр төвөгтэй асуудал учраас бие даасан хууль оруулж ирж байгаа юм шүү гэдгийг хэлье.

Энэ хуультай холбогдуулаад Төрийн болон орон нутгийн өмчийн хуульд өөрчлөлт оруулах санал давхар явж байгаа. Ерөнхий эрх зүйн ангиллын өнцгөөс нь харах юм бол энэ яалт ч үгүй иргэний эрх зүйн харилцааны зохицуулалтын хүрээнд хамаарах асуудал. 

Д.Дэмбэрэл: Баярлалаа. Одбаяр гишүүн асуултаа асууя.

Д.Одбаяр: Хуулийн төслийг сонирхож үзлээ. Бид нар  бас тэр болгон сайн мэдэхгүй сэдвийнхээ талаар яриад байгаа юм. Тодруулах зүйлүүд их байгаа юм. Энэ танилцуулган дээр болохоор дэд бүтцийн салбарт гэсэн ийм танилцуулга орж ирээд хуулийнх нь төслийг уншаад үзэхээр нэлээн өргөжүүлээд явчихсан, өөр салбарууд нэмчихсэн байгаа юм. Хоёр арга зам харагдаж байгаа юм. Нэг нь болохоор одоо байгаа зүйлүүдээ өгөөд,  нөгөө дэх нь хөрөнгө оруулалт юм хийж байгаад тэгээд ашгаа олчихлоо, үүнийгээ буцаагаад ав гээд нэг өгөх нь байна. Ашгаа олохгүй байна гээд өгөхгүй гээд суугаад байх тийм боломжтой. Нөгөө нэг арга зам нь болохоор огт байхгүй юмыг бий болгох ийм хоёр зам харагдаад байгаа юм. Тэгэхээр энэ хуулийнхаа хүрээг нэлээн багасгавал яасан юм бэ гэсэн ийм бодол төрөөд байгаа юм. Ерөөсөө дэд бүтцийн салбартаа бий болгохыгоо л чиглэлдээ эхлээд анхаарлаа хандуулбал яасан юм бэ? 

Өөрөөр хэлбэл би дэд бүтцийн салбарт бий болно гэдгийг Мянганы замын нэг тодорхой хэсгийг тэр Дорнодын тал дээр барьчихаад тэнд нэг мөнгө хураагаад байна гэж ойлгохгүй байгаа шүү дээ. Тэр бол тэр зам  тавьчихвал тэр нь бүтэхгүй, ашиг нь гарахгүй гэсэн үг. Тэгэхээр харин дэд бүтцийн салбар дээр бий болох чиглэлээр барья гэвэл одоо бид нарын яриад байгаа энэ хот тойрсон тэр хурдны зам юм уу? Тэр сая хүнтэй болчихлоо гэдэг тэр метро ч юм уу, тиймэрхүү чиглэлийн бий болох тал дээрээ концепцийнхоо үзэл баримтлалыг илүү хандуулаад, үнэхээр өнөөдөр концессийн гэрээнд өгчихгүй бол болохгүй байгаа объектууд чухам хэд байгаа юм бэ? Би түүнийг нь сайн мэдэхгүй байгаа. Энэ маягаар  тодорхой объектуудыг хугацаагүй хэлбэрээр эзэмшилд нь шилжүүлээд, сүүлдээ  шүүр шанага шиг юм төр нь буцааж авах юм уу? Үнэхээр сайжруулаад авах юм уу гэдэг нь ойлгомжгүй байгаа үед энэ хуулийн үйлчлэх хүрээг нэлээн нарийн багасгавал яасан юм бэ гэсэн ийм саналтай байгаа юм. Энэ дээр ямар хандлагатай байна вэ? Бид юм эхлэх гээд байгаа улсууд л даа. 

Хоёрдугаарт, энэ концессийн гэрээ маань тэр менежментийн хувьчлал, эргэн төлөгдөх нөхцөлтэйгээр ажил үйлчилгээ гүйцэтгэх гээд байгаа шүү дээ. Бид нар тодорхой хэмжээгээр хэрэгжүүлээд яваад байгаа юм. Үүнээс яг ямар зураасаар ялгаж ойлгох вэ?  Эргэн төлөгдөх нөхцөлөөр нь барилга байгууламж юм барья гэдэг. Бодвол ашиглалтайгаа холбоотой юм байдаг юм уу? Ийм  хоёр дахь асуулт байна.

Гуравдугаарт,  Гэрээнд нь өөрөөр заагаагүй бол оюуны өмчийнх нь асуудал бас төрийн мэдэлд ирэх юм гэж. Үүнийг болно гэж энэ заалтыг оруулсан юм болов уу?  Дараагийнх нь ажлын хэсгийн түвшинд тодруулах байхаа. Эрх бүхий этгээд гэж маш их олон орчихсон байна. Хуулиа судлаад үзэхээр ойлгомжгүй зүйл, эрх бүхий этгээд тэгнэ, эрх бүхий этгээд ингэнэ гээд  4-5 эрх бүхий этгээдийн бодоод үзэхээр тийм байгаа. Төрийн өмчийн хороо харагдаад, Сангийн яам харагдаад, Үндэсний аюулгүй байдлын зөвлөл харагдаад. Тийм учраас энэ дээр ажлын хэсгийн түвшинд нэлээн ярих зүйлүүд байгаа юм билээ. Баярлалаа.

Ц.Нямдорж:  Сүүлчийн хоёрыг манай нөхдүүд хариулаарай. Хүрээг багасгах талаар  ерөөсөө л гишүүдийн яриад байгаа юм энэ л дээ. Багасгая, тодорхой болгоё. Жишээ нь дэд бүтцийн тодорхой салбараар хумья  гэсэн ийм л санааг гишүүд хэлээд байгаа. Эдийн засаг, Хуулийн байнгын хороод дээр энэ асуудлыг ярьж байгаад хумья  гэвэл бид цааргалахгүй гэдгээ  хэлсэн.  Эргэн төлөгдөх нөхцөлөөр ажил гүйцэтгүүлж байгаа одоогийн нөхцөл байдлаас ямар ялгаатай юм бэ? гэж. Яг чин үнэнийг хэлэх юм бол энэ эргэн төлөгдөх нөхцөлөөр ажил гүйцэтгэлүүлж байгаа одоогийн энэ арга ажиллагаа бараг хуулийн зохицуулалтгүй. Улсын Их Хурлаас нэг шийдвэр гаргуулаад  2008 оны сонгуулийн өмнөхөн баахан том жагсаалт батлаад, тэр хүрээнд оролдоод. Надад яг цэвэр мэргэжлийн үүднээс гэх юм уу? Юу харагдаад байна вэ гэхээр энэ мөнгөө хаана хийж шингээхээ мэдэхээ байчихсан, том болчихсон компаниуд, улс орнууд, тэр баян компаниудад захиалга өгч ийм ажил гүйцэтгүүлээд, тэд нар манайх шиг жилийн  10-20 хувийн ашиг биш, мөнгөө хөдөлгөж, ямар ч байсан боломжийн ашиг олдог ийм нөхцөлөөр үүнийг хэрэглээд байх шиг байгаа юм. 

Манайх болохоор  дийлэнх компаниуд банкны зээлээр үйл ажиллагаа явуулдаг. Тэгээд гайгүй юм болчихож магадгүй гэж хий тооцоогоор энэ асуудал руу давхиж ороод, сүүлд нь хариу эргэж банкныхаа зээлд идэгдээд, ашиг ч байхгүй, ийм байдал руу орчихоод байгаа  төлөв байдал ажиглагдаад байгаа юм.  Энэ өнцгөөс нь харах юм бол ер нь цаашид энэ эргэн төлөгдөх нөхцөлөөр ажил гүйцэтгүүлэх асуудлаа хуулийн хүрээнд дахин нарийвчлан магадлах шаардлага байна гэж харагдаж байгаа юм. Түүнээс ялгаатай юм нь бол энэ концессийн гэрээгээр ажил гүйцэтгүүлэх, өмч эзэмшүүлэх асуудал бол нарийн хуулийн  зохицуулалтанд орж ирсэн, оруулж ирэх гэж байгаа ийм л оролдлого. 

Энэ анхны учраас нэг талаас, нөгөө талаас энэ хуулийн төслийг боловсруулахдаа тэр олон улсын хэмжээнд боловсруулагдсан 7-8 гол баримт бичгүүдийн ерөнхий үзэл санаа, үндсэн тэр загвар хуулийн төслүүдийг үзэж байгаад хийсэн ийм төсөл.  Дутагдалтай юм дотор нь байж магадгүй гишүүд сайжруулах санал энэ чиглэлээр хэлбэл ажиллая гэж бодож байна. Бусад асуудлыг Баясгалан хариулъя.

Г.Баясгалан: Одбаяр гишүүний асуултанд хариулъя. Өөрийн хөрөнгөөр гэдэг дээр үнэхээр энэ жишээн дээр яг төр хувийн хэвшлийн түншлэл буюу РР гээд байгаа концесс хоёрын ялгаа харагдаж байгаа юм. Жишээлбэл, яг өөрийн хөрөнгөөр бариад өгөх гэдэг бол  яг төр, хувийн хэвшлийн түншлэлийн нэг хэлбэр мөн. Гэхдээ концесс биш л гэж бид үзэж байгаа. Тийм ялгаатай.  Оюуны өмч гэдэг дээр ерөнхийдөө энэ концесс чинь шинээр бий болох гэдэг нэг чухал юм байгаа. Шинээр бий болох гэдэг дээр нэлээн акцент өгөх ёстой. Ер нь бол хувийн хэвшлийн тэр бололцоог ашиглаад ийм төрийн өмч хөрөнгийг бий болгох гэдэг энэ дээр ашиглах явцад бий болсон оюуны үнэт зүйлүүд, ерөөсөө биет хөрөнгө аль аль нь ерөөсөө бий болсон цагаасаа төрийн өмчид байна гэдэг ийм л хуулийн үндсэн үзэл баримтлал байгаа. Энэ бол концессийн нэг гол шинж гэж бид нар тэр гадна, дотны зөвлөхүүдээс бид ингэж ойлгож энэ хуулийн төсөлд тусгасан байгаа.

Д.Дэмбэрэл: Баярлалаа.  Батсуурь гишүүн.

Я.Батсуурь: Төрийн болон орон нутгийн өмчийн хөрөнгөөр ажил, бараа үйлчилгээ авахад тендер зарладаг Тендерийн тухай хууль байгаа. Энэ концессийн хуулиар бас концессийн эрх олгох, уралдаан шалгаруулалт явуулна гээд байгаа. Энэ хоёрын хооронд ямар зарчмын том ялгаа байгаа вэ?  Тендер гэхээр үнэхээр Монголд  маш хэл ам, хэрүүл шуугиан, хээл хахууль дагуулсан ийм  хар бор юм бодогддог, үзэгддэг юм. Тэгэхээр үүнийг давтахгүй байх замыг хаах талаар ямар тодорхой заалтууд хуульд тусгасан бэ гэдгийг тодруулж тайлбарлаж өгөөч гэж нэгдүгээрт хүсч байна.

Хоёрдугаарт нь, концессоор авсан этгээд  тэр тухайн объектыг  ариг гамгүй ашиглах, хэрэглэх, үйлчилгээ арчилгаагий нь тэр тухайд нь хийхгүй байх, техник, технологийн шинэчлэлийг хийхгүй байх. Зөвхөн ашиглах хугацаандаа дээд зэргээр ашиглаж, ашиглачихаад, хугацаа дуусахын алдад хэнд ч хэрэггүй болгосон, элгээр нь хэвтүүлээд, мөлхүүлээд, ингээд байдлаар улсад буцаагаад тушаах ийм байдал гарахгүй байх үүд хаалгыг яаж, хааж боож байгаа вэ? Ийм тохиолдол урьд нь менежментийн хувьчлалын үеэр Дорноговь аймагт гарч байсан. Эрчим хүчний компанийг хувийн компанид, хувь бүлэг хүмүүст менежментийн хувьчлалаар өгөөд, хугацаа нь дуусаад өнгөрсөн жил төрийн мэдэлд буцаагаад авсан чинь маш их санхүүгийн хүнд байдалд  техник, технологийг оруулчихаад ингэж өгсөн. Иймэрхүү байдал давтагдахгүй байх талаар энэ хуульд ямар заалт тодорхой хаалт, боолт хийж өгсөн бэ гэдэг хоёрдугаар асуулт.

Гуравт нь,  Ерөнхийдөө хуулийн танилцуулгаас үзэхэд, дэд бүтцийн салбарт энэ концессийг ашиглана  гэсэн гол түлхүү заалт юм байна. Дэд бүтцийн салбар бол үнэхээр онцлогтой л доо. Зам харгуй, дулаан усны шугам сүлжээ, цахилгаан гээд. Эд нар чинь дандаа монополь эрхтэй явдаг, өрсөлдөгчгүй байдаг. Тэгэхээр зэрэг ийм концессоор хэн нэгэнд өгчихдөг, нөгөө авсан этгээд дурын үнээ зохиодог, ингээд иргэд, нийгмийг тэр чигээр нь хохироож, монополь эрхээр үнэ дайчлаад, үнийг яахав эрх бүхий байгууллагатай тохиролцоно гэсэн ганцхан заалт байна. Маш бүдэг байна. Ийм монополь эрхтэй байгууллагуудыг концессоор өгсний дараа эргээд үнийн асуудал, дурын үнийг тавиад бүгдийг хохироох ийм асуудал гарахгүй байх өөр ямар хаалт, арга зам байна вэ гэсэн гурав дахь асуулт байна.

Дөрөвдүгээрт, энэ нийгмийн салбар ер нь байж болно гэсэн маягтай тайлбар хийж байна. Хамгийн гол нь, миний бодлоор бол энэ хувьчилж чадахгүй байгаа нийгмийн салбарыг энэ концессоор нэн даруй шийдэх шаардлагатай гэж үзэж байгаа юм.  Яагаад гэвэл Монголд өнөөдөр дүүрэн дээд сургуулиуд, эмнэлгүүд маш чанаргүй үйлчилгээ үзүүлдэг. Иргэдийн хамаг мөнгө төгрөгийг тэнд ашиггүй зарцуулж байдаг. Үүнээс болоод манай хамаг мөнгө төгрөг гадагшаа эмнэлэг, дээд сургуулийн боловсролд бүгд гадагшаа урсаж байгаа юм.  Тэгэхээр энэ концессийн хуулийг баталснаараа энэ ашиггүй ажиллаад байгаа том эмнэлгүүдээс, их дээд сургуулиудаасаа нэн даруй өгч, гадаадад монгол иргэдийн авдаг тэр дээд зэргийн дэлхийн стандартын хэмжээний эрүүл мэндийн үйлчилгээ болон боловсролын үйлчилгээг эх орондоо авах ийм боломжийг даруй олгох үүднээс нь энэ хуулийг ашиглах нь зүйтэй болов уу гэж бодож байна. 

Ц.Нямдорж:  Манай нөхдүүд нэмж тайлбар хийнэ биз дээ.  Тендерийн хууль гэж зовлон дагуулсан эд нэг байгаа юм.  1998 онд анхны Тендерийн хууль батлагдсан. Анхны тендерийн хууль  бүх шалгаруулалтыг энэ төвд хийдэг байсан. 2003 оны үед тэр хуулийн хэрэгжилтийн байдлыг авч үзээд Засгийн газар шалгаад тэгээд дахин Тендерийн хуулийн шинэчилсэн найруулгын төслийг Засгийн газрын түвшинд боловсруулаад,  2006 онд би хэрэв мартаагүй бол манай Цэнгэл гишүүд сууж байгаад, одоо мөрдөж байгаа хуулийг баталсан.  

Тэгэхдээ  хөрөнгө оруулалтын хэмжээнээс нь шалтгаалад 3-4 шатлалтай, ухаандаа аймагт, яаман дээр, Сангийн яаман дээр гэсэн ийм шатлалаар жаахан зөөллөж өгсөн. Дахиад энэ хуулийн хэрэгжилт, шүүмжлэл дагуулсаар өдийг хүрч байна.  Их зовлонтой, ийм хуульгүй байна гээд нэг тооцохоор  нөгөө танил тал, арын хаалгаараа бүх юмыг цөөхөн хүмүүс эрхшээлд оруулчих нэг аюул дагуулаад байдаг, хуульгүй байна гэж үзвэл. Хуультай байна, шалгаруулна, хамгийн бага үнийн санал болгосныг нь  ялуулна гэсэн хууль одоо мөрдөж байдаг, түүгээр нь хийчихээр эцсийн дүндээ чанаргүй бүтээгдэхүүн үйлдвэрлэх, чанаргүй ажил гүйцэтгэх ийм механизм болж хувирч байгаа юм, нэг талаасаа.

Нөгөө талаас асар их маргаан дагуулаад, хугацаа их алддаг, ийм хөшүүрэг болчихоод байна. Тэгээд үүнийг Сангийн яамны түвшинд дахин боловсруулах, сайжруулах санал оруулж ирээч гэдэг чиглэлийг Их Хурал хэлсэн. Засгийн газар дээр удаа дараа ярьсан. Саяхан З хувилбар ярьж  байна билээ, бас л их шүүмжлэлтэй хандмаар юмнууд яригдаад байгаа. Ийм зовлон байгаа гэдгийг Батсуурь гишүүн цохон тэмдэглэж байна. Яг энэ концессийн тухайд бол тендертэй харьцуулах хувилбар нэлээн хол. 

Уралдаант шалгаруулалтын урьдчилсан шалгаруулалт, үндсэн шалгаруулалт гэсэн хоёр шаттай шалгаруулалт хийгээд, тэгээд аль сайныг нь гэрээнийхээ нөхцөлөөр сонгож авах ийм санал явж байгаа.  Тэгээд тэр төслийн  16 дугаар зүйл гэдэг дотроо гэрээний нөхцөлүүд гэдэг дотроо цуцлах заалтууд нь байж байгаа.  16,3. Концессийн гэрээг дараахь тохиолдолд эрх бүхий этгээдийн санаачилгаар цуцална гэдэг нь төрийн байгууллагын саналаар цуцална гэсэн үг.  Хуурамч бичиг баримт бүрдүүлсэн, хууль удаа дараа зөрчсөн, үүргээ гүйцэтгээгүй, Үндэсний аюулгүй байдалд харшилсан үйл ажиллагаа явуулсан, хувьцааны хяналтын багцыг эрх бүхий байгууллагын зөвшөөрөлгүй бусдад шилжүүлсэн гээд цуцлах нөхцөлүүдийг энд нь заагаад өгчихсөн байж байгаа. Энэ дээр дахиад зөөлрүүлдэг ч юм уу, чангаруулсан заалтуудыг оруулж ирэхэд авч хэлэлцэж, ярьж болох юм гэж бодож байна.

Одоо яг сая Батсуурь гишүүний асуултаас энэ гишүүдийн түвшинд ч тэр, боловсруулалтын түвшинд ч тэр, энэ санал хоёр тийшээ салж явчихаад байгаа юм. Одоо таныг асуух хүртэл бүх гишүүд үүнийг яаж хумих вэ гэдэг асуудал хэлсэн. Аль болохоор багасгамаар байна, цөөлмөөр байна гэдэг юм хэлсэн. Та бол нийгмийн салбарыг энэ хуулийн үйлчлэлд хамруулах нь зүйтэй гэсэн ийм байр суурьтай байна. Ийм л хоёр санал явж байгаа. Тэгээд та бүхэн ярьж байгаад жагсаалтыг нь гаргая, жагсаалтан дотроо нийгмийн салбарыг оруулъя гэдэг ийм улс төрийн шийдэл гаргах юм бол Засгийн газар түүнийг хэрэгжүүлэхийн төлөө л ажиллана.  

Нарийн ярих юм бол ер нь манай нийгмийн салбар бол энэ эдийн засгийн ерөнхий багцад байж байгаа хамгийн идэмхий салбар манай нийгмийн салбар байдаг. Улсын төсвийн 5 төгрөг тутмын нэгийг нь бид нар боловсролын салбарт зарцуулах хуультай.  1994-95 оны үед боловсролын талаар төрөөс баримтлах бодлого гэсэн баримт бичигт тийм заалт байдаг. Түүний дагуу 5 төгрөгний нэгийг өгдөг. Энд зарцуулагдаж байгаа асар их хөрөнгийн 2-3 жилийн өмнөх тооцоогоор 47 хувийг нь барилга байшинг халаахад цацдаг. Үлдсэн нь бусад арга хэмжээндээ гээд үр ашиггүй юмнууд болчихдог.  Ийм ийм ерөнхий нөхцөл байдлууд эмнэлэг ч гэсэн ялгаагүй хүндрэлтэй л байгаа. Ярьж байгаад Их Хурал нийгмийн салбарыг энэ /хугацаа дуусав/.

Д.Дэмбэрэл: Баясгалан та нарт нэмэх юм байна уу? 

Г.Баясгалан: Батсуурь гишүүний асуусан энэ үнэ төлбөртэй холбоотой асуудлаар хуульд байгаа зарим нэг зохицуулалтыг тодруулж хэлье. Ер нь бол концессийн эрх эзэмшигч бол үнэ тарифыг холбогдох эрх бүхий байгууллагатай зөвшилцөөд тогтоох эрх нь байгаа. Мөн энэ талаараа гэрээндээ бол үнэ төлбөр тогтоох аргачлал, өөрчлөх аргачлал, түүнд хяналт тавих арга хэлбэр гээд гэрээгээрээ тохирох ёстой. Мөн тодорхой шалтгааны улмаас бас үнэ тарифыг ерөнхий том түвшингээс нь доогуур тогтоосон бол бас нөхөн төлбөр авах гээд иймэрхүү зохицуулалтууд байгаа. Тэгэхээр энэ бол шууд дур зоргын шинжтэй биш, холбогдох хуулийн хүрээнд, холбогдох тэр зохицуулах байгууллагуудын зөвшөөрлөөр хийгдэх иймэрхүү юм байгаа. Тэгэхээр тэр бүх юм бол анх гэрээний нөхцөл тохирох үед энэ бүгдийг тэр холбогдох хууль тогтоомж, зохицуулах байгууллагын санал зэргийг харгалзаж байж энэ талууд харилцан тохирох ийм л учиртай байгаа.

Д.Дэмбэрэл: Баярлалаа. Тлейхан гишүүн асуултаа асууя.

А.Тлейхан: Баярлалаа.  Монгол Улсыг  2008-2012 онд хөгжүүлэх талаар Засгийн газрын мөрийн хөтөлбөр батлагдаж, энэ ажлыг хэрэгжүүлэхэд  30 гаруй триллион төгрөг хэрэгтэй гэж бид баталж байсан. Үнэхээрийн энэ зорилт бүрэн хэрэгжих юм бол манай улсын хөгжил нэлээн урагшлах ийм боломж байгаа. Энэ хөрөнгийг бий болгоход чухал нөлөө бүхий ийм хуулийн төсөл орж байна гэж энд их олзуурхаж байгаа. Тухайлбал өнөөдөр бидний хэрэгцээ Улаанбаатарын 5 дахь цахилгаан станц барьж байгуулах хамгийн чухал хэрэгцээ байна. Бид эрчим хүч экспортлох тухай асуудал ярьдаг. Гэтэл мөнгө маань байхгүй байдаг. 

Нөгөө талдаа байгаа объектуудыг бас сайжруулах, үйл ажиллагаагий нь жигдрүүлэх, нийгмийн хэрэгцээ хангахад нь дэд бүтцийн ч бай, нийгмийн салбарын ч бай энэ хууль хэрэгтэй гэж ойлгож байгаа. Ингээд үүнтэй холбогдуулж хоёр төрлийн зүйлийг тодруулъя. Хуулийн төслийн 5 дугаар зүйлд хөрөнгө оруулалтын нэгдсэн бодлогын асуудал хариуцсан төрийн захиргааны байгууллагын бүрэн эрх гэдэг юм орсон байна. Нэлээн олон зүйлүүдийг хийх юм байна. Мэдээж төрийн байгууллага үүнийг зохицуулж, цаашдаа бусад салбар болох, зарлах, уралдаан зохион байгуулах гэрээ хийх гээд их юм байх байх л даа.  Тэгэхээр энэ байгууллагыг бид хууль гарснаар шинэ байгууллага гарах уу?  Эсхүл байгаа байгууллагуудын  бүтцийн гэдэг юм уу? Үйл ажиллагааг өөрчлөх замаар шийдвэрлэх үү? Тодруулж хэлбэл энэ хууль гарснаар дахин орон тоо нэмэгдэж, төрийн захиргааны албан хаагчдын орон тоо нэмэгдэх үү? Зардал нэмэгдэл гарах уу гэж нэгдүгээр зүйлийг тодруулъя.

Хоёрдугаарт, энэ хуулийн танилцуулгыг уншиж байхад энэ хууль маань олон улсын олон төрлийн зааварчилгаа, зөвлөмж, хууль эрх зүйн орчинг судалж, түүнийгээ өөрийнхөө онцлогт тохируулж хэрэгжүүлэх ийм төсөл болгож хийсэн юм байна. Ялангуяа Гадаадын хөрөнгө оруулалтын хуультай хэр зэрэг уялдаж байна вэ? Энэ хууль гарснаар хөрөнгө оруулагч нарыг татах талыг хэр зэрэг тусгасан бэ? Амаржаргал гишүүн тэргүүтэй Төр, хувийн хэвшлийн түншлэлийн тухай үзэл баримтлалыг бид саяхан баталсан. Энэ үзэл баримтлалыг сая Нямдорж сайд хэлж байна. Тэр бол өргөн хүрээтэй асуудал байгаа. Энэ бол түүний нэг хэсэг нь юм гэж. Үүн шиг Гадаадын хөрөнгө оруулалтын хуультай үзэл баримтлал нь хэр зэрэг уялдсан бэ гэсэн хоёр зүйлийг тодруулж асууя.

Энэ хуулийг гаргахыг дэмжиж байгаа гишүүний нэг нь байгаа юм. Баярлалаа.

Ц.Нямдорж: Шинэтгэлийн хороог л хэлээд байгаа нь тэр. Энэ төрийн захиргааны нэгдсэн бодлогын асуудал хариуцсан төрийн захиргааны байгууллага гэдэгт.  Энэ дээр гишүүд цаашдаа ярих биз гэж бодож байна.

Гадаадын хөрөнгө оруулалтын хуулиас зөрсөн юм байхгүй. Ерөнхий хуулийн орчныг бүрдүүлж өгч байгаа учраас  ороод ирэх бас нэг эрх зүйн хөшүүрэг болох болов уу гэж ойлгож байгаа. Энэ төслийг боловсруулахад манай Амаржаргал тэргүүтэй Түр хорооны дарга, гишүүд бас энэ олон улсын байгууллагатай хамтарч ажилласан, сургалт, семинар зохион байгуулсан. Цаашдаа энэ хууль батлагдчихвал хэрэгжилтийн чиглэлээр ингэж ажиллах ёстой гэсэн ийм ажлууд хийсэн юм билээ. Ер нь бол  2000 оны Засгийн газрын үеэс нэг ийм хууль шаардлагатай байна гэсэн юмнууд яригдаад манай Мөнх-Оргил миний дэд сайд байхдаа энэ дээр анхалж ажиллаж байсан ийм л юмнууд байдаг. Тэгээд олон жилийн хугацаанд оролдсоор байгаад ийм хуулийн багц босч ирж байна. Энэ дээр цаашдаа ажиллах байх гэж бодож байна.

Тэгэхдээ энэ манайд нэг явдал байна. Ер нь цаашдаа яахыг би мэдэхгүй байна.  Одоо энэ эрчим хүчний  хуулийг батлаад, эрчим хүчний зохицуулах хороог байгуулах үед гадныхан энэ дээр ажиллаж байсан. 90-ээд оны сүүлчээр Гончигдорж, Амаржаргал манай бусад гишүүд санаж байгаа байх. Америкууд орж ирээд цахилгаан станц хувьчилж авна гэсэн юмнууд яригдаад тэр чиглэлээрээ Их тэнгэр зэрэг газруудад баахан хурал семинар болоод тэгээд ерөнхийдөө Монголд холимог өмчийн хэлбэртэй дэд бүтэц бий болно гэсэн тооцоо хийгээд, тэгээд Эрчим хүчний хуулийг батлаад, зохицуулах хороогоо байгуулаад хаячихсан чинь эрчим хүчний үндсэн үйлдвэрүүд нь бүгдээрээ улсын өмч хэвээр үлдчихсэн. Ингээд анх зорьж байсан зорилго, баталсан хууль, хэрэгжилт гэсэн ийм З юмны хооронд хий зай гарчихаад, одоо ингээд яваад байна. Иймэрхүү юмнаасаа цаашдаа яаж зайлсхийх юм байгаа, сайн тооцох л асуудал.

Концессийн хуулийн тухайд үнэхээр гайгүй хөрөнгөтэй хүмүүс орж ирээд, Монголын захиалгаар овоо сайн юм хийчихээд, ашгаа олчихоод, улсад буцааж өгчихөөд гараад явчихбал арга зам нь нээлттэй.  Бас одоо энэ хөдөлж ядан байгаад байгаа том хэмжээний хөрөнгө оруулалт шаардаад байгаа энэ том үйлдвэрүүдийг концессийн гэрээгээр тодорхой хугацаанд аваад энэ хуулийн нөхцөлийн дагуу хөрөнгө оруулалтаа хийгээд түүнээсээ ашгаа олчихоод эцсийн дүндээ сайжруулсан нийгэм, төрд үр ашигтай улсын үйлдвэрийн газар болгож өгчихөөд, буцаад гараад явах  боломж нь бүгдээрээ л нээлттэй байгаа.  Яг хууль гаргалаа гэхэд хоёр дахь зовлон бол хэр зэрэг хэрэгжих вэ гэдэг бол одоогоор таахын аргагүй л асуудал шүү дээ. Бид нар 2-3 жилийн өмнөөс энэ Ипотекийн хууль гэж нэг хууль гаргачихвал энэ Барилгын салбарын асуудал их цэгцэрнэ гээд яриад байсан, өнгөрсөн Их Хурал гаргаж чадалгүй, сая бид нар бараг хагас жилийн өмнө энэ хуулийг гаргасан. Одоо тэр хуулийн хэрэгжилтийг хариуцсан яам, байгууллагууд нь хэр зэрэг хэрэгжүүлж байна вэ гэдэг дээр би бодоод л байгаа юм. 

 Тэр хуулийг гаргачих юм бол шүд өвдөж байх үед гайгүй эм уучихаар өвчингүй болоод нүд онгойгоод явчихдаг тийм л юм болчих гээд байна гээд салбарын хүмүүс нь яриад гүйгээд байсан. Одоо тэгээд эм уугаад гэнэт сэвхийсэн юм надад жишээ нь харагдахгүй байна. 

Эцсийн дүндээ юуг хэлэх гэж байна вэ гэхээр, хэдийгээр сайн хууль гаргасан ч гэсэн тэр хуулийг хэрэгжүүлэх ажил дээр сайн ажиллаж чадахгүй бол үр дүнгээ өгдөггүй эд шүү дээ. Энэ талаас нь авч үзэх юм бол концессийн хуулийн хэрэгжилт ийм сайн болно гэж баталгаа гаргах бололцоо байхгүй, боломжууд л бий.

Д.Дэмбэрэл: Баярлалаа. Тэмүүжин гишүүн асуултаа асууя.

Х.Тэмүүжин: Ер нь бол Засгийн газрын зүгээс, Улсын Их Хурлаас ч гэсэн эдийн засаг, санхүүгийн чиглэлийн бодлогууд, түүний шийдвэрүүд нэлээн хурдацтай гарч байна л даа. Түүний нэг нь энэ Концессийн тухай хууль. Тэгээд түрүүн Хууль зүйн байнгын хороон дээр ярилцаж байхад  бас 2-3 зүйл яригдаж байсан. Асуудлын гол нь санхүүжүүлэгч нь хэн байх вэ?  Хэрвээ концессийн эрх авч байгаа этгээд өөрөө санхүүжүүлэх нөхцөлтэй болох юм бол концессийн эрхээр шилжиж орж ирж байгаа объект барьцаалах эрх нь олдох юм уу? Үгүй юу? Олдохгүй гэж үзвэл үндсэндээ санхүүжүүлэгч нь төр өөрөө л болох юм байна. Өөрийн объект дээр өөрийн санхүүжилтээр үйл ажиллагаагаа хувийн хэвшлээр явуулах юм байна.  Хэрвээ авч байгаа этгээд нь өөрөө санхүүжүүлнэ гэвэл гадны томоохон хөрөнгө оруулалтууд л орж ирэх юм байна гэсэн тийм дүр зураг харагдаж байсан.

Төр санхүүжүүлэх, эсхүл гадны том хөрөнгө оруулалт орж ирэх гэж яригдахаар үндсэндээ энэ Концессийн хуулийн ард тодорхой эрсдэл өөрөө харагдаад эхэлж байгаа юм. Яагаад гэвэл манайд төрийн шийдвэрүүд ерөнхийдөө авлигын бүтцээр тойрогдчихсон, сонирхлын зөрчилтэй байдаг. Тендер олон зүйлүүд дээр байнга шүүмжлэл дагуулдаг, ийм байгаа нөхцөлд энэ хууль өөрөө шийдвэрийг дахиад нэг арилжааны юм уу, эсхүл наймааны хэрэгсэл рүү түлхэх бололцоотой тийм зүйл болчих гээд байгаа юм. Тэгэхээр надад юу харагдсан бэ гэхээр, ер нь бол Хууль зүйн яам  эдийн засаг, санхүүгийн бодлогодоо чирэгдээд яваад байгаа юм уу даа гэж харагддаг юм. Хууль зүйн яамны гол хийх ажил өөрөө эрсдлийг тооцох ёстой болохоор энэ эрсдлээс гарахын тулд нөгөө засаглалаа сайжруулах чиглэл рүү, мэдээж нөгөө эдийн засаг, мөнгөтэй холбоотой шийдвэрүүд төрөөс томоохон шийдвэрүүд гарахтай холбогдоод эхэлж байгаа юм бол засаглалаа сайжруулах чиглэл рүү ямар бодлого байх юм бол гээд. Тэгээд би үндсэн чиглэлтэй холбоотой хэд хэдэн зүйлийг эргүүлж харлаа. Үндсэндээ тодорхой бодлого харагдахгүй байгаа юм.  Нэг бол их ерөнхий, хэмжих бололцоогүй, үнэлэх бололцоогүй, эсхүл нэг ажил хэргийн деталь юмнууд тавигдчихсан. 

Тэгээд би нэг асуулт асуумаар санагдаад байгаа юм. Манайд яг энэ эдийн засгийн томоохон шийдвэрүүдийг дагаад төрөөс гарч байгаа энэ шийдвэртэй холбогдуулаад зайлшгүй шийдэх ёстой нэг зүйл бол энэ сонирхлын зөрчлийн хуулийг хэзээ гаргах гээд байгаа юм бэ?  Үндсэндээ Хууль зүйн яам бусад яамныхаа хуулийн хэлтэс шиг бодлого дээр нь хуулийнхаа юмыг хийгээд байгаа болохоос биш, эрсдлээ тооцоод, нөгөө засаглалаа сайжруулах, хуулийн орчныг нь хяналттай болгох чиглэл рүү даацтай бодлогыг гаргаж ирж амжихгүй л байна шүү дээ. Яг энэ концессийн хуулийг дагаад, уул уурхайн чиглэлийн юмнуудыг дагаад төрөөс гарч байгаа шийдвэрүүдтэй холбоотой тендер гээд зөндөө будилаан байгаа ийм нөхцөлд сонгон шалгаруулалт явна, эрхийг нь олгоно. 

Энэ чинь онцгой эрх гэж дахин дахин давтаад, үүний ард авлига байнга дагалдаж гарч ирдэг шүү  дээ гээд байгаа ийм нөхцөлд жишээ нь Сонирхлын зөрчлийг хязгаарлахтай холбоотой хууль тогтоомж хэзээ орж ирэх вэ? Энэ чиглэлээр хийгдэж байгаа алхам байна уу?  Төрийг хянахад хяналтын 2-З хувилбартай байхаар, ганц дотоод хяналт, эсхүл парламентын хяналтаас гадна иргэний төлөөллийг оруулах бололцоо нь эцсийн дүндээ албан тушаалтнууд, шийдвэр гаргагч нар хөрөнгө оруулгын мэдүүлгийг мэдүүлж байгаатай адилхан, сонирхлын зөрчлөөсөө хамгаалагдсан мэдүүлгээ мэдүүлдэг болох шаардлага аяндаа гарч ирнэ. Тэгж байж дараа нь сонгон шалгаруулалт хийж байгаа тэр бүтэц, тэр шийдвэр гаргаж байгаа хүмүүс дотор энэ  концессийн эрхийг нөгөө хөрөнгө оруулалтыг хувийн зорилгод, бүлэглэлийн зорилгодоо өөрийн бизнес ашиг сонирхолдоо зарах гээд байна гэдэг сэрэмжлэлийг үнэлэх тэр бололцоо нэмэгдэнэ. Энэ хуулийн төслүүдийг хэлэлцэж байна уу? Ярьж байна уу? Ямар нэгэн ажлын хэсэг байгуулж байна уу? Хууль зүйн яаман дээр энэ чиглэлээр, авлигатай тэмцэх чиглэлээр томоохон даацтай бодлого байна уу? Үгүй юу? 

Ц.Нямдорж: Асуултыг ч сонслоо, сонин дээр өгсөн ярилцлагыг чинь ч үзсэн. Манай яаман дээр юу хийгдэж ирсэн, одоо юу хийгдэж байгааг ерөнхийдөө бараг гадарлахгүй шахуу байж, том том дүгнэлт хийгээд байгаа чинь надад таалагдахгүй байгаа. 

Хууль хамгаалах байгууллагын хүрээнд одоо мөрдөж байгаа Үндсэн хуулийн хүрээнд хуулийн байгууллагын чиглэлийн хууль тогтоомжийг боловсронгуй болгох ажил  2000-2004 онд хийгдэж дууссан. Энэ дотор Эрүүгийн хууль, ЭБШХ, Иргэний хууль, Иргэний хэрэг шүүхэд хянан шийдвэрлэх хууль, Захиргааны шүүхийн хууль гэх мэтийн шүүх, прокурорын бүх хуулиуд орсон.  Нарийндаа одоо энэ чиглэлээр гарсан хуулиудыг хэрэгжүүлэх асуудал байгаа болохоос биш дахин Үндсэн хуулийг давсан өөрчлөлт оруулах, тийм санал боловсруулах тухай асуудал байхгүй.

Үндсэн хуульд шүүх эрх мэдлийн хүрээнд нь өөрчлөлт ороод ирвэл түүнийг одоо мөрдөж байгаа хуулиудыг түүнд нийцүүлэх ажил хийгдэх нэг хувилбар бий. Ийм өөрчлөлт орох эсэхийг би мэдэхгүй байна. 

Хууль зүй, дотоод хэргийн яам сайдын эрхлэх асуудлын хүрээний ажлыг Засгийн газрын хуулиар ийм ажил хий гээд яг заачихсан байдаг. Би яг тэр хэмжээнд л ажиллаж байгаа. Илүү ч үгүй, дутуу ч үгүй. Авлигатай тэмцэх хуулийг 2006 онд батлаад, байгууллагыг нь байгуулаад, дарга нарыг нь томилоод, санхүүжилтийнх нь асуудлыг шийдвэрлээд  2-3 жил болж байна.  Би үүнийг Монголын төр уг асуудалд анхаарал хандуулж, хийсэн ажил гэж ойлгодог. Үүнийг улс төрийн зорилгоор өөнтөглөж, шүүмжлэх нь  сонирхолтой хүний хийдэг л ажил. Яг сонирхлын зөрчлийн сэдвээр манай яаман дээр боловсруулагдаж байгаа хууль байхгүй. Ийм хууль гаргах бололцоо байхгүй. Ийм хууль гаргаж болноо гэдэг юм оруулаад ирэх юм бол авч үзээд болно, болохгүй гэдэг үгээ хэлэхэд би бэлэн. 

Хуулийн яамны хийдэг З-4 гол чиглэлийн юмнууд бол нэг нь энэ хууль хяналтын байгууллагын үйл ажиллагаатай, хуулийн холбоотой хуулийн орчныг боловсронгуй болгох, хоёр дахь нь, төрөөс гарч байгаа хуулийн чанар, чансааг авч үзэж, эцсийн саналаа өгөх ийм үүргийг хуулиар хүлээсэн байдаг. Үүнийг Засгийн газрын хуулийн хэлтэс гэж шүүмжлээд байж хэрэггүй. Бид нар хийдэг ажлаа л хийж байгаа.

Сүүлийн үед нэгэнт олон дахин энэ асуудлыг Тэмүүжин гишүүн ярьж байгаа учраас би шулуухан л байя. Бид нарын урьд хийсэн, энэ төрийн урьд хийсэн ажил дутагдалтай байж болноо, үгүйсгэхгүй. Шинэ үе гэж орж ирж байгаа та бүхэн түүнийг сайжруулах санал, санаачилга байгаа бол түүнийгээ бичээд олны өмнө тавь. Улс төрд орж ирчихээд юм яриад байх нэг асуудал байдаг. Тодорхой гарах шийдвэрийн төсөл боловсруулаад, түүнийг Их Хурал, Засгийн газраар дэмжүүлж, шийдвэр гаргуулж чадах нь улс төрд орж ирсэн хүний хийдэг гол ажил байдаг.  

Ч.Хүрэлбаатар: Надад 4 асуулт байна.  7 хоногийн өмнө байхаа бид нар энэ Төр, хувийн хэвшлийн тухай бодлогын баримт бичгийг баталсан юм.  Тэгэхэд Төрийн өмчийн хороо тэнд голлох байр суурь эзлэхээр баталж гаргасан. Яг энэ хуулин дээрээ хөрөнгө оруулалтын нэгдсэн бодлого хариуцсан төрийн захиргааны байгууллага шийднэ гэж байна.  Энэ бол нөгөө Шинэтгэлийн хороо л доо. Тэгэхээр Шинэтгэлийн хороо маань яваандаа Тендерийн хороо болж хувирах юм биш үү. Тендертэй холбоотой асуудлуудыг Сангийн яам бас шийддэг, салбарын яамдууд бас хийж байгаа. Тэгэхээр яг энэ Концессийн хуулин дээр энэ олон байгууллагуудыг яг алийг нь түших вэ? Энэ олон хуулиудынх нь уялдаа энд алдагдсан байна гэж би харж байгаа юм. Үүнийгээ яах гэж байгаа юм бэ? 

Хоёрдугаарт нь,  энэ концессийн дараахь төрөлдөө заасан дотор тодорхой төрлийн ажил гүйцэтгэх, үйлчилгээ үзүүлэх гэж байгаа юм. Энэ бол үндсэндээ төрийн болон орон нутгийн өмч хөрөнгөөр бараа үйлчилгээ худалдан авах хуулиар зохицуулагдах зүйл. Гэтэл дахиад энэ Концессийн тухай хууль. Энэ Концессийн тухай хуулийн 80 хувь нь тендер л байна шүү  дээ, сонгон шалгаруулалт. Тэгэхээр  энэ хоёр хуулийн давхцлыг арилгамаар байна. Яаж арилгах вэ? Бас дутуу болчихжээ гэж бодогдож байгаа юм. 

Гуравдугаарт нь, маргаан шийдвэрлэх. Концесс дээр хэн нэгэн хүн гэрээ өгнө. Мэдээж Засгийн газар тэр Тендерийн хороог байгуулах юм байна. Аймаг, нийслэлийн Засаг дарга нар Тендерийн хороог байгуулах юм байна. Маргаан үүснэ. Мэдээж өрсөлдөөн болж байгаа учраас маргаан үүснэ. Маргааныг хэрхэн шийдвэрлэх тухай асуудал энэ дотор хоёр заалт байх шиг байна. Эрх бүхий байгууллага гомдол гаргаад, энэ нь бүтэхгүй бол шүүх рүү шилжүүлнэ гэсэн юм байна. Тэгээд эрх бүхий байгууллага гэдгийг яг юу гэж үзэж байгаа юм бэ? 

Дөрөвдүгээрт нь,  шууд гэрээний тухай асуудлууд энэ дээр байна. Шууд гэрээ бол  энэ  авлигын асуудал их яригдаж байгаа үед сонгон шалгаруулалт, хэдийгээр муу сайн хэлэгддэг байсан ч гэсэн сонгон шалгаруулалтаар явбал дараа нь тэр нь эргээд шүүгддэг, буруу, зөв саналуудын ялгаа гаргаж чаддаг ийм систем. Шууд гэрээ байгуулна гэдэг бол дараа нь шалгадаг, барьдаг энэ бүх юм хаалттай байдаг ийм систем. Тэгэхээр энэ концесс дээр мэдээж 5-10 сая төгрөгний асуудлууд яригдахгүй байх л даа. Томоохон зүйлүүд яригдах юм чинь ерөөсөө энэ дээр шууд гэрээгий нь аваад хаячихвал яагаад болохгүй байгаа юм бэ? Сонгон шалгаруулалтаар хийж байгаад, бүгдийг нь хийгээд, хүсвэл хэр байна? Хүсэхгүй бол маш олон тайлбар олдоод байдаг. Хүсч байгаа тохиолдолд л сонгон шалгаруулалт явуулж болдог. Ийм учраас энэ сонгон шалгаруулалтын шууд гэрээний заалтуудыг ер нь аваад хаячихвал яасан юм бэ гэсэн ийм 4 асуултыг асууя.

Г.Баясгалан:  Хүрэлбаатар гишүүний асуултанд хариулъя. Эхний асуултын хувьд түрүүн бас тайлбар хэлсэн байгаа. Үндсэндээ Төр, хувийн хэвшлийн түншлэлийн бодлого болох тухай тогтоол маань хуулиасаа өмнө гараад одоо үндсэндээ батлагдсан байгаа. Тэр тогтоолд Улсын Их Хурлын гишүүдийн саналаар тэр Төрийн өмчийн хороо хариуцна гэсэн заалт шинээр орж ирсэн юм. Уг нь бодлогын баримт бичгийн эхний төсөлд байгаагүй. Тэгэхээр нэгэнт бодлогын баримт бичигт Төрийн өмчийн хороо байна гээд Их Хурал бодлогын хувьд шийдсэн учраас бид хүссэн, хүсээгүй анхны хэлэлцүүлгийн явцад хуулийн төсөл дээрээ саяны ярьсан асуудлыг янзалж нэг мөр болгох зайлшгүй шаардлага байгаа. Үүнийг анхны хэлэлцүүлгийн явцад хийх байх гэж бодож байна.

Маргааны хувьд  бол тэр эрх бүхий байгууллага гэдгийн хувьд хуулийн төсөл дээр тайлбарласан байгаа. Хуулийн нэр томъёо гэдэг дээр эрх бүхий байгууллага гэж ямар байгууллагыг хэлэх вэ гээд бичсэн байгаа, тэр л байгууллагуудад хандаж шийдвэрлэх байх гэж бодож байна.

Ер нь бол Улсын Их Хурал, иргэдийн Төлөөлөгчдийн Хурал, Засгийн газар, Засаг дарга гэсэн ийм 4 байгаа. Харин тэр эрх бүхий байгууллагад гэж байгаа. Тэгээд дараа нь шүүхэд гээд та өөрөө хэлсэн шүү дээ. 

Эрх бүхий байгууллага гэдэг бол хуулийн нэр томъёогоор байгаа учраас  эрх бүхий байгууллага гэж нэр томъёоны тайлбараас хойш хуульд бичигдсэн бүхэн тэр эрх бүхий байгууллага гэдэг тайлбараараа л ойлгогдоно.

Шууд гэрээний хувьд үнэхээр  саяны гишүүний хэлж байгаа болгоомжлол байхыг үгүйсгэхгүй. Гэхдээ үнэхээр бид маш тодорхой зүйлүүдийг 1, 2, З, 4 гэж заагаад ийм нөхцөлд гээд, энэ бол ерөнхийдөө бид энэ хуулийн төслийг боловсруулахдаа олон улсын байгууллага, стандарт хуулийн төслүүдийг ашигласан гэж хэлсэн. Тэнд  тэртэй, тэргүй концессийн, ялангуяа ажил, үйлчилгээн дээр иймэрхүү шууд гэрээ байгуулах нөхцөл үүсдэг гэж зөвлөөд, ийм нөхцөлийг, тэгэхдээ үүнийг хаалттай байдлаар яг тодорхой заагаад тийм тийм нөхцөлд шууд гэрээ байгуулж болно гэдэг. Тэгэхдээ шууд гэрээ байгуулах эсэхийг мэдээж эрх бүхий байгууллага шийдэхээр ийм л хуулийн зохицуулалт одоо төсөлд байгаа.

Ч.Хүрэлбаатар: Асуултанд хариулт өгсөнгүй л дээ. За яах вэ? Эхний асуултан дээр олон байгууллагуудынхаа оронд учрыг нь яваандаа хэлэлцүүлгийн явцад олох юм байна гэж ойлголоо.

Эрх бүхий байгууллага гэхээр Засгийн газар дээр маргаан шийдэхээр болж байгаа юм байна. Аймаг, орон нутгийн түвшинд Засаг даргын хувьд.  Энэ хүмүүсүүд чинь маргаан шийддэг хүмүүс мөн үү? Үгүй юу? Би энэ хуулийг сайн мэдэхгүй л дээ, хуульч биш учраас. Үг, үсгээр биш гэхэд агуулгын хувьд аваад үзэхэд буруу л юм шиг санагдаад байгаа юм. 

Нэг асуулт бас дутуу орхичихлоо. Энэ дээр эрх бүхий байгууллага гэдэг дээр Улсын Их Хурал бас байгаа. Шийдвэр гаргаж байгаа Засгийн газар, орон нутгийн Хурлын байгууллага, Засаг даргыг бид  маргаан таслахад оролцох юм байна гэж ойлголоо. 

Хоёрт нь, 4,1,1 дээр байгаа тодорхой ажил үйлчилгээ явуулахад аль хуулиар нь явах вэ гэж би асуугаад байгаа шүү дээ. Яагаад гэвэл төсвийн хөрөнгө дээр суучихаад З жилийн дараа улсын төсвөөс гаргаж өгнө. 

Г.Баясгалан: Эрх бүхий этгээд гэдгийн хувьд логик нь ийм байгаа шүү дээ. Эрх бүхий этгээд гэдэг бол хуульд нэрлээд бичсэн байгаа. Ерөөсөө аливаа асуудлаар гаргасан маргаан бол шийдвэр гаргасан этгээд эхлээд гомдлоо гаргадаг. Тийм учраас шийдвэр гаргаж байгаа субъект нь саяны хэлсэн таны нэрлэж бичсэн тэр л байгаа шүү дээ. Тэгээд шийдвэр гаргасан этгээд гомдол гаргаад, гомдол тасрахгүй бол шүүхэд хандана гэдэг ерөнхийдөө ийм зарчмаараа л явж байгаа. Тийм учраас  бид хуулийн төсөлдөө  шийдвэр гаргах эрх бүхий этгээдээ нэрлээд заачихсан байгаа. Хэрвээ үнэхээр хэлэлцүүлгийн явцад тэр шийдвэр гаргах эрх бүхий этгээдийг өөрчилье, өөр Засгийн газар гэдэг юм уу? Доошлуулдаг юм уу? Өөр бүр яам, тамга гээд явах юм бол тэр хэмжээгээрээ л явна. Маргаан шийдвэрлэдэг ерөнхий зарчмаараа л явж байгаа. Тийм л байдлаар энэ хуулийн төсөлд тусгасан байгаа.

Хоёр дахь асуудлын хувьд Байлыхүү гуай тодруулж хариулна.

Ц.Нямдорж: Тендерийн хороотой давхцахгүй л дээ. Энэ концессийн хороо гэдэг юм 8 дугаар зүйлээрээ байгуулаад, тэнд нь төлөөллийг нь заагаад өгчихсөн юм. Төрийн өмчийн хороо, Хөрөнгө оруулалтын асуудал хариуцсан байгууллага, эрхэлсэн төрийн захиргааны байгууллага, салбарыг хариуцсан зохицуулалтын болон хяналтын чиг үүрэг бүхий гээд ерөнхийдөө бүрэлдэхүүнийг нь заагаад өгчихсөн байгаа. Энэ бол тогтвортой байх юм.  5 буюу 7 гишүүнээс бүрддэг. Орон нутагт бас тиймэрхүү. Тэгээд цаашаагаа тэр уралдаант шалгаруулалт явуулдаг арга нь Тендерийн хуулиас өөр. Урьдчилсан шалгаруулалт, үндсэн шалгаруулалт гээд дүгнээд явчих ийм юмнууд байгаа юм. 

Дараагийн асуудал маргааны тухайд тэр эрх бүхий этгээд гэдэгт 4 субъектыг энэ хуулийн нэр томъёогоор нь хэлчихсэн байгаа юм. З дугаар зүйл дотор Их Хурал, Засгийн газар, Төрийн өмчийн эд зүйлийн тухайд, Орон нутагт иргэдийн Хурал, Засаг даргын түвшний асуудал байдаг. Тэгээд энэ очсон шалгаруулалттай холбоотой асуудал гараад ирвэл концессийн хорооны шийдвэрийн талаар гомдол гарвал Засгийн газарт гомдлоо гаргах, тэгээд болохгүй бол шүүхэд гаргах гэдэг ийм л сонгодог утгаараа явж байгаа.

Ер нь бол шүүхэд маргаан гаргах хоёр л хандлага байдаг. Нэгдүгээрт нь, шууд шүүхэд хандах нэг арга. Нөгөө дэх нь засаглалын салаа мөчрийн хүрээнд давхардуулж гомдол гаргаад, тэгээд дээд шатных нь байгууллага шийдвэрээ өөрчилж өгөхгүй бол шүүхэддэг тийм хувилбар байдаг. Энэ хоёр дахь аргаар нь энэ хуулийн сүүлчийн маргаан шийдвэрлэх зүйл гэдэг дотроо санаагий нь суулгаж өгсөн юм байгаа. Ийм  юмнуудыг хэлье.

Ер нь цаашдаа  Төрийн өмчийн хорооны эрх зүйн байдал юу болдог бол гэдэг дээр янз янзын ярианууд гараад байгаа. Энэ бол  1995 онд  батлагдсан хууль шиг санагдаж байна. Үүний дагуу байгуулагдсан. Түүний өмнө Өмч хувьчлалын комисс гэж байсан. Тэгээд энэ хууль батлагдаж хэрэгжсэнээс хойших хугацаанд Төрийн өмчийн хувьчлалын үндсэн гол ажлууд ерөнхийдөө нэлээн дуусах тийшээ явчихсан ийм нөхцөл байдалд орчихоод байгаа юм. Одоо яалт ч үгүй сайд нарын түвшинд, Засгийн газрын түвшинд яригдаад байгаа юм бол салбарын яамдыг чиглэлийнх нь аж ахуйн нэгжээс хэтэрхий холтгосон явдал чинь зөв үү? Буруу юу? Давхар удирдлагын асуудал гарч ирээд хүндрэл, бэрхшээл учруулаад байх юм. Хариуцлага ярих гэхээр өөр газраас томилгоо нь явагдчих юм. Өөр газар эд хөрөнгө нь байх юм гэсэн юмнууд их яригдаад байгаа. Энэ асуудал дээрээ цаашид Их Хурал, Засгийн газар ямар түвшинд асуудал ярьж, асуудал авч үзэхийг би сайн мэдэхгүй байна,  ярианууд бол их бий. Олон жил яригдаж байгаа юм, зөвхөн одоо ч яригдаж байгаа юм биш.

Д.Дэмбэрэл: Гончигдорж гишүүн асуултаа асууя.

Р.Гончигдорж:  Нэг л зүйлийг  асууя гэж бодоод байгаа юм. Энэ Концессын эрх эзэмшигч байхын давуу тал нь юунд байгаад, ийм эзэмшигч болохын төлөөх сонголтыг тухайн хуулийн этгээд, аж ахуйн нэгж байгууллага, иргэн сонирхох, энэ сонирхлыг нь бий болгож байгаа тэр гол тулгуур нь юу юм бэ? би өөрөө нэг юм өөрийн хөрөнгөөрөө босгочихоод түүгээрээ ажил үйлчилгээ хийгээд, тэгээд түүнийгээ хэний ч өмч гэхгүй, миний өмч чигээрээ байж байгаад эндээсээ ашгаа олоод ингээд дуусгаад явуулах, концессийн эрхээр гэж авч байгаа энэ дотор жишээлбэл хамгийн төстэй нь  4,1,4-ийн төрөл байна. Эд хөрөнгийг өөрийн хөрөнгөөр бий болгож, тодорхой хугацаагаар эзэмшиж, ашигласны дараа Төрийн болон Орон нутгийн өмчид шилжүүлэх гэж байгаа биз дээ. Эргээд тэр өмч төрийн өмч болж хувирч байна шүү дээ. 

Ер нь бол хүн өөрөө эд хөрөнгийг өөрийн хөрөнгөөр бий болгочихоод, эзэмшиж, ашиглаад л тэр эд хөрөнгө бий болгосон юм нь өөрийнхөө элэгдэл, хорогдлоор дуусаад ингээд л өнгөрөх. Энд бий болгож байгаа хамгийн том сонирхол, хамгийн том таатай нөхцөл, хамгийн том эрсдэл багасгасан тийм хүчин зүйлүүд нь юу байгаа учраас энэ концессийн эрх эзэмших гэдэг тийм зүйлийг өнөөдөр бодитой, эрэлт хэрэгцээтэй байгаа зүйл гэж үзэж байгаа юм бэ?  4 төрөл байна л даа.  Тэнд жишээлбэл 4 дүгээр төрөл нь тэр. З дугаар төрөл нь, эд хөрөнгийг өөрийн хөрөнгөөр бий болгож, төрийн болон орон нутгийн байгууллагад түрээслүүлэх, гэрээнд заасан хугацаан дотор өмчлөлд нь шилжүүлэх, бас адилхан юм байна. Тодорхой төрлийн ажил гүйцэтгэх, үйлчилгээ үзүүлэх концессийн төрөл гэж байх юм байна. Энэ өөрөө ер нь ямар агуулгатай юм байх юм.

  Ийм байдлаар ажил үйлчилгээг Засгийн газрын тухай хууль, бусад хуулийн дагуу хувийн этгээдээр түүний тодорхой үйл ажиллагааг гэрээний үндсэн дээр явуулж болно. Тэгээд тэрний үндсэн дээр санхүүжилтийг өгнө гэдэг тэр хуулийн заалтаас энэ өөрөө юугаараа ялгаатай болж хувирах юм. 

Мөн хоёр нь тодорхой төрлийн эд хөрөнгө, үйл ажиллагааны удирдлага, менежментийг хэрэгжүүлэх концессийн  эрх эзэмших тухай асуудал юм байна. Энэ чинь одоо яваад байдаг, одоо бас хэрэгжих ямар хэмжээгээр болоод байдаг юмнуудаас ялгаатай, онцлогтой талууд нь юу болж байгаа учраас тусгайлж энд заагдаад байна вэ гэдгийг их л сайн ойлгомоор байна. Эсвэл ерөөсөө хувийн ба төрийн хэвшлийн нөгөө РРР-гийн зарчимд байна шүү дээ. Түүний ерөнхий том агуулгын тодорхой нэг жижиг зүйл нь энэ юмаа гэдэг агуулгаар ярья гэх юм бол бас болж байна уу, үгүй юу? Тэгвэл энэ хувийн ба төрийн хэвшлийн хамтын ажиллагааны нэг хэлбэр гэдэг бүр том хуулин дотроо ийм хэлбэртэй байна гээд концессийн эрх гэдгийг нь Иргэний хуулин дотроо түүнийг нь арай нарийвчилж гаргаж өгөөд, тэгээд Иргэний хуулиндаа оруулсан нэмэлттэй, концессийн эрх гэж юу юм, концесс гэж юу юм бэ гэдгийг тодорхойлсон. Нөгөө РР гэдэг хуулиндаа бол  бусад харилцаагий нь зохицуулсан. Тэгээд ийм хуульгүйгээр зохицуулахаас энэ  илүү сайн байгаа гэдгийн ач холбогдол нь юунд юм бэ ийм хэдэн юмыг л асууя даа. 






                         /15,50-16,50 цагт Д.Цэндсүрэн/


Д.Дэмбэрэл: -Нямдорж сайд хариулах уу. За Байлыхүү.

Ц.Байлыхүү: -Тэгэхээр энэ концессийн гэрээний хэлбэрийг  юу вэ гэхээр зэрэг РРР-гийн гурван Р-гийн нэг хэлбэр гээд бид нарын түрүүний боловсруулаад баталсан бодлогын баримт бичиг дотор байгаа. Тэгээд тэнд дотор юу вэ гэхээр ийм ийм хэлбэртэй байна гээд  6, 7 хэлбэрийг нь заачихсан байгаа. Өөрөөр хэлбэл РР-гийнхээ нэг томоохон хэлбэр нь бол энэ концессийн гэрээ гэж үзэж болно. Тэгээд энийг төрийн ба орон нутгийн өмчийн хуулинд концессийн гэрээгээр хуулийн ажиллагаа явуулахыг тусгайлан хуулиар зохицуулна гээд заачихсан. Тэрний дагуугаар тусгайлан хууль боловсруулаад гаргаж байгаа нь энэ л дээ. 

Ер нь зүгээр концессийн гэрээгээр ашигладаг, энэ дээр үйл ажиллагаа явуулдагийн давуу тал нь ялангуяа хувийн хэвшилд ямар давуу талтай юм бэ, өөрийнхөө хөрөнгөөр юмаа хийгээд явснаас юугаараа ялгаатай юм гэж байна. Жишээлбэл энэ дээр төрөөс ер нь нэг төр хувийн хэвшлийн хамтын ажиллагаа бол төрийн тодорхой үүрэг юм уу одоо төрийн хийх ёстой үйл ажиллагаа ч юм уу, аль эсвэл төрийн өмч, хөрөнгө юм уу, аль эсвэл төрийн хөрөнгөөр бий болох ёстой тийм хөрөнгийг хувийн хэвшлийн хөрөнгө юм уу хувийн хэвшилд байгаа бололцоог ашиглаж тэр төрийн хийх ёстой юмыг хийлгэх гэж байгаа ерөнхий агуулга нь энд оршиж байгаа юм л даа.

 Тийм учраас энэнтэй холбогдуулаад юу вэ гэхээр тэр гол нь концессиор ажиллах эрхийг төрөөс авч байгаа юм. Өөрөөр хэлбэл тодорхой үйл ажиллагаа явуулах эрх, нэг бол тодорхой тусгай зөвшөөрөлтэй бизнесүүд байна. Жишээ нь дэд бүтцийн салбарууд дээр бол бүгд тусгай зөвшөөрөлтэй бизнесүүд байгаа шүү дээ. Тэрний үйл ажиллагаа явуулах эрхийг олгож байгаа. Эрхийг олгохдоо мөн одоо хувийн хэвшилд байгаа нөөц бололцоог менежментийн юм уу аль эсвэл тэр хөрөнгийн сул чөлөөтэй хөрөнгийг мөн ашиглах ийм юмыг давхар хийж байгаа юм л даа. Энүүгээр төрд өөрт нь ч ашигтай, цаад хувийн хэвшлийн нөхдүүдэд ч ашигтай. 

Хувийн хэвшлийнхэн өөрийнхөө хөрөнгийг оруулж барьж байгуулж, бий болгочихоод тэрийгээ тодорхой хугацаанд, удаан хугацаанд, мэдээж тэр хөрөнгөө бол эргэж нөхөж аваад, ашигтай хэлбэрээр нөхөж аваад, тэгээд дараагаар нь өөрийнхөө оруулсан хөрөнгийг үр ашгийг хүртсэний дараагаар буцааж өгөх ийм хэлбэр байгаа юм. Тэр буцааж өгөх хэлбэрээ хугацаа, хэлбэр, тэрэн дээр байх нөхцөлүүдээ бол гэрээн дээрээ бүгдийг тусгаад ингээд хэрэгжүүлдэг л дэлхийн нийтлэг юу нь энэ байна л даа. Жишээлбэл тэр хувийнхан чинь өөрт байгаа илүү бололцоотой давуу юмаа төрийн тодорхой үүрэг, тодорхой хөрөнгийг ашиглаж явуулаад, тэгээд тэрнээсээ өөрөө ашгаа хүртээд, тэр нь өөрт нь ч ашигтай, тэр үйл ажиллагаа явуулж байгаагийн хувьд бол төрд ашигтай ийм л одоо.

Р.Гончигдорж: -... нэгдүгээрт тэр, хоёрдугаарт тэр, гуравдугаарт тэр, дөрөвдүгээрт тэр тус тусад дээр нь онцлог онцлогоор нь.

Ц.Байлыхүү: -Тийм тэрийг нь юу вэ гэхээр нөгөө төр хувийн хэвшлийн түншлэл гэж бодлогын баримт бичигт 6 хэлбэр байна гээд тус тусад нь хэлчихсэн байгаа юм. Бүр одоо ВOT-гоор ингэнэ, BO-гоор ингэнэ гэдэг юм уу 6 төрлөөр нь. 4 дээрээ бас тодорхой хэмжээгээр хэлсэн байгаа л даа. Жишээлбэл одоо энэ дээр тодорхой төрийн хэрэгжүүлэх ёстой тодорхой ажил үйлчилгээг концессийн гэрээгээр явуулах гээд гэж байна.  

Р.Гончигдорж: -(микрофонгүй ярьсан)

Д.Дэмбэрэл: -Гончигдоржид нэмэлт цаг. За нэмээд протоколд орохгүй байна. Болчихов уу, За баярлалаа.

Р.Гончигдорж: -Түрүүн асуусныгаа л давтаж байгаа юм.

Д.Дэмбэрэл: -Нямдорж нэмчихье.

Ц.Нямдорж: -Амаржаргал гишүүн зарим юм хэлж өгөхгүй юм уу гишүүдэд энэ чиглэлээр. Тэгж хүсч байна. Ажилласан учраас би хүсч байна. Зүгээр ерөнхий Гончигдорж гишүүн надад төрсөн сэтгэгдэл гэх юм байна шүү дээ. Энэ концессийн гэрээ гэж нэг гэрээний шинэ загвар гарч ирнэ. Тэр загвар бол одоо бид нарын хийгээд өнгөрсөн Оюу толгойн гэрээ байнаа даа. Оюу толгойн гэрээ. Иймэрхүү дайны нэг загвар гэрээ гарч ирж энэ яг хэрэг дээрээ нэг ийм процесс болох нээ гэдэг ийм л юм ойлгогдоод байгаа юм. Яг хуулийг нь махчлаад уншчихаар баахан өөрийнхөө хөрөнгө зарж хаячихаад сүүлд нь улсын өмчид үлдээгээд алга болж байгаа биз. Ийм л зураг харагдах гээд байгаа байхгүй юу. Цаад талд явагдаж байгаа процесс нь бол концессийн гэрээгээр эд хөрөнгө аваад, тэрийгээ тодорхой хугацаанд ашиглаад, гаргасан зардлаа нөхөөд, дээрээс нь ашиг олоод, тэгээд нөгөө тохиролцсон хугацаандаа. Тэгээд би одоо ардаа хохирох юмгүй боллоо гэж үзсэн тохиолдолд улсын мэдэлд шилжүүлчихээд явчих ийм л процесс гэж надад ойлгогдоод байгаа юм.

Энэ Оюу толгойн гэрээний тухайд энэ чинь Ашигт малтмалын хуулинд ерөөсөө л хоёрхон заалтын суурин дээр л гарч байгаа том гэрээ шүү дээ. Нэг нь тэр 34 хувийн нэг заалт, дээрээс нь 100-гаас дээш саяын хөрөнгө оруулалт хийснэ, гурав дахь нь хөрөнгө оруулалтын гэрээ хийнэ гэсэн ийм 3 заалтын үндсэн дээр л босч байгаа нэг ийм хууль маягийн юм босч ирж байгаа шүү дээ энэ Монголын төрд. Энэ концессийн гэрээний, концессийн хуулийн эцсийн гаргалгаа бол нэг тийм загвар гэрээгээр гарч ирж байж, тэгээд тэр гэрээтэйгээ нийлж байж энэ өөрөө нэг хуулийн орчин болж төгөлдөрших ийм л зураг харагдаж байгаа юм.

Д.Дэмбэрэл: -Концессийн асуудлаар гишүүд анхны хэлэлцүүлгийн үед Амаржаргал энэ тэр тал талаас нь тэгээд гишүүд сайн ярья бас. Үнэхээр нарийн юмнууд байх шиг байна тийм үү. Амаржаргал юм ярих гээд байгаа юм уу. За Бямбацогт гишүүн асуултаа тавья.

С.Бямбацогт: -Баярлалаа. Хэд хэдэн асуулт байна. Нэгдүгээрт нь энэ, хуулийн үзэл баримтлал дотор сонгон шалгаруулалтыг одоо гадаад, дотоодын хөрөнгө оруулагчдад ижил тэгш байхаар гэсэн тийм зарчим баримтална гэсэн байгаа юм л даа. Адил тэгш хандана гэсэн. Тэгэхээр энд бас бид нар энэ үндэсний компаниудаа, үндэснийхээ хувийн хэвшлийг дэмжих бодлого бас жаахан барьж болохгүй юу. Бид нар өөрийнхөө хүүхдийг дөнгөж хөлд орж байгаа хүүхдийг хажуу айлынхаа 20 настай насанд хүрсэн залуутай барилдуулах гээд байдаг. Хэзээ ч тэр хүн тэр хүнийг хаяхгүй л дээ. Тэгээд сүүлийн үед бид ярьж байгаа. Одоо энэ манай банк санхүүгийн салбарт маш их гадны том том хөрөнгө оруулалт, үндэсний аюулгүйн хэмжээнд бас гэж анхааралдаа авч байнаа гэж хэвлэл, мэдээлэл, харилцаа холбоо гээд. Энэ концессийн хуулиар зохицуулах харилцаанд бол энэний хажууд бол маш том  өнөөдрийн бид нарын айгаад байгаа энэ банк санхүүгийн салбар, харилцаа холбоо, хэвлэл, мэдээлэлд гадныхан маш их хөрөнгө оруулж байна. Энэ үндэсний аюулгүй байдал, эдийн засгийн аюулд нөлөөлнө гэдгээс илүү том асуудлыг бид нар зохицуулах гэж байгаа юм. Дэд бүтцийн, төмөр замын, авто замын, эрчим хүчний гээд.

Өнөөдөр бол Техникийн их сургуулийг гадны нэг компанид хувьчлах үндэсний компаниудтай, тэр үндэсний боловсон хүчинтэй явуулах уу. Барилга барьдаг хүн өнөөдөр гадны эргээд нэгдүгээр эмнэлэг гэдэг юм уу, гуравдугаар эмнэлэг гэдэг юм уу энийг концессийн зүйлээр ажиллуулна гээд явж байх. Тэгээд ийм одоо ноцтой асуудал байж байгаа учраас нэгдүгээрт энэ талаасаа бас бодвол яасан юм бэ. Нөгөө талаас үндэсний компаниудаа дэмжих бас бодлогоо энэ дотор шигтгэж шингээж өгвөл яасан юм, арай жаахан ялгавартай хандвал яасан юм. Энэ талаас нь тусгаж болох уу гэсэн нэгдүгээр асуулт.

Хоёрдугаарт, энэ концессийн эрх эзэмшигч нь концессийн зүйлийг бусдад төлбөртэй эзэмшүүлж болно гэж байгаа юм. Үндсэндээ бол төрөөс концессийн зүйлийг авчихаад тэрийгээ дамжуулаад бусдад түрээслээд, ингээд эзэмшүүлээд төлбөрөө аваад явчих тийм бололцоог 6.9-д заачихсан байна л даа. Энэ одоо яагаад ингэж орсон юм болоо. Дараад нь сонгон шалгаруулалтанд оролцож байгаа тэр аж ахуйн нэгж, хуулийн этгээд нь заавал тусгай зөвшөөрөлтэй байх албагүй ээ гэж. Заавал. Тэр чинь бас тодорхой хэмжээнд мэргэжлийн туршлага, чадвар, түүх бас байх ёстой. Өнөөдөр эмч хүн барилга барина гээд барилгын ажлыг, төмөр зам барина гээд явж байвал юу болохов. Төмөр замчин хүн би одоо анагаахын салбарт концессоор оролцоно гээд явж байвал юу болохов бас. Тэгээд энд чинь бас тийм юм байх ёстой юм биш үү. 

Дараагийн нэг асуулт, энэ сонгон шалгаруулалтын хугацаа дуусахаас өмнө санал ирүүлсэн хүнтэй саналаа хэдэн ч удаа, яаж ч сольж болноо гэсэн заалт орчихсон байгаа. Эд нарт бас тодорхой хариулт өгөөч.

Маргааныг талууд тохиролцсон аргаар шийдвэрлэнэ гэж байгаа юм. Маргааныг талууд тохиролцсон аргаар. Энэ бас юу гэсэн үг юм бол. За тэр төр хувийн хэвшлийн түншлэлийн бичиг баримтыг бас бид нар 5 дугаар зүйлд заачихсан байгаа л даа. Төр түншлэлд оролцогч хувийн хэвшлийн этгээдэд тухайн салбарын онцлог, үйл ажиллагааны цар хүрээнээс нь хамаарч одоо хөрөнгө оруулалт, санхүүгийн баталгаа гаргаж болно гэсэн. Энэ бодлого маань буцаагаад одоо яг концессийн хуулиндаа шингээж өгөх бололцоо байсан уу, тийм зүйл байх уу, энд тэнд харагдахгүй байна л даа. Эдгээрт нэг хариулж өгөөч ээ.

Д.Дэмбэрэл: -Нямдорж сайд. Хэн хариулах гэж байна. 

Ц.Цолмон: -Бямбацогт гишүүний асуултанд хариулъя. Зарим асуултууд нь бол хоорондоо дотроо яг уялдаад байна. Нэгдүгээр асуулт, хоёрдугаар асуулт, тэгээд энэ нэгтгээд хариулчихад болох болов уу гэж бодож байна. Гуравдугаар асуулт уучлаарай.

Ц.Нямдорж: -Тус тусад нь хариул.

Ц.Цолмон: -Гадаад, дотоодын хөрөнгө оруулагчдад адил тэгш нөхцөл олгож байна. Дотоодынхыгоо арай дэмжиж болохгүй юу. Заавал тусгай зөвшөөрөлтэй байх албагүй юу гэсэн ийм заалтууд байгаа. Энд хариулт өгөөч ээ гэж байна. Яахав зүгээр бид нарын гол барьж хийсэн хууль маань бол НҮБ-ын худалдааны комиссоос гаргасан загвар хууль байдаг юм билээ. Энэ загвар хуулиар бол нийтдээ нэг 100-гаад оронд бол хуулиа баталчихсан. Дагаад мөрдөөд явж байдаг. Ерөнхийдөө бол олон улсын түвшиндээ бол нэлээн сайн батлагдсан ийм загвар хууль гэж үзэж үнэлэгддэг юм байна лээ. Тэгээд тэр гадны дотны зөвлөхүүд нэлээн ирж ажилласан. Түр хорооны шугамаар. Тэр хүмүүстэй санал солилцож байхад гол нь дотоодын хөрөнгө оруулалтыг татаж, дэд бүтцийн салбарыг бий болгож өөд нь татахаас гадна гадны хөрөнгө оруулалтуудыг татах хэрэгтэй. Тэгж байж энэ олон улсын стандарт шаардлагад нийцсэн ийм хөрөнгө оруулалт орж ирнээ гэсэн ийм зүйлүүдийг хэлж байсан.

Загвар хууль ерөнхийдөө олон улсын хэмжээнд барьдаг стандартаараа ч гэсэн тийм юм байна лээ. Ерөнхийдөө  зөвхөн дотоодынхыгоо дэмжинэ, гадаадынхыгаа дэмжихгүй гэдэг маань бол нөгөө гадаадын хөрөнгө оруулалтын хуультайгаа ч гэсэн, үндсэн хуулийн ерөнхийдөө тэр үзэл баримтлалтайгаа ч гэсэн гуравт нь бол хамгийн гол нь нийцэхгүй байх болов уу гэж бодож байна. Хамгийн гол нь бас ингээд ялгаварлаад дотоодынхыгоо дэмжээд байх юм бол тэр үндэсний компаниудын маань өрсөлдөх чадварт бас сөргөөр нөлөөлөх болов уу гэсэн ийм байр сууринаас хандаад ерөнхийд нь бол адил тэгш нөхцөл олгоё гэсэн ийм байдлаар хуулийн төслийг боловсруулсан.

Заавал тусгай зөвшөөрөлтэй байх албагүй гэсэн зүйлийг бас энэнтэй уялдаж л оруулж өгсөн. Гадаадын үл этгээд бол Монгол Улсад орж ирээд үйл ажиллагаа явуулахын тулд заавал ч үгүй хуулийн этгээд байгуулах ёстой. Тусгай зөвшөөрлийг бол Монгол Улсын хуулийн этгээд татвар төлдөг хуулийн этгээдэд олгодог учраас хэрвээ заавал тусгай зөвшөөрөлтэй байх шаардлага тавих юм бол тэр гадаадын чадалтай, том хөрөнгөтэй, туршлагатай тэр компаниуд бол ямар ч оролцох, энэ тендерт оролцох ямар ч боломж фактический боломж бол байхгүй ээ гэж ойлгож байна. 

Д.Дэмбэрэл: -За Нямдорж сайд.

Ц.Нямдорж: -Энэ гадаад, дотоодын хувь хүн хуулийн этгээдэд эрх зүйн ижил тэгш нөхцөл олгох асуудал байгаа юм. Хуучин манай гадаадын хөрөнгө оруулалтын хууль бол нэлээн тийм хөнгөлөлт олгох тал руугаа явчихсан ийм хууль. Тэрний дагуу нэлээн хэдэн жил явсан. Сүүлийн жилүүдэд ижил тэгш байх нөхцөл рүү нь зарим хөдөлгөөнүүд хийгдсэн. Гэхдээ хүн шүүмжлээд баймаар юмнууд нэлээн харагдаж байгаа. Энэ хуулийн түвшинд биш ер нь энэ дотоодын үндэсний компаниудыг дэмжих чиглэлээр тодорхой түвшинд судалгаа хийж, саналаа танилцуулаа гэсэн ийм зүйлийг Үндэсний хөгжил шинэтгэлийн хороонд чиглэл болгосон нэг зүйлийг Засгийн газраас саяхан өгсөн.

Зөвхөн энэ концессийн гэрээгээр ажиллах биш ер нь одоо энэ хөгжил, ажил давамгайлж байгаа салбаруудад яаж хэдэн үндэсний гайгүй компанитай болох юм бэ гэдэг асуудал шүдний өвчний асуудал болчихоод байх шиг байгаа юм. Эрчим хүчний шугам татчихдаг хоёр, гурван үндэсний гайгүй компанитай, барилга байшин барьчихдаг хэдэн гайгүй компанитай, зам, тээврийн хэдэн гайгүй компанитай, тэд нараа ичиж зоволгүйгээр Засгийн газар нь ийм ийм компаниуд гайгүй ажиллаж байгаа учраас бодлогын түвшинд цаашдаа дэмжинэ, алийн болгон хүнээр ажлаа хийлгэх вэ гэдгээ ил тод зарлаад, татварын байдаг юм уу, зээлийн байдаг юм уу, хөрөнгө оруулалтын байдаг юм уу, төрд эдийн засгийн ямар хөшүүргүүд байдаг юм тэрийгээ ашиглаж, дэмжиж босгох асуудал үнэхээр бодлогын түвшинд ярих асуудал болчихоод байгаа юм.

Ийм байдлыг харж үзээд Засгийн газраас нэг ийм чиглэл гарч байгаа гэдгийг та бүхэнд хэлэх байна. Яг энэ хуулийн тухайд бол үндэсний, гадаадын гээд ялгачихаар ялгаварлан гадуурхсан ийм хэрэг явдал болчих гээд бас болж өгөхгүй байгаа юм хуулийн хүрээнд. 

Д.Дэмбэрэл: -За Баясгалан.

Г.Баясгалан: -Бямбацогт гишүүний асуусан зарим асуултанд хариулъя. Тэр баталгаа гаргахтай холбоотой асуудал асуусан. Энэ бол яг концесс өөрөө биш зүгээр төр хувийн хэвшлийн түншлэлийн бодлогод бол төр хувийн хэвшилд түншилж болох нэг хэлбэр нь бол төрөөс баталгаа гаргах тухай асуудал байсан юмаа. Энд бол энэ концессийн хуультай хамаагүй гэж үзэхээр байгаа. 

Маргааныг тохиролцон аргаар шийдвэрлэх гэж та асуусан. Энэ дээр бол ерөнхийдөө гэрээнд бол маргаан шийдвэрлэх журмаа заавал тусгах ёстой гээд гэрээнд нөгөө юу юу тусах вэ гэдгээр байгаа. Тохиролцсон арга гэдгийн хувьд бол шүүх, арбитар гээд тодорхой хэлбэрүүдээ тохиролцсон тохиолдолд тэр аргаараа тухайн маргаан гарсан тохиолдолд дараагийн юм салгаад явна гэж байгаа. Тэр нэг солих тухай та асуудал асуулаа. Уралдаан шалгаруулахтай холбоотой байсан тиймээ. Тэр бол төлөвтэй ашиглуулж болно гэнэ үү. Тэр бол яахав концессийн зүйлийн тэр ашиглалтыг сайжруулах тэр юмыг гэдэг утгаараа мөн нөгөө талдаа бол бас нэг концессийн эрх эзэмшигч маань бас эрх эзэмшигчийнхээ хувьд бол ашигтай байх ёстой гэдэг үүднээсээ энийг тодорхой хэмжээнд зөвшөөрдөг ийм жишиг байдаг юм байна лээ. Энэ утгаар нь бид нар ашиглуулж болно.

Тэгэхдээ бол наад талдаа зүгээр өөрөө ямар нэгэн ашиглуулж сайжруулаагүй, ялангуяа тэр үйлчилгээний чанар сайжраагүй, өмч хөрөнгийн ашиглалт сайжраагүй тэр нөхцөлөөр бол мэдээж төлбөртэй ашиглуулж болохгүй, тэр ерөнхий концессийн гэрээнийхээ зорилгод нийцүүлж бусдад төлбөртэйгээр ашиглуулж болох тухай заалт орж байгаа юм л даа. 

Д.Дэмбэрэл: -Баярлалаа. Амаржаргал.

Р.Амаржаргал: -Баярлалаа. Би тэгэхээр хоёр, гурван зүйлийг тодруулж хэлье. Нэгдүгээрт нь бол Нямдорж сайд бас хэлээд байна л даа. Түр хороо байгуулагдаад энэ хуулийн төсөл ажилласан юмаа гэж хэлээд байна. Ажиллахын хувьд ажилласан юм. Тэгээд Хууль зүйн яамныхантай нэлээн сайн ярьж байгаад Хууль зүйн яам одоо энийг бид нар Засгийн газраас өргөн барих ёстой, бид нар оруулна гээд. За тэгвэл та нар оруулцгаа гээд нэлээн ажиллаад одоо Баясгалан энд сууж байна. Миний өрөөнд нэлээн олон удаа хуралдаад, нэлээн янзалсан юм. Тэгээд өргөн барьчихсан хувилбар маань нөгөө бид нарын ярьсан юм биш байгаа байхгүй юу. Би одоо энэ дээр үнэнийг хэлэхэд хэцүү болчихоод байна, ажиллаагүй гэж хэлэхэд хэцүү, тэгсэн мөртлөө оруулаад ирчихсэн байгаа хувилбар нь болохоор яг өөрсдөө та нар нөгөө анх бэлтгэчихсэн байсан тэр чигээр нь оруулаад ирчихээд байна шүү дээ.

Тэгээд аргаа ядаад түр хорооноос одоо энэ ажлын хэсэгт нь ингээд нөгөө ажилласан юмнуудаа дахиж томъёолоод, энэ хуулийг хэлэлцэх явцад нь энэ юмнуудаа одоо эргэж харъя гээд ингээд томъёоллуудыг нь 3 хуудас юм бэлтгээд, бичээд өгчихөөд байгаа шүү дээ. Одоо нэг байдал ийм байна. Тэгээд  энэ дээр би одоо юу гэж хэлэх ёстой юм. Биш гэж хэлэхэд хэцүү, мөн гэж хэлэхэд хэцүү, нэг ийм байдалтай болчихоод байгаа юм.

Хоёрдугаарт нь хэлэх гэсэн зүйл юу юм бэ гэхээр энэ төрийн хувийн хэвшлийн түншлэлтэй холбоотой, ялангуяа концессийн хуультай холбоотой асуудлаар энэ түр хороо маань байгуулагдаад 4 нь ч удаа олон улсын чанартай хурал зохион байгууллаа. Төрийн ордонд гэхэд л 3 удаа зохион байгуулсан. Хамгийн анхны хуралдаан дээр нь Дэмбэрэл дарга өөрөө хүрч ирээд нээлтийн үгийг нь хэлээд явсан. УИХ-ын гишүүдэд бүгдээрэнд нь урилга өгсөн. Хүрч ирээд суугаад, сонсооч. Тэгээд нэг шаварт унасан шарын эзэн гэдэгтэй адилхан түр хорооны хэдэн гишүүд л өөрсдөө ирж суудаг, бусад нь ердөө бүгдээрээ мэдэж байгаа, мэдэж байгаа, ойлгож байгаа, тэрэн шиг амархан юм байхгүй, сайн мэдэж байна гээд ингээд л. Хамгийн сүүлчийнх нь одоо 2 хоногийн өмнө зохион байгуулаад, Lovells гээд дэлхийд дээрээсээ 5-д ордог компани шүү дээ, хуулийн компани. Тэр зохион байгууллаа.

Эцсийн дүндээ Одхүү бид хоёр л гүйж гүйж байгаад л өнгөрсөн. Нөгөө УИХ-ын гишүүдээс хэн ч ирдэггүй. Тэгээд бид нар нэг асуудалд иймэрхүү байдлаар хандаад байгаа байхгүй юу. Уул нь тэрнийг зохион байгуулж байгаа юман дээр нь үнэхээр сонирхоод, ач холбогдол өгч байгаа бол хүрч ирээд сонсоод, суучихсан бол өнөөдрийн тэр яриад байгаа, ойлгогдохгүй байгаа олон асуудлын учир начир нь ойлгогдох юм болов уу даа гэсэн нэг ийм бодолтой байгаад байгаа юм.

Гуравдугаарт нь хэлье гэсэн санаа юу юм бэ гэхээр ерөнхийдөө нэг ийм ойлголт яваад байх шиг байгаа юм. Тэр нь юу юм бэ гэхээр хэдэн компани нийлээд л нэг төрийн өмчийг хувьчлаад авчих тухай л ойлголт яваад байх шиг байгаа юм. Гэтэл энэ хуулийн чинь гол утга учир нь юундаа байгаа юм бэ гэхээр бол хувийн өмч дээр тулгуурлаж байж, төрийн хийж чадахгүй байгаа ажил үйлчилгээг гүйцэтгүүлье, хувийн өмч дээр тулгуурлаж байж төрийн байгуулж чадахгүй байгаа тэр дэд бүтцийг бий болгоё л гэсэн ийм л санаа яваад байгаа шүү дээ. Тэгээд дараа нь тодорхой тэр нөхцөлтэйгээр өөрөөр хэлэх юм бол мөнгө төгрөгийг нь төлснийх нь дараа төрдөө буцаагаад авчихдаг, төрийн өмчийг бий болгодог, орон нутгийн өмч, төрийн өмчийг бий болгодог энэ тогтолцоог л зохицуулах тухай яриад байгаа шүү даа. Тэрнээс хувьчлах тухай ярьж байгаа юм биш шүү дээ.  Гуравдугаарт нь хэлье гэсэн санаа энэ.

Дөрөвдүгээрт нь бас нэг зүйлийг бид нар зөв ойлгох ёстой юм шиг байгаа юм. Төр хувийн хэвшлийн түншлэл гэж хэлээд байна. Төр хувийн хэвшлийн түншлэл маань маш олон хэлбэрээр илэрч байгаа. Бараа ажил үйлчилгээ худалдаж авах тухай асуудал байж байна. Энэ бол хууль, эрх зүйн акт нь бүрдчихсэн, тэрний дагуу бараа ажил үйлчилгээ худалдаад явж байгаа тийм юмнууд одоо зах зухаасаа явж байна. Болж байгаа ч юм бий, болохгүй ч байгаа юм байгаа. Түншлэлийн хэлбэр мөн үү, мөн. Өмч хувьчлал байж байна, түншлэлийн хэлбэр мөн үү, мөн. Тэгвэл концесс гэдэг маань бас л нэг тийм түншлэлийн хэлбэр байхгүй юу. Чиглэл нь, зорилго нь юу юм бэ гэхээр бол эцсийн дүндээ төрийн өмч гэдэг юмыг гүйлгэж төр хийж чадахгүй байгаа юмаа л одоо бүрдүүлж авъя гэсэн үг шүү дээ. 

Өнөөдөр гэр хорооллын энэ бохирын шугам гэж байж байна. Гэр хороололд бохирын шугам татъя гэж байна, хэн ийшээгээ орох юм, хэн ч орохгүй байна шүү дээ. Тэгэхээр ийш нь хүмүүсийг татах ямар арга зам байна. Тодорхой хэлбэр үүсгэж өгч байна, сайн дурын үндсэн дээр чи орж болно, орж болохгүй байж болно. Хүрээд ирээч, ийшээгээ шугам татаад өгөөч гэхээр procurement буюу төрийн өмчийг худалдан авах хэлбэрээр хийе гэхээр хэн ч ирэхгүй байна. Чи хувийнхаа хөрөнгө оруулалтыг хийгээд, энийгээ аваад яваач гэхээр үгүй ээ, наадах чинь дэндүү эрсдэлтэй юм. Би өртөг зардлаа хэзээ, яаж нөхөх нь бүү мэдээ, би хийхгүй ээ гээд байж байна. Энийг одоо хувьд шилжүүлээд цэвэр хувийн компани болгоод, хувийн менежменттэй юм болгоод ингээд явъя гэхээр бас эрсдлийн асуудал гарч ирээд, бас явахгүй байна. 

Нэг иймэрхүү юмнуудыг шийддэг нэг арга нь юу юм бэ гэхээр концессийн хэлбэр байгаа байхгүй юу. Концесс гэдэг маань тодорхой эрх олгоод, тэр эрх авсныхаа дагуу тэр хүн чинь давуу талтай болж байгаа юм. Давуу талтай болсныхоо ач холбогдлоор тэр чинь өөрөө нөгөө төсөл чинь хэрэгжих эдийн засгийн үндэстэй болж байгаа байхгүй юу. 

Д.Дэмбэрэл: -Нэмчихье, нэг минут. Амаржаргал гишүүн.

Р.Амаржаргал: - Иймэрхүү иймэрхүү хэлбэрүүд байгаад байгаа юмаа. Тэгээд энэ бүгд бололцоог л ашиглая гэж байгаа юм. Өөрөөр хэлэх юм бол төр, хувийн хэвшлийн түншлэлийн ямар л бололцоо байна тэр бүх бололцоогий нь бид нар бүрдүүлээд өгье гэж байгаа юм.Бодлогын баримт бичгээ бид нар баталчихсан, бодлогын баримт бичиг дээрээ бол энийгээ маш тодорхой хэлээд өгчихлөө шүү дээ. Ийм ийм хэлбэрүүдээр хийж болно гээд хэлээд өгчихсөн, хоёрдугаарт нь энийгээ үе шаттай хийнэ шүү, эхний хугацаанд нь цөмөөрөө эрх зүйн орчингий нь бүрдүүлээд өгчихье, дараа нь нөгөө туршилтын ганц хоёр юмнуудыг хийгээд өгчихье, тэгээд бүрэн хэмжээгээрээ хэрэгжих бололцоогий нь бас хангаж өгье гэсэн ингээд бодлогын баримт бичиг дээрээ зоогоод өгчихсөн байж байгаа. Тэгээд энэ асуудлыг сая Байнгын хороодоор хэлэлцэх үед гишүүдээс маш тодорхой тодорхой, зөв зүйтэй саналууд ороод ирсэн байсан. Хууль зүйн байнгын хороон дээр ч гэсэн одоо энэ танилцуулга, энэ гаргасан дүгнэлтийг унших гэж байгаа.  Энэ дээр байж байгаа санаанууд бол зөв шүү дээ. 

Тэгэхээр энэ бүх юмнууд бол энэ хуулийг одоо хэлэлцье гэдгээ шийдчихээд, хэлэлцэх явцдаа ажлын хэсгүүд маань одоо зохицуулж болох ямар нэгэн байдал, асуудалгүйгээр зохицуулж болох бүх юмнуудаа энэ хуулийн төсөлдөө зоогоод өгчих бололцоо байнаа л гэж ойлгоод байгаа юм. Тэр утгаараа цөмөөрөө өнөөдөр хэлэлцэх эсэхийг нь шийдэж байгаа учраас энийгээ ингээд шийдвэрээ гаргачихаад тэгээд дараагийнхаа тэр ажлын хэсэгт нь шилжүүлээд, саяны энэ чуулган дээр ярьсан гишүүдийн бас эргэлзээ төрүүлээд байгаа асуудлууд, дээрээс нь нэмж зохицуулах ёстой юмнуудыг нь бол энэ хуулийн төсөлдөө бид нар оруулаад тэгээд анхны хэлэлцүүлэгт нэлээн дорвитой юм орж ирнэ байхаа гэж би найдаж байна. Баярлалаа. 

Д.Дэмбэрэл: -Баярлалаа. Гишүүд илтгэлээс асуулт асууж, хариулт авлаа. Одоо Байнгын хороо, хоёр ч Байнгын хороо хэлэлцэж, дүгнэлт гаргасан байна. Байнгын хорооны санал, дүгнэлтийг сонсъё. Хууль зүйн байнгын хорооны санал, дүгнэлтийг УИХ-ын гишүүн Эрдэнээ танилцуулна. Эрдэнээ гишүүнийг индэрт урьж байна.

С.Эрдэнэ: -УИХ-ын дарга, эрхэм гишүүд ээ, 

Монгол Улсын Засгийн газраас 2009 оны 7 дугаар сарын 22-ны өдөр УИХ-д өргөн мэдүүлсэн Концессийн тухай төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх асуудлыг Хууль зүйн байнгын хороо 2009 оны 10 дугаар сарын 20-ны өдрийн хуралдаанаараа хэлэлцлээ. 

Төсөл санаачлагч манай улсад дэд бүтцийн болон нийгмийн бусад салбарт үйлчилгээний чанар, менежментийг сайжруулах, технологийн шинэчлэл хийх асуудлыг зөвхөн төрийн өмчийн хөрөнгөөр гүйцэтгэх боломжгүй тул концессийн эрх зүйн орчинг бий болгох замаар уг салбарт хувийн хэвшлийн оролцоо, хөрөнгө оруулалтыг татах зэрэг шаардлага байгааг харгалзан уг төслийг боловсруулсан байна.

Байнгын хорооны хуралдаанаар дээрх асуудлыг хэлэлцэх үед УИХ-ын гишүүн Энхболд, Бат-Үүл нар концессийн эрх олгох ажиллагааг зохицуулах асуудлын хүрээнд үүссэн маргааныг шийдвэрлэх хариуцлагын асуудлыг тодорхой болгож, хуулиар зохицуулах харилцааг нарийвчилж, онцлог шинжтэй хууль зүйн бие даасан зохицуулалтуудыг боловсронгуй болгох, хуулийн төсөлд техник, эдийн засгийн үндэслэлийг концесс зарлагч өөрөө гаргаж байх, сонгон шалгаруулалтыг ил тод явуулж, гэрээний хэрэгжилтийн явцыг хянадаг байнгын ажиллагаатай байгууллагатай байхаар тусгах, мөн концессийн зүйлийн төрлийг төсөлд тодорхой тусгаж өгөх.

 УИХ-ын гишүүн Мөнх-Оргил уг хуулийн төсөл нь төр, хувийн хэвшлийн түншлэлийн талаар төрөөс баримтлах бодлого батлах тухай УИХ-ын тогтоолын үзэл баримтлалтай уялдаж нийцээгүй, концессийн зүйлд ямар төрлийн өмч хамаарах, концессийн эрхийг олгож байгаа субъектыг хязгаарлах, концессийн гэрээгээр зохицуулах асуудлыг хуульд тодорхой тусгах шаардлагатай гэсэн саналыг, түүнчлэн тус Байнгын хорооны хуралдаанд оролцсон гишүүд концессийн гэрээгээр зохицуулагдах асуудлын хүрээ, уг харилцаанд концесс эзэмшигч болон төр ямар эрх үүрэгтэйгээр оролцох зэрэг нь өөрөө Хууль зүйн байнгын хорооны эрхлэх асуудлын хүрээнд хамаарах тул Хууль зүйн болон Эдийн засгийн байнгын хорооноос концессийн тухай хуулийн төслийг УИХ-ын чуулганы нэгдсэн хуралдаанаар хэлэлцүүлэх бэлтгэл ажлыг хангах, санал, дүгнэлтийн төсөл боловсруулах үүрэг бүхий ажлын хэсгийг хамтран байгуулж ажиллах нь зүйтэй гэсэн саналыг тус тус гаргаж байсан болно.

Концессийн тухай төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төслүүдийг тус Байнгын хорооны хуралдаанд оролцсон гишүүд санал нэгтэйгээр УИХ-ын чуулганы нэгдсэн хуралдаанаар хэлэлцүүлэх нь зүйтэй гэж үзсэн.

УИХ-ын эрхэм гишүүд ээ,

Концессийн тухай төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Д.Дэмбэрэл: -Эрдэнээ гишүүнд баярлалаа. Одоо Эдийн засгийн байнгын хорооны санал, дүгнэлт гарсан байна. Байнгын хорооны санал, дүгнэлтийг УИХ-ын гишүүн Бямбацогт танилцуулна. Бямбацогт гишүүнийг индэрт урьж байна.

С.Бямбацогт: -УИХ-ын дарга, эрхэм гишүүд ээ,

Концессийн тухай хуулийн төсөл болон уг хуулийн төсөлтэй холбогдуулан боловсруулсан төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төслүүдийг Монгол Улсын Засгийн газраас 2009 оны 7 дугаар сарын 22-ны өдөр УИХ-д өргөн мэдүүлсэн билээ.

Уг хуулийн төслүүдийг хэлэлцэх эсэх тухай асуудлыг Эдийн засгийн байнгын хороо 2009 оны 10 дугаар сарын 21-ний өдрийн хуралдаанаараа хэлэлцээд гаргасан дараахь санал, дүгнэлтийг УИХ-ын нэгдсэн хуралдаанд танилцуулж байна. 

Манай улсын хувьд дэд бүтцийн болон нийгмийн бусад салбарт үйлчилгээний чанар, менежментийг сайжруулах, технологийн шинэчлэл хийх зайлшгүй шаардлагатай байгаа бөгөөд үүнийг зөвхөн төрийн өмчийн хөрөнгөөр гүйцэтгэх боломжгүй тул концессийн эрх зүйн орчныг бий болгох замаар уг салбарт хувийн хэвшлийн оролцоо, хөрөнгө оруулалтыг татах шаардлагатайг үндэслэн уг хуулийн төслийг боловсруулжээ.

Концессийн тухай хуулийн төсөл болон уг хуулийн төсөлтэй холбогдуулан боловсруулсан Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төслүүдийг тус Байнгын хорооны хуралдаанд оролцсон гишүүдийн олонхи УИХ-ын нэгдсэн хуралдаанд оруулж хэлэлцүүлэх нь зүйтэй гэж үзсэн болно.

УИХ-ын эрхэм гишүүд ээ,

Концессийн тухай хуулийн төсөл болон уг хуулийн төсөлтэй холбогдуулан боловсруулсан Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Д.Дэмбэрэл: -Бямбацогт гишүүнд баярлалаа. Байнгын хороодын санал, дүгнэлтээс асуух асуулттай гишүүн Наранхүү гишүүнээр, Дамба-Очир гишүүнээр тасаллаа. За Бямбацогт гишүүн.

С.Бямбацогт: -За Хууль зүйн байнгын хороо Жекей даргаас асуух гэсэн юм. Энэ Хууль зүйн байнгын хорооны бас эрхлэх асуудалтай хамаатай учраас гээд сая Хууль зүйн байнгын хорооны санал, дүгнэлт уншигдаж байна л даа. Тэгэхээр миний ойлгож байгаагаар эдийн засгийн харилцааг Эдийн засгийн байнгын хорооноос хариуцдаг болов уу. Энэ хүрээндээ уул нь Хууль зүйн байнгын хороо санал, дүгнэлтээ Эдийн засгийн байнгын хороонд ирүүлээд, тэрийг нь Эдийн засгийн байнгын хороогоор хэлэлцээд, Эдийн засгийн байнгын хорооны санал, дүгнэлт энд яригдах ёстой байсан болов уу гэж бодож байгаа юм. Хэрвээ ингээд ерөөсөө тухайн Байнгын хороо энэ асуудал ерөөсөө манай Байнгын хороотой холбоотой, чухал асуудал учраас бид нар шууд чуулган дээр, нэгдсэн хуралдаанд оруулж танилцуулж, санал дүгнэлт хийж байя гэдэг ийм жишиг зарчим тогтчих юм бол одоо яг бид нар төсөв хэлэлцэж байгаа. 

Төсөв дээр тухайн одоо жишээ нь Нийгмийн бодлогын байнгын хороо боловсролын асуудал, эрүүл мэндийн асуудлаар төсөвтэй холбоотой асуудлыг бүгдийг нь Байнгын хороон дээр хэлэлцээд, Төсвийн байнгын хороонд бид нар шилжүүлдэг. Төсвийн байнгын хороо нэгтгээд УИХ-ын нэгдсэн чуулганд оруулж ирж танилцуулдаг. Тэгэхээр энэнтэй адилхан төсөв дээр ерөөсөө бүх Байнгын хороод маань энэ манайтай холбоотой чухал асуудал учраас бид нэгдсэн чуулганд өөрсдөө оруулж танилцуулъя гэдэг асуудал үүсээд байх юм биш байгаа. Тэгээд энэ нэг буруу жишиг тогтчих юм биш үү, энэ дээр бас нэг яг ямар учраас, ямар үндэслэлээр ийм шийдвэр гаргасан юм болоо гэдгийг Жекей дарга тайлбарлаж өгөөч. Энэ дээр бас Тамгын газраас энэ хууль зөрчих үү, зөрчихгүй юу, УИХ-ын дэгийн тухай хуулийг. Энэ дээр бас тайлбар өгөөч ээ гэж хүсч байна.

Д.Дэмбэрэл: -Жекей дарга хариулъя.

Х.Жекей: -Баярлалаа. Бямбацогт гишүүний асуултанд хариулъя. Энэ хууль өөрөө 2002 оноос хойш янз бүрийн шатанд ажлын хэсэг байгуулагдаад ажиллаж ирсэн юм байна лээ.  Тэгээд  УИХ-ын 38 дугаар тогтоол бий.  Тэр  тогтоолдоо 2008-2012 оны хооронд УИХ-аар баталж хэлэлцэх үндсэн чиглэл байгаа хууль тогтоомжийн. Тэр дотор байгаа. Тэр дотор яг юу гэж орсон гэхээр энэ асуудлыг хариуцаж УИХ-д өргөн барих хариуцах яам болохоор Хууль зүй дотоод хэргийн яам, энэ асуудлыг хяналт тавьж УИХ-д хэлэлцүүлэх Байнгын хороо гэхээр Эдийн засгийн болон Хууль зүйн байнгын хороо гэж орчихсон байгаа. Энэ нь бол тогтоол. Тийм учраас энэ тогтоолын хүрээнд бид энэ асуудлыг давхар авч үзэж байгаа нэгд.

Нөгөө талаар энэ асуудал өөрөө нийгмийн харилцааны олон асуудлуудыг хөндсөн, эрх зүйн хувьд бол яах аргагүй Хууль зүйн байнгын хороогоор хэлэлцэх шаардлагатай тийм хууль юм. Тийм ч учраас бид ярилцаж байгаад Хууль зүйн байнгын хорооны гишүүдийн саналаар мөн тэр тогтоолыг үндэслээд ингээд Хууль зүйн байнгын хороон дээр хэлэлцээд, хэлэлцэхдээ нэлээн нухацтай хэлэлцэж байгаад тэгээд саяны дүгнэлтийг оруулж ирж байгаа юм. Баярлалаа.

Д.Дэмбэрэл: -За Тамгын газар, энэ дэг зөрчигдөж байгаа юм байна уу.

С.Магнайсүрэн: -Саяын Концессийн тухай хуулийн тухайд хууль тогтоомжийг боловсронгуй болгох үндсэн чиглэлд туссан. Хариуцаж оруулах яам нь Хууль зүйн яам. Хэрэгжүүлж, хяналт тавих Байнгын хороо нь 2 Байнгын хороог хоёулангий нь бас тавьчихсан байгаа. Ер нь бол аль аль Байнгын хороодын эрхлэх асуудалд бол хамаарах ийм асуудал юм байгаа юм. Зохион байгуулалтын хувьд бол Эдийн засгийн байнгын хороо ажлын хэсэг байгуулаад нэлээн ажиллачихсан гэсэн ийм тайлбарт байсан учраас энэ хэлэлцэх эсэх дээр хамтарч хэлэлцэх тийм боломжийг бас олгож болоогүй. Зүгээр хэлэлцэх эсэхийг бол ингэж 2 Байнгын хороо хэлэлцээд дүгнэлт гаргах боломж бол байгаа юм. Нэгдүгээр хэлэлцүүлгийн үед бол эсвэл хамтарч хэлэлцэх ийм боломжгүй үед  аль нэг Байнгын хороонд өгөх шаардлагатай, энэ үндэслэлээр аваад үзэх юм бол Эдийн засгийн байнгын хороонд Хууль зүйн байнгын хороо санал дүгнэлтээ хүргүүлэхээр ийм дэг харагдаад байгаа юм. Тэгэхээр бид нар зохион байгуулалтын хувьд дараа 7 хоногт бол ороогүй. Ажлын хэсэг ажиллаад ингээд зохион байгуулалтаа арай өөрөөр хийх бас боломж байх болов уу гэж ингэж бодож байгаа.  

Д.Дэмбэрэл: -Наранхүү гишүүн. Яах вэ тэр нэг их тийм зөрчил бол хэлэлцэх асуудал дээр бол зөрчил байхгүй тиймээ. За Наранхүү гишүүн асуултаа тавья.

Х.Наранхүү: -Баярлалаа. Тэгэхээр миний хувьд нэгдүгээрт энэ хуулийн ач холбогдол нь өнөө хүртэл 20 жил бид нар чинь бүх асуудлыг хувийн сектор, зах зээл шийдэх юм шиг ингэж яриад, төрийн өмчлөлөө нэг тийш нь бүр ач холбогдлыг нь бүр бууруулаад орхичихсон. Тэгээд үнэн хэрэг дээрээ болохоор тэгдэггүй юм байна. Гэхдээ дан одоо төрийн өмчөөрөө бас явахгүй, ийм учраас төрийн өмч, хувийн өмч аль аль нь ингэж өөрийнхөө чиглэлийн хүрээний юмаа хийнэ, хамтарч ажиллана гэдэг энэ талаасаа бол энэ хууль хэлэлцэж батлах нь бас олон нийтэд зөв мессеж өгөх зөв ойлголт бий болох гэдэг утгаараа энэ бас цаг үеэ олсон юмаа гэж нэгд.

Хоёрдугаарт, өнөөдрийн манай эдийн засгийн нөхцөл байдал, ойрын 3 жил, 5 жилийн нөхцөл байдалтай уялдуулаад энэ хуулийн ач холбогдлыг аваад үзэх юм бол бас хэрэг байна. Яагаад вэ гэвэл төсөв гайгүй байх сүүлийн 2, 3 жилд манайх маш их олон объект энд тэнд хөрөнгө оруулаад,хагас дутуу эхлүүлээд орхичихсон, хүмүүст баахан хүлээлт бий болгочихсон, тийм ч юм хийнэ, ийм ч юм хийнэ гээд амалчихан, гэтэл өнөөдөр Засгийн газарт ийм хөрөнгө мөнгө алга. Тэр талаасаа авч үзэх юм энэ бол хувийн секторт байгаа хөрөнгө мөнгийг бас дайчлах, өөрөөр хэлбэл төсвийн хөрөнгө мөнгөний дутагдлыг нөхөх, нөгөө талаар төсвийн мөнгөний зохицуулалт дээр эрсдлийг багасгах, гуравдугаарт цаг хугацаа хожих. Энэ дээр маш тодорхой юмнууд, амьдрал дээр бол гараад ирчихсэн байна л даа. Одоо жишээлбэл Налайх хотод бүхэл бүтэн том Оросуудын орхиод явсан дутуу сургуулийг хувийн секторынхон аваад бариад дуусаад бэлэн болгочихоод одоо тэрийгээ яахаа мэдэхгүй сууж байна. Гэтэл тэнд хүүхдүүд сургуульд явах тэгж нэмж сургуулийн байрны асуудал шаардлага бол байгаа тэнд. Тэгэхээр энэ бол яг энэ хуулиараа, хуулиа батлаад өгчих юм бол амьдрал дээр хэрэг нь байнаа гэж хоёрдугаарт хэлье.

Гуравдугаарт, энэ хүрээний хувьд яахав бид бүгдээрээ том объектын тухай яриад байна л даа. Миний хувьд бол жижиг объектыг нь бас ярих нь зүйтэй болов уу гэж бодож байна. Яагаад вэ гэвэл өнөөдөр зүгээр сумын хэмжээнд, аймгийн хэмжээнд аваад үзэх юм бол халуун усаа бид нар өнөө хүртэл учрыг нь олоогүй, хувийн сектор нь ч тэрийгээ хариуцаж чаддаггүй, хувьсгал нь ч тэрийгээ хариуцаж чаддаггүй, тэрийг одоо худаг байна бас адилхан. Халуун ус бол бүр ажиллахаа больсон шүү дээ. Худгаа өнөөдөр ажиллаж чадахгүй. Жижиг цөөхөн 4, 5 айлын орон сууц ч гэдэг юм уу, хогны асуудал ч гэдэг юм уу, за дотуур байр, менежмент нь ч, сургууль байшингийн засвар үйлчилгээ ч гэдэг юм уу ийм юмнууд чинь харин амьдрал дээр илүү ач холбогдолтой юм биш үү. Ийм жижиг юман дээр орон нутагтаа хувийн сектор, хувьсгалын сектор хамтарч ажиллах ойр зуурын хөрөнгийг дайчлах, тэрэн дээр тэр түрүүчийн гишүүдийн яриад байсан зарим айдас бол байхгүй шүү дээ. Одоо сургуулийг аймгийн төв дээр байгаа 4 сургуулийн нэгийг нь менежментээр өгчихсөн байхад тэнд нэг идээд уугаад аваад явчих юм байхгүй шүү дээ. Тэр чинь эх эцгүүд нь хяналтаа тавьчихаж байгаа юм чинь.

Энэ мэтчилэнгээр жижиг юман дээр, нийгмийн талын юман дээр энэ хууль чинь ихээхэн ач холбогдолтой, нэлээн том хүрээтэй ийм шинэлэг ажил болох юм биш байгаа даа. Энэ утгаас нь бас, талаас нь харвал яасан юм бэ. Ийм учраас энэ хуулийг даруй авч хэлэлцэж, гаргах нь зүйтэй болов уу гэсэн ийм саналтай байна.

Д.Дэмбэрэл: -Голдуу санал тиймээ. Байнгын хороод хариулах юм байна уу. За Жекей, тийм асуултанд л хариулж байгаа шүү дээ. Баярсайхан гишүүн хариулж болно.

Х.Жекей: -Нэг санал хэлчих үү.

Д.Дэмбэрэл: -За Жекей, санал гэж та.

Х.Жекей: -Сая Наранхүү гишүүний ярьсан санал байна гэж хүлээж авч байна л даа. Тэгээд сая дүгнэлтэнд оруулсан. Хууль зүйн байнгын хорооны дүгнэлтэнд. Байнгын хороод өөрийнхөө хэмжээнд энэ асуудлыг яриад хэлэлцэх эсэхээ оруулж ирж байна л даа. Аль аль талаараа хууль зөрчсөн юм байхгүй, Эдийн засгийн байнгын хороо ч тэр, Хууль зүйн байнгын хороо ч тэр. Тэгэхээр хэлэлцэх эсэхээ шийдчихээд, тэгээд хамтарсан ажлын хэсэг байгуулаад, Баярсайхан даргатай бид бас ярьчихсан байгаа. Тэгээд ажлын хэсгийг бас энэ хуулийг урд өмнө 2002 оноос хойш ажлын хэсэгт нь орж ажиллаад, явж байгаа, Мөнх-Оргил гишүүнээр ахлуулаад тавьчихвал бас хууль боловсронгуй гарах талаасаа ч, Хууль зүйн яаманд 2002 оноос хойш энэ асуудал нэлээн тэнд бэлтгэгдсэн тийм хууль юм байна лээ. Өөрөө ээдрээтэй, гол нь нийгмийн харилцааг зохицуулах зайлшгүй шаардлагатай, тэгээд шинэ тийм хууль байгаа учраас энэ талаар бас дарга ерөнхий нэг чиг өгчихвөл зүгээр байна гэсэн тийм саналыг бас хэлж байгаа юм л даа. Баярлалаа.

Д.Дэмбэрэл: -Баярсайхан дарга.

Ц.Баярсайхан: -Эдийн засгийн байнгын хороо энэ түр хорооны тогтоолыг санаачилж оруулаад Амаржаргал даргатай түр хороо ажиллаад, төр, хувийн хэвшлийн түншлэлийн бодлогыг бичиг баримтыг Их Хурлаар батлууллаа шүү дээ. Энэ бичиг баримтыг боловсруулах, нэгдсэн хуралдаанаар хэлэлцүүлэх, Байнгын хороодоор хэлэлцүүлэх бэлтгэл ажлыг хангах ажлын хэсгийг Буд гишүүнээр ахалж явуулбал яасан юм. Тэгэхдээ энэ концессийн хуулийг мөн хамтдаа өргөн баригдана гэж тооцоод нэг ажлын хэсэг байгуулчихсан байсан учраас сая хэлэлцэх эсэхийг шийдэхэд 2 Байнгын хороо тусдаа дүгнэлт гаргаж байгаа. Нэгэнт  хэлэлцэхээр шийдэгдсэн нөхцөлд бол хамтарсан ажлын хэсэг гаргаад, тэгээд Байнгын хороодоороо хэлэлцээд явчихъя, хамтарсан байдлаар.

Өнөөдөр энэ асуудлыг бол одоо Эдийн засгийн байнгын хорооны асуудал, Хууль зүйн байнгын хорооны асуудал гэж ярихаасаа илүү хамгийн гол нь монголын хөрсөнд хэрэгжих сайн хууль л гаргахын тулд хамтарч ажиллаад л, Их Хурлын л бүтээгдэхүүн болно шүү дээ. Тэгээд одоо гаргах нь зүйтэй л гэж ингэж үзэж байгаа. Тэгэхээр ажлын хэсэгт орсон гишүүд дээр харин Төрийн өмчийн хорооны даргыг бас нэмж оруулах ийм зүйлийг бас ярьж байгаа. Яагаад вэ гэхээр сая бодлогын бичиг баримтыг батлахдаа энэ бодлогыг төрийн өмчийн асуудал хариуцсан төрийн захиргааны байгууллага хэрэгжинэ гээд хийчихсэн юм. Концессийн хууль дээрээ болохоор хөрөнгө оруулалтын асуудал хариуцсан төрийн захиргааны байгууллага гээд байгаа юм. Тэгэхээр энийгээ бас нэг мөр болгож ойлгохгүй бол бодлогын бичиг баримт нь болохоор төрийн өмчийн байгууллага хариуцаад, нөгөөдөх нь хөрөнгө оруулалтын гэхээр зэрэг бас зөрчихөж магадгүй юмаа. Тийм учраас уялдуулах, харах юм бол бий. 

Нарийн процессын юмнуудыг энэ дээр зааж өгөх юм бол жишээлбэл одоо бариад шилжүүлэх, бариад ашиглаад шилжүүлэх ч гэдэг юм уу ийм хэлбэрүүд байвал ямар байх вэ энэ тэр гээд хуулин дээрээ бол тодотгож ярих юмнууд бол ажлын хэсгийн хүрээндээ гарах байх аа. Тийм учраас 2 Байнгын хороо бол тал талаас нь яриад, хамтарсан хуралдаанаасаа УИХ-ын нэгдсэн хуралдаанд оруулж ирнэ гэж ингэж бодож байгаа.

Д.Дэмбэрэл: -Бат-Үүл гишүүн. 

Э.Бат-Үүл: -Тэгэхээр минийх бол энэ ажлын хэсэг байгуулахтай холбогдолтой асуулт байсан юм. Түрүүн бодож байсан чинь Бямбацогт гишүүн ч бас сөхөөд авлаа л даа. Зөв асуулт сөхөөд авлаа. Тэр нь юу вэ гэхээр яг үнэндээ Концессийн тухай хууль бол гэрээ эрхийн асуудал байхгүй юу. Төрийн тодорхой эрхийг хэнд, ямар гэрээгээр яаж шилжүүлэх юм бэ гэж, яаж сонгож, яаж шилжүүлэх юм бэ гэж. Тийм учраас голлох Байнгын хороо нь Хууль зүйн байнгын хороо байсан. Ажлын хэсэг байгуулагдахдаа Эдийн засгийн байнгын хороон дээр байгуулагдах нь дээ. Энэ эдийн засаг гэдэг нь бол тэр гэрээ хийхээс гэрээ хийхийн тулд өгч байгаа санал болгож байгаа эдийн засгийн үр ашгийн тооцооны тухай л ярина шүү дээ. Тэрнээс концесс гэдэг бол зүгээр л гэрээ. Яг үнэндээ бол. 

Ер нь нэг их олон энэ төр, хувийн хэвшлийн түншлэл гэж байгаа юм. Бас гэрээ байхгүй юу. Энэ дээр бол дандаа уг нь Хууль зүйн байнгын хороо гол үүрэгтэй байж байгаа юм. Тэгээд яахав сая ажлын хэсэг байгуулна гэхээр би бас гайхаж байсан юм. Яагаад энд жишээ нь хэрвээ Төрийн өмчийн хороо орж байгаа бол хуульчид орох ёстой. Дандаа мэргэжлийн ийм шалгуур тавьж орох ёстой л доо. Тэгээд яагаад энийг Эдийн засгийн байнгын хорооны гол асуудал болгосон юм, ер нь тэр 2 төр, хувийн хэвшлийн түншлэл гэж, цаана нь дандаа эрх зүйн зохицуулалтын тухай ярьж байгаа зүйлүүд яагаад Эдийн засгийн байнгын хороонд очсон юм бэ л гэж би асуух гэсэн юм.

Үгүй ээ, үгүй. Хууль бол эрх зүйн бодлогын асуудал гарна. Их Хурал бол бодлого. Бодлого нь эрх зүйн хувьд яаж хийгдэж байна вэ, тэгээд төр, хувийн хэвшлийн түншлэл концесс бол цэвэр эрх зүйн асуудал, эрх зүйн зохицуулалт, гэрээний асуудал. 

Д.Дэмбэрэл: -2 Байнгын хороо хоёулаа хэлэлцээд явъя гэж. Асуудлынхаа хувьд бол Эдийн засгийн байнгын хороо, хуулийнхаа талаас бас их анхаарах нь бол Хууль зүйн байнгын хороо гээд. За ингээд гишүүд Байнгын хорооны санал, дүгнэлтээс асуултаа асуулаа. Одоо Байнгын хорооны, үг  хэлэх гишүүн байна уу, үг хэлэх гишүүн алга байна. За үг хэлэх гишүүд Дамба-Очир гишүүнээр. За яах вэ заавал 6 хүргэх гээд яах вэ. Бямбацогт, Алтанхуяг, Лүндээжанцан за 6 хүн л ярина шүү дээ. Гишүүд бол цөмөөрөө л хэлэлцье гээд байсан, хэлэлцэхгүй гэж байгаа хүн байна уу. За Одбаяр гишүүн, сонсчихъё.

Д.Одбаяр: -Би хэлэлцэх саналтай байгаа. Гишүүдийн саналууд асуултуудлыг сонсож байхад их чухал асуудал байна л даа энэ. Юу бодогдсон бэ гэхээр түрүүнд асуултандаа хэлж байсан. Үйлчлэх хүрээгий нь жаахан нэлээн хумих ёстой юм байнаа. Бий болох дэд бүтцийг хөгжүүлэх тэр чиглэл рүүгээ илүү анхааръя гэж. Тэгээд энэ хуулийг батлан гаргах нь эрх зүйн орчин, ер нь энэ чиглэлийн манай төрийн бодлогыг бас нөгөө гадагшаагаа илэрхийлж байгаа л бас дохио шүү дээ. Тэр талаасаа бол чухал ач холбогдолтой юм байна. Үр дүн нь гарахад бас хугацаа шаардах юм байна. Энэ нь өөрөө нөгөө бидний ярьж байгаа, ялангуяа Концессийн хуулиа батлаад гаргасны дараа өнөө стратегийн ордуудаа л цааш нь яах вэ гэдэг бодлогууд маань улам эрчтэй явах шаардлагатай юм байна, ажлын байрууд нэмэгдэх шаардлагатай байна. Төлбөрийн чадвартай дунд ангийг төлөвшүүлэх тал дээр төрийн бодлого илүү хурдтай явах юм байна гээд олон зүйлүүдийг бас нөхцөлдүүлж явна гэж бодсон байхгүй юу. Тэгээд энийг дэмжиж байгаа юмаа. Хэлэлцье гэж.

Д.Дэмбэрэл: -За Дамба-Очир гишүүн.

Д.Дамба-Очир: -Би бас мөн дэмжиж байгаа нь дэмжиж байгаа. Гэхдээ би зүгээр гол яригдаад байсан тэр санал дээр л, санаан дээр л саналаа хэлэх гэсэн юм. Хувийнхан өөрийнхөө хөрөнгийг оруулаад, орон нутагт нь сүүлд нь өгөхийн тулд одоо замбараагүй юм өгчихнө гэдгийг бол бүгдээрээ энэ бол ойлгомжгүй байгаад байгаа юм. Тэртэй тэргүй өөрийнхөө хөрөнгийг оруулж байгаа хүн нь харин ч нөгөө нэг төсвийн хөрөнгөн дээр чанаргүй юм авчираад, үнэтэй шахдаг байсан бол тийм юм байхгүй наадах чинь өөрийнхөө хөрөнгийг оруулж байгаа хүн чинь бол ашгаа буцаагаад олохын тулд, тэгээд ашгаа олж байгаад, дараа нь одоо өөрийнхөө, тэгээд энийг нь орон нутагт нь хөрөнгө үлдээхийн тулд орон нутгийн болон бусад улсын хэмжээний энэ дэд бүтэц, бусад асуудлуудыг шийдэж байхын тулд энэ бол хамгийн зөв хувилбар юмаа гэж би хэлэх гээд байгаа юм. Тийм учраас энэ бол чанаргүй, ашиггүй ийм замбараагүй болчих вий гэдгийг би бол ойлгохгүй байгаад байгаа, тийм юм болохгүй байх аа гэж бодож байгаа юм. 

Хоёрдугаарт яахав гэхээр энэ хууль эрх зүйн хувьд нь одоо өнөөдөр бий болгож өгье гээд болохоос биш яг энэ зарчмаар бол хувийнх нь ч тэр, гадны хөрөнгө оруулалтууд ч гэсэн өнөөдөр амьдралд ажиллаад явж байгаа байхгүй юу. Тийм учраас эрх зүйн хувьд нь энийг бий болгож өгөх нь зүйтэй юм байгаа юмаа гэдгийг би санал хэлэх гэсэн юм. Баярлалаа.

Д.Дэмбэрэл: -Баярлалаа. Ганхуяг гишүүн.

Д.Ганхуяг: -Баярлалаа. Дэмжих нь дэмжиж байгаа юмаа. Тэгээд Засгийн газар манай Дэд хорооны гишүүд гээд ингээд үзэхээр үзэл баримтлалын асуудал дээр ойлголцоогүй л явж байна л даа. Тахиа анхдагч уу, өндөг анхдагч уу гэдэгтэй адилхан юм болчих гээд байна. Зүгээр уг нь энэ бол юу шүү дээ. Төр хувийн хэвшлийн түншлэлийн хүрээнд төртэй ажиллахдаа тэр концессийн өөрөөр хэлбэл зөвшилцлийн нэг гэрээний л асуудал. Тэгээд одоо яг Хууль зүйн байнгын хороогоор хэлэлцээд байгаа энэ асуудал нь болохоор яг хууль зүйн тулгуур хууль тэр Иргэний хууль, Эрүүгийн хууль, Үндсэн хууль ч юм уу ямар нэгэн хуульд өөрчлөлт оруулах тийм юу ч байхгүй байгаа байхгүй юу. Нэг ийм асуудал байна. Тэгэхээр энэ угаасаа тэгээд нэг их ямар энд байгууламж бариад, иргэдэд чанартай үйлчилгээ хурдан хүрснээр тэр байгууламжийг аваад явчих ч хүн байхгүй, нэг их сүртэй юм бол энд байхгүй байгаа юм. 

Дараагийн нэг асуудал нь бол энэ хамгийн гол юм Монголд хөрөнгө оруулалт орж ирдэггүй, эсвэл дэд бүтцийн салбарыг улсын төсвийн хөрөнгөөр бий болгохгүй бол болохгүй байгаа асуудлын нэг нь бол ерөөсөө л энэ нэг зээлийн хүүтэй л холбоотой асуудал шүү дээ. Монголын аж ахуйн нэгжүүд оролцож чадахгүй байгаа нь энэ зээлийн хүүтэй л холбоотой асуудал. Хөгжлийн дэвшлээсээ шалтгаалаад дэд бүтцийн салбарт ажиллаж байгаа аж ахуйн нэгж жилийнх нь ашиг 5-10 дотор л байгаа байхгүй юу.Тэрийг чинь банкиндаа 24 хувь төлчихөөр яаж одоо олигтой чанартай юм болох вэ гэдэг л. Тийм учраас бид нар төрийн хэвшлийн төсөл хөтөлбөр хэрэгжүүлдэг банк, санхүүгийн байгууллагатай болохгүй бол энэ давааг давахгүй нь ээ, өөдлөхгүй нь ээ гэдэг ийм асуудал.

Гадаадын аж ахуйн нэгжүүд орж ирээд хэрэгжүүлж болно. Гэтэл тэр бүхэн бол өнөөдөр Монголын холбогдох хуулиар бол 100 хувь өөрсдийнхөө хөрөнгө оруулалттай аж ахуйн нэгж байх сонирхолтой байгаа. Уг нь бол бусад оронд шилжилтийн процессоос шалтгаалаад Монгол Улсынх нь иргэн Монгол Улсын аж ахуйн нэгжтэй хамтарсан компани 34 ч гэдэг юм уу, 10 хувь ч гэдэг юм уу тийм байгуулсан тохиолдолд нь тендерийн үнэнд нь тодорхой хөнгөлөлт үзүүлээд ингээд дамжаад гадаадын хөрөнгө оруулалтыг менежментийг, технологийг шингээх ийм нэг эрх зүйн орчин уг нь ... боломжтой байгаа юм л даа.

Тэгээд уралдаант шалгаруулалтын асуудал, маргааны асуудал бол уг нь өрсөлдөөний тухай хуулиар зохицуулах асуудал. Өнөөдөр тэр өрсөлдөөний юунд Засгийн газрын нэг агентлаг тэгээд өөрөөр хэлбэл Төсвийн ерөнхийлөн захирагч нар, төрийн захиргааны төв байгууллагууд тендер зарладаг. Тэгээд агентлаг нь тийм бие даасан хараат бус байдлаар хангагдаагүй тийм тохиолдолд ямар ч хянах боломжгүй байгаа шүү дээ. Төр энэ өрсөлдөөнд ч оролцохдоо шударга байна уу, үгүй байна уу гэдэг нь байхгүй. Бүр одоо сүүлдээ тэр хуулийн төсөл нь явахаа байчихсан, Эдийн засгийн байнгын хороон дээр нэг ажлын хэсэг байгуулсан. УИХ-ын болон Засгийн газрын дэд ажлын хэсэгтэй нийлээд тэр хуулийн төсөл нь бэлэн болгосон, ажлын хэсэг нь хуралддаггүй, Байнгын хороо нь анхаарал тавьдаггүй, тэгээд бүр сүүлдээ Засгийн газар нефтийн үнийг нэмэх саналыг өөрөө оруулдаг болсон явж байгаа л даа. Иймэрхүү байдалтай болчихсон. Одоо нэмье гээд оруулдаг. Тэр нь нөгөө өрсөлдөөний газрын үүрэг роль ч байхгүй. Ийм л байдалтай байж байгаа л даа. Маргааныг бол тэр бие даасан хараат бус байгууллага өрсөлдөөний газар тэр хуулиараа зохицуулаад хэрэгжүүлдэг ийм зүйл байгаа л даа. Тэгээд энэ нь Засгийн газар нь баахан ярьж ярьж оруулж ирсэн, сүүлдээ Байнгын хороон дээр бас анхаарал тавихыг хүсмээр байна.

Өчнөөн төчнөөн хүмүүс хөдөлмөрөөр бий болсон одоо ингээд хуралддаггүй. Тэгээд л нөгөөдөх харилцааны холбооны салбарт тэр гар утасны компаниудын хийж байгаа үйлдлийг хар, тэгээд байгаад байгаа байхгүй юу. Тэгээд энийг яах ёстой юм болоо гэж. Би яахав энэ хуулийн төслийг бол бид ингээд хэлэлцээд, өмнөх баримт бичигтэйгээ Дэд хороотойгоо хамтраад ажиллах юм бол гарчих юмаа гэж. Яг энэ дээр нэг их хуулийн талаасаа өөрөөр хэлбэл жинхэнэ гол харьцааг зохицуулдаг эрүү, иргэний хууль, бусад хуульд нэг их айхтар хүндрээд байх юм байхгүй. Концесс гэж нэг гоё үг хэлээд байна зөвшилцөл гэсэн үг. Зүгээр цаад талд нь SPС гээд тэр мэддэг улсууд нь мэдэж байгаа байх. Тусгай зорилттой аж ахуйн нэгж тэр яг төр, хувийн хэвшлийг ажиллахад тэр дунд нь байгуулагддаг аж ахуйн нэгжийг хуульчлах тэр заалт бол нэлээн нарийн байх болов уу л гэж. Тэгэхээр энэ хуулийн төслийг яаралтай хэлэлцүүлэх нь зүйтэй юмаа гэж.

Ер нь төрийн өмч ч гэж олон нийтийн өмч гэдэг талаасаа, олон нийтийн дэд бүтцийг байгуулах гэдэг энэ бас ингээд зөрүүтэй явчихсан юм байна лээ шүү дээ. Баярлалаа.

Д.Дэмбэрэл: -Баярлалаа. Үлдэж байгаа 4 гишүүнээс энийг дэмжихгүй гэж байгаа гишүүн байна уу. За Бямбацогт гишүүн, өөр дэмжихгүй гэж байгаа гишүүн байна уу. За тэгвэл Бямбацогт гишүүнийг сонсоод санал хураая. Бямбацогт гишүүн.

С.Бямбацогт: -Би хэлэлцэхийг дэмжиж байгаа юмаа. Гэхдээ процедур дээр сая бас хэлсэн. Бат-Үүл гишүүн ч хэлсэн, эсрэг байгаа юмаа. Яагаад эсрэг байгаа юм бэ гэхээр сая ярилаа шүү дээ. Бид нарын энэ процедураас зөв явуулахгүй бол дараад нь одоо төсвийн хэлэлцүүлэг дээр Байнгын хороо болгон энэ манай чухал асуудал учраас манай ингээд ороод ирдэг болчих вий. Тийм болохоор тэр хамгийн гол нь тэрийгээ бодооч ээ гэж хэлж байгаа юм. Энэ дашрамд би бас үг хэлмээр байна. Сайханбилэг гишүүнээ та эр хүн шиг бай, битгий хүүхэн зан гаргаад бай. Хэлэх үг байх юм бол микрофондоо хэлж болно, эсвэл гараад эр хүн шиг уулзаж болно. Хоёрын хооронд сонсох сонсогдохгүй, ил далд битгий нэг сонин юм битгий ярьж байгаарай, эр хүн шиг байгаарай та.

Д.Дэмбэрэл: -Гишүүд үгээ хэллээ. Чимээгүй, Байнгын хорооны саналаар санал хураалт явуулчихъя.

2 Байнгын хороо санал оруулсан байгаа. Концессийн тухай төрийн болон орон нутгийн өмчийн тухай хуульд нэмэлт өөрчлөлт оруулах тухай хуулийн төслүүдийг хэлэлцэх нь зүйтэй гэсэн саналыг Байнгын хороо оруулсан байна. Байнгын хорооны саналаар санал хураалт явуулж байна. Хэлэлцэх нь зүйтэй гэсэн. Гишүүд санал хураалт явж байна. Хэлэлцэх нь зүйтэй гэсэн санал хураалт.

54 гишүүн санал хураалтанд оролцож, 41 гишүүн зөвшөөрч, 75.9 хувийн саналаар гишүүд дэмжсэн байна.

Байнгын хороогоор хэлэлцье гэж УИХ-ын гишүүд үзсэн учраас Хууль зүйн байнгын хороо, Эдийн засгийн байнгын хороонд анхны хэлэлцүүлэг хийхээр шилжүүллээ. 

 Гишүүдэд баярлалаа. Өнөөдрийн хуралдаан завсарлалаа. Дараа үргэлжлүүлье.

Хуралдаан 17 цаг 40 минутад өндөрлөв.

